
Ushbu o‘quv qo‘llanma 5340900-«Buxgalteriya hisobi va audit»,  5140900-«Kasb ta’limi» bakalavriat yo‘nalishlari talabalari uchun mo‘ljal-langan bo‘lib, ushbu II qismda «Audit» fanining amaliy jihatlari bayon qilingan. Shuningdek, asosiy vositalar, nomoddiy aktivlar auditi, TMZlar auditi, moliyaviy qo‘yilmalar auditi, hisoblashishlar auditi, xususiy kapital auditi, moliyaviy natijalar auditi va boshqa shu kabi mavzular yoritib berilgan. 

O‘quv qo‘llanma Toshkent Moliya institutining ilmiy-uslubiy Kenga-shida muhokama qilinib, nashrga tavsiya etilgan (2007-yil 25-avgust 3-son-li majlis bayoni).

Taqrizchilar: iqtisod fanlari nomzodi, dotsent O.Masharipov; 

                        iqtisod fanlari nomzodi, dotsent I.Ochilov
(“IQTISOD-MOLIYA”, 2008
I bob. ASOSIY VOSITALAR AUDITI
1. Asosiy vositalar auditini tashkil etish tartibi va o‘tkazish ketma-ketligi.
2. Asosiy vositalar auditida foydalaniladigan ma’lumot manbalari.
3. Asosiy vositalarning mavjudligi va saqlanishini tekshirish.
4. Asosiy vositalar analitik hisobini tashkil etish auditi.
5. Asosiy vositalar kirimi va chiqimiga doir muomalalarni hujjat-lashtirish, schyotlarda aks ettirish hamda soliqqa tortishning to‘g‘ri-ligini tekshirish.

6. Lizing munosabatlari va ijara majburiyatlari auditi.
7. Asosiy vositalarga eskirish hisoblashning to‘g‘riligini tekshirish.
8. Asosiy vositalarni ta’mirlash auditi. Pudrat usuli va xo‘jalik usulida bajarilgan ta’mirlash ishlari auditining xususiyatlari.

1. Asosiy vositalar auditini tashkil etish tartibi va

o‘tkazish ketma-ketligi 

Asosiy vositalarni auditorlik tekshiruvidan o‘tkazish mijoz-korxona faoliyati umumiy auditining bir qismi hisoblanadi. Uning maqsadi bux-galteriya hisoboti asosiy vositalar bo‘limining ishonchliligi to‘g‘risida fikr shakllantirish va korxonada asosiy vositalar bilan bog‘liq muomalalarni hisobga olish hamda soliqqa tortish uslubiyatini tashkil etishning O‘zbe-kiston Respublikasida amal qilayotgan me’yoriy hujjatlarga muvofiqligini aniqlashdan iborat. 
Asosiy vositalar auditi auditorlik tekshiruvining muhim obyektlaridan biri bo‘lib, undagi o‘rganiladigan masalalar keng qamrovli va ularning bar-chasini quyidagicha umumlashtirish mumkin:

· asosiy vositalar mavjudligi va saqlanish holati ustidan nazorat o‘r-natishni ta’minlash (obyektlarni asosiy vositalar qatoriga kiritishning to‘g‘riligi; asosiy vositalarning to‘g‘ri turkumlanishi; asosiy vositalar ana-litik hisobi va asosiy vositalar uchun moddiy javobgarlikni tashkil etish; analitik va sintetik hisob hamda hisobot ma’lumotlarining mosligi);

· asosiy vositalar kirimi va chiqimiga doir muomalalarni dastlabki hujjatlashtirish hamda hisobda aks ettirish; asosiy vositalar kirimi va chi-qimiga doir muomalalarni sintetik hisob registrlarida aks ettirish; asosiy vositalar kirimi va chiqimiga doir muomalalarni soliqqa tortish;

· asosiy vositalarga amortizatsiya hisoblash va hisobda aks ettirish (asosiy vositalarning foydali xizmat qilish muddatini aniqlashning to‘g‘ri-ligi); amortizatsiya hisoblash usullarini qo‘llashning qonuniyligi va to‘g‘-riligi; jadallashtirilgan amortizatsiya usulini qo‘llashning qonuniyligi; amortizatsiya ajratmalari hisob-kitoblarining to‘g‘riligi; amortizatsiya aj-ratmalarini hisobda aks ettirishning to‘g‘riligi);

· asosiy vositalarni tiklashni – ta’mirlash, zamonaviylashtirish va qayta jihozlashni hisobda aks ettirish (muomalalarni hujjatlarda rasmiy-lashtirish; ta’mirlash usullari; ta’mirlash xarajatlarini tannarxga olib bo-rishning to‘g‘riligi; asosiy vositalarni qayta jihozlash va zamonaviylash-tirishga doir muoma-lalarni hisobga olish;

· asosiy vositalar korxona buxgalteriyasidagi sintetik va analitik hiso-bining holatini baholash; belgilangan qoidalarga muvofiq korxonaning o‘ziga qarashli (0110-0199 schyotlar), joriy tartibda ijaraga olingan (001-schyot) va moliyaviy lizing asosida olingan asosiy vositalarni (0310-schyot) saqlash joylarida moddiy javobgar shaxslar bo‘yicha hisobga olishning tashkil etilishini baholash;

· korxonaning o‘ziga qarashli va moliyalanadigan lizing asosida olin-gan asosiy vositalar bo‘yicha oylik eskirish hisoblanishining to‘g‘riligini tekshirish (0211-0299-schyotlar). Chunki bu ma’lumotlar realizatsiya qili-nadigan mahsulot (ish, xizmat)lar tannarxining (2010, 2310, 2510, 2710 schyotlar debeti) shakllanishi bilan bog‘liq bo‘lib, oqibatda korxonaning moliyaviy natijalari (balans foydasi yoki zarari)ga va budjetga to‘lanadi-gan foyda (daromad) solig‘ining miqdoriga ta’sir etadi;

· asosiy vositalarning sotib olinishi va hisobdan chiqarilishi hamda ularni yuridik va jismoniy shaxslardan ijaraga olish bilan bog‘liq muoma-lalar bo‘yicha soliq qonunchiligiga rioya qilinishini tekshirish;

· asosiy vositalarni xo‘jalik va pudrat usullarida (kapital yoki joriy) ta’mirlash xarajatlarini hisobga olishning korxonada amal qilinayotgan tartibini, korxonada bir yilga qabul qilingan hisob yuritish siyosatidan kelib chiqqan holda baholash va tekshirish (asosiy vositalarni ta’mirlash uchun rezervga mablag‘ ajratish mexanizmidan foydalanib yoki foydalan-masdan);

· agar auditor bilan tuzilgan shartnomada kelishilgan bo‘lsa, korxo-nada asosiy vositalardan foydalanishni vaqt oralig‘i va quvvati bo‘yicha korxonaning ishlab chiqarish xususiyatlari hisobga olingan holda tahlil qilish;

· asosiy vositalarni baholash va qayta baholash natijalarini tekshirish. 

Auditor ushbu asosiy masalalarni o‘rganib, ularga auditorlik hisoboti-ning tahliliy qismida baho berishi va yo‘l qo‘yilgan xatolar hamda hisob-ning belgilangan qoidalaridan chetga chiqish hollarini bartaraf qilish bo‘yi-cha takliflar berishi lozim.      
Auditor asosiy vositalar auditini boshlashda xo‘jalikka kelishi bilan birinchi navbatda quyidagilarni aniqlashi zarur:

· korxonaning asosiy vositalar hisobini tashkil qilish bo‘yicha tekshi-rilayotgan hisobot davridagi hisob yuritish siyosati, uning o‘tgan hisobot davridagiga nisbatan o‘zgarishi bilan tanishish;

· asosiy vositalarning so‘nggi invetarizatsiya(ashyoviy ro‘yxat)dan o‘tkazilishi va uning natijalarini aniqlash;

· asosiy vositalarni so‘nggi qayta baholash materiallari va ularning hi-sobda aks ettirilishi bilan tanishish. Bunda auditor O‘zbekiston Respubli-kasi Moliya vazirligi, Makroiqtisodiyot va statistika vazirligi, O‘zbekiston Respublikasi Davlat mulk qo‘mitasining tegishli me’yoriy hujjatlariga mu-vofiq korxona balansida turadigan va qayta baholangan asosiy vositalar tiklanish qiymati bo‘yicha aks ettirilishini nazarda tutishi lozim. 

· korxonada asosiy vositalarni hisobdan chiqarish bo‘yicha doimiy komissiya tashkil etilishi: asosii vositalarni foydalanish joylarida saqlash uchun javobgar shaxslar haqida buyruq (farmoyish) ning mavjudligini tekshirish, Shuningdek, ular bilan shaxsan to‘la moddiy javobgarlik to‘g‘-risida shartnomalar tuzilganligini aniqlash;

· tadbirkor sifatida ro‘yxatga olingan va ro‘yxatga olinmagan yuridik hamda jismoniy shaxslar bilan asosiy vositalar ijarasi bo‘yicha tuzilgan shartnomalarni o‘rganish:;

· buxgalteriyada asosiy vositalar kartotekasi (AV-6 va AV-8 shak-lidagi inventar kartochkalar) va kompyuterda yoki qo‘lda bajariladigan variantdagi aniq inventar ro‘yxati (AV-9 shakl) yuritilishiga ishonch hosil qilish lozim; 

· ishdan bo‘shab ketgan moddiy javobgar shaxslar haqida ma’lu-motlar (buyruqlar, xodimlar ro‘yxati)ni o‘rganish ;

· asosiy vositalar hisobini yuritish qoidalari bayon qilingan amaldagi me’yoriy hujjatlar va asosiy vositalar hisobiga doir yagona shakldagi (uni-fikatsiyalangan) idoralararo dastlabki hujjatlarning shakllari bilan korxona buxgalteriyasi qay darajada ta’minlanganligini aniqlash. 

Shu tarzda olingan ma’lumotlar auditorga mazkur korxonada asosiy vositalar hisobining tashkil etilishi haqida umumiy tasavvurga ega bo‘lish imkonini va tekshiruvda maxsus e’tibor berish lozim bo‘lgan masalalarni aniqlashga yordam beradi. 

Auditor asosiy vositalar hisobiga doir muomalalarni tekshirishni boshlashidan oldin ichki nazoratning ahvolini test usulida aniqlashi maq-sadga muvofiqdir. Bu nafaqat ichki nazorat tizimining ishonchliligini ba-holash, balki auditorlik tekshiruvi o‘tkazish dasturiga tuzatish kiritishga ham imkon yaratadi. 

Asosiy vositalar hisobini tekshirish bo‘yicha ichki nazorat tizimining ahvolini aniqlash testi. 
	№
	Test savolining mazmuni
	Javoblar

	
	
	Ha
	Yo‘q
	Eslatma

	1. 
	Asosiy vositalarni hisobdan chiqarish bo‘yicha komissiya tuzish to‘g‘risida buyruq borligi?
	√
	
	

	2. 
	Hisob yuritish siyosati to‘g‘risidagi buyruqda asosiy vosita-larni inventarizatsiya qilish usullari va muddatlari ko‘rsatilgan-mi?
	
	√
	

	3. 
	Inventarizatsiya belgilangan muddatlarda o‘tkazilganmi?
	
	√
	

	4. 
	Asosiy vositalar oxirgi marta qachon inventarizatsiya qilin-gan?
	√
	
	2 yil oldin

	5. 
	Inventarizatsiya natijalari hisobda aks ettirilganmi?
	
	
	So‘nggi  2 yilda inv-ya o‘tkazil-magan

	6. 
	Asosiy vositalarni saqlash va ishlatish joylari hisob registrida aks ettirilganmi?
	√
	
	

	7. 
	Asosiy vositalarning foydalanish joylarida saqlanishi uchun mas’ul shaxslarni tayinlash to‘g‘risida buyruqlar borligi?
	√
	
	

	8. 
	Asosiy vositalarni saqlash uchun mas’ul shaxslar bilan to‘liq moddiy javobgarlik to‘g‘risida shartnomalar tuzilganmi?
	
	√
	

	9. 
	Korxonada asosiy vositalar hisobiga doir dastlabki hujjatlar-ning uni-fikatsiyalangan shakllari qo‘llaniladimi?
	√
	
	To‘liq emas

	10. 
	Asosiy vositalar hisobi bo‘yicha hujjatlar aylanish rejagrafigi tuzilganmi?
	
	√
	

	11. 
	Bosh buxgalter tomonidan hujjatlar aylanish reja-grafigiga rioya qilish ustidan nazorat amalga oshirilganmi?
	
	√
	

	12. 
	Asosiy vositalar obyektlari yongin va boshqa tabiiy ofatlardan sug‘urta qilinganmi?
	√
	
	

	13. 
	Asosiy vositalar turkumlanganmi?
	
	√
	

	14. 
	Asosiy vositalar kodifikatori ishlab chiqilganmi?
	
	√
	

	15. 
	Inventar kartochkalar mavjudmi va ular ishlatiladimi?
	
	√
	

	16. 
	Analitik hisob ma’lumotlari sintetik hisob registrlari bilan taq-qoslanganmi?
	√
	
	Ha, faqat balans tuzish paytida

	17. 
	Asosiy vositalarni hisobdan chiqarish bo‘yicha dalolatnomalar va boshqa hujjatlar rahbar tomonidan tasdiqlanganmi?
	√
	
	

	18. 
	Korxonada ijaraga olingan (operativ moliyalanadigan lizing) asosiy vositalar mavjudmi?
	
	√
	

	19. 
	Amortizatsiya hisoblash usuli tanlanganmi?
	
	√
	Chiziqli usul qo‘lla-niladi

	20. 
	Ta’mirlash xarajatlarini hisobga olish varianti tanlanganmi?
	
	√
	Haqiqiy xarajatlar bo‘yicha


Ushbu keltirilgan testdan shunday xulosa qilish mumkinki, tekshiruv o‘tkaziladigan korxonada hisobot davrida inventarizatsiya o‘tkazilmagan, hisob siyosatida ayrim obyektlarni inventarizatsiya qilish tartibi va muddatlari belgilanmagan. Natijada, tekshiruv chog‘ida asosiy vositalar obyektlarini tanlab inventarizatsiya qilish zarur. Mazkur korxona bo‘lin-malarida asosiy vositalar hisobiga doir muomalalar ustidan ichki nazorat-ning yaxshi yo‘lga qo‘yilmaganligi oqibatida sezilarli xatolarga yo‘l qo‘-yish xavfi katta. 

Bosh daftarda aks ettirilgan 0110-0199, 0211-0299, 0310, 0710, 0720, 0810, 0820, 0840, 0850, 0860, 0890, 0920, 4810, 4820, 4830, 6910, 6920, 7910 sintetik schyotlar qoldiqlarining mos ravishda analitik hisob registr-lari va buxgalteriya balansi ma’lumotlariga muvofiqligini aniqlash zarur. Ular barcha pozitsiyalar bo‘yicha: oy boshiga qoldiq, oylik oborotlari, oy oxiriga qoldiqlar bir-biriga to‘g‘ri kelishi lozim. Agar tafovutlar aniqlansa, ularning sabablarini aniqlash va korxonaga asosiy vositalarni, montaj talab qiladigan qurilmalarni; kapital qo‘yilmalarni, tuzilgan lizing shartnomalari bo‘yicha majburiyatlarni inventarizatsiya qilish tavsiya etiladi. So‘ngra korxonaning asosiy vositalarni hisobga olish bo‘yicha qabul qilingan hisob yuritish siyosati bilan tanishish zarur. Bunda, asosan, quyidagilarga e’tibor berish lozim:

*  korxonada asosiy vositalarga eskirish hisoblashning qaysi usulini qo‘llash qabul qilinganligi;

*  korxonada asosiy vositalarni ta’mirlash xarajatlarini hisobga olishning qanday tartibi qabul qilinganligi, asosiy vositalarni ta’mirlash uchun rezervga mablag‘ ajratish mexanizmidan foydalanib, ya’ni ta’mir-lash fondi (8910-schyot bo‘yicha «Ta’mirlash fondi» subschyotini qo‘l-lash) tashkil etish yoki tashkil etmaslik. 
Korxonada qabul qilingan hisob yuritish siyosati auditor xulosasida aks ettirilishi lozim. 

Yuqorida bayon qilinganlar asosida asosiy vositalarni auditorlik tek-shiruvidan o‘tkazish ketma-ketligining umumiy chizmasini quyidagicha tasvirlash mumkin. 
Asosiy vositalar auditida auditorlik amallarni bajarish 
ketma-ketligi.


 –  yozuvlar yozilishi;
 – yozuvlarni tekshirish. 

Audit o‘tkazish ketma-ketligining bayoni

(jurnal-order shakli bo‘yicha)
	№
	Tekshiruv bosqichlari

	1
	2

	1. 
	Inventar ro‘yxat (AV-7 shakl) (yoki daftar)dagi barcha obyektlar dastlabki qiymat summalarini balansning 012 satri bilan (yil boshiga va oxiriga) va hisoblangan eskirish summasini 011 satri bilan (yil boshi va oxiriga) solishtirish. 

	2. 
	Amortizatsiya hisoblash usulining to‘g‘ri tanlanishi, koeffitsientlar va hisob-kitoblar to‘g‘riligini tekshirish; asosiy vositalarning qayta baholanishini tekshirish. 

	3. 
	«Asosiy vositalar inventar ro‘yxati» (AV-7 shakl) (yoki daftari) va «Asosiy vosi-talarni qabul qilish-topshirish dalolatnomalari (AV-1, AV-2 shakllar)da aks ettirilgan sum-malar tengligini solishtirish yo‘li bilan tekshirish. 

	4. 
	«Asosiy vositalarni qabul qilish-topshirish dalolatnoma» larining (AV-1, AV-2) to‘g‘ri rasmiylashtirilishini tekshirish. 

	5. 
	«Asosiy vositalarni hisobga oladigan inventar kartochkalar» (AV-6 va b. )da aks etti-rilgan inventar qiymatga tengligini tekshirish. 

	6. 
	Asosiy vositalar kartotekasini yuritish va inventar kartochkalar to‘lg‘azilishining to‘g‘riligini tekshirish. 

	7. 
	Tugatilgan (hisobdan chiqarilgan) asosiy vositaning «Asosiy vositalar inventar ro‘y-xati» (AV-7 shakl) (yoki dafta-ri)da aks ettirilgan qiymati va «Asosiy vositalarni hisobdan chiqarish dalolatnomalari» (AV-3, AV-4 shakllar) da aks ettirilgan qiymati tengligini tek-shirish. 

	8. 
	«Asosiy vositalarni hisobdan chiqarish dalolatnomalari» (AV-3, AV-4 va b. ) to‘g‘ri rasmiylashtirilishini tekshirish. 

	9. 
	Tekshiruv uchun tanlangan asosiy vositalar guruhi (turkumi) bo‘yicha summalarning «asosiy vositalar inventar ro‘yxati» (AV-7-shakl) (yoki daftari)dan 0110-0190 schyotlar bo‘yicha oborot vedomostiga o‘tkazilishining to‘g‘riligini tekshirish. 

	10. 
	0110-0199 schyotlar bo‘yicha hisobot davri oxiriga chiqarilgan qoldiqlar to‘g‘riligini tekshirish. 0110-0199 schyotlar bo‘yicha tegishli hisobot davri oxiriga chiqarilgan qol-diqlarning, oborot vedomostlardagi aynan shu hisobot davri oxiriga chiqarilgan qoldiqlarga mosligini tekshirish. 

	11. 
	№13-ASK Jurnal-order «hammasi» degan satridagi 0110-0199 schyotlarning kredit oborotlarini tegishli hisobot davri uchun oborot vedomostlaridagi aynan shu schyotlar bo‘-yicha kredit oborotlari bilan solishtirish. 

	12. 
	№13-ASK Jurnal-orderining «hammasi» degan satridagi summa va 0110-0199 schyotlarning krediti bo‘yicha yozuvlar yoziladigan tomonidagi 1-27-satrlar summalar tengligini tekshirish. №13 – ASK jurnal-orderning 0210-0299 schyotlar krediti bo‘yicha yozuvlar yoziladigan qismidagi «hammasi» degan satr summasi va 1-6-satrlar summalari tengligini tekshirish. 

	13. 
	Tegishli oy bo‘yicha: Bosh daftarning 18 grafasidagi summaning №13-Jurnal-order-dagi 0110-0199 schyotlar krediti bo‘yicha «hammasi» degan yozuvga tengligini tekshirish. 

	14. 
	0110-0199 schyotlar bo‘yicha debet oborotlarini jamlashning to‘g‘riligini tekshirish. 

	15. 
	Bosh daftarning: 19-grafasidagi 0110-0199 schyotlar bo‘yicha debet qoldiqlarning Balans 012 satridagi summaga; 20-grafasidagi 0210-0299 schyotlar bo‘yicha hisobot davri oxiriga kredit qoldiqlarning Balans 011-satridagi summaga tengligini tekshirish. 


2. Asosiy vositalar auditida foydalaniladigan ma’lumot manbalari 
Asosiy vositalarni auditorlik tekshiruvdan o‘tkazishda foydalaniladi-gan manbalar buxgalterlik hisobning korxonada qabul qilingan tashkiliy shakliga ham bog‘liq. Bular hisobni qo‘lda yuritish sharoitida: jurnal-or-derlar, vedomostlar, kartochkalar: avtomatlashtirilgan hisob sharoitida esa kompyuter dasturlari, mashinagrammlaridir. Lekin shuni unutmaslik ke-rakki, hisobning har qanday shakli sharoitida ham asosiy vositalarning ha-rakatiga oid muomalalar (kirimi, chiqimi, xo‘jalik ichidagi siljishi, ta’mir-lanishi) me’yoriy hujjatlar va dastlabki hujjatlashtirishning unifikatsiya-langan idoralararo shakllari bilan rasmiylashtirilishi lozim. Ular qatoriga quyidagilar kiradi:

* asosiy vositalar buxgalteriya hisobi va soliqqa tortish masalalarini tartibga soladigan asosiy me’yoriy hujjatlar;

* korxonaning hisob siyosati to‘g‘risidagi buyrug‘i;

* asosiy vositalarni hisobga olishda korxonada qo‘llaniladigan anali-tik va sintetik hisob registrlari;

* buxgalteriya hisobotlari;

* asosiy vositalarni qabul qilish-topshirish (ichki siljish) dalolatno-masi (nakladnoyi) (AV-1 shakl);

* ta’mirlangan, qayta jihozlangan va zamonaviylashtirilgan obyekt-larni qabul qilish-topshirish dalolatnomasi (AV-2 shakl);

* asosiy vositalarni hisobdan chiqarish dalolatnomasi (AV-Z shakl);

* avtotransport vositalarini hisobdan chiqarish dalolatnomasi (AV-4 shakl);

* asosiy vositalarni hisobga oladigan inventar kartochka (AV-6 shakl); 

* asosiy vositalarni hisobga oladigan inventar kartochkalar ro‘yxati (AV-7 shakl);

* asosiy vositalar harakatini hisobga oladigan kartochka (AV-8 shakl);

* asosiy vositalarning inventar ro‘yxati (ishlatish joylari bo‘yicha) (AV-9 shakl). 

Auditor ushbu me’yoriy hujjatlar, hisob registrlari va dastlabki hujjat-larda asosiy vositalar harakatini rasmiylashtirish uchun javobgar shaxslar imzolarining mavjudligi va haqqoniyligiga e’tibor qaratib, barcha rek-vizitlarning to‘g‘ri to‘lg‘azilganligini aniqlaydi. 

Auditor korxonaning hisob siyosati to‘g‘risidagi buyruqda bayon qilingan – asosiy vositalarni hisobga olish uslubiyati bilan tanishib chi-qishi lozim. Bunda xususan quyidagilarni aniqlash zarur:

* obyektlarni asosiy vositalar va aylanma mablag‘lar qatoriga olib borish uchun ular qiymatining belgilangan chegaralari;

* qiymatidan qat’i nazar asosiy vositalar qatoriga olib boriladigan obyektlar ro‘yxati;

* asosiy vositalar bo‘yicha amortizatsiya hisoblash usullari;

* asosiy vositalarni ta’mirlash uchun qilingan xarajatlarni aks ettirish tartibi;

* hisobot yilining 1 yanvar holatiga asosiy vositalarni qayta baholash ko‘zda tutilganligi;

* asosiy vositalarni inventarizatsiya qilish muddatlari;

* asosiy vositalar mavjudligi va harakatiga doir muomalalarni hisob-ga olish uchun ishchi schyotlar rejasida belgilangan schyotlar ro‘yxati. 

Asosiy vositalar mavjudligi va harakatiga doir muomalalarni hisobga olishda qo‘llaniladigan va tekshiruvda auditor tomonidan jalb qilinadigan, sintetik va analitik hisob registrlari buxgalteriya hisobining korxonada qo‘llanilayotgan shakliga bog‘liq. Ularga 0110-0199, 0211-0299, 0310 schyotlar bo‘yicha sintetik hisob registrlari, sintetik va analitik hisob bo‘-yicha oborot vedomostlari, saldo vedomostlari kiradi. 

Asosiy vositalar harakatiga doir muomalalar, odatda, dastlabki hujjat-larning unifikatsiyalangan (yagona shaklga keltirilgan) shakllari bilan, ay-rim hollarda esa korxonada ishlab chiqilgan va hisob siyosati to‘g‘risidagi buyruq bilan tasdiqlangan dastlabki hujjatlar bilan rasmiylashtiriladi. 

Auditor tekshiruv chog‘ida moliyaviy hisobotning quyidagi shakl-laridan foydalanadi:

*  buxgalteriya balansi (1-shakl);

*  moliyaviy natijalar to‘g‘risida hisobot (2-shakl);

*  asosiy vositalar to‘g‘risida hisobot (3-shakl);

*  pul oqimlari to‘g‘risidagi hisobot (4-shakl);

*  xususiy kapital to‘g‘risida hisobot (5-shakl);

*  izohlar, hisob-kitoblar, tushuntirishlar. 

Buxgalteriya balansi (1-shakl)da korxonaga mulkiy huquq asosida, tezkor boshqaruv va xo‘jalik yuritish uchun taalluqli bo‘lgan asosiy vosi-talar I - «Uzoq muddatli aktivlar» bo‘limidagi «Asosiy vositalar» moddasi-da boshlang‘ich qiymati, eskirish va qoldiq qiymatlari bo‘yicha batafsil beriladi. Asosiy vositalar balansda HETTO bahosi ya’ni qoldiq qiymati bo‘yicha aks ettiriladi (belgilangan tartibga muvofiq qiymati qoplanmay-digan (amortizatsiya hisoblanmaydigan) asosiy vositalar obyektlaridan tashqari). 

«Asosiy vositalar harakati to‘g‘risidagi hisobot» (3-shakl) bo‘yicha quyidagilar to‘g‘risidagi ma’lumotlar o‘rganiladi:

* asosiy vositalar alohida turlarining hisobot davri boshi va oxiriga mavjudligi hamda hisobot davri davomidagi harakati (kirimi, chiqimi). Asosiy vositalar dastlabki qiymati (tiklash qiymati) bo‘yicha ko‘rsatiladi;

* barcha asosiy vositalar, shuningdek, ularning ayrim guruhlari: bino-lar va inshootlar, mashinalar, qurilmalar, transport vositalari va boshqalar;

* butunligicha yoki ayrim turlari (binolar, inshootlar va hokazo) bo‘-yicha ijaraga berilgan asosiy vositalarning hisobot davri boshiga va oxiriga mavjudligi;

* konservatsiyaga qo‘yilgan asosiy vositalarning hisobot davri boshi va oxiriga mavjudligi. 

Moliyaviy hisobotga tushuntirish va izohlarda №1 «Hisob siyosati va moliyaviy hisobot» nomli buxgalteriya hisobi milliy standarti (BHMS) dagi qoidalardan kelib chiqib, quyidagilar to‘g‘risidagi axborotlar bayon qilinadi (ochib beriladi):

*  asosiy vositalar buxgalteriya hisobiga qabul qilingandagi qiymati-ning o‘zgarishi (qo‘shimcha qurish, qo‘shimcha jihozlash, qayta jihozlash va qisman tugatish hollari ham qo‘shilib);

*  korxonada asosiy vositalarning foydali xizmat qilish muddatlarini belgilash (asosiy guruhlari bo‘yicha);

*  qiymati qoplanmaydigan (amortizatsiya qilinmaydigan) asosiy vo-sitalar;

Aniqlangan xatolar auditorlik hisobotida tafsilotlari bilan aks ettirilishi lozim. Zarur hollarda auditor qarama-qarshi tekshiruv o‘tkazishi ham mumkin. 

Amaliyotda asosiy vositalar harakatiga oid muomalalarini ixtiyoriy shakldagi (o‘zboshimcha tuzilgan) hujjatlar bilan rasmiylashtirish kabi qonunbuzarlik hollari ham ko‘plab uchraydi. 

3. Asosiy vositalarning mavjudligi va saqlanishini tekshirish
Asosiy vositalar mavjudligi va saqlanishini auditorlik tekshiruvidan o‘tkazishdan maqsad buxgalteriya hisoboti moddalarining haqqoniyligini ta’minlashdan iborat. 

Bunda auditor quyidagilarni tekshirishi lozim qiymati korxonada bel-gilab qo‘yilgan chegaradan past bo‘lgan obyektlar yoki qiymatidan qat’i nazar xizmat muddati 12 oydan kam bo‘lgan obyektlar asosiy vositalar qatoriga o‘tib qolmaganligi; korxonada asosiy vositalar inventar va xo‘-jalik ashyolari qatoriga va aksincha o‘tkazilmaganligi; bunda shuni nazar-da tutish zarurki, obyekt qiymatining chegarasi obyektni sotib olish (foy-dalanishga topshirish) sanasiga aniqlanadi. Asosiy vositalarni inventar va xo‘jalik ashyolari qatoriga asossiz o‘tkazish auditorlik tekshiruvi chog‘ida aniqlanadigan xatolardan biridir. Ko‘p hollarda bunday o‘tkazishning sababi korxonaning amortizatsiya hisoblash ishlarini kamaytirishga intili-shi hisoblanadi. 

Auditorlik tekshiruvi chog‘ida korxonaning asosiy vositalar obyekt-lariga mulkiy huquqining talab darajasida rasmiylashtirilganligini isbot-lash zarur. 

Auditorga asosiy vositalar obyektlarini yaratish, sotib olish, berish shartnomalari, zarur hollarda esa - qonunchilikka muvofiq oldi-sotdini ro‘yxatga olish guvohnomasi taqdim qilinadi. 

Asosiy vositalarning to‘g‘ri baholanganligini aniqlash asosiy vositalar mavjudligi va harakatini tekshirish chog‘idagi muhim masalalardan biri hisoblanadi. Chunki mulk solig‘i bo‘yicha budjet bilan hisob-kitoblar, shuningdek, korxona faoliyatining moliyaviy natijalarini aks ettirish va hi-sobot tuzish shunga bog‘liq. 

Auditor tekshiruv o‘tkazishda asosiy vositalarni hisobga qabul qilish uchun asos bo‘lgan dastlabki hujjatlarni (AV-1, AV-6 va boshqa shakllar) jalb qiladi. 

Asosiy vositalarni baholashning to‘g‘riligini tekshirish yoppasiga (obyektlar soni unchalik katta bo‘lmaganda) yoki tanlab o‘tkaziladi. 

Asosiy vositalarni baholash va dastlabki qiymatini aniqlash amaldagi qoidalarga muvofiq amalga oshiriladi hamda asosiy vositalar obyektlarini sotib olish usuliga bog‘liq. 

Auditor O‘zbekiston Respublikasi Fuqarolik kodeksiga muvofiq aso-siy vositalar oldi-sotdi shartnomalarining mavjudligi va rasmiylashtirilishi-ni, ayrim xarajatlarni asosiy vositalar qiymatiga qo‘shishning qonuniyli-gini; tugallangan qurilish obyektlari inventar qiymatining to‘g‘ri aniqlan-ganligi; qo‘shimcha qurilganidan va qo‘shimcha jihozlanganidan, qayta ji-hozlanganidan, zamonaviylashtirilganidan yoki qisman tugatilganidan so‘ng obyekt qiymati to‘g‘ri aniqlanganligini tekshiradi. 

Bunda auditor №21 BHMS ga muvofiq kiritilgan o‘zgartishlarga alo-hida e’tibor qaratishi zarur. Xususan, asosiy vositalarni sotib olish va qu-rish bilan bog‘liq, ammo belgilangan tartibga ko‘ra asosiy vositalarning dastlabki qiymatiga qo‘shilmaydigan xarajatlar 2002-yil 1-yanvardan obyektlarning dastlabki qiymatiga qo‘shilmasdan, 9439 schyot debetiga olib borilganligiga e’tibor berishi kerak. 

Auditor baholarni kelishish bayonnomasi va ta’sis hujjatlarida asosiy vositalar baholanishining aks ettirilishi; boshqa xarajatlarni asosiy vosita-lar dastlabki qiymatiga qo‘shishning qonuniyligi; bozor baholarini qo‘l-lashning ishonchliligini tekshiradi. 

Asosiy vositalar bozor bahosini aniqlash uchun aynan shularga o‘x-shash mahsulotlar baholari to‘g‘risida tayyorlovchi – tashkilotlarning yoz-ma ravishda bergan ma’lumotlaridan; ommaviy axborot vositalari va max-sus adabiyotlarda e’lon qilingan baholar to‘g‘risidagi ma’lumotlardan; ay-rim asosiy vositalar obyektlarining qiymati to‘g‘risida ekspert xulosalari-dan foydalanish mumkin. Bunday asosiy vositalarni tashib keltirish bo‘yicha korxona tomonidan qilingan xarajatlar ham obyekt qiymatiga qo‘shiladi. 

Chet el valutalari hisobiga sotib olingan asosiy vositalarni baholash chet el valutasini O‘zbekiston Respublikasi Markaziy banki tomonidan belgilan-gan, asosiy vositalar obyektini sotib olish sanasiga amal qilayotgan valuta kursi bo‘yicha so‘mga hisoblab o‘tkazish yo‘li bilan amalga oshiriladi. 

Auditor kontrakt shartlariga muvofiq mulkka egalik huquqining o‘tish vaqti to‘g‘ri aniqlanganligi; asosiy vositalarni sotib olish bilan bog‘liq boj-xona to‘lovlari va boshqa chiqimlarning sotib olingan asosiy vositalar qiy-matiga qo‘shilganligini tekshirishi lozim. 

Auditor asosiy vositalarni baholashning to‘g‘riligini tekshirish chog‘i-da asosiy vositalar dastlabki qiymatining o‘zgarish hollari bo‘lganligiga, qanday sabablar (qo‘shimcha qurish, qo‘shimcha jihozlash, qayta jihoz-lash, qisman tugatish) o‘zgarishga olib kelganligiga, kapital qo‘yilmalarga doir xarajatlar 0810, 0820, 0840, 0850, 0860 va 0890-schyotlarda aks ettirilganligiga e’tibor qaratishi lozim. 

So‘nggi yillarda asosiy vositalarni qayta baholashni tekshirish muhim ahamiyat kasb etmoqda. 21-BHMSga muvofiq korxonalarda asosiy vosi-talar obyektlarini qayta baholash summalari 8530–«Mulklarni qayta baho-lash bo‘yicha tuzatishlar» schyotida aks ettiriladi. Bunday tekshiruv qayta baholash natijalari rasmiylashtirilgan hujjatlar asosida amalga oshiriladi. 

Bunda auditor quyidagilarni tekshirishi lozim: barcha asosiy vositalar to‘lig‘iga yoki ularning bir qismi qayta baholanganligi; asosiy vositalar tarkibida hisobda turgan yer uchastkalari va tabiiy foydalanish obyektlari qayta baholanganligi; qayta baholash qanday usullar yordamida o‘tkazil-ganligi (indeksatsiya qilish yoki hujjat bilan tasdiqlangan bozor baholari bo‘yicha to‘g‘ridan-to‘g‘ri hisoblab o‘tkazilishi va h. k.); bozor baholarini tasdiqlaydigan hujjatlarning mavjudligi; hisob-kitoblar to‘g‘riligini tanlab tekshirish; qayta baholashdan so‘ng eskirganlik darajasi o‘zgarganligi, qayta baholash natijalarining inventar kartochkalarida aks ettirilganligi, qayta baholash natijalarining buxgalteriya hisobi schyotlarida to‘g‘ri aks ettirilganligi, qayta baholash natijalarining hisobot tuzishda hisobga olin-ganligi va shu kabilar. 

Asosiy vositalar mavjudligini tekshirish uchun analitik hisobni tashkil etish o‘rganiladi (bu haqda keyingi mavzuda batafsil ma’lumot beriladi). Shuningdek, auditor asosiy vositalar qanday saqlanayotganligini va ularni inventarizatsiya qilish natijalarini ham tekshirishi lozim. 

Asosiy vositalarni inventarizatsiya qilishni tekshirishda auditor dast-labki hujjatlar - iventarizatsiya ro‘yxatlari (inv-1, inv-10, inv-18-shakllar), inventarizatsiya komissiyasi majlis bayonnomalarini, inventarizatsiya na-tijalari bo‘yicha korxona rahbariyatining qarorini o‘rganadi. 

Inventarizatsiya materiallarini tekshirish auditorga auditorlik risklari va auditorlik amallarini tuzatish uchun, ichki nazorat natijalariga qanchalik tayanish mumkinligiga ishonch hosil qilishi uchun zarur. 

Bunda u inventarizatsiya o‘tkazishda №19 – «Inventarizatsiyani tash-kil etish va o‘tkazish» nomli BHMS umumiy qoidalariga, xususan 24-29 bandlariga rioya qilinganligini aniqlaydi. Shu bilan birga auditor inventari-zatsiya natijasida oshiqcha va kam chiqqan asosiy vositalarni buxgalteriya hisobi schyotlarida aks ettirilishi va soliqqa tortilishining to‘g‘riligini ham tekshiradi. Bunda auditor O‘zbekiston Respublika Adliya vazirligi tomo-nidan 2001-yil 23-iyunda 1054-raqam bilan ro‘yxatga olingan «Inventari-zatsiyada aniqlangan mulklar kamomadi va oshiqcha chiqishini buxgal-teriya hisobida aks ettirish va soliqqa tortish to‘g‘risidagi qaror»ga rioya qilinganini tekshiradi. 

Ushbu hujjatga muvofiq inventarizatsiyada aniqlangan asosiy vositalar kamomadi buxgalteriya hisobida quyidagi tartibda aks ettiriladi:

a) kam chiqqan asosiy vositalar obyektining dastlabki (tiklash) qiy-matini hisobdan o‘chirishda

Debet 9210-«Asosiy vositalarning chiqimi» schyoti

Kredit 0100-«Asosiy vositalarni hisobga oladigan schyotlar» (0110-0199)

b) kam chiqqan asosiy vositalar obyekti bo‘yicha hisoblangan amor-tizatsiya summasini hisobdan o‘chirish. 

Debet 0200-«Asosiy vositalar eskirishini hisobga oladigan schyotlar» (0211-0299). 

Kredit 9210-«Asosiy vositalarning chiqimi» schyoti

v) kam chiqqan asosiy vositalar obyektining qoldiq qiymatiga

Debet 9430-«Boshqa operatsion xarajatlar» schyoti

Kredit 9210-«Asosiy vositalarning sotilish va turli chiqimi» schyoti

Agar baholash natijasida obyektning bozor qiymati (undiriladigan summa) kam chiqqan obyekt qoldiq qiymatidan yuqori bo‘lsa, olingan daromad summasi buxgalteriya hisobida quyidagicha aks ettiriladi:

Debet 4730 –«Moddiy zararni qoplash bo‘yicha xodimlarning qarz-lari» schyoti aybdor yoki moddiy javobgar shaxsdan undirilishi lozim

Kredit 9430 – «Boshqa operatsion xarajatlar» schyoti aybdor yoki moddiy javobgar shaxsdan undirilishi lozim

Kredit 9310 – «Asosiy vositalarning chiqimidan olingan foyda» schyoti aybdor shaxs yoki moddiy javobgar shaxsdan undirilishi lozim bo‘lgan bozor qiymati va qoldiq qiymati o‘rtasidagi farq summaga (olin-gan daromad)

Olingan daromad summasi umumiy belgilangan tartibda soliqqa tortiladi. 

Agar baholash natijasida obyektning bozor bahosi (undiriladigan sum-ma) kam chiqqan obyektning qoldiq qiymatidan past bo‘lsa, ko‘rilgan zarar summasi buxgalteriya hisobida quyidagicha aks ettiriladi:

a) debet 4730-«Moddiy zararni qoplash bo‘yicha xodimlarning qarz-lari» schyoti aybdor yoki moddiy javobgar shaxsdan undirilishi lozim bo‘l-gan bozor qiymatiga. 

Debet 9430-«Boshqa operatsion xarajatlar» schyoti tegishli analitik schyoti – aybdor yoki moddiy javobgar shaxsdan undirilishi lozim bo‘lgan bozor qiymati va qoldiq qiymati o‘rtasidagi farq summaga (ko‘rilgan zarar summasiga)

Kredit 9430 – «Boshqa operatsion xarajatlar» schyotining «Moddiy boyliklarning kamomadi va buzulishi bo‘yicha zararlar» analitik schyoti kam chiqqan asosiy vosita obyektining qoldiq qiymatiga. 

Ko‘rilgan zarar summasi daromad (foyda) solig‘ini hisoblashda umu-miy belgilangan tartibda soliqqa tortiladigan bazaga qo‘shiladi. 

Kamomadning aniq aybdor topilmagan yoki moddiy javobgar shaxs-lardan undirib olish imkoni bo‘lmagan hollarda kam chiqqan asosiy vosita-larni hisobdan o‘chirish quyidagi tartibda amalga oshiriladi. 

a) kam chiqqan asosiy vositalarning dastlabki (tiklash) qiymatini hisobdan o‘chirish. 

Debet 9210 – «Asosiy vositalarning chiqimi»

Kredit 0100 – «Asosiy vositalarni hisobga oladigan schyotlar» (0110-0199)

b) amortizatsiya summasini hisobdan o‘chirish

Debet 0200 – «Asosiy vositalar eskirishini hisobga oladigan schyotlar» (0211-0299)

Kredit 9210-«Asosiy vositalarning chiqimi» schyoti. 

v) ko‘rilgan zarar summasini hisobdan o‘chirish. 

Debet 9430–«Boshqa operatsion xarajatlar» schyotining «Asosiy vosi-talar realizatsiyasi va turli chiqimi bo‘yicha zararlar» analitik schyoti

Kredit 9210 – «Asosiy vositalarning chiqimi» schyoti. 

Ko‘rilgan zarar summasi daromad (foyda) solig‘ini hisoblashda umu-miy belgilangan tartibda soliqqa tortiladigan bazaga qo‘shiladi. 

Inventarizatsiyada aniqlangan hisobga olinmay qolgan asosiy vositalar obyektlari shularga o‘xshash obyektlarning oshiqcha chiqish aniqlangan sanadagi bozor qiymati bo‘yicha ularning haqiqiy ahvolini hisobga olgan holda baholanadi (oshiqcha chiqish sabablari va aybdor shaxslar keyin-chalik aniqlanadi) va buxgalteriya hisobida quyidagicha aks ettiriladi:

a) hisobga olinmay qolgan asosiy vositalarni bozor bahosi bo‘yicha kirimga olish. 

Debet 0100 – Asosiy vositalarni hisobga oladigan schyotlar» (0111-0199)

Kredit 9310 – «Asosiy vositalarning chiqimidan olingan foyda. 

Olingan daromad summasi umumiy belgilangan tartibda soliqqa tortiladi. 

Hisobga olinmay qolgan asosiy vositalar bo‘yicha amortizatsiya ular asosiy vositalar tarkibiga qo‘shilgan paytdan boshlab umumiy belgilangan tartibda hisoblanadi. 

Kuzatib chiqish amallari yordamida asosiy vositalarga doir quyidagi ma’lumot manbalarining o‘zaro mosligini tekshirish amalga oshiriladi:

* moliyaviy hisobot shakllarining asosiy vositalarga doir ko‘rsatkichlari;

* moliyaviy hisobot shakllari va bosh daftar ko‘rsatkichlari;

* Bosh daftar, sintetik va analitik hisob registrlari ko‘rsatkichlari. 

Moliyaviy hisobotning asosiy vositalarga doir shakllari ko‘rsatkich-larini o‘zaro taqqoslash natijalari jadvalda ko‘rsatilgan shakl bo‘yicha ish-chi hujjatlar bilan rasmiylashtirilishi mumkin. 

Moliyaviy hisobotning asosiy vositalarga doir hisobot shakllari ko‘rsatkichlarining o‘zaro mosligini tekshirish. 
	№
	Ko‘rsatkichlar
	m. s. 
	№
	Ko‘rsatkichlar
	m. s. 
	Farqi

	
	
	
	
	
	
	ming so‘m
	%

	1
	Asosiy vositalarning boshlang‘ich qiymati:

a)yil boshiga 
(010-satr, 3-ustun)

b)yil oxiriga 
(010-satr, 4-ustun)
	143261, 0

149118, 0
	3
	Asosiy vositalar-ning boshlang‘ich qiymati:

a) yil boshiga 
(130-satr, 3-ustun)

b) yil oxiriga (130-satr, 4-ustun)
	143261, 0

149118, 0
	-
	-

	2
	Asosiy vositalarning eskirishi:

a) yil boshiga 
(011-satr, 3-ustun)

b)yil oxiriga 
(011-satr, 4-ustun)
	17776, 0

26009, 0


	3
	Asosiy vositalar-ning eskirishi:

a) yil boshiga (130-satr, 7-ustun)

b) yil oxiriga (130-satr, 10-ustun)
	17776, 0

26009, 0
	-
	-

	3
	Asosiy vositalarning qiymati:

a) yil boshiga 
(012-satr, 3-ustun)

b)yil oxiriga 
(012-satr, 4-ustun)
	125485, 0

123109, 0
	3
	Asosiy vositalar-ning qiymati:

a) yil, boshiga (130-satr, 11-ustun)

b) yil oxiriga (130-satr, 12-ustun)
	125485, 0

123109, 0
	-
	-


Buxgalteriya hisoboti va Bosh daftar (yoki tegishli hisob registrlari) ko‘rsatkichlarining mosligini tekshirishda №3 shakldan foydalaniladi.

Ushbu amallarni bajarish natijalari quyidagi tarzda rasmiylashtiriladi.
Moliyaviy hisobotning asosiy vositalar bo‘limi bo‘yicha ko‘rsatkichlarni Bosh daftar bilan taqqoslash. 

	Hisobot
	Bosh daftar

	№
	Satr nomi
	so‘m. 
	Schyot shifri
	Schyot nomi
	So‘m
	Farqi

	1
	Jami asosiy vosita-lar yil boshiga boshlang‘ich qiy-mati (130-satr, 3-ustun)
	143261, 0
	0110-0190
	Schyotning hisobot yilining 01. 01. ga qoldig‘i 
	143261, 0
	-
	-

	2
	Jami asosiy vosita-lar yil oxiriga 

boshlang‘ich qiy-mati (130-satr, 6-ustun)
	149118, 0
	0110-0190
	Schyotning hisobot yili 31. 12 ga qoldig‘i
	149118, 0
	-
	-

	3
	Asosiy vositalar eskirishi, yil boshi-ga (130-satr, 7-us-tun)
	17776, 0
	0210-0290
	Schyotning hisobot yili 01. 01. ga qoldig‘i
	17776, 0
	-
	-

	4
	Asosiy vositalar eskirishi yil oxiriga (130-satr, 10-ustun)
	26009, 0
	0210-0290
	Schyotning hisobot yili 31. 12 ga qoldig‘i
	26009, 0
	-
	-

	5
	Asosiy vositalar kirimi (ishga tushirilishi) (130-satr, 4 ustun)
	12730, 0
	0110-0190
	Schyotlarning hisobot davri-dagi debet obo-rotlari summasi
	12730, 0
	-
	-

	6
	Asosiy vositalar chiqimi (130-satr, 5-ustun)
	6873, 0
	0110-0190
	Schyotlarning hisobot davridagi debet oborotlari summasi
	6873, 0
	-
	-


– tegishli schyotlar qoldiqlarining yigindisi olinadi. 

Keyinchalik Bosh daftar ma’lumotlarini sintetik va analitik hisob re-gistrlari ko‘rsatkichlari bilan solishtirish natijalari bo‘yicha tekshiruv da-vom ettiriladi. Asosiy vositalar analitik hisobining inventar kartochkalari ma’lumotlari bilan taqqoslanadi. Auditor asosiy vositalar guruhlari bo‘yi-cha harakat ko‘rsatkichlarini inventar kartochkalar bo‘yicha analitik hisob ma’lumotlari bilan mosligini tekshirishi mumkin. Auditor tekshiruvning mazkur bosqichida kuzatib chiqish amallari yordamida dastlabki hujjatlar ma’lumotlarining analitik va sintetik hisob registrlarida aks ettirilishini, Bosh daftar yozuvlarini tekshiradi. Natijada u asosiy vositalar harakatiga doir muomalalar buxgalteriya hisobi schyotlarida to‘g‘ri aks ettirilgan-ligiga ishonch hosil qiladi. 

4. Asosiy vositalar analitik hisobini tashkil etish auditi 

Dastavval, auditor moddiy javobgar shaxslarni va ular bilan tuzilgan to‘liq moddiy javobgarlik to‘g‘risidagi shartnomalar mavjudligini aniqlashi zarur. Agar shartnomalar bo‘lmasa, u holda auditor ularni tuzish-ni tavsiya qilishi lozim. 

Amaldagi tartibga ko‘ra, asosiy vositalarning analitik hisobi ularning tasnifiy guruhlari va inventar obyektlari bo‘yicha, shuningdek, obyekt-larning moddiy javobgar shaxslarda turish joyi (bo‘linmalar, brigadalar, sexlar, uchastkalar va boshqalar) bo‘yicha yuritiladi. 

Korxonaga kelib tushgan asosiy vositalarni tekshirishda har bir obyekt bo‘yicha alohida tuzilgan qabul qilish-topshirish dalolatnomasi (naklad-noyi) (AV-1 shakl) ning rasmiylashtirilishiga e’tibor qaratish zarur. Bunda dalolatnomadagi obyektning tavsifi, turgan joyi, sotib olingan manbayi, chiqarilgan yoki qurilgan yili, ishga tushirilgan vaqti, obyektning sinov natijalari, uning texnik talablarga muvofiqligi va boshqa ma’lumotlar tek-shiriladi. 

Ayrim hollarda bir turdagi va narxi bir xil xo‘jalik inventarlari, asbob-lar, stanoklar olinganda «Asosiy vositalarni qabul qilish-topshirish umu-miy dalolatnomasi» tuzilishi mumkin. 

Bunda ushbu dalolatnoma ma’lumotlari, unga ilova qilingan passport-lar, ishlatish tartibi, yo‘riqnomalar ham tekshirilishi zarur. 

Hisobga qabul qilingan har bir asosiy vosita obyektiga inventar raqam berilgan bo‘lishi lozim. Masalan, 001 dan 099 gacha inventar raqamlar binolarga, 100 dan 199 gacha inshootlarga, 200 dan 299 gacha bo‘lgan raqamlar uzatish qurilmalariga beriladi va hokazo. Berilgan inventar raqa-mi asosiy vositalar obyektiga metall jeton bilan qoqib qo‘yilishi, o‘chmay-digan bo‘yoq bilan yozib yoki boshqa usullarda belgilab qo‘yilishi lozim. Bu belgilar obyekt foydalanishda bo‘lgan jami davr ichida saqlanib, bux-galteriya hisobining barcha tegishli dastlabki hujjatlarida va hisob registr-larida ko‘rsatiladi. Obyekt hisobdan chiqarilganidan so‘ng uning inventar raqami yangi kirim qilingan asosiy vositalarga berilmaydi. 

Asosiy vositalarni qabul qilish-topshirish dalolatnomasi (ilova qilin-gan hujjatlar bilan birga) buxgalteriyaga o‘z vaqtida topshirilgan bo‘lishi lozim. Korxona buxgalteriyasida asosiy vositalarning analitik hisobi, ular-ning har bir turi bo‘yicha ochiladigan AV-6 shakldagi inventar kartoch-kalarda yuritiladi. Bu kartochkada obyekt haqidagi barcha ma’lumotlar (dastlabki yoki tiklanish qiymati, amortizatsiya ajratmalari me’yori, kirim qilingan paytdagi eskirish darajasi) qayd etilgan bo‘lishi kerak. 

So‘ngra inventar kartochkalar ma’lumotlarining «Asosiy vositalarni hisobga olish bo‘yicha inventar kartochkalar ro‘yxati (AV-7 shakl) ga asosiy vositalarning tasnifiy guruhlari bo‘yicha o‘tkazilganligi tekshiriladi. 

Ro‘yxatga olingan kartochkalar asosiy vositalar kartotekasida tarmoq tasnifiy guruhlariga, guruh ichida esa turgan joyi, foydalanish joyi va tur-lari bo‘yicha guruhlangan bo‘lishi kerak. 

Ishlatilmayotgan asosiy vositalarning inventar kartochkalari alohida guruhlangan bo‘lishi kerak. 

Asosiy vositalar hisobdan chiqarilganida dalolatnoma tuzilab, uning ma’lumotlari tegishli inventar kartochkalarda qayd qilinadi va so‘ngra bu inventar kartochkalar kartotekadan olib qo‘yiladi. 

Ayni vaqtda auditor asosiy vositalar obyektlari qiymatini baholash va qayta baholash natijalarini inventar kartochkalarida, ham buxgalteriya hi-sobi schyotlarida aks ettirishning to‘g‘riligini tekshirishi maqsadga muvo-fiqdir. Bunda u O‘zbekiston Respublikasi Moliya vazirligi (№129), Mak-roiqtisodiyot va statistika vazirligi (№4) va Davlat Soliq qo‘mitasi (№2002-86) tomonidan tasdiqlangan «1 yanvar holati bo‘yicha asosiy fondlarni har yili qayta baholashni o‘tkazish to‘g‘risida Nizom»da belgilangan qayta ba-holash usullarining qo‘llanilishini tekshiradi. Xususan, qayta hisoblash koeffitsiyentlarining qo‘llanilishi va hisob-kitoblar to‘g‘riligiga alohida e’tibor berishi lozim. 

Shu bilan birga qayta baholash natijasida narxlar oshgan yoki kamay-gan summalarining buxgalteriya hisobi schyotlarida aks ettirilishi ham tek-shiriladi. Qayta baholanib oshgan summa 0100-«Asosiy vositalarni hisob-ga oladigan schyotlar» (0110-0190) debeti va 8510-«Mulklarni qayta baholash bo‘yicha tuzatishlar» schyotining kreditiga yoziladi. 

Qayta baholangan asosiy vositalar obyektlari bo‘yicha tiklanish qiy-mati bo‘yicha inventar kartochkaning «Rekonstruktsiyalash, modernizat-siyalash» bo‘limida qayd etilgan bo‘lishi lozim. Shu bilan birga qayta ba-holangan eskirish summasi ham inventar kartochkaning tegishli bo‘limida aks ettirilgan bo‘lishi kerak. Har bir moddiy javobgar shaxs asosiy vosi-talar obyektlarining analitik hisobini AV-9 shakldagi vedomostda yuritishi kerak. Shuning uchun auditor tekshirilayotgan korxonada ushbu qoidaga rioya qilinayotganligiga ham ishonch hosil qilishi lozim. Bunda hamma moddiy javobgar shaxslar bilan belgilangan shaklda va ikki nusxada to‘la moddiy javobgarlik to‘g‘risida shartnomalar tuzilganligi, shartnomalar-ning bir nusxasi moddiy javobgar shaxslarning hujjatlar to‘plami (shaxsiy delosi) da, ikkinchi nusxasi esa shu xodimlarning o‘zlarida saqlanayotgan-ligi tanlab tekshirilishi lozim. 

Bulardan tashqari, auditor barcha moddiy javobgar shaxslar asosiy vo-sitalarni o‘z javobgarligiga olganligini tasdiqlab inventarizatsiya vedo-mostlarida imzo qo‘yganliklari hamda asosiy vositalarning keyingi kirim-lari esa ularning dastlabki hujjatlardagi imzolari bilan tasdiqlanganini tekshiradi. 

Amaliyotda eng ko‘p uchraydigan kamchiliklardan biri - korxonalar bunday kartochkalarni yuritishni ortiqcha ish deb hisoblaydilar (korxona buxgalteriyasida inventar ro‘yxatlarning borligini nazarda tutib), inventar kartochkalarni yuritadigan korxonalar esa hamma vaqt ham bu kartochka-larning rekvizitlarini to‘liq to‘lg‘azishga rioya qilmaydilar. 

Bulardan tashqari, asosiy vositalar kirimga olingan, hisobdan chiqaril-gan va korxona ichida joyi (moddiy javobgar shaxslar) o‘zgartirilganda, ularning inventar kartochkalariga bu haqda tegishli yozuvlar yozilganidan keyin, oy oxirigacha joy-joyiga qo‘yilmasdan alohida saqlanganligi aniq-lanadi. So‘ngra shu kartochkalar asosida har oyda asosiy vositalar amor-tizatsiyasi (eskirishi) ni hisob-kitobi tuzilib, ularning har bir turi bo‘yicha jamlangan kirim, chiqim oborotlari va shu asosda tuzilgan «Asosiy vosita-lar harakatini hisobga olish kartochkasi» (AV-8 shakl) ma’lumotlar ham tekshiriladi. 

Asosiy vositalar harakatini hisobga olish kartochkasi (AV-8 shakl) jo-riy yilning 1 yanvariga ochilib, unda asosiy vositalarning mavjud qoldiq-lari turlari bo‘yicha ko‘rsatilishi lozim. Undagi oylik oborotlar va oy oxiri-ga, ya’ni keyingi oyning 1-sanasiga chiqarilgan qoldiqlari tekshiriladi. So‘ngra uning ma’lumotlariga asosan tuzilgan asosiy vostalarning oborot vedomostlari tekshirilib, yakunlari esa Bosh daftardagi yakunlar bilan solishtirilib chiqiladi. Shular asosida «Asosiy vositalarning mavjudligi va harakati to‘g‘risidagi hisobot» (3-shakl) ma’lumotlari tekshiriladi. 

Xulosa qilib aytganda, inventar kartochkalarini korxona buxgalteriya-sida tasnifiy guruhlar bo‘yicha, ularning ichida esa ishlatilish joylari bo‘yi-cha saqlash yillik moliyaviy hisobot tuzishda asosiy vositalar harakati to‘g‘risidagi hisobot (3-shakl) ni to‘ldirishni osonlashtiradi. Auditor bux-galteriya xodimlarining e’tiborini ushbu holatga qaratmog‘i lozim. Agar hisob jarayonlari avtomatlashtirilgan bo‘lsa, kartochkalarni qo‘lda to‘lg‘a-zishga ehtiyoj qolmaydi. Bunda axborotlar korxonada mavjud bo‘lgan analitik hisob mashinagrammalarida saqlanadi, lekin ular AV-6 shakldagi kartochkalarda hisobga olinadigan pozitsiyalardan kam bo‘lmasligi lozim. 

5. Asosiy vositalar kirimi va chiqimiga doir muomalalarni hujjatlashtirish, schyotlarda aks ettirish hamda soliqqa tortishning to‘g‘riligini tekshirish
Asosiy vositalar kirimini hisobga olishning to‘g‘riligini tekshirishdan maqsad sotib olingan asosiy vositalar hisobda to‘g‘ri aks ettirilganligini va foydalanishga topshirilgan obyektlarning real qiymatini ifodalashini tas-diqlashdan iborat. 

Tekshiruvning ushbu bosqichida quyidagi amallarni bajarish zarur:

*  sotib olingan asosiy vositalar obyektlarining ro‘yxatini (miqdori va qiymati ko‘rsatilgan holda) olish, olingan ma’lumotlarni 0110-0190 schyotlarning debet oborotlari bilan taqqoslash;
*  yangidan sotib olingan asosiy vositalar obyektlarining jismonan mavjudligi va dastlabki hujjatlarini tekshirish;
*  foydalanishga topshirilgan asosiy vositalar obyektlarining qiymati buxgalteriya hisobi schyotlarida tegishli tarzda aks ettirilganligini aniqlash;
*  soliq qonunchiligining tegishli qoidalariga rioya qilinganligini aniqlash;
*  hisobot davri davomida asosiy vositalar katta miqdorda kirim qilin-gan hollarda eski qurilmalar qiymati hisobdan o‘chirilganligini. 
Asosiy vositalar kirimini auditorlik tekshiruvidan o‘tkazishni boshlashda dastlabki hujjatlar, ularning belgilangan qoidalarga muvofiq rasmiylash-tirilganligi nuqtai nazaridan shaklan tekshiruvdan o‘tkazilishi zarur. 

Asosiy vositalarni qabul qilish-topshirish (korxona ichidagi harakati) dalolatnomalaridagi ma’lumotlarga asosan 0110-0190 schyotlar debeti bo‘yicha kirimiga olingan asosiy vositaning manbayi aniqlanadi: Ustav kapitaliga hissa sifatida (4610 schyot krediti) kapital qo‘yilmalar tartibida puli to‘lanib sotib olingan yoki qurib bitkazilganda (0810, 0820 va 0890 schyotlarning krediti), asosiy podaga qabul qilingan mollar qiymati (0840 schyot krediti), tekinga olingan asosiy vositalar qo‘shilgan kapital tarki-biga kirimga olinganda (8530 schyotning krediti) va h. k. 

So‘ngra ko‘rsatilgan muomalalarni buxgalteriya hisobining schyotlari-da aks ettirilish tartibi tekshiriladi. 

Tekinga olingan asosiy vositalar obyektlarini hisobga olish bo‘yicha muomalalarni aks ettirish tartibi O‘zbekiston Respublikasi Moliya vazirligi va O‘zbekiston Respublikasi Davlat soliq qo‘mitasining tegishli me’yoriy hujjatlarida belgilangan. 

2003-yil 1 yanvardan iqtisodiyotning nodavlat sektoridagi korxonalar uchun bepul (tekin) olingan asosiy vositalar qiymatiga korxona qo‘shilgan kapitali (8530-schyot krediti) ko‘paytirilib kirimga olinadi. (Dt 0110-0190, Kt 8530) va ular qiymati soliqqa tortiladigan bazaga qo‘shiladi. Auditor soliqqa tortiladigan foydaning miqdorini aniqlash hisob-kitobi bilan tani-shishi va bepul olingan mulklar qiymati soliqqa tortish maqsadida soliqqa tortiladigan foydaga qo‘shilganligiga ishonch hosil qilishi lozim. 

Auditor yana shuni nazarda tutish kerakki, O‘zbekiston Respublikasi Moliya vazirligi va O‘zbekiston Respublikasi Davlat soliq qo‘mitasining 1995-yil 5-sentabrdagi 92/72 son xatiga muvofiq ustav kapitali 100 foiz davlat mulkidan iborat bo‘lgan korxonalar va tashkilotlarning ichki tizi-mida o‘zaro bir-biriga o‘tkazishi natijasida tekinga olingan asosiy vosita-lar qo‘shimcha daromad deb hisoblanmaydi va natijada ularning qiymati foyda (daromad) solig‘i bazasiga qo‘shilib, soliqqa tortilmaydi. 

Bulardan tashqari, auditor inventarizatsiya o‘tkazish natijasida asosiy vositalar tarkibida hisobda turgan inventar va xo‘jalik ashyolari aniqlanib, ularni inventar va xo‘jalik ashyolari (1080 schyot) qatoriga o‘tkazilgani-ning to‘g‘riligini ham tekshirishi zarur. Bundan dastlabki qiymatiga (Debet 1080 schyot va kredit 0110-0199 schyot), hisoblangan eskirish summasiga provodkalar to‘g‘ri tuzilganligiga alohida e’tibor berish zarur. 

Puli to‘lanib sotib olingan, zamonaviylashtirilgan va texnikaviy jihoz-langan asosiy vositalar bo‘yicha korxona bir vaqtning o‘zida kengaytiril-gan takror ishlab chiqarishni ta’minlash maqsadida ularning moliyalashti-rish manbalarini sof foyda, o‘tgan yildagi taqsimlanmagan foyda, zaxira kapitalini aks ettirish lozim. 

 Auditor korxonada sotib olingan avtomobillarining to‘g‘ri rasmiy-lash-tirilganligi, transport vositalarini sotib olganlik uchun to‘lanadigan soliqning aniq hisoblanganligi va o‘z vaqtida budjetga o‘tkazib berilganligini, to‘langan soliq summasining sotib olingan avtomobil dastlabki qiymatiga qo‘shilgan-ligini tekshirishi lozim. Agar dastlabki hujjat shubha uyg‘otsa, ushbu muoma-lani amalga oshirish uchun javobgar shaxslardan yozma ravishda tushuntirish xati olinadi va qarama - qarshi tekshiruv o‘tkaziladi. 

Korxona tomonidan transport vositalari sotib olinganlik uchun to‘lan-gan soliq to‘g‘risida soliq nazoratiga o‘z vaqtida ma’lumotnoma berilgan-ligiga ishonch hosil qilish lozim. 

Agar korxonada asosiy vositalarni jismoniy shaxslardan sotib olish hollari uchrasa, auditor bunga alohida e’tibor berishi lozim. Bunday muo-malalar yozma ravishda tuzilgan, oldi-sotdi shartnomasi bilan sotuvchining pasport ma’lumotlari ko‘rsatilib rasmiylashtiriladi. Jismoniy shaxsdan, un-ga shaxsiy mulk huquqi bo‘yicha tegishli bo‘lgan vositalar (uy, dala hovli, avtomobil, garaj va boshqa mulklar) sotib olinganda, unga to‘lanadigan summadan belgilangan tartibda budjetga daromad solig‘i ushlash kerak. Shu bilan birga ushbu jismoniy shaxsga to‘lanishi lozim bo‘lgan summani o‘z vaqtida to‘lash uchun bankdan xo‘jalik kassasiga pul olinganligi va kassadan o‘z vaqtida va to‘liq berilganligi ham tekshirilishi zarur. 

Korxona sotuvchi jismoniy shaxsning familiyasi, ismi-sharifi va doi-miy yashash joyini ko‘rsatib, oldi - sotdining summasi va ushlangan soliq summasi haqida soliq inspeksiyasiga xabar qilishi lozim. Agar jismoniy shaxs tadbirkor sifatida ro‘yxatga olingan bo‘lsa, (litsenziyasi bo‘lsa) undan asosiy vosita sotib olinganda daromad solig‘i ushlanmaydi. 

Ishlab chiqarishga mo‘ljallangan asosiy vositalarni sotib olish va ularning dastlabki qiymatini shakllantirishga oid xo‘jalik muomalalarini buxgalterlik hisobining schyotlarida aks ettirishga doir misollar. 
	№
	Muomalalar
	Summa

so‘m
	Korrespondensiyalanuvchi schyotlar

	
	
	
	Dt
	Kt

	1. 
	Sotib olingan yig‘ma mebel uchun schyot-faktura akseptlandi:

Xarid qiymatiga to‘langan: QQS summasiga
	120000

24000
	0820

4510
	6010

6010

	2. 
	Mebelni tashib keltirgan transport idorasining schyot fakturasi akseptlandi:

Ta’rif bo‘yicha ko‘rsatilgan xizmat qiymati

qo‘shilgan qiymati solig‘i (QQS) summasiga
	15000

3000
	0820

4510
	6010

6010

	3. 
	Mebelni yig‘ish uchun ish haqi hisoblandi. 
	4000
	0820
	6710

	4. 
	Budjetdan tashqari fondlarga ajratmalar hisoblandi:

ijtimoiy sug‘urta fondiga nafaqa fondiga
bandlik xizmati fondiga
	1440

80

80
	0820

0820

0820
	6520

6520

6530

	5. 
	Obyekt hisobga qabul qilindi:

Dastlabki qiymatiga (0820 schyotni yopish)
	140600
	0140
	0820



	6. 
	To‘langan qo‘shilgan qiymat solig‘i hisobga o‘tkazildi. 
	27000
	6410
	4510


Asosiy vositalarning kirimiga oid muomalalarni tekshirishda obyektla-rning dastlabki qiymati to‘g‘ri shakllanganligiga e’tibor berish kerak. Chunki u mahsulot(ish, xizmat)lar tannarxiga qo‘shiladigan, har oylik amortizatsiya (eskirish) summalarini aniqlashda asos hisoblanadi. Bunda 0800- «Kapital qo‘yilmalarni hisobga oladigan schyotlar»ning ma’lumotlari tekshiriladi. Bu schyotlarda sotib olinib yoki qurib bitkazilib, balansga qabul qilinishi lozim bo‘lgan (0120 schyot debeti va 0810 schyotning krediti) obyektning dastlabki (inventar) qiymati aniqlanadi. Umumiy qoidalarga ko‘ra u (QQS) asosiy vositaning dastlabki qiymatiga kiritilmaydi. 

Lekin ushbu qoidadan amaldagi qonunchilik bilan o‘rnatilgan ayrim mustasnoliklar mavjud. Xususan, qo‘shilgan qiymat solig‘i asosiy vositalar qiymatiga quyidagi hollarda kiritiladi: agar asosiy vositalar imtiyoz be-rilgan (QQS to‘lashdan ozod qilingan) mahsulot ishlab chiqarish, ish ba-jarish, xizmat ko‘rsatish uchun sotib olingan bo‘lsa, hisob va hisobot tizi-mining soddalashtirilgan rejimida ishlaydigan kichik tadbirkorlik sub’-ektlari asosiy vositalarni sotib olganida asosiy vositalar budjet ajratma (assignovaniya) lari hisobidan sotib olinganda;

· korxonada yangi qurilish pudrat usulida amalga oshirilganda, quri-lish bo‘layotgan vaqtda pudratchiga to‘langan QQS qurilayotgan obyekt-ning inventar qiymatiga qo‘shiladi. 

Qurilish xo‘jalik usuli bilan amalga oshirilganda ham korxona har oy-da 0810 «Tugallanmagan qurilish» schyoti debetida oy davomida aks ettirilgan xarajatlar summasiga nisbatan belgilangan miqdorda budjetga QQS hisoblaydi (Debet 0810 schyot, Kredit 6410 schyot). 

Auditor pul o‘tkazish yo‘li bilan sotib olingan, qurib bitkazilgan, tay-yorlangan asosiy vositalar obyektlariga doir xarajatlar, mazkur obyektning dastlabki (inventar) qiymati shakllanadigan, 0810, 0820, 0840 va 0890 schyotlarda hisobga olinayotganligini tekshirishi lozim. 

Bunda asosiy vositalarning dastlabki (inventar) qiymatiga qo‘shiladi-gan xarajatlarning tarkibi, ularning mazkur obyektni yaratishga aloqadorli-gi tekshiriladi. 

Asosiy vositalarning hisobdan chiqarilishi quyidagi sabablarga ko‘ra ro‘y beradi:

*  ularni sotish natijasida;

*  chet korxonalar va shaxslarga tekinga berish;

*  to‘zib ketganligi va ma’naviy eskirishi sababli ularni tugatish nati-jasida;

*  kamomad tufayli;
*  tabiiy ofatlar natijasida. 

Asosiy vositalarning hisobdan chiqarilishi bilan bog‘liq muomalalarni tekshirishdan maqsad quyidagilarni aniqlashdan iborat:

*  asosiy vositaning dastlabki (inventar) qiymati va hisobdan chi-qarilayotgan vaqtdagi eskirish summasi to‘liq va tegishli tarzda ularni hi-sobga oladigan schyotlardan hisobdan chiqarilganligini;

* ushbu muomalalar natijasida hosil bo‘lgan moliyaviy natijalar (foyda yoki zarar) foyda va zararlar schyotida to‘g‘ri aks ettirilganligi. 

Bunda quyidagi amallar bajarilishi mumkin:

· hisobot davri davomida hisobdan chiqarilgan asosiy vositalar ob’-ektlarining hisobdan chiqarilayotgan kundagi boshlang‘ich qiymati va to‘plangan eskirish summasi ko‘rsatilgan ro‘yxatini olish; hisobdan chi-qarilish sababi; sotish bahosi; hisobdan chiqarishning moliyaviy natijasi. Olingan axborotlar ma’lumotlarini 0110-0190 schyotlar krediti 0210-0290 schyotlar debeti bo‘yicha ma’lumotlar, 9210, 9310 va 9430 schyotlar ma’-lumotlari bilan solishtirish;

· asosiy vositani hisobdan chiqarishga doir muomalani amalga oshi-rish uchun tegishli ruxsatning mavjudligi va ularning hujjatlashtirilishini tekshirish;

·  hisobdan chiqarishga doir har bir muomala bo‘yicha (hajmi katta bo‘lganda tanlab) asosiy vositalarni hisobdan o‘chirish va moliyaviy na-tijasini aniqlashning to‘g‘riligini tahlil qilish. 

Auditor asosiy vositalar hisobdan chiqarilishini tekshirish chog‘ida hi-sobdan chiqarilish sababini, muomalaning maqsadga muvofiqligi va qonu-niyligini aniqlaydi. Bunda asosiy vositalarni sotish uchun tuzilgan shartno-malar, hisobdan chiqarish dalolatnomalari, asosiy vositalarni qabul qilish - topshirish dalolatnomasi, analitik hisob ma’lumotlaridan foydalaniladi. 

Dastavval, auditor asosiy vositalarni hisobdan chiqarishda asos bo‘l-gan AV-1 va AV-3 shakllardagi dalolatnomalar ma’lumotlarini tekshirishi lozim. Bu dalolatnomalarda hisobdan chiqarilayotgan asosiy vositalarning dastlabki qiymati va eskirish summasi aks ettiriladi. Auditor hisobdan chiqarilgan asosiy vositalarning inventar kartochkalari kartotekadan olinib, dalolatnomaga ilova qilinganligiga ishonch hosil qilishi kerak. Shuning-dek, asosiy vositalarning turgan o‘rni bo‘yicha inventar ro‘yxatida ham tegishlicha qayd qilinganligi tekshiriladi. 

Amaldagi schyotlar rejasi va uni qo‘llash yo‘riqnomasiga muvofiq, hisobdan chiqarilish sababidan qat’i nazar (bepul berish, ustav kapitaliga hissa sifatida berish, moliyalanadigan lizing shartnomasi bo‘yicha berish, tabiiy ofatlar va ekstremal hollar, o‘g‘irlanish va kamomad) asosiy vosita-larni hisobdan chiqarish bo‘yicha barcha muomalalar 9210 «Asosiy vosita-larning hisobdan chiqarilishi» schyotida aks ettiriladi. 

Auditor asosiy vositalarni hisobdan chiqarishga doir muomalalarni hisobga olishda 9210 schyotning qo‘llanilayotganligini, bu schyotning de-beti va krediti bo‘yicha yozuvlarning to‘g‘ri aks ettirilganligini hamda aso-siy vositalar sotilishi va boshqacha tarzda hisobdan chiqarilishining moli-yaviy natijalari to‘g‘ri aniqlanganligini tekshirish zarur. 

Amaliyotda asosiy vositalarni hisobdan chiqarishga doir muomalalar kam sodir bo‘ladi. Shuning uchun ularni 9210 schyotda to‘liq aks ettirish, olingan daromad (ko‘rilgan zarar)ni to‘g‘ri aniqlash va hisobdan o‘chirish hamda amaldagi soliq qonunchiligiga rioya qilinishini mufassal tekshirish tavsiya etiladi. 

Asosiy vositalar bepul berilganda va bozordagidan past bahoda sotil-ganda auditor asosiy e’tiborni jismoniy shaxslarga bepul berilgan yoki so-tilgan obyektlarga qaratmogi lozim. Chunki korxona bu holda daromad so-lig‘i ushlashi va budjetga to‘lashi lozim. 

Sotilgan asosiy vositalar bo‘yicha (masalan, transport vositalari, kompu-ter uskunalari va hisoblash texnikalari va boshqalarni sotish) budjetga mahal-liy soliqlar to‘lanayotganligi; korxona asosiy vositalar hisobdan chiqarilayot-ganda qonun bilan belgilangan barcha hollarda QQS hisoblab (debet 9210 schyot, kredit 6410 schyot) va o‘z vaqtida to‘lanayotganligini (debet 6410 schyot, kredit 5110 schyot) auditor aniqlashi zarur. 

Korxona asosiy vositalarni bepul berganida ham asosiy vositalarni qa-bul qilish-topshirish (korxona ichidagi ko‘chirilishi) dalolatnomasi (nak-ladnoyi) (AV - 1 shakl) bilan rasmiylashtirilgan bo‘lishi lozim. Dalolatno-mada tekinga beriladigan asosiy vositaning balans qiymati va berilayotgan paytgacha hisoblangan eskirish summasi ko‘rsatilib, inventar kartochkasi ilova qilingan bo‘lishi kerak. Dalolatnoma va ilova qilingan hujjatlar (pas-port, texnik tavsifnoma, yo‘riqnoma va boshqalar) asosida guruhlovchi ro‘yxat (vedomost) tuzilib, uning yakuniga asosan asosiy vositaning balans qiymati va eskirish summasi hisobdan o‘chirilgan bo‘lishi kerak. 

Auditor tekinga berilgan asosiy vositalar bo‘yicha muomalalarni aks etti-rish faqat oluvchi tashkilotdan kirim qilingani to‘g‘risidagi xabarnoma (avizo) olinganidan keyin amalga oshirilganligini hamda shunga qadar bu asosiy vosi-talar bo‘yicha amortizatsiya hisoblash to‘xtatilmaganligini ham aniqlashi zarur. 

Shuningdek, auditor berilgan asosiy vositalarni qismlarga ajratish uchun qilingan xarajatlarni (debet 9210 schyot va kredit 6710, 6510 schyotlar), eskirish summasini hisobdan o‘chirish (debet 0210-0290 schyot va kredit 9210 schyot) va natijalarni (debet 9430 schyoti va kredit 9210 schyot agar zarar ko‘rilsa, debet 9210 schyot va kredit 9310 schyoti agar foyda olinsa) hisobda aks ettirish bo‘yicha buxgalteriya provodkalarining to‘g‘riligini ham tekshirishi ham kerak. 

Asosiy vositalarni tugatishga doir muomalalarni tekshirishda, auditor avvalo tugatish haqida korxona rahbarining, davlat tashkilotlarida esa, direktor, bosh muhandis yoki yuqori tashkilotning farmoyishi hamda tuzilgan dalolatnoma (AV 3 shakl) ma’lumotlarini o‘rganadi. Bunda dalo-latnomadagi obyektning nomi, tayyorlangan yoki qurilgan yili, korxonaga kelib tushgan va foydalanishga topshirilgan sanasi, inventar raqami, turgan joyi, balans qiymati, eskirishi, qayta baholanish natijalari, kapital ta’mir-lashlar soni kabi ma’lumotlar tekshiriladi. Shu bilan birga ushbu dalolatno-mada obyektning asosiy qismlari, detallari, tarkibiy qismlarining texnik holati haqidagi ma’lumotlar keltirilgan va uni tugatish zarurligi asoslangan bo‘lishi lozim. Halokat oqibatida yaroqsiz bo‘lib qolgan mashinalar, jihoz-lar va transport vositalari qiymatini hisobdan chiqarish dalolatnomasiga sabablari va aybdorlari ko‘rsatib tuzilgan halokat to‘g‘risidagi dalolatnoma nusxasi ham ilova qilingan bo‘lishi kerak. 

Bulardan tashqari dalolatnomaning maxsus qismida keltirilgan asosiy vositalarni tugatish bo‘yicha yakuniy hisob-kitoblar hamda ular yuzasidan tuzilgan buxgalteriya provodkalarining to‘g‘riligi ham tekshiriladi. 

Asosiy vositalarni moliyalanadigan lizing shartnomasi asosida uzoq muddatli ijaraga berish natijasida xo‘jalikdan chiqarilishi (Dt 0920 Kt 9210), o‘g‘irlanish (Dt 9430 Kt 9210) hollarida, auditor, ijarachi tomo-nidan moliyalanadigan lizing shartnomasi bo‘yicha majburiyatlarning o‘z vaqtida bajarilishi va yetkazilgan zararning aybdor shaxslar tomonidan to‘liq qoplanganligiga (Dt 4730 Kt 9430) jiddiy e’tibor berish kerak. 

Amaliyotda asosiy vositalarni tugatishga doir muomalalar auditining ayrim xususiyatlari mavjud. Bu yerda auditor to‘liq amortizatsiya qilinma-gan asosiy vositalarni tugatishning moliyaviy natijasi to‘g‘ri hisobdan o‘chirilganligiga alohida e’tibor berishi zarur. Obyektni hisobdan o‘chi-rishda uning tiklash qiymati va eskirishi ikki qismga bo‘linadi: asosiy vositalarni qayta baholash paytiga bo‘lgan va o‘tkazilgan qayta baholash natijasida yuzaga kelgan tiklash qiymatlari va eskirish summalari. Shu-ning uchun asosiy vositalarni tugatishda 9210 schyotda aniqlangan yo‘qo-tishlar qisman foyda (9430 schyotining krediti), qisman esa qo‘shilgan kapital (8510 schyotning krediti) hisobiga hisobdan o‘chirilishi mumkin. Misol: asosiy vosita hisobdan chiqarildi: dastlabki qiymati 200000 so‘m va eskirish 160000 so‘m. 

	№
	Muomalalar
	Summa,

So‘m
	Bog‘lanuvchi schyotlar

	
	
	
	Dt
	Kt

	1
	2
	3
	4
	5

	1
	Dastlabki (tiklanish) qiymatiga
	200000
	9210
	0110-0199

	2
	Eskirish summasiga
	160000
	0210-0299
	9210

	3
	Yo‘qotish hisobdan o‘chirildi:

a) 10000 so‘m moliyaviy natija hisobidan

b) 30000 qo‘shilgan kapital hisobidan
	10000

30000
	9430

8510
	9210

9210


Misoldan ko‘rinadiki, asosiy vositani tugatishdan ko‘rilgan umumiy zarar 40000 so‘mni tashkil etib (200000 s - 160000 s). 10000 so‘mi mo-liyaviy natijalar hisobiga (Dt 9430), qolgan 30000 so‘mi qo‘shilgan kapital hisobiga (Dt 8510) hisobdan o‘chirilgan. 30000 so‘mni qo‘shilgan kapital hisobiga hisobdan o‘chirishning sababi (Dt 8510 Kt 9210) bu summa asosiy vositani qayta baholash vaqtida paydo bo‘lib, 8510 schyotining kre-ditida hisobga olingan. 10000 so‘mlik eskirish summasi esa asosiy vosita-ning foydalanish muddatidan kelib chiqib, uning sotib olingan paytidagi dastlabki qiymati va amortizatsiya normasi asosida hisob-kitob qilinib aniqlangan. Shunday qilib, 30000 so‘mlik hajmdagi yo‘qotish soliqqa tortiladigan bazaga kiritalmaydi va moliyaviy natijaga ta’sir qilmaydi, 10000 so‘mga esa yalpi foyda (daromad) kamaytiriladi. 

Agar korxona asosiy vositalarni pul o‘tkazish yo‘li bilan sotib olgan bo‘lsa, auditor QQSni buxgalteriya hisobi schyotlarida aks ettirishning yoki asosiy vositalar obyektlarining dastlabki (inventar) qiymatiga qo‘shi-lishining to‘g‘riligini tekshirishi lozim. 

Auditor kuzatib chiqish uslubi yordamida quyidagilarni aniqlashi lozim: QQSning shartnomada, mol yetkazib beruvchilarning dastlabki hujjatlarida, korxonaning hisob-kitob hujjatlarida ajratib ko‘rsatilganligi; asosiy vositani sotib olish uchun schyot-fakturaning borligi, kapital qo‘yilmalarni amalga oshirishda hisobda 4410 schyotdan foydalanilayotganligi; asosiy vositalar obyekti qanday maqsadlar uchun sotib olinganligi, chunki QQS summasini 4410 schyotning kreditidan hisobdan chiqarish tartibi shunga bog‘liq. 

Agar korxonada tekshirilayotgan davrda avtomobil sotib olingan bo‘-lsa, u holda avtotransport vositalarini sotib olishda hisoblangan soliqning to‘g‘riligini tekshirish zarur. 

Auditor, shuningdek, avtotransport vositalarini sotib olganlik uchun soliq summasining obyekt dastlabki qiymatiga qo‘shilganligini; qo‘llaniladigan stavkalar va soliqqa tortiladigan bazani (avtomobilning qo‘shilgan qiymat so-lig‘isiz sotuv bahosini) aniqlashning to‘g‘riligini ham tekshirishi lozim. 

Asosiy vositalarning hisobdan chiqarilishini tekshirishda qo‘shilgan qiymat solig‘i va foyda solig‘i to‘g‘ri hisoblangani hamda to‘langanligini aniqlash zarur. Asosiy vositalar sovg‘a qilish shartnomasi bo‘yicha beril-ganda, qo‘shilgan qiymat solig‘ini asosiy vositani beruvchi tomon to‘laydi. 

Asosiy vositalarni sotish va ularni sovg‘a qilish shartnomasiga muvo-fiq berishga doir muomalalarni tekshirish chog‘ida schyot-fakturalarning to‘ldirilishi va ularning sotish daftarida ro‘yxatga olinishiga e’tibor berish zarur. 

Asosiy vositalar qoldiq qiymatidan past bahoda sotilgan hollarda QQS asosiy vositaning qoldiq qiymatiga nisbatan hisoblanishi va budjetga to‘-lanishi lozim ekanligini auditor inobatga olishi lozim. QQS ni qo‘shimcha hisoblash bu holda alohida hisob-kitob qilinadi va korxona ixtiyorida qoladigan foyda hisobidan amalga oshiriladi. 

Asosiy vositalarni hisobdan chiqarishda QQS ni hisoblash uchun soliqqa tortiladigan bazani aniqlash xususiyatlari quyidagi jadvalda ko‘rsatilgan. 

Asosiy vositalarni hisobdan chiqarishda qo‘shilgan qiymat solig‘ini hisoblash uchun soliqqa tortiladigan bazani aniqlash xususiyatlari. 
	Hisobdan chiqarilish sababi. 
	Soliq hisoblash tartibi (asos bo‘luvchi me’yoriy hujjat)

	Asosiy vositalarni sotish va tekinga berish.
	Asosiy vositalar sotilganda yoki tekinga berilganda soliqqa tortiladigin aylanma qo‘shilgan qiymat solig‘i qo‘shil-magan, korxonada vujudga kelgan narxlar bilan aniqlanadi, lekin u asosiy vositalarning qoldiq qiymatidan past bo‘l-masligi kerak. 

Asosiy vositalarni tekinga beruvchi korxona soliq to‘lovchi hisoblanadi. 

	Qurib bitgazilib, foydalanishga topshirilgan obyektlar, turar joylar va alohida xonadonlar sotilganda.
	Qurib bitgazilgan obyektlar bo‘yicha soliqqa tortiladigan aylanma shartnomaviy narxlar asosida ishlarni bajarish jarayonida butlovchi qismlar va xizmatlarning narxlari o‘zgarishini hisobga olgan holda aniqlanadigan, bajarilgan ishlar uchun taqdim etiladigan hisob hujjatlaridagi qiymati miqdorida belgilanadi. 


Asosiy vositalarni hisobdan chiqarishning moliyaviy natijasi №21 BHMS ga muvofiq 9310 – schyotda (foyda) yoki 9430 –schyotda (zarar) aks etti-rilganligi bois, auditor Davlat Soliq qo‘mitasining Yo‘riqnomasiga muvofiq asosiy vositalar bilan bog‘liq muomalalarni soliqqa tortish maqsadida bux-galterlik foydasini tuzatishning to‘g‘riligini ham tekshirishi lozim. 
6. Lizing munosabatlari va ijara majburiyatlari auditi 
Korxonadagi asosiy vositalar o‘ziniki va lizing shartnomasi asosida olingan bo‘lishi mumkin. O‘z asosiy vositalari korxonaga tegishli bo‘lib, lizinga olinganlari esa operativ (qisqa muddatli) va moliyalanadigan (uzoq muddatli) lizing sharti bilan olingan bo‘ladi. Lizing oluvchi va lizing beruvchi o‘rtasidagi o‘zaro munosabatlar Fuqarolik Kodeksi, “Lizing to‘g‘risida”gi Qonun va boshqa tegishli huquqiy-me’yoriy hujjatlar talab-lariga rioya qilingan holda, yozma ravishda tuzilgan ijara shartnomasiga muvofiq tartibga solib turiladi. 

Operativ lizing bo‘yicha olingan asosiy vositalarni tekshirishda, av-valo, ijara shartnomalarining mavjudligi, to‘g‘ri tuzilganligi, asosiy vosita-ni qabul qilib olish hisobi va korxonada hisob yuritish tartibiga jiddiy e’tibor berish zarur. 

Operativ lizing bo‘yicha olingan asosiy vositalar hisobi balansdan tashqari 001 schyotda yuritilishi lozim. Lizing oluvchi korxonaning bux-galteriyasida lizingga olingan har bir obyektning lizing beruvchi korxona-dagi inventar kartochkasi (AV-6 shakl) dan olingan nusxa bo‘lishi kerak. Asosiy vositani lizinga qabul qilish ham AV-1 shakldagi dalolatnoma bi-lan rasmiylashtirilgan bo‘lishi lozim. 

Lizing beruvchi korxonalar operativ lizing bo‘yicha berilgan asosiy vositalar uchun lizing oluvchi korxonadan olinishi lozim bo‘lgan to‘lovni (qo‘shilgan qiymat solig‘i bilan birga) operatsion daromadlar tarkibiga (Dt 4810 schyot Kt 9350) kiritadi. Lizingga berilgan mulkning eskirish sum-masini esa operatsion xarajatlar tarkibiga qo‘shadilar (Dt 9350, Kt 0220) ya’ni olingan daromad eskirish summasiga kamaytiriladi. Bunda lizing beruvchi korxona budjetga qo‘shilgan qiymat solig‘i (QQS) hisoblaydi (Dt 9350, Kt 6410) va to‘laydi (Dt 6410, Kt 5110). 

Lizing oluvchi korxonalar operativ (qisqa muddatli) lizing uchun to‘-lanadigan lizing to‘lovi summalarini ishlab chiqarish xarajatlariga qo‘sha-dilar (2010, 2310, 2310, 2710 schyotlar debeti va 6910-schyot «To‘-lanadigan qisqa muddatli ijara haqi» schyoti krediti) to‘lanadigan qo‘shil-gan qiymat solig‘i (QQS) summasi (4410 schyot debeti va 6910 schyot-ning krediti) aks ettiriladi. 

Ijaraga olingan asosiy vositalarni joriy ta’mirlash xarajatlari lizing oluvchi tomonidan qilinadi, kapital ta’mirlash esa shartnomadagi kelishuvga muvofiq lizing oluvchi yoki lizing beruvchi hisobidan amalga oshiriladi. 

Auditor yuqorida ko‘rsatilgan masalalarni tekshirib, o‘rnatilgan talab-lar va qoidalarning buzilish hollarini o‘zining ishchi hujjatlarida aks etti-rishi lozim. 

Moliyalanadigan (uzoq muddatli) lizing shartnomasi bo‘yicha olingan asosiy vositalar auditining xususiyatlari. Mulkni keyinchalik sotib olish huquqini beruvchi moliyalanadigan lizing shartnomasi bo‘yicha olingan asosiy vositalar, birinchidan, lizing oluvchi korxonada 0310-«Uzoq muddatli ijara shartnomasi bo‘yicha olingan asosiy vositalar» de-gan schyotda hisobga olinadi. Ikkinchidan, asosiy vositalarni moliyalana-digan lizing shartnomasi bo‘yicha oluvchi korxonalar ularga har oyda bel-gilangan umumiy tartibda eskirish hisoblab, 0299 schyotda aks ettirib bo-radi, (Debet 2010, 2310, 2510, 2710 schyotlar va kredit 0299 schyot). Uchinchidan, ijaraga beruvchi bilan asosiy vositalar lizingi uchun hisob-kitoblar lizing oluvchi korxonada shu maqsadda maxsus belgilangan 6910- «To‘lanadigan qisqa muddatli ijara haqi» va 7910-«To‘lanadigan uzoq muddatli ijara haqi» schyotlarida hisobga olinadi. Shunday qilib, auditor faqat korxonada moliyalanadigan lizing shartnomasi bo‘yicha olingan yoki berilgan asosiy vositalar hisobini tashkil etishning to‘g‘riligini tekshir-masdan, balki lizing oluvchi bilan lizing beruvchi o‘rtasidagi hisob-kitoblarning holatini ham tekshirishi lozim. Lizing oluvchi bilan lizing beruvchining o‘zaro hisob-kitoblarini tekshirish (solishtirish) dalolatnoma-sini ham tekshirishi zarur. 
Jismoniy shaxslardan ijaraga olingan asosiy vositalar auditi ham ayrim xususiyatlarga ega. Ko‘pchilik firmalar, qo‘shma korxonalar, va-kolatxonalar avtomobillarni sotib olinganidan ko‘ra foydaliroq bo‘lgani uchun ijaraga oladilar. Bunda auditor avtomashinani ishlatish va ta’mirlash xarajatlarini qoplash, hisoblashishlar tartibi kelishilgan ijara shartnomasi bilan tanishishi lozim. 
Jismoniy shaxslar bilan tuzilgan shartnomaga ko‘ra ijara to‘lovlari ijarachi tomonidan uning xarajatlariga qo‘shilsa (2010, 2310, 2510, 2710 schyotlar debet va 6910 schyot kredit). Hisoblangan ijara to‘lovi summasi-dan daromad solig‘i undiriladi (Debet 6910 schyot Kredit 6410 schyot). Ijaraga beruvchi jismoniy shaxslarga ulardan ijaraga olingan asosiy vositalar uchun hisoblangan ijara to‘lovi summasidan budjetdan tashqari fondlarga to‘lovlar hisoblanmaydi. 

Agar asosiy vositalar obyektlari tadbirkor bo‘lgan jismoniy shaxslar-dan ijaraga olinsa, hisoblangan ijara to‘lovi summasidan daromad solig‘i ushlanmaydi. Korxona bunday to‘lovlarning barcha turlari bo‘yicha soliq inspeksiyasi har choraklikda bildirib turishi lozim. Auditor korxonaning ijaraga beruvchi jismoniy shaxslar bilan hisob-kitoblarni hisobga olish qoi-dalari va soliq qonunchiligiga rioya qilinayotganligiga ishonch hosil qilishi lozim. 

Moliyalanadigan lizing muomalalari auditi. Auditda bajariladigan barcha amallar lizing muomalalarining xususiyatini hisobga olgan holda amalga oshiriladi. Shuning uchun lizing shartnomalarini tuzish, muomala-larni buxgalteriya hisobida aks ettirish va soliqqa tortishda yo‘l qo‘yi-ladigan xatolarning aksariyati me’yoriy hujjatlardagi kamchiliklar va uslu-biy qo‘llanmalar yetishmasligi bilan bog‘liq.

Lizing muomalalari auditida alohida e’tibor berilishi, lizing subyekt-lari asosiy vositalar bilan bog‘liq boshqa muomalalarga qaraganda, bularni tekshirishga ko‘proq vaqt ajratilishi lozim. Lizing muomalalari auditini tashkil etish va metodikasini ishlab chiqishda bunday omillar hisobga oli-nishi kerak.

Lizing operatsiyalarini tekshirishda auditning barcha bosqichlari – rejalashtirish, auditorlar guruhini tuzish, tekshiruv o‘tkazish, auditorlik hi-soboti va xulosalarini tuzishda maxsus yondashuv talab qilinadi.

Auditni rejalashtirish bosqichida bajariladigan tahliliy amallar tekshi-riladigan xo‘jalik yurituvchi subyekt faoliyatini o‘rganish va auditorlik riskining darajasini pasaytirishga yordam beradi. Auditorlardan maxsus e’tibor talab qiladigan va auditorlik riski yuqori bo‘lgan, nostandart yoki noto‘g‘ri aks ettirilgan xo‘jalik faoliyati faktlari va natijalarini aniqlashga yordam berganligi sababli, tahliliy amallar ushbu bosqichda o‘ta muhim hisoblanadi. 

Tahliliy amallar keraksiz auditorlik amallarining sonini qisqartirishga imkon beradi, demak tekshiruvga sarflanadigan mehnat sarflarini kamayti-radi. Pirovard natijada bu audit sifatini oshiradi va moliyaviy hisobotdagi chalkashliklarni aniqlashni ta’minlaydi. 

Lizing munosabatlarining asosiy elementlarini tekshirish uchun lizing turiga bog‘liq holda bajariladigan tekshiruv amallarini o‘zgartirish ko‘zda tutilgan, maxsus sxema ishlab chiqish zarur.

Lizingning eng ko‘p tarqalgan turi – moliyalanadigan lizingni tekshi-rishda lizing makonida uchta ishtirokchi mavjudligini nazarda tutadigan, lizing sxemasi huquqiy tuzilishining xususiyatlaridan kelib chiqish zarur. Lizingning boshqa turlari (qaytariladigan, operativ) uchun bunday sxema-ga muayyan lizing turlari xususiyatlaridan kelib chiqadigan o‘zgartirishlar kiritilishi zarur.

Lizing muomalalarini auditorlik tekshiruvidan o‘tkazish uchun tekshi-riladigan obyektlar va hal etiladigan vazifalar ro‘yxati lizing beruvchi kor-xona va lizing oluvchi korxona pozitsiyalaridan shakllantirilishi kerak.

Lizing muomalalari murakkabligi va nostandartligi sababli, ular alohi-da momentlari, hatto muhim bo‘lsa ham tekshirilishi maqsadga muvofiq emas. Izma-iz tekshirish, muomalalarni hisobda aks ettirish ishonchliligini tekshirishning eng samarali usullaridan biri hisoblanadi. Buning uchun operatsiyalarning salmoqli turlarini tanlab olish va ularning buxgalteriya hisobida aks ettirilishini boshidan oxirigacha izma-iz tekshirib chiqish zarur.

Lizing muomalalarini auditorlik tekshiruvidan o‘tkazish uchun quyi-dagi tahliliy amallar samarali hisoblanadi:

– buxgalteriya hisobotining ko‘rsatkichlari va ular bilan bog‘liq hiso-bot davrining nisbiy koeffitsientlarini xo‘jalik yurituvchi subyekt tomoni-dan belgilab qo‘yilgan normativlar bilan taqqoslash;

– buxgalteriya hisoboti ko‘rsatkichlarini lizing shartnomasi va ichki hujjatlar aylanishidagi ma’lumotlar bilan reja va bashoratlash ko‘rsat-kichlari va hokazolar bilan taqqoslash.

Eng muhim masalalar bo‘yicha auditorlik dalillarini bir necha muqobil manbalardan olish maqsadga muvofiq. Auditorda qo‘shimcha auditorlik amallari bajarish zaruriyatini vujudga keltirgan holat mazkur amallarning bevosita lizing muomalalariga tegishli ekanligini aniqlash va tekshiruv o‘tkazish uchun asos bo‘lib xizmat qilishi mumkin.

Lizing beruvchi korxonada audit o‘tkazish bo‘yicha vazifalar.
	№
	Nomlari
	Vazifalarning qisqacha mazmuni

	1
	Umumiy masalalar
	Lizing faoliyati bilan shug‘ullanish uchun litsenziyaning mavjudligini aniqlash. Lizing kelishuvlari, jumladan mulkka egalik huquqining o‘tishi bo‘yicha shartnomalarning qonunchilikka muvofiqligini tekshirish.

	2
	Asosiy vositalar
	Lizing beruvchida lizing shartnomasi bo‘yicha asosiy vositalar kirimi va chiqimining analitik va sintetik hisobi.

Lizingga doir mulklarga eskirish hisoblashning to‘g‘riligi.

Lizingga beriladigan mulklarning chiqimi, jumladan lizing oluvchi tomonidan sotib olinishi.

Lizingga beriladigan mulklarga doir kapital qo‘yilmalar hisobi.

	3
	Tannarx shakllanishi
	Kreditlar va qarzlar bo‘yicha xarajatlar hisobi.

Lizingga beriladigan mulklarni sug‘urtalash xarajatlarining hisobi.

Lizingga beriladigan mulklarni ta’mirlash xarajatlarining hisobi.

	4
	Lizing xizmatla-rini sotish.
	Lizing shartnomalari bo‘yicha daromadlarni hisobga olish.

	5
	Hisob-kitoblar
	Mol yetkazib beruvchilar va pudratchilar bilan hisob-kitoblar.

Xaridorlar va buyurtmachilar bilan hisob-kitoblar.

Budjet va budjetdan tashqari fondlar bilan hisob-kitoblar.

Turli debitor va kreditorlar bilan hisob-kitoblar.

	6
	Lizing muomalalarini soliqqa tortish
	Lizing obyektlari bilan bog‘liq muomalalar – sotib olish, garovga olish, lizing oluvchiga berish va sotish muomalalarini soliqqa tortish bo‘yicha hisob-kitoblar.

Lizing shartnomalari bo‘yicha olingan daromadlarni soliqqa tortish.

	7
	Hisobot
	Buxgalteriya hisoboti – faoliyat natijalarini ishonarli aks ettirish.

Soliq hisoboti – faoliyat natijalarini ishonarli aks ettirish.


Lizing oluvchi korxonada audit o‘tkazish bo‘yicha vazifalar.

	№
	Nomlari
	Vazifalarning qisqacha mazmuni.

	1
	Umumiy masalalar
	Lizing shartnomasi, shu jumladan mulkiy huquqlar o‘tish shart-nomasining qonunchilikka mosligini tekshirish.

Lizing bitimlariga ruxsat berish to‘g‘risida direktorlar Kengashi tegishli qarorlarni mavjudligi.

	2.
	Asosiy vositalar
	Lizing shartnomasi bo‘yicha olingan asosiy vositalar analitik va sintetik hisobi.

Lizingga olingan asosiy vositalar bo‘yicha eskirish hisoblash va hisobda aks ettirishning to‘g‘riligi.

Lizing mulklarini, shu jumladan uzoq muddatlilarini sotib olish.

Lizingga olingan mulklar bo‘yicha kapital sarflar hisobi.

	3
	Tannarx shakllanishi
	Lizing shartnomasi bo‘yicha lizing to‘lovlari ko‘rinishidagi xarajatlar hisobi.

Lizingga olingan mulklarni sug‘urtalash xarajatlarining hisobi.

Lizingga olingan mulklarni ta’mirlash xarajatlari hisobi.

	4
	Hisob-kitoblar
	Mol yetkazib beruvchilar va pudratchilar bilan hisob-kitoblar.

Xaridorlar va buyurtmachilar bilan hisob-kitoblar.

Budjet va budjetdan tashqari fondlar bilan hisob-kitoblar.

Turli debitor va kreditorlar bilan hisob-kitoblar.

	5
	Lizing muomalalarini soliqqa tortish
	Lizing obyektlari bilan bog‘liq muomalalar – olish, garov va sotib olish muomalalarini soliqqa tortish bo‘yicha hisob-kitoblar.

	6
	Hisobot
	Buxgalteriya hisoboti – faoliyat natijalarini ishonarli aks ettirish.

Soliq hisoboti – faoliyat natijalarini ishonarli aks ettirish.


Lizing muomalalarini tekshirishda, asosan auditorlik tashkilotlarining o‘zi to‘plagan dalillarga tayanish zarur. Shuningdek, xodimlar va uchinchi shaxslarning og‘zaki ma’lumotlarini inkor qilmagan holda, yozma dalil-larga asoslanish zarur. Og‘zaki olingan dalillar asosida ham bir qator mu-him xulosalar qilish mumkinki, ular korxonada lizing muomalalari uchun qabul qilingan hisob siyosati, soliqqa tortish va boshqa huquqiy masalalar bilan tez tanishishga yordam beradi. Masalaga bunday yondashuv qisqa vaqt ichida butun hisobot tizimini aniqlashni, uning bo‘sh joylari va xatolarini belgilashga imkon yaratib, tekshiruv o‘tkazish uchun vaqt sarfini kamaytiradi.

Lizing muomalalarini auditorlik tekshiruvidan o‘tkazishning tashkiliy jarayonlarini maqbullashtirish xatolar va chalkashliklarning turlari haqida ma’lumotlarni olishga yordam berib, ular lizing shartnomasi bo‘yicha muomalalarni hisobda aks ettirish vaqtida paydo bo‘lishi mumkin.

Lizing muomalalarini auditorlik tekshiruvidan o‘tkazishning umumiy rejasi va ish dasturi bilan bir qatorda lizing muomalalariga doir asosiy xatolar to‘planadi va turkumlanadi. 

Lizing muomalalarida ko‘p uchraydigan xatolar ro‘yxati.
	Xatolar turlari
	Qo‘llaniladigan amallar

	Tegishli litsenziyaga ega bo‘lmasdan li-zing faoliyatini amalga oshirish.
	Og‘zaki so‘rov;

hujjatlarni tekshirish.

	Korxona hisob siyosatida lizing mulklari va lizing muomalalariga tegishli qoida-larning yo‘qligi
	Hujjatlarni tekshirish.

	Tashqi va ichki hujjatlarga zid bo‘lgan xo‘jalik muomalalarini sodir etish va bux-galteriya yozuvlarining mavjudligi.
	Og‘zaki so‘rov;

hujjatlarni tekshirish;

tahliliy amallar.

	Jadallashtirilgan amortizitsiya hisoblash mexanizmining noqonuniyligi va noto‘g‘ri qo‘llanilishi.
	Hujjatlarni tekshirish

	Lizingga olingan asosiy vositalarni o‘z vaqtida va to‘g‘ri kirim qilmaslik.
	Hujjatlarni tekshirish;

Ayrim xo‘jalik muomalalarini hisobga olish qoi-dalariga rioya qilinishini tekshirish.

	Asosiy vositalarni lizingga olish bo‘yicha muomalalarning hisobda noto‘g‘ri aks et-tirilishi.
	Hujjatlarni tekshirish;

Ayrim xo‘jalik muomalalarini hisobga olish qoi-dalariga rioya qilinishini tekshirish.

	Asosiy vositalardan foydalanish shart-lariga rioya qilmaslik.
	Og‘zaki so‘rov;

hujjatlarni tekshirish.

	Lizingga olingan asosiy vositalarni ta’mir-lash xarajatlarini xizmatlar tannarxiga asossiz qo‘shilishi.
	Mijozning hisob kitoblarini tekshrish (qayta hi-soblash);

hujjatlarni tekshirish;

izma-iz tekshirib chiqish.

	Lizing xizmatlarini sotish hajmining pa-saytirib ko‘rsatilishi.
	Mijozning arifmetik hisob-kitoblari-ni tekshirish (qayta hisoblash);

Ayrim xo‘jalik muomalalarini hisobga olish qoi-dalariga rioya qilinishini tekshirish;

izma-iz tekshirib chiqish.

	Lizing kelishuvlarining shartnomalar ti-zimi bo‘yicha kontragentlar bilan hisob-ki-toblar holatining ishonchsizligi.
	Mijozning arifmetik hisob-kitoblarini tekshirish (qayta hisoblash);

ayrim xo‘jalik muomalalarini hisobga olish qoi-dalariga rioya qilinishini tekshirish;

izma-iz tekshirib chiqish.

	Soliqlarning noto‘g‘ri hisoblanishi va to‘-lanishi.
	Ayrim xo‘jalik muomalalarini hisobga olish qoi-dalariga rioya qilinishini tekshirish;

izma-iz tekshirib chiqish.

	Taqdim qilingan hisobotning ishonch-sizligi.
	Mijozning arifmetik hisob-kitoblarini tekshirish (qayta hisoblash);

Tahliliy amallar


Ushbu jadvalda keltirilgan xatolar ro‘yxati auditorlik tashkilotining amaliy ish tajribasi asosida shakllantiriladi. Shuning uchun ham huquqiy-me’yoriy baza o‘zgargan va yangi xatolarning aniqlanishiga qarab ushbu ro‘yxatning tarkibi va mazmunini o‘zgartirish mumkin. Qoidabuzarliklar bo‘yicha ma’lumotlar bazasini shakllantirish va doimiy ravishda yangilab borish auditorlik tashkilotiga qoidabuzarliklarni muntazam ravishda tahlil qilish, ularni aniqlash amaliyotini umumlashtirish va qoidabuzarliklarning moliyaviy hisobot ko‘rsatkichlariga ta’sirini baholashga imkon yaratadi.

7. Asosiy vositalarga eskirish hisoblashning 
to‘g‘riligini tekshirish 
Auditor asosiy vositalarga eskirish hisoblashning to‘g‘riligini tekshi-rishda o‘rnatilgan har oylik eskirish hisoblash qoidalariga buxgalteriya tomonidan rioya qilinayotganligini aniqlashi lozim. Bunda tekshirish uchun asosiy vositalarga eskirish hisoblashda to‘ldiriladigan 6-shakldagi hisob-kitob jadvali asos bo‘lib xizmat qiladi. Auditorga xizmat qilish muddati o‘tib, amortizatsiya hisoblash to‘xtatilgan asosiy vositalar obyekt-larining ro‘yxati taqdim etilishi lozim. Agar korxonada tezlashtirilgan amortizatsiya hisoblash mexanizmi qo‘llanilsa, ushbu holat uning hisob yuritish siyosatida ko‘rsatilgan bo‘lishi lozim. 

Auditning ushbu blokida quyidagi ishlar amalga oshiriladi:

*  korxona hisob siyosatida ko‘rsatilgan - asosiy vositalarga amorti-zatsiya hisoblash qoidalariga rioya qilinishini tekshirish;

*  amortizatsiya ajratmalarini asosiy vositalarning u yoki bu guruhiga olib borishning to‘g‘riligini tekshirish;

*  har oylik amortizatsiya ajratmalari summalari bo‘yicha hisob-kitoblarni tekshirish;

*  amortizatsiya ajratmalarining hisobda o‘z vaqtida va to‘g‘ri aks ettirilishini tekshirish. 

Amortizatsiya ajratmalarini hisoblash va buxgalteriya hisobi schyot-larida aks ettirishning to‘g‘riligini aniqlash № 5 BHMS, 21-BHMS va mi-joz-korxona hisob siyosati to‘g‘risidagi buyrug‘ining tegishli qismiga mu-vofiq amalga oshiriladi. Buning uchun korxona hisob siyosati bo‘yicha buyrug‘ining qoidalari; asosiy vositalar amortizatsiya hisob-kitobi bo‘-yicha ishlanma jadvallar ko‘rsatkichlaridan foydalaniladi. 

Auditor amortizatsiya hisoblashning maxsus shartlari qo‘llaniladigan asosiy vositalar obyektlarining ro‘yxatini olishi zarur. Bularga xususan quyidagilar kiradi:

*  xizmat qilish muddati o‘tib ketgan asosiy vositalar;

*  amortizatsiya hisoblanmaydigan asosiy vositalar;

*  konservatsiyadagi asosiy vositalar;

*  amortizatsiya hisoblash to‘xtatilgan asosiy vositalar;

*  jadallashtirilgan amortizatsiya usuli qo‘llanilayotgan asosiy vositalar;

*  noishlab chiqarishdagi asosiy vositalar;

*  moliyalanadigan lizing shartnomasi bo‘yicha olingan asosiy vositalar. 

Amortizatsiya ajratmalarining hisoblanishini tekshirish chog‘ida au-ditor amortizatsiya hisoblash usullari (chiziqli usul, kamayib boruvchi qol-diq usuli, foydali ishlatish muddati davomidagi yillari yigindisi bo‘yicha qiymatini hisobdan o‘chirish usuli, qiymatni mahsulot (ish) hajmiga muta-nosib ravishda hisobdan o‘chirish usuli)ga e’tibor berishi zarur. 

Asosiy vositalar obyektlarining bir xil guruhlari bo‘yicha amortizat-siya hisoblashning tanlangan u yoki bu usulini qo‘llash butun foydali xiz-mat qilish muddati davomida boshqasiga o‘zgartirilmasdan amalga oshiri-lishi lozim. Ammo, soliqqa tortish maqsadida amortizatsiya ajratmalari hisoblash O‘zbekiston Respublikasi Soliq kodeksi 23-moddasiga muvofiq asosiy vositalar obyektlarining dastlabki qiymatiga nisbatan amalga oshi-ilishi ham mumkin. 

Auditor tanlab tekshirish usuli bilan asosiy vositalarning foydali xiz-mat qilish muddati to‘g‘ri belgilanganligini aniqlaydi. Chunki hisobot davridagi amortizatsiya ajratmalari summasi va amortizatsiya ajratmalari normalarini belgilash shunga bog‘liq. Amortizatsiya ajratmalari normalari noto‘g‘ri belgi-langan holatlar aniqlanganida, auditor buning oqibatida mahsulot(ish, xiz-mat)lar tannarxi qanchalik oshgan(pasaygan) ligini aniqlaydi. 

Shuningdek, amortizatsiya hisoblash muddatlarining boshlanish va to‘xtatilish muddatlari, amortizatsiya hisoblashning muntazamligi, amorti-zatsiya hisoblashda pasaytiruvchi va oshiruvchi koeffitsientlarni qo‘llash-ning to‘g‘riligini tekshirish zarur. 

Amortizatsiya ajratmalari hisob-kitoblarining to‘g‘riligi tanlab tekshiri-ladi. 

Amortizatsiya ajratmalarini mahsulot (ish, xizmat)lar tannarxiga olib borishning to‘g‘riligini tekshirish amortizatsiya ajratmalarini auditorlik tekshiruvidan o‘tkazishning muhim masalalaridan biri hisoblanadi. Audi-tor amortizatsiya hisoblanadigan obyektlar asosiy vositalarning qaysi guru-higa (ishlab chiqarish yoki noishlab chiqarish) tegishliligini, asosiy vosita-lar mahsulot ishlab chiqarish (ish bajarish, xizmat ko‘rsatish) da ishlati-layotganligi yoki operativ (qisqa muddatli) lizing shartnomasi asosida berilganligini aniqlashi lozim. Noishlab chiqarish sohasidagi asosiy vosi-talar bo‘yicha hisoblangan amortizatsiya ajratmalari o‘z mablag‘lari man-balari hisobiga, operativ lizing asosida topshirilganlari bo‘yicha esa foyda va zararlar schyotiga olib boriladi. 

Asosiy vositalarga eskirish hisoblashni hisobga olishda eng ko‘p uch-raydigan qoida buzilish hollari: ayrim korxonalarda asosiy vositalarga eskirish hisoblash har choraklikda amalga oshiriladi; soliqqa tortiladigan bazani kamaytirish maqsadida ataylab xizmat qilish muddati o‘tib ketgan asosiy vositalarga ham eskirish hisoblash davom ettiriladi; asosiy vosita-larga asossiz tarzda tezlashtirilgan eskirish hisoblanadi va h. k. 

Ularni quyidagi jadvalda bayon qilish mumkin. 

Asosiy vositalarga amortizatsiya hisoblashda ko‘p uchraydigan 
xato-kamchiliklar

	Amortizatsiya ajratmalari bo‘yicha aniqlangan xatolar
	Qaysi hujjat qoidasi buzilgan
	Xatoning oqibati

	Asosiy vositalar dastlabki (inventar) qiymatining no-to‘g‘ri aniqlanishi (oshirilishi yoki pasaytirilishi)
	?


	Amortizatsiya ajratmalari summalari oshib (kamayib), soliqqa tortiladigan foydaning buzib ko‘rsatilishiga olib keladi. 

	Korxona zarar ko‘rib ishla-ganida amortizatsiya hisob-lanmaslik
	?
	Xo‘jalik faoliyati moliyaviy natijasining buzilishi va amortizatsiya hisoblanadigan obyekt foidali xizmat muddatining cho‘zilishi

	Amortizatsiya ajratmalarini har chorakda bir marta (cho-raklik hisobot tuzish paytida) hisoblash.
	?


	Xo‘jalik faoliyati faktlarining vaqtinchalik aniqlik ta-moyilining buzilishi. Alohida davrlar bo‘yicha moliya-viy natijalar buzib ko‘rsatilishi

	To‘liq amortizatsiya qilingan asosiy vositalar bo‘yicha amortizatsiya hisoblashning davom ettirilishi
	?
	Buxgalteriya hisoboti ko‘rsatkichlarining buzilishi. Mahsulot (ish, xizmat)lar tannarxining sun’iy ravishda oshib ketishi, soliqqa tortiladigan bazaning, hamda yuridik shaxslarga mulk solig‘ini hisoblashda mulklar qiymatining kamaytirilishi

	Amortizatsiya ajratmalari hisoblashning boshlanish va to‘xatilish muddatlarini aniqlashdagi xatolar
	?
	Amortizatsiya hisoblashni vaqtidan oldin boshlash so-liqqa tortiladigan foydaning kamaytirilishiga, shu-ningdek, amortizatsiya hisoblashning vaqtidan oldin tugashini bildiradi

	Ijaraga olingan asosiy vosita-larga qilingan kapital xara-jatlar bo‘yicha amortizatsiya hisoblanishi
	?
	Ishlab chiqariladigan mahsulot tannarxining pasayishi. Buxgalteriya hisoboti ko‘rsatkichlarining buzib ko‘r-satilishi


Amortizatsiya ajratmalarini tekshirish chog‘ida quyidagi tahliliy amal-lar qo‘llanilishi mumkin:

*  asosiy vositalarni hisobga oladigan schyotlar (0110-0199) bo‘yicha qoldiqlarni va joriy yilda hisoblangan amortizatsiyani oldingi davrlardagi ma’lumotlar bilan taqqoslash va ularning o‘zgarishini baholash;

*  joriy yilda jamg‘arilgan amortizatsiya qoldig‘ini oldingi davrlar-dagi qoldiqlar bilan taqqoslash. 

Asosiy vositalarga eskirish hisoblashning to‘g‘riligini tekshirishda auditor korxonada o‘rnatilgan amortizatsiya normalarining mavjudligiga ishonch hosil qilishi lozim. Ularning yo‘qligi yo‘l qo‘yilgan xatolarga sa-bab bo‘lishi mumkin. O‘zbekiston Respublikasining Soliq kodeksiga mu-vofiq (23-modda) 1998-yil 1 yanvaridan boshlab asosiy vositalarga quyi-dagi normalarga asosan amortizatsiya hisoblanadi:

Asosiy vositalarning amortizatsiya normalari
	Asosiy vositalar guruhlari
	Amortizatsiya normasi

	1. Yengil avtomobillar, taksi, yo‘llarda foydalaniladigan avtotraktor texnikasi, maxsus asbob-uskuna, inventar va jihozlar. Kompyuterlar, periferiya quril-malari va ma’lumotlarni qayta ishlash uskunalari. 
	20 foiz

	2. Yuk avtomobillari, avtobuslar, maxsus avtomobillar va avtotirkamalar. Sanoatning barcha tarmoqlari, metall quyish korxonasi uchun mashinalar va uskunalar, temirchilik-presslash uskunalari, qurilish uskunalari, qishloq xo‘-jalik mashinalari va uskunalari. Ofislar uchun mebel. 
	15 foiz

	3. Temir yo‘l, dengiz va havo transporti vositalari. Kuch-quvvat beradigan mashinalar va uskunalar: issiqlik-texnika uskunalari, turbina uskunalari, elek-tr dvigatellari va dizelogeneratorlar. Elektr uzatish va aloqa qurilmalari. Truboprovodlar. 
	8 foiz

	4. Binolar, inshootlar va imoratlar. 
	5 foiz

	5. Boshqa ushbu guruhlarga kiritilmagan, amortizatsiya qilinadigan aktivlar. 
	10 foiz


8. Asosiy vositalarni ta’mirlash auditi. Pudrat usuli va xo‘jalik usulida bajarilgan ta’mirlash ishlari auditining xususiyatlari 

Asosiy vositalarni tiklash quyidagilar orqali amalga oshiriladi:

* ta’mirlash (joriy, o‘rta, kapital);

* zamonaviylashtirish va qayta jihozlash. 

Asosiy vositalarni ta’mirlashga doir muomalalarni tekshirish chog‘ida auditor hujjatlar rasmiylashtirilishining to‘g‘rililigiga alohida e’tibor qaratishi lozim. Bunda dastavval, mazkur masala bo‘yicha korxonada qan-day hisob siyosati qabul qilinganligi aniqlashi zarur. Bu narsa tekshiruvni davom ettirish ketma-ketligini belgilaydi. Korxonalarda asosiy vositalarni ta’mirlashga doir xarajatlar quyidagicha hisobdan o‘chirilishi mumkin:

* xarajatlar qilish me’yoriga qarab bevosita mahsulot (ish, xizmat)lar tannarxiga;

* asosiy vositalarni ta’mirlash uchun yaratilgan fond hisobidan;

* xarajatlarni oldin 3190 - «Boshqa oldindan to‘langan xarajatlar» schyotiga olib borib, keyinchalik bir me’yorda tannarxga qo‘shib borish. 

Agar hisob siyosatiga muvofiq korxonada asosiy vositalarni ta’mirlash uchun rezerv tashkil etiladigan bo‘lsa, unda auditor rezerv uchun ajrat-malar summasining iqtisodiy asoslanganligini, asosiy vositalarning turlari bo‘yicha (binolar, inshootlar, qurilmalar va hokazo) ajratmalar miqdori ko‘zda tutilganligi yoki ajratmalarning yagona normasi belgilanganligi, har oyda rezerv hisoblash tamoyiliga rioya qilinishini aniqlaydi. Ta’mirlash uchun qilingan haqiqiy xarajatlar yaratilgan rezerv hisobiga hisobdan o‘chiriladi. Shuning uchun auditor yil oxirida (ta’mirlash ishlari tugal-langan hollarda) oshiqcha hisoblangan rezerv to‘g‘rilanganligi (storno qilinganligi)ga ishonch hosil qilishi lozim. 

Asosiy vositalarni ta’mirlashga doir muomalalarning buxgalteriya hi-sobi schyotlarida aks ettirilishini tekshirish chog‘ida auditor, ishlab chiqa-rishga doir asosiy vositalarni ta’mirlash xarajatlari tannarxga olib borilgan-ligi, noishlab chiqarishga doir asosiy vositalarniki esa o‘z manbalari hiso-biga hisobdan o‘chirilganligiga ishonch hosil qilishi lozim. Shuningdek, auditor ta’mirlash ishlari qaysi usul (pudrat yoki xo‘jalik usuli) bilan amal-ga oshirilganligini ham tekshiradi. 

Agar hisobot davrida lizingga olingan asosiy vositalar ta’mirlangan bo‘lsa, ta’mirlash turini (joriy yoki kapital), lizing shartnomasida kapital ta’mirlash ko‘zda tutilganligi va xarajatlar kimning hisobidan qoplanishini tekshirish zarur. 

Korxonalar hisobot davrida asosiy vositalar obyektlarini zamonaviy-lashtirish va qayta jihozlash uchun ham xarajatlar qilishi mumkin. Auditor bu holda quyidagilarni tekshiradi: qilingan xarajatlar 0890 - «Boshqa kapi-tal sarflar» schyotida hisobga olinganligi, ta’mirlash ishlari yakunlangani-dan so‘ng asosiy vositalar dastlabki qiymati oshganligi, korxona qo‘shil-gan kapitalining ko‘payishi hisobda ko‘rsatilganligi. 

Korxona asosiy vositalarni ta’mirlash bilan bog‘liq barcha xarajatlarni ishlab chiqarilgan mahsulot (bajarilgan ish, ko‘rsatilgan xizmat)lar tan-narxiga kiritadi, bu pirovardida moliyaviy natijaning shakllanishiga, shu-ningdek korxonaning foydadan budjetga to‘lovlar bo‘yicha budjet bilan o‘zaro munosabatlariga ham ta’sir etadi. 

Auditor, eng avvalo, bu masala bo‘yicha ham korxonada qanday hisob siyosati qabul qilinganligini aniqlashi lozim. Ayrim korxonalar kelgusi yil uchun hisob siyosatini qabul qilishda ta’mirlash xarajatlarini har oyda ha-qiqiy xarajatlar hajmida hisobdan o‘chiradigan tartibni qo‘llaydilar. Bosh-qa korxonalar ta’mirlash fondi yaratadilar (ta’mirlashning barcha turlari uchun rezervga mablag‘ ajratadilar), haqiqatda bajarilgan ta’mirlash ishlari uchun qilingan xarajatlarni esa tashkil etilgan fond hisobiga hisobdan o‘chiradilar. 

Birinchi holatda ta’mirlashga doir barcha xarajatlar ta’mirlash qaysi hisobot davrida amalga oshirilgan bo‘lsa, bevosita shu davrdagi ishlab chiqarish xarajatlariga qo‘shilishi lozim; ikkinchi holatda korxona ba-lansida turgan asosiy vositalarning dastlabki qiymatiga nisbatan foiz hisobida ta’mirlash fondiga ajratmalar normativi hisoblab chiqariladi. 

Odatda, hisob yuritish siyosatining birinchi variantini kichik va o‘rta biznes korxonalari, ikkinchisini esa asosiy vositalari mulklar(aktivlar)ning salmoqli qismini tashkil etadigan yirik korxonalar qo‘llaydilar. 

Auditor ta’mirlash xarajatlarini ishlab chiqarish xarajatlariga qo‘shish-ning to‘g‘riligini korxonada qabul qilingan hisob yuritish siyosatidan kelib chiqib, uning o‘zgarish hollarida esa sababini va ushbu vaziyatning mo-liyaviy natijaga ta’sirini tekshirishi lozim. 

Asosiy vositalarga eskirish hisoblash va ta’mirlash bo‘yicha korxona-da qanday hisob yuritish siyosati qabul qilinganlagini aniqlash uchun 8910-«Kelgusidagi xarajatlar va to‘lovlar uchun rezervlar» schyotining ma’lumotlari bilan tanishish zarur. Agar 8910 schyotda alohida «Ta’mir-lash fondi» degan analitik schyot ajratilgan bo‘lsa, ushbu fondga qilingan ajratmalarning hajmi qanchalik asoslanganligi (iqtisodiy hisob-kitoblar bi-lan tasdiqlanganligi)ga ishonch hosil qilish zarur. Ajratmalar hajmi asosiy vositalar turlari bo‘yicha tabaqalangan yoki ajratmalarning yagona nor-masi o‘rnatilgan bo‘lishi mumkin. Agar yagona normativni qo‘llash, audi-tor nuqtai nazaridan, tannarxning asossiz ko‘tarilishi va soliqqa tortiladi-gan bazaning pasayishiga olib kelsa, u bunday holatni auditorlik hisobotida ko‘rsatib o‘tishi lozim. 

Masalan, ta’mirlash fondiga ajratmalarning yagona normasida, agar bino va inshootlarning qiymati umumiy balansda salmoqli o‘rin tutsa, auditor keyingi yillarda qanday ajratmalar normalari qo‘llanilganini ko‘rib chiqishi lozim. Asosiy vositalar(binolar, inshootlar, transport vositalari, mashinalar va qurilmalar)ning xizmat qilish muddatlari xilma-xil, shuning uchun amortizatsiya ajratmalarining yagona normalarini qo‘llash unchalik to‘g‘ri emas. Boshqa tomondan, mashina va qurilmalarni har xil ish sme-nalarida, alohida texnologik muhit va shunga o‘xshash yuqori darajada es-kirishga olib keladigan sharoitlarda ishlatish ham ta’mirlash fondiga qili-nadigan ajratmalarni tezlashtirishni taqozo etadi. Pudrat shartnomasi bo‘yi-cha hisoblangan summalar, ijtimoiy sug‘urta fondi(ISF)ga ajratmalar va transport solig‘idan tashqari, mehnat haqi sarflari (budjetdan tashqari fondlarga ajratmalar bilan birgalikda) kabi xarajatlarga qo‘shiladi. Auditor ta’mirlash fondiga ajratmalar normativlarining texnik-iqtisodiy asosi (hi-sob-kitobi)ning mavjudligi va har oylik ajratmalar qilishda ularga rioya qilinganligiga ishonch hosil qilishi lozim. 

Pudrat usulida bajarilgan ta’mirlash ishlari auditining xususiyat-lari. Bu holda ta’mirlash ishlari tuzilgan shartnomalar asosida pudratchi tashkilotlar tomonidan bajariladi, bunda 6010«Mol yetkazib beruvchilar va pudratchilarga to‘lanadigan schyotlar» schyotida aks ettiriladigan, korxo-naning ta’mirlash tashkilotlari bilan hisob-kitoblari tekshirish obyektlari hisoblanadi. Shuningdek, ta’mirlash ishlari tadbirkor jismoniy shaxslar yoki tadbirkor bo‘lmaganlar bilan tuzilgan pudrat shartnomalariga asosan ham bajarilishi mumkin. Sarflarni ishlab chiqarish xarajatlariga qo‘shish faqat ta’mirlash ishlarini bajarish smetasi shartnoma bilan ko‘zda tutilgan holatdagina mumkin. Agar bunday bo‘lmaganda, jismoniy shaxs-lar bilan tuzilgan pudrat shartnomalari bo‘yicha bajarilgan ishlar uchun qilingan xarajatlar korxonaning sof foydasi hisobiga hisobdan o‘chirilishi lozim. Jismoniy shaxslardan budjetga daromad solig‘i ushlanishi va o‘t-kazib berilishi lozim. 

Xo‘jalik usulida bajarilgan ta’mirlash ishlari auditining xusu-siyatlari. Avval ta’kidlab o‘tilganidek, ta’mirlash fondi tashkil etmaydigan ko‘pchilik korxonalar barcha qilgan xarajatlarini ularning me’yoriga qarab mahsulot ishlab chiqarish (ish bajarish, xizmat ko‘rsatish) xarajatlariga qo‘shadilar. Katta va o‘rta korxonalarda maxsus ta’mirlash xizmatlari (sexlar, uchastkalar) bo‘lishi mumkin. Bunday bo‘linmalarning xarajatlari amalda ta’mirlash turlari: joriy, o‘rta, kapital ta’mirlash bo‘yicha 2310 «Yordamchi ishlab chiqarishlar» schyotining «Ta’mirlash ustaxonasi» analitik schyotida oldindan yig‘ilib ta’mirlash ishlari tugallanganidan keyin korxonada qabul qilingan hisob yuritish siyosatiga ko‘ra 2310-schyot kreditidan ishlab chiqarish schyotlari (2010, 2510, )ning debetiga yoki ta’mirlash fondi (8910-schyot «Ta’mirlash fondi» analitik schyoti) hisobiga hisobdan o‘chiriladi. Kapital va o‘rta ta’mirlash uchun smetalar tuzilgan bo‘lishi lozim. Bularning hammasi auditor tomonidan tekshiriladi. 

U xo‘jalik muomalalarini hujjatlashtirish tartibi bilan tanishib chiqishi kerak. Dastlabki hujjatlar (materiallarni olish uchun talabnoma va boshqa-lar)da xarajatlarning yo‘nalishi, ya’ni ta’mirlash ishlari ko‘rsatilishi lozim. Auditor korxona ma’muriyatiga nuqson (defekt)lar vedomostiga asosan tuziladigan, choraklarga bo‘lingan, ta’mirlash ishlarini o‘tkazishning 1 yil-lik rejasini tuzishni tavsiya qilishi mumkin. Bu tadbirlar o‘z navbatida kor-xonalarga ta’mirlash maqsadida mablag‘lardan samarali foydalanish usti-dan nazoratni kuchaytirishga imkon yaratadi. 

Xulosa qilib aytganda, asosiy vositalarni malakali auditorlik tekshi-ruvidan o‘tkazish, sifatli auditorlik hisoboti va auditorlik xulosasi tuzish uchun ushbu hisob obyektini har tomonlama sinchiklab tekshirish, ma’lu-motlarni tahlil qilish, Shuningdek, bu ishga kirishishdan oldin asosiy vosi-talar hisobiga doir barcha me’yoriy hujjatlar hamda boshqa zarur manba-lardan iborat ma’lumotlar to‘plamini shakllantirish zarur. Shundagina au-ditor malakali tekshiruv o‘tkazib, korxonaga (mijozga) sifatli xizmat ko‘r-satishi va qimmatli maslahatlar berishga erishishi mumkin.

Takrorlash uchun savollar
1. Asosiy vositalar auditi qanday tashkil etiladi?

2.  Asosiy vositalar auditida qanday ma’lumotlar manbalaridan foyda-laniladi?

3.  Asosiy vositalarning mavjudligi va saqlanishini qanday tekshiriladi?

4.  Asosiy vositalar analitik hisobini tashkil etish auditi qanday amalga oshiriladi?

5.  Asosiy vositalar kirimi va chiqimiga doir muomalalarni hujjatlash-tirish, schyotlarda aks ettirish hamda soliqqa tortishning to‘g‘riligini tek-shirish qanday amalga oshiriladi? 

6. Lizing munosabatlari va ijara majburiyatlari auditi qanday amalga oshiriladi?

7.  Asosiy vositalarga eskirish hisoblashning to‘g‘riligini tekshirish qanday amalga oshiriladi? 

8. Asosiy vositalarni ta’mirlash auditi qanday amalga oshiriladi? 

9. Xo‘jalik usuli va pudrat usulida bajarilgan ta’mirlash ishlari auditi-ning qanday xususiyatlari mavjud?
II bob.  NOMODDIY AKTIVLAR AUDITI
1. Nomoddiy aktivlarning mohiyati, ahamiyati, o‘ziga xos belgilari va auditining xususiyatlari.

2. Nomoddiy aktivlar auditini tashkil etish va o‘tkazishning umumiy tartibi
3. Nomoddiy aktivlar kirimi va chiqimi sintetik hisobini hamda soliqqa tortishning to‘g‘riligini tekshirish.

4. Nomoddiy aktivlarga amortizatsiya hisoblash va hisobda aks ettirishning to‘g‘riligini tekshirish.

5. Nomoddiy aktivlar auditining natijalarini umumlashtirish va baholash.
1. Nomoddiy aktivlarning mohiyati, ahamiyati, o‘ziga xos belgilari va auditining xususiyatlari
Respublikamizda iqtisodiyotning bozor munosabatlariga o‘tishi tufayli korxona mablag‘lari va mablag‘lar manbalarini, Shuningdek, ularning ha-rakatini buxgalteriya hisobida aks ettirish uslubida ham sezilarli o‘zgarish-lar ro‘y berdi. Buxgalteriya hisobining obyekti bo‘lgan va tegishli nazorat o‘rnatilishini talab etuvchi xo‘jalik mablag‘larining yangi turlari paydo bo‘ldi. Bozor islohotlarining chuqurlashtirilishi va iqtisodyotning erkin-lashtirilishi tufayli korxonalar, firmalar va aksiyadorlik jamiyatlarining xo‘jalik yuritish amaliyotida mulkchilik va muomalalarning yangicha tur-lari kirib kelmoqda. Bulardan biri nomoddiy aktivlardir. 

Nomoddiy aktivlarga patentlar, litsenziyalar, «nou-xou», savdo mar-kalari, tovar belgilari, sanoat namunalari, dasturiy ta’minot, gudvill, tash-kiliy xarajatlar, franshizalar, mualliflik huquqlari, yer va tabiiy resurs-lardan foydalanish huquqlari, xizmat ko‘rsatish belgilari va boshqalar kiradi. 

Tashqi iqtisodiy munosabatlarning rivojlanishi, qo‘shma korxonalar va aksiyadorlik jamiyatlarining tashkil etilishi sababli nomoddiy aktivlar hisobi va auditi oldiga muayyan talablar qo‘yilmoqda. 

Shuni alohida ta’kidlash lozimki, bu sohada bir qancha masalalar ho-zirgi kunda o‘z yechimini kutmoqda, xalqaro tajriba sust o‘rganilmoqda. Ik-kinchi tomondan, nomoddiy aktivlar haqiqatan, hatto dunyo amaliyoti uchun ham murakkab va xilma-xil tushuncha bo‘lib, xususan ularni hisob-ga olish va hisobotda aks ettirish hamda auditorlik tekshiruvidan o‘tkazish bo‘yicha yagona xalqaro va milliy standartlarning yo‘qligi hamda bu muammolar bo‘yicha davom etib kelayotgan printsipial kelishmovchiliklar bundan dalolat beradi. 

Xususan, bizning respublikamizda ham nomoddiy aktivlarni auditorlik tekshiruvidan o‘tkazish bo‘yicha uslubiy ko‘rsatmalar hali ishlab chiqil-magan. 

Hozirgi kunda nomoddiy aktivlarni hisobda va hisobotda aks ettirish masalalariga sezilarli darajada e’tibor kuchaydi. Bular iqtisodiy aloqalar-ning rivojlanishi va chet el investitsiyalarining ko‘plab jalb qilinishi, mo-liya bozorlarining rivojlanishi; jahon iqtisodiyotida yakkahokimlik uchun raqobatli kurashning kuchayishi, fan-texnika taraqqiyotining jadallashishi va murakkablashuvi kabi jahon iqtisodiy taraqqiyoti umumiy tendensiya-larining qonuniy oqibati hisoblanadi. 

Mavjud me’yoriy hujjatlar va amaliy tajribaga tayangan holda nomod-diy aktivlar auditini quyidagi tartibda o‘tkazish maqsadga muvofiqdir: hi-sob obyektlarining nomoddiy aktivlar qatoriga to‘g‘ri kiritilganligi, intel-lektual mulk, sanoat namunalari va shunga o‘xshashlar uchun korxonaga mulkiy huquq beradigan hujjatlarni tahlil qilish, hujjatlarda aks ettirilgan qiymat ko‘rsatkichlarini o‘rganish, nomoddiy aktivlar kirimi, eskirish hisoblash va hisobdan chiqarilishiga doir muomalalarning buxgalterlik hisobida to‘g‘ri aks ettirilishi; nomoddiy aktivlarning haqiqatda mavjud-ligini inventarizatsiya qilish; nomoddiy aktivlarni hisobga olish va uning huquqiy jihatdan to‘g‘ri rasmiylashtirilganligi haqidagi xulosalarni umum-lashtirish va aniqlangan xato kamchiliklarni tuzatish bo‘yicha tadbirlar bel-gilash. 

Mohiyatiga ko‘ra nomoddiy aktivlar qatoriga jismoniy shaklga ega bo‘lmagan, lekin korxona faoliyatida uning boshqa aktivlari qatorida qat-nashib daromad keltiruvchi mablag‘lar kiritiladi. 

Patentlar, litsenziyalar, savdo markalari, savdo belgilari, mualliflik hu-quqlari kabi nomoddiy aktivlarning mohiyati O‘zbekiston Respublikasi-ning tegishli yuridik qonunlari bilan tartibga solib turiladi. 

Nomoddiy aktivlarning o‘ziga xos belgilari quyidagilardan iborat: bu-yumlashgan ko‘rinishga ega emasligi; uzoq vaqt davomida ishlatilishi; korxonaga foyda keltirish; ularni ishlatishdan olinishi mumkin bo‘lgan foyda hajmining nisbatan yuqori darajadagi noaniqligi. 

Nomoddiy aktivlarning mohiyatiga ko‘ra xususiyatlarini ko‘rib chiqa-miz: sanoat intellektual mulk obyektlariga kashfiyot huquqi, sanoat namu-nalari, tovar belgilari, savdo markalari, xizmat ko‘rsatish belgilari kiradi. Kashfiyot huquqi kashfiyot egasiga qaror qabul qilish uchun maxsus beril-gan huquqdir. Kashfiyotlarni muhofaza qilishning eng ko‘p tarqalgan tizi-mi ularni patentlashdir. 

Patent - bu yuridik jihatdan tan olingan va ro‘yxatga olingan mutlaq huquqdir. Patentga oid huquq uning egasiga tashqaridan boshqa shaxslar aralashmasligi sharti bilan patent amal qiladigan buyumdan, jarayon yoki faoliyatdan foydalanish, ularni ishlab chiqarish, sotish va nazorat qilish imkonini beradi. 

Patentning patent organlarida ro‘yxatdan o‘tkazilishi uning himoyala-nishiga kafolat bermaydi va u sudda muvaffaqiyat bilan himoyalanma-guniga qadar raqobatbardosh bo‘la olmaydi. Shuning uchun ham sudda muvaffaqiyatli himoya qilinishi bilan bog‘liq xarajatlarni patent baho-sining bir qismi sifatida kapitallashtirish lozimligi to‘g‘risida umumiy keli-shuv mavjud. 

Agarda sud jarayoni boy berilgan bo‘lsa, u bilan bog‘liq xarajatlar ham amortizatsiya qilinmagan patent qiymati ham hisobdan chiqariladi. Patentning balans qiymati zarardan nolga teng bo‘lishi mumkin bo‘lgan qiymatgacha kamaytiriladi. 

 Sanoat mulklari obyektlarining o‘ziga xos xususiyati, ularga egalik huquqini tasdiqlovchi muhofaza hujjatlarining mavjudligi hisoblanadi. 

Audit jarayonida nomoddiy aktivlar muhofaza hujjatlarinnig haqiqiy-ligiga alohida e’tibor qaratilishi lozim. Bunda, qoidaga ko‘ra patent egasi-da saqlanadigan, faqat bitta rasmiy muhofaza hujjati berilishini, mazkur obyektdan litsenziyaga asosan foydalanadigan shaxslarda esa muhofaza hujjatining nusxasi bo‘lishi lozimligini nazarda tutish kerak. 

 Xalqaro amaliyotda «nou–xou» tushunchasi bozor oborotida tijorat qadr - qimmatga ega bo‘lgan, istalgan ilmiy, texnikaviy, ishlab chiqarish (tashkil etish va boshqaruv tizimini qo‘shgan holda) axborotlarini o‘z ichiga olishi mumkin. 

Shuningdek, «nou–xou» huquqlari ya’ni texnik-tajriba yoki ishlab chi-qarish sirlari ham sanoat mulki obyektlariga taalluqlidir. Bunday huquqlar, odatda, yuridik kuchga ega bo‘lgan qandaydir hujjatlar bilan tasdiq-lanmaydi, lekin ular tijorat siri hisoblanadi va maxsus muhofaza qilishni talab etadi. 

Amalda axborotlarga monopol egalik qilish huquqning vujudga ke-lishiga asos bo‘lib xizmat qiladi. «Nou - xou» ni muhofaza qilish shartlari quyidagilardan iborat. Birinchidan, axborotning uchinchi shaxsga ma’lum bo‘lmasligi uning tijoriy qadr-qimmatiga zarur shart - sharoit (zamin) bo‘lib xizmat qiladi. Ikkinchidan, u uchinchi shaxslarning bemalol kirish-lari uchun yopiq bo‘lishi kerak (qonun asosida). Uchinchidan, axborot egasi uning maxfiyligini muhofaza qilish uchun zarur chora - tadbirlarni qo‘llashi lozim. Ushbu maxfiylik shartlaridan birortasining buzilishi axbrot egasini uni himoya qilish huquqidan mahrum etadi. «Nou-xou» egasi hu-quqlarini himoya qilish O‘zbekiston Respulikasi Fuqarolik kodeksi va boshqa tegishli qonuniy hujjatlar bilan amalga oshiriladi. 

Savdo markalari - kompaniyalarga, mahsulot yoki xizmatlarga oid berilgan nomlar, ramzlar yoki boshqa xil (aniqlab beruvchi) identifikat-siyalar. Ular egalik qilishni asoslash uchun ro‘yxatga olinishi, ro‘yxatga olinganlari esa - ularning faoliyat muddatlarini ma’lum bir davrga uzay-tirish asosida yangilanib borishi mumkin. Bunday hollarda nomlanishlar, ramzlar va mahsulotning boshqa aniqlovchi identifikatsiyalari yuridik jihatdan himoyalanadi. 

Savdo markasini sotib olish chog‘ida to‘langan pul mablag‘lari sum-masi kapitallashtirib boriladi. Unga ishlov berish, uni himoya qilish, ken-gaytirish, ro‘yxatdan o‘tkazish yoki sudda himoya qilish natijasida yuzaga kelgan summalar ham kapitallashtiriladi. 

Shu tariqa kapitallashtirilgan summalar savdo markasining foydali xizmat qilishi muddati mobaynida yoki ushbu muddatlardan qaysi biri nis-batan qisqa bo‘lib chiqishidan kelib chiqqan holda - 40 yil mobaynida amortizatsiya qilinishi lozim. 

Tovar belgilari birorta korxona tovar (xizmat)larini boshqa korxonalar tovarlari yoki xizmatlaridan farqlash uchun xizmat qiladigan belgilardir. Ular og‘zaki, tasviriy, hajmli va boshqacha ko‘rinishlarda bo‘lishlari mum-kin. Asosiy faoliyati har xil xizmat ko‘rsatishdan iborat bo‘lgan (mehmon-xona, turistik byuro, transport korxonasi va shunga o‘xshash) tashkilotlar tomonidan foydalanadigan xizmat ko‘rsatish belgilari ham tovar belgilari-ga tenglashtirilgan. Tovar belgilari va xizmat ko‘rsatish belgilari ishlati-ladigan tovarlar yoki ko‘rsatiladigan xizmatlarga maxsus (alohida) huquq-qa egalikni tasdiqlaydi. Bu belgilar tovarlarga yoki qadoqlangan idish (upakovka)larga, chizmalarga, prospektlarga, schyotlarga, blankalarga, tovarlarni kuzatuvchi yoki ularni sotishga doir muomalalar bilan bog‘liq hujjatlar yorliqlariga tushiriladi. 

Tovar belgisi guvohnomasi tovar belgisidan foydalanadigan shaxs-ning huquqini tasdiqlovchi muhofaza hujjati hisoblanadi. 

Foydali model ishlab chiqarish vositalari va iste’mol buyumlarining, Shuningdek, ular tarkibiy qismlarining konstruktiv bajarilishi kabi tavsif-lanadi. Foydali model guvohnomasi foydali modelni ishlatish uchun uning egasiga maxsus huquq beruvchi muhofaza hujjati hisoblanadi. 

Sanoat namunalari uchun huquq xalq iste’mol tovarlari va ishlab chiqarish texnik mo‘ljaldagi buyumlarning tashqi ko‘rinishini belgilaydi-gan, badiiy konstruktorlik yechimlardan foydalanish huquqidir. Sanoat na-munalari jismonan hajm egallaydigan model (avtomobil, samolyot, idish, stanok, mebel va shunga o‘xshash), yoki yassi tasvirli sanoat rasmi (gaz-mol, gilam, shrift va shunga o‘xshash) ko‘rinishda bo‘lishi mumkin. 

EHM uchun dastur ta’minoti va ma’lumotlar bazasining qiymati no-moddiy aktivlar sifatida ularni xarid qilish sarflari va korxonaning o‘zida ishlab chiqish sarflarini ifodalaydi, shu bilan birga dastur ta’minoti stan-dart yoki buyurtmali bo‘lishi mumkinligi ham hisobga olinadi. 

Dastur vositalari texnik (shu jumladan dastur va ishlatiladigan) hujjat-lashtirish bilan birgalikda ma’lumotlarni ifodalovchi vositada namoyish etadi. EHM uchun dastur ta’minotlarini va ma’lumotlar bazasini muhofaza qilish mualliflik huquqi vositalari orqali amalga oshiriladi. 

Firmaning amaliy shuhrati - Goodwill - buxgalterlik hisobi va audit-ga oid adabiyotlarda har xil nomlanadi. Masalan, firmaning bahosi, firma-ning yaxshi nomi, firmaning amaliy aloqalari va boshqalar. Firmaning amaliy shuhratiga har xil omillar ta’sir etadi. Jumladan, xaridorlar, kre-ditorlar va xizmatchilar bilan munosabatlar, ishlab chiqarish va boshqaruv tuzulmasi, firmaning joylashgan o‘rni va boshqalar. Nomoddiy aktivlar-ning bu turi o‘zining mazmuniga ko‘ra sotgan korxona balansida turgan mulklarning bahosi bilan sotib olgan korxona tomonidan to‘langan haqiqiy baho o‘rtasidagi farq sifatida ifodalanadi. Ko‘rinib turibdiki, nomoddiy aktivlarning bu turi odatda bir korxona tomonidan qandaydir bir boshqa biron bir korxonani sotib olishda vujudga keladi. 

Agar sotilayotgan korxona yoki xaridorlar firma obro‘sining qiymatini oldindan bilishni xohlasalar, u holda ular kompaniya oladigan o‘rtacha tar-moq foydasidan oshadigan foyda normasidan kelib chiqib hisoblab chiqa-rishlari mumkin. 

Tashkiliy xarajatlar - korxona faoliyatini tashkil qilish chog‘ida qi-linadigan xarajatlardir. Unga bevosita taalluqli bo‘lgan xarajatlar (masalan, yuridik, buxgalteriya, devonxona va harakatlanish xarajatlari) tashkiliy xarajatlar sifatida kapitallashtirilishi mumkin. Mazkur holatda ushbu xara-jatlarning kelgusi davrda foyda keltirishi kapitallashtirish uchun asos bo‘-lib hisoblanadi. Faoliyatning birinchi yilida jami summalarni xarajatlarga kiritish xarajatning daromad bilan muvofiq kelmasligiga olib keladi. 

Ishlab chiqarish faoliyati muddati noaniq deb hisoblanishi bois ushbu xarajatlardan foyda olish davrini ham odatda aniqlash mumkin emas. Shu sababdan ham tashkiliy xarajatlarning aktiv sifatida tan olinishi biznesning aniq turiga bevosita bog‘liq bo‘ladi. Tashkiliy xarajatlar, ixtiyoriy tanlan-gan qisqa vaqt davri mobaynida amortizatsiya qilinadi. 

 Franshizalar, odatda hukumat organlari tomonidan davlat mol-mul-kidan (masalan, kabel televidenbysi kompaniyasi) foydalanish huquqiga egalik qilish uchun yoki kommunal xizmatlar ko‘rsatish (elektr ener-giyasi), shuningdek, xo‘jalik yurituvchi subyektlar tomonidan aniq maqsadlar va aniq xizmatlardan foydalanish huquqiga egalik qilishlari uchun beriladi. 

Franshiza to‘g‘risidagi har bir shartnoma franshiza haqiqiy bo‘lib hi-soblanadigan davrni, shuningdek, franchayzor (foydalanishga oid huquq imtiyozini beruvchi subyekt)ning va franchayzi (ushbu imtiyozni oluvchi subyekt)ning huquq va majburiyatlarini aniqlashtiradi. 

Ko‘pincha, franshizani olish qiymati yuqori bo‘ladi va odatda franchayzi franchayzorga uning boshlang‘ich qiymati kapitallashtirilishi va undan keyingina xarajatlar yuzasidan hisobdan chiqarilishi lozim. Agar u ma’lum bir muddat asosida cheklab qo‘yilgan bo‘lsa, uning qiymati oqi-lona va muntazam tarzda mazkur davr uchun amortizatsiya qilinishi lozim. Agar ma’lum aniq bir muddat belgilanmagan bo‘lsa, amortizatsiya qilish uning oldingi davriy baholari bilan birgalikda aniq belgilangan xizmat qilish muddatiga asoslanishi lozim. Mazkur baholashlar oldingi baholash-larning qayta ko‘rib chiqilishi zaruratini aniqlash maqsadida o‘tkaziladi. Biroq to‘liq amortizatsiya davri 40 yildan oshib ketishi mumkin emas. 

Imtiyozdan foydalanuvchi subyekt tomonidan uni beruvchi subyektga xizmatlarga oid yillik va joriy to‘lovlarni (masalan, rag‘batlantirish tadbir-larida, tashkiliy masalalarni hal qilish borasida yordam ko‘rsatganlik uchun) ularni kelgusida o‘lchanadigan foyda keltirmasligi sababli, ilgari bo‘lgan xarajatlar bo‘yicha hisobdan chiqarilishi lozim. Agar franshiza o‘z qiymatini yo‘qotsa yoki qonun tomonidan bekor qilinadigan bo‘lsa, amor-tizatsiya qilinmagan summa zudlik bilan zarar sifatida hisobdan chiqa-riladi. 

Mualliflik huquqlari bu fan, adabiyot yoki san’at asarlarini nashr qilish, ommaviy ijro etish yoki boshqacha tarzda foydalanish uchun max-sus beriladigan huquqdir. Muallifga shaxsan mulkiy va mulkiy bo‘lmagan huquqlar biriktiriladi. Muallifning hayotligida yoki o‘limidan so‘ng be-gona qilinmaydigan yoki boshqa birovga o‘tkazilmaydigan mualliflik huquqi muhim nomulkiy huquq hisoblanadi. 

Mualliflik mulkiy huquqi asarlardan foydalanish va boshqa shaxslarga o‘tkazish, Shuningdek, avloddan-avlodga o‘tkazishda unga tegishli maxsus huquqqa asoslanadi. 

Mualliflik huquqi fan, adabiyot yoki san’at asarlarining yaratilishi bilan vujudga keladi va uni himoyalash sud orqali amalga oshiriladi. 

Shunday qilib, sanoat, intellektual mulklar auditining boshqa aktivlar auditidan farq qiluvchi tavsiflovchi xususiyatlari obyektlarni ekspertiza qilish va ulardan kelib chiqadigan huquqlarni tahlil qilishdan iboratdir. Shuning uchun ushbu obyektlar auditida bu obyektlarga egalik huquqini tasdiqlovchi hujjatlarni texnik tahlil qilish zarur. Buning uchun sanoat va intellektual mulk obyektlaridan foydalanishni yuridik rasmiylashtirish va huquqiy muhofaza qilish sohasida ishlaydigan, patent bilan ishonch bil-dirilgan mutaxassislarni konsultant sifatida jalb etish kerak. 

Avval aytib o‘tilganidek, bulardan tashqari, nomoddiy aktivlarga yer uchastkalari va tabiiy resurslardan foydalanish huquqi, ilmiy-tadqiqot va tajriba - konstruktorlik ishlari uchun qilingan uzoq muddatli xarajatlar va firmaning amaliy shuhrati (mavqeyi) kiradi. Yer uchastkalari va boshqa ta-biiy resurslardan foydalanish huquqlari ular egalarining tegishli ravishda xo‘jalik faoliyati uchun yoki boshqa maqsadda foydalanishga alohida huquqqa egaligini nazarda tutadi. Shuni nazarda tutish kerakki, yerdan foy-dalanish huquqiga egalik mazkur yer uchastkasining mulk qilib olinishini bildirmaydi. Korxona ushbu yerdan sotish huquqiga ega bo‘lmasdan foy-dalanishi mumkin. 

Ilmiy tadqiqot va tajriba - konstruktorlik ishlanmalari u yoki bu muay-yan amaliy maqsad yoki qo‘llash sohasiga tegishli bo‘lmasdan butkul bi-limlarni oshirishga ko‘maklashadigan, asosan ilmiy - tadqiqotlar natijasida olingan bilimlardan foydalanish uchun yo‘naltirilgan amaliy tadqiqotlar: muayyan buyumlar yoki jarayonlar sifatini yaxshilash, joriy qilish uchun o‘tkaziladigan tajriba - konstruktorlik ishlari. 

Nomoddiy aktivlar haqidagi ma’lumotlarni balansda aks ettirish bora-sida har xil mamlakatlarda turlicha yondashuvlar mavjud, shuningdek, bir xil iqtisodchilarning o‘zlarida bu mablag‘larga nisbatan qarama-qarshi tushunchalar uchraydi. Milliy va xalqaro standartlarda ko‘rsatilishicha, u yoki bu birliklarni balans aktiviga qo‘shish shunday hollarda bo‘lish mum-kinki, agar u to‘g‘risidagi ma’lumotlar ishonchli va uning pulda baho-lanishi asoslangan bo‘lsa, agar shu birlikdan iqtisodiy resurslar yoki iqtiso-diy foyda olish ehtimoli mavjud bo‘lsa. 

2. Nomoddiy aktivlar auditini tashkil etish va o‘tkazishning 
umumiy tartibi

Nomoddiy aktivlar auditining maqsadi buxgalteriya hisoboti «nomod-diy aktivlar» moddasining ishonchlilik darajasi to‘g‘risida fikr shakllanti-rish va korxonada qo‘llanilayotgan nomoddiy aktivlarni hisobga olish uslubi hamda soliqqa tortish bilan bog‘liq muomalalarning O‘zbekiston Respublikasida amal qilayotgan qonunchilikka muvofiqligini aniqlashdan iborat. 

Nomoddiy aktivlar auditi jarayonida quyidagilar amalga oshiriladi:

1. Nomoddiy aktivlar mavjudligi ustidan nazorat o‘rnatilishini aniq-lash (mulkiy obyektlarni nomoddiy aktivlar qatoriga olib borishning to‘g‘-riligi; mavjudligini va muomalalarni hujjatlashtirishning to‘g‘riligini tek-shirish; nomoddiy aktivlarni baholashning to‘g‘riligini tekshirish; invent-tarizatsiya qilish; hisobot ko‘rsatkichlarining sintetik va analitik hisob ma’-lumotlariga mosligini aniqlash);

2. Sintetik hisobni yuritish, nomoddiy aktivlarning kirimi va chiqimi-ga doir muomalalarni soliqqa tortishning to‘g‘riligini tekshirish (nomoddiy aktivlar kirimi va chiqimiga doir muomalalarni sintetik hisob registrlarida aks ettirilishi; nomoddiy aktivlar kirimga olinishi va chiqim qilinishiga doir muomalalarni soliqqa tortish masalalari);

3. Nomoddiy aktivlarga amortizatsiya hisoblash va hisobda aks etti-rish (foydali xizmat muddatini belgilashning asoslanganligi; amortizatsiya hisoblashda qo‘llanilgan usullarning qonuniyligi va asoslanganligi; amor-tizatsiya ajratmalarining hisobda aks ettirilishi). 

Yuqorida keltirilgan masalalar bo‘yicha yetarli ma’lumotlarga ega bo‘lish auditorga nomoddiy aktivlar hisobining holatini mustaqil baholash va qoidabuzarliklar hamda amaldagi qonunchilik va belgilangan qoida-lardan chetga chiqishlarni aniqlashga imkon beradi. 

Auditor nomoddiy aktivlarni tekshirish chog‘ida quyidagi ma’lumot manbalaridan foydalanadi:

*  nomoddiy aktivlarni hisobga olishni va ular bilan bog‘liq muoma-lalarni soliqqa tortishni tashkil etish masalalarini tartibga soluvchi asosiy me’yoriy hujjatlar;

*  korxonaning hisob siyosati to‘g‘risidagi buyrug‘i (farmoyishi) (no-moddiy aktivlar hisobiga taalluqli qismi);

*  nomoddiy aktivlar sintetik va analitik hisobi bo‘yicha korxonada qo‘llaniladigan hisob registrlari;

*  nomoddiy aktivlarga taalluqli muomalalarni hisobga oladigan dast-labki hujjatlar;

*  buxgalteriya hisobotlari. 

Dastavval, auditor korxona hisob siyosatining nomoddiy aktivlarni hi-sobga olish uslubiyati bayon qilingan asosiy qoidalari bilan tanishib chi-qadi. Bular xususan quyidagilardan iborat:

amortizatsiya ajratmalarini hisoblash usullari (bir butunligicha yoki nomoddiy aktivlarning har bir turi bo‘yicha);

*  amortizatsiya hisoblanmaydigan nomoddiy aktivlar ro‘yxati;

*  nomoddiy aktivlarni hisobga olish uchun qo‘llaniladigan namuna-viy qabul qilingan va korxonaning o‘zida tasdiqlangan dastlabki hujjatlar shakllari;

*  nomoddiy aktivlarni inventarizatsiya qilish muddatlari;

*  nomoddiy aktivlar hisobiga doir hujjatlar aylanishi;

*  nomoddiy aktivlarga taalluqli muomalalarni hisobga olishda qo‘lla-niladigan schyotlar ro‘yxati. 

Nomoddiy aktivlarga taalluqli muomalalarni tekshirish uchun sintetik va analitik hisob registrlari qo‘llaniladigan hisob shakllariga bog‘liq holda foydalaniladi. 

Buxgalteriya hisobining jurnal-order shaklida nomoddiy aktivlarning sintetik hisobi 13-ASK jurnal-orderda va «nomoddiy aktivlarni hisobga olish vedomosti»da yuritiladi. 

Buxgalteriya hisobining schyotlar rejasida korxonaga mulkiy huquq aso-sida tegishli bo‘lgan nomoddiy aktivlarning miqdori va harakati to‘g‘-risidagi ma’lumotlarni umumlashtirish uchun 0400-«Nomoddiy aktivlarni hisobga oladigan schyotlar»(0410-0490) schyotlar mo‘ljallangan. Bu schyotlar ba-lansga nisbatan aktiv bo‘lib, ularning debet tomonida mavjud nomoddiy aktivlarning qoldig‘i, kirimi va kreditida xo‘jalikdan chiqishi aks ettiriladi. 

Buxgalteriya hisobi kompyuterlashtirilgan sharoitda quyidagi schyot-larning debet va kredit oborotlari bo‘yicha mashinagrammalar tuziladi:

	0400
	Nomoddiy aktivlarni hisobga oladigan schyotlar 



	0410
	Patentlar, litsenziyalar va nou-xau

	0420
	Savdo markalari, tovar belgilari va sanoat namunalari

	0430
	Dasturiy ta’minot

	0440
	Yer va tabiiy resurslardan foydalanish huquqi

	0450
	Tashkiliy xarajatlar

	0460
	Franshizalar

	0470
	Mualliflik huquqlari

	0480
	Gudvil 

	0490
	Boshqa nomoddiy aktivlar

	0500
	Nomoddiy aktivlar amortizatsiyasini hisobga oladigan schyotlar

	0510
	Patentlar, litsenziyalar va nou-xau eskirishi

	0520
	Savdo markalari, tovar belgilari va sanoat namunalarining eskirishi

	0530
	Dasturiy ta’minotning eskirishi

	0540
	Yer va tabiiy resurslardan foydalanish huquqining eskirishi

	0550
	Tashkiliy xarajatlarning eskirishi

	0560
	Franshizalarning eskirishi

	0570
	Mualliflik huquqlarining eskirishi

	0590
	Boshqa nomoddiy aktivlarning eskirishi

	9220
	Boshqa aktivlarning chiqimi 


Nomoddiy aktivlar buxgalteriya balansi (1-shakl)ning aktiv qismidagi I-Uzoq muddatli aktivlar» bo‘limida «Nomoddiy aktivlar» degan modda bo‘yicha (boshlang‘ich qiymati (020-satr), eskirishi (021-satr), qoldiq qiy-mat (022-satr)) aks ettiriladi. 

Hisobotga beriladigan tushuntirishlarda quyidagi axborotlarning mo-hiyati bayon qilinishi lozim:

* nomoddiy aktivlar foydali xizmat muddatlari to‘g‘risidagi (ayrim guruhlari bo‘yicha);

* qiymati qoplanmaydigan (eskirish hisoblanmaydigan) nomoddiy aktivlar to‘g‘risidagi;

* amortizatsiya ajratmalari hisoblash usullari to‘g‘risidagi. 

Amalda nomoddiy aktivlarga doir muomalalar kamdan-kam sodir bo‘lganligi sababli, mulklarni nomoddiy aktivlar qatoriga olib borishning to‘g‘riligini yoppasiga tekshirish maqsadga muvofiq. 

Mulklar nomoddiy aktivlar qatoriga olib borilganligining to‘g‘riligini tekshirish chog‘ida huquqlar va shunga o‘xshash fuqarolik-huquqiy shart-nomalar tuzilish natijasida sotib olinadi va patent to‘g‘risida, tovar belgi-lari, xizmat ko‘rsatish belgilari, mualliflik huquqlari to‘g‘risidagi qonunlar bilan tartibga solinadi. 

Mavjud nomoddiy aktivlarni quyidagilar asosida sotib olish mumkin:

* litsenzion shartnoma;

* «nou-xou»ni qabul qilish-topshirish shartnomasi;

* ta’sis shartnomasi. 

Nomoddiy aktivlarni korxonaning o‘zida yaratish quyidagilar doirasi-da amalga oshiriladi:

*  asarni yaratish to‘g‘risidagi shartnoma;

*  ilmiy-tadqiqot va tajriba-konstruktorlik ishlarini bajarish to‘g‘risi-da shartnoma;

*  ilmiy-texnik mahsulotni yaratish (berish) to‘g‘risida shartnoma. 

Ekspertiza o‘tkazish chog‘ida e’tibor qaratish zarur bo‘lgan ayrim shartnomalarning xususiyatlarini qisqacha ko‘rib chiqamiz. 

Mualliflik shartnomasida asardan foydalanish usullari mazkur shartno-maga muvofiq beriladigan muayyan huquqlar;

foydalanish uchun beriladigan huquq muddati;

mukofatlash ko‘lami yoki uni aniqlash tartibi, to‘lash tartibi va mud-datlari. 

Litsenzion shartnoma predmeti bo‘lib shunday nomoddiy aktivlar hisoblanadi-ki, ular tegishli organlarda maxsus ro‘yxatdan o‘tkaziladi (kashfiyot, foydali model, sanoat namunasi, tovar belgisi, xizmat ko‘r-satish belgisi). Litsenziyalovchi (barcha zarur hujjatlarni beruvchi tomon) va litsenziat litsenzion shartnomaning tomonlari hisoblanadi. Litsenzion shartnomada obyektdan foydalanish usullari (sanoat mulki obyektidan foydalanishga doir muayyan huquqlar); foydalanish uchun beriladigan huquq muddati; mukofatlash ko‘lami yoki uni aniqlash tartibi, to‘lash tartibi va muddatlari. Mukofatlash litsenziatning foydasidan ajratma ko‘ri-nishida yoki qat’i summa ko‘rinishda yoki ushbu usullarni birgalikda qo‘shib aniqlanishi mumkin. Shartnomada tomonlarning majburiyatlari ko‘rsatiladi. Litsenzion shartnoma patent idorasida ro‘yxatdan o‘tkazilishi lozim. 

«Nou-xou»ni bir-birovga o‘tkazish shartnomasi bo‘yicha «nou-xou» (axborot)dan foydalanish uchun beriladigan huquq emas, balki uning o‘zi beriladi. Shartnomada «nou-xou»ni berish tartibi to‘g‘risidagi asosiy shart-lar, shartnomaning amal qilish muddati, bahosi va to‘lov tartibi, maxfiy-likni saqlash bo‘yicha tomonlarning majburiyatlari ko‘rsatiladi. Berilayot-gan «nou-xou»ni bayon qilish shartnomaning muhim shartlaridan hisob-lanadi. Shartnoma ro‘yxatdan o‘tkazilmaydi. 

Ilmiy-tadqiqot va tajriba-konstruktorlik ishlarini bajarish shartnomasi-da ishlarning nomlari va ularning har bir bosqichi; ishni bajarish uchun asos (dastur, reja, texnik topshiriqlar va shunga o‘xshash); butun ishlarni bajarish muddati va har bir bosqichni bajarish muddati; ish qiymati va to‘-lov tartibi; ishni qabul qilish tartibi; ishlar natijalaridan foydalanish shart-lari; tomonlarning mas’uliyatlari ko‘rsatiladi. 

Nomoddiy aktiv obyektini hisobga qabul qilish kuchga kirgan shartno-ma asosida amalga oshiriladi. Shartnomalarni yuridik ekspertizadan o‘tka-zish uchun auditorlik firmasining yuristi jalb qilinishi mumkin. 

Auditor shartnomalarni tekshirish bilan bir qatorda nomoddiy aktiv-larni qabul qilish-topshirish dalolatnomasi (qabul qilish dalolatnomasi) va nomoddiy aktivlarni hisobga olish kartochkasi (№1-NMA shakli)ni to‘l-g‘azishni tekshiradi (majburiy rekvizitlarni to‘lg‘azishning to‘g‘riligi, foydali xizmat muddatining ko‘rsatilish, hisobga qabul qilish sanalari (foydalanishga topshirish, obyektni ro‘yxat qilish; dastlabki hujjatlarni hisob registrlarida aks ettirish). 

Shartnomalar va dastlabki hujjatlarning yuridik rasmiylashtirilishi tek-shirilganidan so‘ng auditor nomoddiy aktivlarning dastlabki qiymatini arif-metik tekshiruvdan o‘tkazadi (ularning baholanishini). “Buxgalteriya hiso-bi to‘g‘risida”gi qonunning 12-moddasi va «Nomoddiy aktivlar» nomli №7 BHMSning 22-23 bandlariga muvofiq nomoddiy aktivlar buxgalteriya hisobida pul ifodasida aks ettiriladi. 

Nomoddiy aktivlarni baholash ularning tegishli shartnoma qiymati va rejalashtirilgan maqsadlarda foydalanish uchun yaroqli holga keltirish xarajatlarini qo‘shish tartibidan kelib chiqib aniqlanadi. 

Nomoddiy aktivlarni baholash usullari
	Nomoddiy aktivlar dastlabki qiymatini shakllantirish tartibi. 
	Nomoddiy aktivlarning olish manbalari. 

	
	Pul o‘tkazish yo‘li bilan sotib olingan
	Korxonada ishlab chiqarilgan
	Tekinga olingan
	Ustav kapitaliga ulush sifatida olingan

	1. Nomoddiy aktivlarni sotib olish va reja-lashtirilgan maqsadlar uchun foydalanishga yaroqli holga keltirish uchun qilingan haqiqiy xarajatlar bo‘yicha
	x
	
	
	

	2. Tayyorlash uchun qilingan haqiqiy xara-jatlar bo‘yicha
	
	X
	
	

	3. Nomoddiy aktivlarning bozor qiymati va rejalashtirilgan maqsadlar uchun foyda-lanishga yaroqli holga keltirishga doir haqiqiy xarajatlar bo‘yicha
	
	
	x
	

	4. Ta’sis shartnomasiga muvofiq ta’sischilar-ning kelishuvi bo‘yicha
	
	
	
	X


«Nomoddiy aktivlar» nomli №7 BHMS 11 bandiga muvofiq nomod-diy aktivlarning boshlang‘ich qiymati - bu aktivni sotib olishda haqiqatda to‘langan pul mablag‘lari yoki uning ekvivalentlari yoki ishlab chiqarishda qilingan haqiqiy xarajatlar qiymati. 

Haqiqiy xarajatlar tarkibiga jumladan, nomoddiy aktiv obyektining o‘zini sotib olish xarajatlari, sotib olishda berilgan tijorat krediti bo‘yicha to‘lanadigan foizlar, tashqi iqtisodiy va boshqa tashkilotlarga to‘lanadigan komission to‘lovlar (xizmatlar qiymati), nomoddiy aktivlarni sotib olish bilan bog‘liq bo‘lgan boshqa xarajatlar kiradi. 

Boshqa mulklar singari nomoddiy aktivlarga taalluqli buxgalterlik ma’lumotlar haqqoniyligi vaqti-vaqti bilan o‘tkazib turiladigan inventari-zatsiya asosida tasdiqlanadi. 

Nomoddiy aktivlarni inventarizatsiya qilish quyidagi vazifalarni hal etadi: ularning haqiqatda mavjudligini aniqlash; haqiqiy qoldiqni buxgal-terlik hisob ma’lumotlariga solishtirish yo‘li bilan ularning butligini ta’-minlash ustidan nazorat o‘rnatish. 

Nomoddiy aktivlarning korxonada haqiqatan mavjudligi va ular usti-dan ichki nazoratni amalga oshirish uchun nomoddiy aktivlarni inventari-zatsiya qilish lozim. Bunda auditor №19-«Inventarizatsiyani tashkil etish va o‘tkazish» nomli BHMS (O‘zR. Adliya vazirligida 1999-yil 2 noyabrda ro‘yxatga olingan №833) va “Inventarizatsiya natijasida aniqlangan mulk-lar kamomadi va oshiqcha chiqishini buxgalterlik hisobida aks ettirish va soliqqa tortish to‘g‘risida”gi NIZOM O‘zR Adliya vazirligida – 2001-yil ro‘yxatga olingan №1054) talablariga rioya qilinganligini sinchiklab tek-shirishi zarur. 
Xususan, auditor inventarizatsiyada aniqlangan nomoddiy aktivlar ka-momadi buxgalteriya hisobida to‘g‘ri aks ettirilishini va soliqqa tortilishini aniqlaydi. Masalan: aniqlangan kamomadlarning balans summasi hisobdan o‘chirilganda;

a) Debet 9220-«Boshqa aktivlarning chiqimi» schyoti

Kredit 0400-«Nomoddiy aktivlarni hisobga oladigan schyotlar» (0410-0490)

b) Kam chiqqan nomoddiy aktivlar obyekti bo‘yicha hisoblangan amortizatsiya summasi hisobdan o‘chirilganda;

Debet 0500-«Nomoddiy aktivlar amortizatsiyasini hisobga oladigan schyotlar» (0510-0590)

Kredit 9220- «Boshqa aktivlarning chiqimi» schyoti

v) kam chiqqan nomoddiy aktivlarning qoldiq qiymatiga

Debet 9430-«Boshqa operatsion xarajatlar» schyoti

Kredit 9220-«Boshqa aktivlarning chiqimi» schyoti. 

Agar baholash natijasida nomoddiy aktivning bozor qiymati (undiri-ladigan summa) qoldiq qiymatidan yuqori bo‘lsa, olingan daromad sum-masi buxgalteriya hisobida quyidagicha aks ettiriladi:

Debet 4730 – «Moddiy zararni qoplash bo‘yicha xodimlarning qarz-lari» schyoti aybdor shaxslar yoki moddiy javobgar shaxslardan undirilishi lozim bo‘lgan bozor kiymatiga

Kredit 9430-«Boshqa operatsion xarajatlar» schyoti – nomoddiy aktiv-larning qoldiq qiymatiga

Kredit 9310-«Boshqa aktivlarning chiqimidan olingan foyda» schyoti – aybdor shaxs yoki moddiy javobgar shaxsdan undirilishi lozim bo‘lgan bozor qiymati va qoldiq qiymati o‘rtasidagi farq summaga (olingan daromad). Bunda auditor aybdor shaxs yoki moddiy javobgar shaxsdan un-dirilishi lozim bo‘lgan summalarni aniqlashning asosliligini tekshirishi lo-zim. Chunki olingan daromad summasi yuqorida nomi qayd qilingan NIZOMga muvofiq umumiy belgilangan tartibda soliqqa tortiladi. 


Agar baholash natijasida obyektning bozor bahosi (undiriladigan sum-ma) kam chiqqan obyektning qoldiq qiymatidan past bo‘lsa, ko‘rilgan zarar summasi buxgalteriya hisobida quyidagicha aks ettiriladi:

a) Debet 4730-«Moddiy zararni qoplash bo‘yicha xodimlarning qarz-lari» schyoti aybdor yoki moddiy javobgar shaxsdan undirilishi lozim bo‘l-gan bozor qiymatiga. 

Debet 9430-«Boshqa operatsion xarajatlar» schyoti aybdor yoki mod-diy javobgar shaxsdan undirilishi lozim bo‘lgan bozor qiymati va qoldiq qiymati o‘rtasidagi farq summaga (ko‘rilgan zarar summasiga)

Kredit 9430 - «Boshqa operatsion xarajatlar» schyoti–kam chiqqan no-moddiy aktivlar obyektining qoldiq qiymatiga. 

Ko‘rilgan zarar summasi daromad (foyda) solig‘ini hisoblashda umu-miy belgilangan tartibda soliqqa tortiladigan bazaga qo‘shiladi. 

Nomoddiy aktivlar kamomadining aniq aybdori topilmagan yoki mod-diy javobgar shaxslardan undirib olish imkoni bo‘lmagan hollarda kam chiqqan nomoddiy aktivlarni hisobdan o‘chirish quyidagi tartibda amalga oshiriladi:

a) dastlabki qiymatiga 

Debet 9220–«Boshqa aktivlarning chiqimi» schyoti

Kredit 0400-«Nomoddiy aktivlarni hisobga oladigan schyotlar» (0410-0490)

b) Amortizatsiya summasini hisobdan o‘chirish 

Debet 0500-«Nomoddiy aktivlar amortizatsiyasini hisobga oladigan schyotlar» (0510-0590)

Kredit 9220-«Boshqa aktivlarning chiqimi» schyoti

v) ko‘rilgan zarar summasi

Debet 9430 –«Boshqa operatsion xarajatlar» schyoti

Kredit 9220 –«Boshqa aktivlarning chiqimi» schyoti

Ko‘rilgan zarar summasi ham(!) daromad (foyda) solig‘ini hisoblash-da umumiy belgilangan tartibda soliqqa tortiladigan bazaga qo‘shiladi. 

Inventarizatsiyada aniqlangan hisobga olinmay qolgan nomoddiy aktiv-lar obyektlari shularga o‘xshash obyektlarning oshiqcha chiqish aniqlangan sanadagi bozor qiymati bo‘yicha ularning foydali xizmat muddatini hisobga olgan holda baholanadi va buxgalteriya hisobida quyidagicha aks ettiriladi:

Debet 0400-«Nomoddiy aktivlarni hisobga oladigan schyotlar» (0410-0490)

Kredit 9320-«Boshqa aktivlarning chiqimidan olingan foyda» schyoti 

Bu holda ham olingan daromad summasi umumiy belgilangan tartibda soliqqa tortiladi. 

Hisobga olinmay qolgan nomoddiy aktivlar bo‘yicha amortizatsiya ular nomoddiy aktivlar tarkibiga qo‘shilgan paytdan boshlab umumiy bel-gilangan tartibda hisoblanadi. 

Nomoddiy aktivlarni inventarizatsiya qilish korxona rahbarining invent-tarizatsiya o‘tkazish to‘g‘risidagi buyrug‘i, «Nomoddiy aktivlarning inventar ro‘yxati nomli inventar ro‘yxat (№ INV-1 shakli), 0410-0490 schyotlarning sintetik hisob registrlari va Bosh daftarga asosan amalga oshiriladi. 

Inventarizatsiya vedomostining ma’lumotlariga asosan inventarizat-siya ro‘yxatlarini rasmiylashtirishning to‘g‘riligi, korxonaning ko‘rsatilgan nomoddiy aktivlardan foydalanish uchun huquqini tasdiqlaydigan dastlab-ki hujjatlar mavjudligi, sintetik va analitik hisob registrlarida hamda Bosh daftarda nomoddiy aktivlarni aks ettirishning to‘g‘riligi va o‘zaro mosligi tekshiriladi. Ko‘rib chiqishi usulini qo‘llash yo‘li bilan auditor quyidagilar tengligini tekshiradi:

nomoddiy aktivlarga doir hisobot shakllarining ko‘rsatkichlari;

hisobot ma’lumotlari va bosh daftar;

hisob registrlarining ko‘rsatkichlari. 

Bunday tekshiruvni amalga oshirish uchun «Buxgalteriya balansi» (1-shakl), nomoddiy aktivlar schyotlari (0410-0490) va nomoddiy aktivlar eski-rishi schyotlari (0510-0590) bo‘yicha sintetik hisob registrlari, nomoddiy ak-tivlarni hisobga oladigan kartochkalar (NMA-1 shakl) dan foydalaniladi. 

Yuqorida bayon qilinganlar asosida nomoddiy aktivlarni auditorlik tekshiruvidan o‘tkazishning umumiy chizmasini quyidagicha aks ettirish mumkin. 

	Buxgalteriya balansi

(1-shakl)
	
	Buxgalteriya balansi (1-shakl) «nomoddiy aktivlar» moddasi

	 Bosh daftar
	
	0400-nomoddiy aktivlarni hisobga oladigan schyotlar (0410-0490) qoldig‘i
	0500-nomoddiy aktivlarning eskirishi-ni hisobga oladigan schyotlar (0510-0590) qoldig‘i


	Sintetik hisob registrlari (schyotlarning debeti va krediti bo‘yicha qoldiq va oborotlar)
	
	0400-Nomoddiy aktivlarni hisobga oladigan schyotlar (0410-0490) va 0500-nomoddiy aktivlar eskirishini hisobga oladigan schyotlar (0510-0590) sintetik hisob registrlarining ko‘rsatkichlari

	0400-Nomoddiy aktivlarni hisobga oladigan schyotlar (0410-0490) bo‘yicha analitik hisob registrlari
	
	№1 - NMA kartochkasidagi inventar belgilar bo‘yicha ma’lumotlar


Yuqorida bayon qilingan tartibda o‘tkazilgan tekshiruv natijalari audi-torlik tekshiruvi natijalari bo‘yicha tuziladigan hisobotning tegishli bo‘li-miga qo‘shiladi. 

3. Nomoddiy aktivlar kirimi va chiqimi sintetik hisobini hamda soliqqa tortishning to‘g‘riligini tekshirish 
Tekshiruv jarayonida nomoddiy aktivlarni sotib olish bilan bog‘liq muomalalar buxgalteriya hisobiga doir me’yoriy hujjatlar va soliqqa tor-tishga doir qonunchilik talablariga muvofiq hisobga olinganligi aniqlanadi. 

Nomoddiy aktivlar kirimiga doir muomalalarni hisobda aks ettirish uslubi ularning olinish manbalariga bog‘liq. 

Agar nomoddiy aktivlar pul o‘tkazish yo‘li bilan sotib olinsa yoki kor-xonaning o‘zida yaratilsa, «Xo‘jalik yurituvchi subyektlar moliya-xo‘jalik faoliyati buxgalteriya hisobining schyotlar rejasi va uni qo‘llash bo‘yicha yo‘riqnoma» №21-Buxgalteriya hisobining milliy standartiga muvofiq 0830-«Nomoddiy aktivlarni sotib olish» schyoti qo‘llaniladi. Nomoddiy aktivlar inventar qiymatiga qo‘shiladigan xarajatlar tarkibi, ularning maz-kur obyektni yaratishga aloqadorligi tekshiriladi. 

Nomoddiy aktivlar kirimiga doir muomalalarni hisobda aks ettirish-ning me’yoriy hujjatlarga muvofiqligini tekshiradigan jadval-test quyidagi jadval ko‘rinishida bo‘lishi mumkin.

Nomoddiy aktivlarni kirim qilishga doir muomalalar bo‘yicha schyotlar bog‘lanishi va asos bo‘luvchi dastlabki hujjatlar rasmiylashtirilishining to‘g‘riligini tekshirish 
	Muomalalar mazmuni
	№21-BHMS bo‘yicha
	Korxonada tuzilgani

	
	Schyotlar bog‘lanishi
	yozuvlarni tasdiqlovchi hujjatlar
	Schyotlar bog‘lanishi
	Yozuvlarni tasdiqlovchi hujjatlar

	
	Dt
	Kt
	
	Dt
	Kt
	

	1. Nomoddiy aktivlar dastlabki qiymati bo‘yicha (haqiqiy tan-narxi bo‘yicha) sotib olinganida
	0410-0490
	0830
	Oldi-sotdi shart-nomasi qabul qilish-berish dalolatnomasi
	04
	76
	Nakladnoy, ish vaqtini hi-sobga olish ta-beli

	2. Korxonaning o‘zida yaratilgan nomoddiy aktivlarni haqiqiy tannarxi bo‘yicha kirimga olish
	0410-0490
	0830
	Ilmiy-tadqiqot ish-lanmalar dasturlari, loyiha-smeta hujjat. NA qabul qilish-topshirish dalolat. 
	04
	23
	Ishbay ish uchun naryad, tabel, dalolat-

noma

	3. Ustav kapitaliga ulush sifatida yoki obuna bo‘lingan aksiya qiymatini to‘lash hisobiga olingan nomoddiy aktivlarni kirim kilish
	0410-0490
	4610
	Ta’sis shartnomasi, qabul qilish top-shirish dalolat-nomasi
	04
	85/3
	Dalolatnoma, bux. ma’lu-motnomasi

	4. Ekspert bahosi bo‘yicha tekinga yoki hukumat organining subsidiyasi sifatida olinganda
	0410-0490
	8530
	Tekinga berish to‘g‘risida shartno-ma, Q. Q-T dalolat-nomasi, NA qayta baholash dalolat-nomasi
	04
	85/3
	Shartnoma, bux. ma’lu-motnomasi


Nomoddiy aktivlarning hisobdan chiqarilishi bilan bog‘liq muoma-lalarni hisobda aks ettirish uslubini tekshirish yoppasiga amalga oshirilishi maqsadga muvofiq. 

№21 - BHMS talablariga muvofiq nomoddiy aktivlarni hisobdan chi-qarish bilan bog‘liq barcha muomalalar hisobdan chiqarilish sabablaridan qat’i nazar (sotilishi, tekinga berilishi, yaroqsizligi va h. k). 9220 - «Boshqa aktivlarning chiqimi» schyotida aks ettiriladi. Aniqlangan mo-liyaviy natija, agar zarar ko‘rilsa - 9220 - schyot kreditidan 9430-«Boshqa operatsion xarajatlar» schyotining debetiga, agar foyda olinsa - 9220 - schyot debeti va 9320 - «Boshqa aktivlarning chiqimidan olingan foyda» schyotining kreditida aks ettiriladi. 

Nomoddiy aktivlarning chiqimiga doir muomalalarni hisobda aks ettirish bo‘yicha schyotlar bog‘lanishining to‘g‘riligi quyidagi ko‘rinish-dagi jadval - test yordamida tekshiriladi. 

Nomoddiy aktivlar kirimi va chiqimini soliqqa tortishning to‘g‘-riligini tekshirish. O‘zbekiston Respublikasi Soliq kodeksi va boshqa tegishli me’yoriy hujjatlarga muvofiq nomoddiy aktivlarning ayrim turlari qo‘shimcha qiymat solig‘i (QQS)dan ozod etilgan. Auditor bunga alohida e’tibor berishi zarur. 
№ 21 BHMS ga muvofiq nomoddiy aktivlar oldindan pul o‘tkazish yo‘li bilan sotib olinganida QQS 4410-«Soliqlar va yig‘imlar bo‘yicha bo‘nak to‘lovlar» schyotida aks ettiriladi (hisob-kitob hujjatlarida alohida ajratib ko‘rsatilganida). 

Sotib olingan nomoddiy aktivlar bo‘yicha QQS summasi quyidagi hollarda budjetga o‘tkaziladi. 

* sotib olingan nomoddiy aktivlar qiymati mol yetkazib beruvchilarga to‘langanida;

* nomoddiy aktivlar hisobga qabul qilinganida;

* nomoddiy aktivlar ishlab chiqarish maqsadlarida ishlatilganida. 

Agar dastlabki hujjatlarda QQS summasi ajratib ko‘rsatilgan bo‘lma-sa, u holda hisob-kitob hujjatlarida QQS ajratib ko‘rsatilmaydi. 

Nomoddiy aktivlar hisobdan chiqarilganda dastlabki qiymatiga 0410-0490 schyotlar kredit va 9220-«Boshqa aktivlarning chiqimi» schyoti debetlanadi. Hisoblangan eskirish summasiga esa 0510-0590 schyotlar debet va 9220 schyot kreditlanadi. Hisobdan chiqarish natijasi (foyda yoki zarar 9220 schyotdan 9900 - «Yakuniy moliyaviy natija (daromadlar va xarajatlarni jamlash)» schyotiga o‘tkaziladi. Mahsulot (ish, xizmat)lar tan-narxi, foyda budjet bilan hisob-kitoblar ko‘rsatkichlari, shuningdek, xusu-siylashtirilayotgan davlat korxonalari mulklarini baholashning asoslangan-ligi ko‘p jihatdan nomoddiy aktivlarning mavjudligi va baholanishi, ular eskirishlari to‘g‘risidagi ma’lumotlarning haqqoniyligiga bog‘liq. 

Shunga ko‘ra, nomoddiy aktivlarni hisobda ro‘yxatga olishning texnik jihatlarini tekshirish juda muhim hisoblanadi. Nomoddiy aktivlar o‘z no-miga ko‘ra moddiy negizga ega bo‘lmaganliklari uchun korxonada u yoki bu obyektning haqiqiy kirimi va ishlatilishi ustidan buxgalterlik nazoratini tashkil etish muammosi tez-tez vujudga keladi. 

Buxgalterlik hisobining umumiy printsiplariga ko‘ra har qanday nomoddiy aktiv kirimi tegishli dastlabki hujjatlar asosida rasmiylashtirila-di. Bunday dastlabki hujjatlashtirish o‘zining mazmuni va tavsifiga ko‘ra, asosiy vositalarni qabul qilish-topshirish dalolatnomasi (AV-1) kabi huj-jatlarga o‘xshash bo‘lishi lozim. Hujjatlarda obyektlarning batafsil xusu-siyatlari, dastlabki qiymati, foydalanishga topshirilgan vaqti, eskirish nor-masi va xarajatga olib borish kodi, nomoddiy aktiv foydalanadigan bo‘-linma va boshqa ma’lumotlar ko‘rsatilishi lozim. 

Nomoddiy aktivlarni kirim qilishda dastlabki hujjatlar bilan birga ular-ni indentifikatsiyalovchi (aynan o‘xshatuvchi) hujjatlar ham bo‘lishi zarur. Bunday hujjatlarga nomoddiy aktivlarning o‘zlarini yoki ulardan foydala-nishni tavsiflovchi hujjatlar, Shuningdek, korxonaning u yoki bu mulkiy huquqini tasdiqlovchi hujjatlar kiradi. Boshqacha qilib aytganda, buxgal-terlik hisobda aks ettiriladigan nomoddiy aktivlarning istalgan obyekti obyektiv shaklda mavjud bo‘lishi lozim. 

Sanoat namunalari va kashfiyot huquqlarini sotib olish patentlar, gu-vohnomalar bilan tasdiqlanadi. Korxona tomonidan har qanday mualliflik huquqlarini sotib olish faqat ushbu mualliflik huquqlarini sotuvchilar jis-moniy yoki yuridik shaxslar bilan tuzilib, yuridik jihatdan kuchga kirgan to‘laqonli shartnomaga asosan amalga oshirilishi mumkin. 

Korxona «nou–xou» sotib olishni rasmiylashtirishi uchun uning og‘-zaki (matnli) yoki tasviriy tavsifiga ega bo‘lishi lozim. Korxona raqobat sharoitida sanoat va intellektual mulklarni muhofaza qilish uchun chora-tadbirlarni ko‘rishi lozim. Bu nomoddiy aktivlar obyektlarning har biri uchun konkret xodimlarni javobgarlikka tortish va ko‘rilgan zararni to‘liq qoplash uchun imkon yaratadi. 

Korxonalar nomoddiy aktivlarni har xil yo‘llar bilan sotib oladilar va shunga ko‘ra ularning kirimi ham hisobda turlicha aks ettiriladi. 

Nomoddiy aktivlar korxona ustav kapitaliga ishtirokchilarining hissasi sifatida qo‘shilishi mumkin. Bunda ular imkon qadar haqiqiy bozor baho-siga yaqinlashgan va korxona aksiyadorlar kengashi (boshqaruvi) va aksiyadorlar tomonidan belgilangan shartnoma bahosida kirimga olinadi. 

«Mahsulot (ish, xizmat) lar tannarxiga kiritiladigan mahsulot ishlab chiqarish (ish, xizmat) va realizatsiya xarajatlarining tarkibi va moliyaviy natijalarni shakllantirish tartibi haqida”gi Nizomga muvofiq texnologiya-larni takomillashtirish va yangilarini yaratish, Shuningdek, ilmiy-tadqiqot va tajriba - konstruktorlik ishlarini o‘tkazish bilan bog‘liq mahsulotlar sifatini yaxshilash, xomashyo va materialllarning yangi turlarini yaratish, ishlab chiqarishni qayta jihozlash xarajatlari 9420-«Ma’muriy xarajatlar» schyotida aks ettiriladi. Agar korxona qandaydir ishlab chiqarish va intellektual mulk (patentlar, guvohnomalar) yaratsa, ushbu «Nizom» dan kelib chiqqan holda, ularni mulk sifatida hisobga olib bo‘lmaydi, chunki ularni yaratish bilan bog‘liq xarajatlar kapitallashmaydi. 

Ushbu savol masalasida turli mamlakatlarda qarama-qarshi fikrlar mavjud. Masalan, ayrim mamlakatlarda nomoddiy aktivlar mablag‘ sifa-tida inobatga olinmaydi, ularni darhol ishlab chiqarish sarflari yoki foyda hisobiga hisobdan chiqarish ko‘zda tutilgan. Ammo, bunday yondashuvga qarama-qarshi gumon patentlar olish va kashfiyotlar, tovar markalari, savdo belgilari, «Nou-xou» ishlanmalari va dastur ta’minotlarini yaratish bilan bog‘liq ilmiy-tadqiqot va tajriba-konstruktorlik ishlari (ITTKI) kabi aktivlarni darhol hisobdan o‘chirish, davr oralig‘ida oladigan daromadlarni buzib ko‘rsatishga olib keladi va korxonalar tomonidan ushbu faoliyat sohasiga mablag‘lar sarflashni to‘xtatib turadigan omil bo‘lib hisoblanishi-dan iborat. Agar nomoddiy aktivlarni yaratish bilan bog‘liq xarajatlarni darhol hisobdan o‘chirish fikriga qo‘shiladigan bo‘lsak, unda bizning kor-xonalarimizda bunday xarajatlarga eng oz miqdorda mablag‘ ajratilib, respublikamiz xududida ishlab chiqarish va intellektual mulkni (korxo-naning o‘z ishlab chiqarishini) umuman pasayishiga olib keladi, korxo-nalar esa o‘zlarining mulkiy huquqlari (nomoddiy aktivlari)ni yaratmas-dan, xorijdan sotib olishga xarajat qiladilar. 

4. Nomoddiy aktivlarga amortizatsiya hisoblash va hisobda aks ettirishning to‘g‘riligini tekshirish 
Nomoddiy aktivlar bo‘yicha amortizatsiya hisoblash va amortizatsiya ajratmalarining mahsulot (ish, xizmat)lar tannarxiga to‘g‘ri olib borilishini tekshirish chog‘ida auditor nomoddiy aktivlarning ishlab chiqarish faoliya-tida foydalanilayotganligi va daromad keltirayotganligi to‘g‘risida isbotga ega bo‘lishi lozim. 

Nomoddiy aktivlar bo‘yicha amortizatsiya ajratmalari baholash miq-dori bo‘lib, taxmin qilinayotgan foydali xizmat qilish davriga asoslanib hisob-kitob qilinadi. Shuning uchun auditor o‘rnatilgan foydali xizmat qi-lish muddatlari va amortizatsiya ajratmalari normalarining mosligini №7 BHMS 46 bandiga muvofiq tekshirib ko‘rishi lozim. Bunday tekshiruvni amalga oshirish uchun №1 - NMA shakldagi kartochka va nomoddiy ak-tivlar obyektlarini hisobga qabul qilishda asos bo‘lgan dastlabki hujjatlar-dan foydalaniladi. 

№7 BHMS 39 bandiga muvofiq nomoddiy aktivning amortizatsiya qi-linadigan qiymati muntazam asosda taqsimlab borilishi uchun amor-tizatsiya muddatlari quyidagicha belgilangan:

* nomoddiy aktiv obyektining foydali xizmat ko‘rsatish muddati da-vomida (lekin bu muddat xo‘jalik yurituvchi subyektning faoliyat qilish muddatidan oshmasligi lozim);

* foydali xizmat ko‘rsatish muddatlarini aniqlash imkoni bo‘lmagan nomoddiy aktivlar bo‘yicha 5 yil hisobida (lekin bu muddat xo‘jalik yurituvchi subyektning faoliyat ko‘rsatish muddatidan oshmasligi lozim). 

Amortizatsiya hisoblanadigan nomoddiy aktivlar bo‘yicha auditor quyidagilarni tekshiradi:

* qo‘llanilayotgan amortizatsiya hisoblash usullari korxona hisob siyosatiga mos kelishi;

* tanlangan amortizatsiya hisoblash usuli nomoddiy aktivlar obyekt-lari qiymatini qolgan foydali xizmat qilish muddati davomida ishlab chiqa-rish sarflarini hisobga oladigan schyotlarga to‘g‘ri o‘tkazilishini. 

№7 BHMS 42 bandiga muvofiq nomoddiy aktivlarga amortizatsiya hisoblashning uch usuli ko‘zda tutilgan. Ular:

* to‘g‘ri chiziqli (yoki bir tekis);

* kamayib boruvchi qoldiq;

* ishlab chiqarish birliklari summasi bo‘yicha amortizatsiya hisoblash (ishlab chiqarish usuli). 

Nomoddiy aktivlarga amortizatsiya hisoblash usullarining mohiyati, korxona moliyaviy holatiga ta’sirini bilish va shu asosda malakali auditor-lik xulosasi shakllantirish maqsadga muvofiq. To‘g‘ri chiziqli usulning mohiyati muayyan nomoddiy aktivning jami foydali xizmat qilish muddati davomida eskirish summalari bir me’yorda hisoblab yozib borilishidan iborat. 

Kamayib boruvchi qoldiq usulidan foydalanish chog‘ida muntazam hisoblab boriladigan amortizatsiya summalari foydali xizmat qilish davri davomida kamaytirib boriladi. 

Bajarilgan ishlar hajmiga mutanosib ravishda eskirish hisoblash usuli (ishlab chiqarish usuli) ga muvofiq amortizatsiya hajmi nomoddiy ak-tivdan necha marotaba foydalanilishi yoki nechta mahsulot birligi ishlab chiqarilishi kutilayotganligiga bevosita bog‘liqdir. 

Amaliyotda amortizatsiya hisoblashning to‘g‘ri chiziqli usulidan foy-dalanish afzalroq. Qolgan usullardan muayyan holatlarda foydalanilishi maqsadga muvofiqdir. 

Auditor hisoblangan amortizatsiya ajratmalarining schyotlarda to‘g‘ri aks ettirilganligini ham aniqlashi lozim. Bunda №21 BHMS ga muvofiq quyidagi test-jadvaldan foydalanish mumkin:

Nomoddiy aktivlar bo‘yicha hisoblangan amortizatsiya 

ajratmalarini schyotlarda aks ettirishning to‘g‘riligini tekshirish (namuna)
	 Muomalalar mazmuni
	№21-BHMS bo‘yicha
	Korxonada tuzilgani

	
	Schyotlar korrespond. 
	Dastlab. huj. 
	schyotlar korrespond
	Dastlabki huj.

	
	Dt
	Kt
	
	Dt
	Kt
	

	1. Asosiy ishlab chiqarishda ishla-tilayotgan NA obyektlari bo‘yicha amort-ya hisoblash
	2010


	0510-0590
	Amor-ya hisob-ki-tobi, hi-sob siyo-sati
	26
	05
	Amort-ya hisob-kitobi

	2. Yordamchi ishlab chiqarishda ish-latilayotgan NA obyektlari bo‘yicha amor-ya hisoblash
	2310
	0510-0590
	- // -
	23
	05
	- // -

	3. Umumishlab chiqarish maqsadlari uchun ishlatilayotgan NA bo‘yicha amor-ya hisoblash
	2510
	0510-0590
	- // -
	
	
	

	4. Xizmat ko‘rsatuvchi xo‘jaliklarda ishlab chiqarishida ishlatilayotgan NA bo‘yicha amor-ya hisoblash
	2710
	0510-0590
	- // -
	29
	05
	- // -

	5. Ma’muriy maqsadlarda ishlati-layotgan NA bo‘yicha amor-ya hisoblash
	9420


	0510-0590
	· // -


	
	
	

	6. Kapital qo‘yilmalarda ishlatilayot-gan NA obyektlari bo‘yicha amor-ya hisoblash
	0810-0890
	0510-0590
	- // -
	89
	05
	- // -

	7. NA obyektlarini hisobdan chiqa-rishda (sotish, hisobdan o‘chirish, tekinga berish) to‘plangan amor-ya summasini hisobdan o‘chirish 
	0510-0590
	9220
	- // -
	05
	48
	- // -

	8. Joriy yilda NA larga oshiqcha hisoblangan amor-ya summasini tuzatish
	0510-0590
	9390
	- // -
	05
	85/3
	- // -

	9. Joriy yilda NA larga kam hisoblangan amor-ya summasini tuzatish
	Xara-jat schyot-lari
	0510-0590
	- // -
	46
	05
	- // -


Hisobot davridagi amortizatsiya ajratmalari arifmetik hisob-kitoblari-ning to‘g‘riligini tekshirish auditorlik jamlash qoidalarini hisobga olgan holda, jamlash asosida amalga oshiriladi. Ushbu ish quyidagi shakldagi ishchi jadval bilan rasmiylashtirilishi mumkin. 

	
№
	Obyekt
nomi
	Dast-labki qiymati
	Amortizatsiya normasi
	Amortizatsiya summasi
	Farq nimaning hisobiga

	
	
	
	Korxona ma’lu-motlari
	Auditor ma’lu-motlari
	Korxona ma’lu-motlari
	auditor ma’lu-motlari
	Norma hisobiga
	Hisob-kitob no-aniqligi

	1. 
	Patent
	100000
	30
	20
	30000
	20000
	10000
	-

	
	va h. k. 
	
	
	
	
	
	
	

	
	
	
	
	
	
	
	
	

	
	Jami:
	
	
	
	
	
	
	


Yuqoridagi jadval asosida aniqlangan farqlar bo‘yicha auditor eng kat-ta farqlarni tahlil qiladi va ularning hisobotlar ishonchliligiga ta’sirini ba-holaydi. 

Auditor amortizatsiya ajratmalarining har oyda hisoblanayotganligini ham tekshirishi lozim. Chunki amaliyotda nomoddiy aktivlarga har cho-rakda bir marta amortizatsiya hisoblash hollari uchraydi. Shuningdek, kor-xona zarar ko‘rgan davrlarda ham amortizatsiya hisoblanganligini tekshi-rish zarur. Qoidaga ko‘ra korxona faoliyatining hisobot davridagi natijalari qanday bo‘lishidan qat’i nazar (foyda oladimi yoki zarar ko‘radimi) no-moddiy aktivlarga amortizatsiya hisoblashi shart. 

Nomoddiy aktivlar bo‘yicha amortizatsiya ajratmalari hisoblashni tek-shirish chog‘ida:

* nomoddiy aktivlar obyektlarining o‘rtacha qiymati va o‘rtacha amortizatsiya normasidan foydalangan holda hisoblash yo‘li bilan amorti-zatsiya ajratmalari summalarini prognozlash;

* bir necha hisobot davrlaridagi hisoblangan amortizatsiya ajratmalari summalarini taqqoslash va aniqlangan farqlarni nomoddiy aktivlar obyekt-larining mavjudligi hamda ular kirimi va chiqimining ta’sirini inobatga olgan holda tahlil qilish kabi analitik amallardan ham foydalanish mumkin. 

Amortizatsiya ajratmalarini batafsil tekshirish chog‘ida auditor amor-tizatsiya ajratmalari hisoblash usullaridagi o‘zgarishlarning korxona hisob siyosatida aks ettirilganligini aniqlashi lozim. Chunki bunday o‘zgarishlar bir qancha davrlar oralig‘idagi ma’lumotlarning taqqoslanuvchanligiga se-zilarli darajada ta’sir ko‘rsatadi. Bunda joriy sharoitga yangi baho berish kerak. Nomoddiy aktivlarning foydali xizmat muddatlari o‘zgargan hol-larda o‘zgarish sabablari o‘rganilib, ularning №1 - «Hisob siyosati va mo-liyaviy hisobot» va №7 - «Nomoddiy aktivlar» nomli BHMS talablariga muvofiqligi o‘rganiladi. 

Nomoddiy aktivlardan qancha muddatda foydalanish va ularga eski-rish hisoblash zarurati haqidagi masalaga ko‘pchilik davlatlarning ancha ehtiyotkorlik bilan yondashishi bu sohadagi mavjud xalqaro standartlarga muvofiq keladi. Chunki hisobning xalqaro standartalari qo‘mitasi yoxud ishbilarmonlik aloqalari qiymati kapitallashtirishni yoxud birdaniga kor-xonaning xususiy kapitali hisobiga hisobdan chiqarishga ruxsat beradi. 

Lekin bu standartlarga muvofiq nomoddiy aktivlarga eskirish hisob-lashning qandaydir maksimal muddati tavsiya qilinmaganligiga qaramas-dan, ayrim davlatlarda ma’lum cheklashlar kiritilgan. Masalan, firma amaliy shuhrati – ”Goodwill”ning qiymati Kanada va AQSH da 40 yil, Avstraliyada 20 yil, Niderlandiya va Shvetsiyada 10 yil, Yaponiyada 5 yilda hisobdan o‘chiriladi. 

Nomoddiy aktivlarga amortizatsiya hisoblashga qarshilar: birinchidan, nomoddiy aktivlarni umuman korxona mablag‘i deb hisoblamaydigan iqti-sodchilar, ikkinchidan, tegishli sarflar hisobidan qo‘llab-quvvatlab turilishi sababli, firmaning amaliy shuhrati, savdo belgilari, tovar markalari va boshqa nomoddiy aktivlar qiymati pasaymaydi degan fikr tarafdorlari; nihoyat firma amaliy shuhrati, savdo belgilari, tovar markalari va bosh-qalarga amortizatsiya hisoblash hollarida, bir tomondan, kamayayotgan qiymatni almashtirish va saqlab turish sarflari amalga oshirilayotganligi sababli takroran hisoblash sodir bo‘ladi, deb hisoblovchi iqtisodchilar. 

Hozirgi paytda buxgalteriya hisobining xalqaro standartlari qo‘mitasi (BHXS) moliyaviy hisobotlarning taqqoslanuvchanligini yaxshilash maq-sadida nomoddiy aktivlarga eskirish hisoblanmasdan, darrov hisobdan o‘chirish metodlarini qo‘llashni ta’qiqlash va agar faqat bundan uzoqroq muddat belgilash asoslanmagan bo‘lmasa (ammo bu holda ham u 20 yildan oshmasligi) masalasini o‘rganmoqda. 

Ta’kidlab o‘tganimizdek, bizning respublikamizda foydali xizmat muddatini aniqlash imkoni bo‘lmagan nomoddiy aktivlarga eskirish 5 yil muddatdan kelib chiqib hisoblanadi (ammo korxonaning faoliyat muddati-dan oshmasligi kerak). Nomoddiy aktivlar auditi biz uchun yangi hisob va audit obyektlari hisoblanadi. Shuning uchun nomoddiy aktivlarni hisobga kirim qilish usullari, haqqoniy baholash metodlari, ular qiymatini qoplash va sh. o‘. , shuningdek, joriy hisobda harakatini aks ettirish masalalari jid-diy ilmiy-tadqiqotlarni talab etadi. 

5. Nomoddiy aktivlar auditining natijalarini 

umumlashtirish va baholash 
Nomoddiy aktivlarni hisobga olishga doir muomalalarni tekshirish na-tijalari auditorlik hisobotida umumlashtiriladi. Har bir yo‘l qo‘yilgan xato-kamchilik bo‘yicha qaysi me’yoriy hujjatning qaysi talabi buzilganligi; yetkazilgan zarar summasi; aniqlangan xatoning korxona faoliyati va bux-galterlik hisoboti ko‘rsatkichlarining ishonchliligiga ta’sir ko‘rsatish dara-jasi, jiddiyligi va hokazolar aniqlanadi. 

Tekshiruv natijalarini umumlashtirish quyidagi ko‘rinishda amalga oshirilishi mumkin:

Nomoddiy aktivlarni tekshirish natijalarini

umumlashtirish tartibi 

	Xatoning tavsifi
	Talablari buzilgan me’yoriy hujjat nomi, bandi
	Xatoni baholash
	Korxona faoliyati natijalari va hisobot ishonchligiga ta’siri

	
	
	summa
	Balans moddasiga n-n %
	


Buxgalteriya hisoboti ma’lumotlarining buzib ko‘rsatilishi va balans-ning «Nomoddiy aktivlar» moddasi ishonchliligini tasdiqlash imkoni yo‘q-ligi quyidagi sabablardan kelib chiqadi:

0400 - «Nomoddiy aktivlarni hisobga oladigan schyotlar» (0410-0490) da asossiz ravishda nomoddiy aktivlar qatoriga olib borilganligi, obyektlar tegishli hujjatlar bilan rasmiylashtirilmaganligi; nomoddiy aktiv-larning inventar (balans) qiymatiga ularni sotib olish yoki yaratish bilan bog‘liq bo‘lmagan xarajatlarning qo‘shilganligi; analitik hisob yuritil-masligi. 

Quyidagi faktlar korxonada ichki nazoratning past darajada ekan-ligidan dalolat beradi: yillik buxgalteriya hisobotini tuzishdan oldin no-moddiy aktivlar inventarizatsiya qilinmasligi, hisob siyosatida belgilangan inventarizatsiya o‘tkazish muddatlariga rioya qilinmasligi; inventarizatsiya natijalari tegishli hujjatlar bilan rasmiylashtirilmaganligi; inventarizatsiya natijalari yillik buxgalteriya hisobotida o‘z vaqtida aks ettirilmasligi; no-moddiy aktivlarning foydali xizmat qilish muddatlarini noto‘g‘ri (noqo-nuniy) belgilash oqibatida korxona xo‘jalik faoliyatining moliyaviy natija-lari buzib ko‘rsatishi; amortizatsiya hisoblanmaydigan toifaga kiruvchi nomoddiy aktivlarga ham amortizatsiya hisoblanishi; noishlab chiqarish sohasida ishlatiladigan nomoddiy aktivlar bo‘yicha hisoblangan amortizat-siya ajratmalarini mahsulot (ish, xizmat) lar tannarxiga olib borish; no-moddiy aktivlarni hisobdan chiqarishga doir muomalalarni hisobda aks ettirish uslubiyatining buzilishi. 

Nomoddiy aktivlar harakatiga doir muomalalarni hisobda aks ettirish uslubiyatiga rioya qilmaslik soliq bilan bog‘liq noxush holatlarni keltirib chiqaradi. Jumladan: to‘lanmagan va hisobga olinmagan nomoddiy aktiv-lar bo‘yicha qo‘shilgan qiymat solig‘ini budjetga taqdim qilish; nomoddiy aktivlarni sotish va shartnomaga asosan tekinga berish chog‘ida QQS hisoblamaslik va noto‘g‘ri aniqlash; nomoddiy aktivlar hisobdan chiqarili-shi natijasida ko‘rilgan zararlar summasiga soliqqa tortiladigan foydaning kamaytirilishi; nomoddiy aktivlar jismoniy shaxslar tomonidan sotib olin-ganida daromad solig‘i ushlamaslik. 

Takrorlash uchun savollar
1. Nomoddiy aktivlar hisobi qaysi me’yoriy hujjatlar asosida tartibga solinib turiladi?

2. Nomoddiy aktivlar baholanishining to‘g‘riligi qanday tekshiriladi?

3. Nomoddiy aktivlar realligini tekshirishda qanday auditorlik protse-duralar qo‘llaniladi?

4. Nomoddiy aktivlarni hujjatlarda rasmiylashtirishini va kirimga oli-nishining to‘g‘riligi qanday tekshiriladi?

5. Nomoddiy aktivlarnngi hisobdan chiqarilishi qanday tekshiriladi?

6. Nomoddiy aktivlarni analitik hisobini tekshirish tartibi qanday amalga oshiriladi?

7. Nomoddiy aktivlarga amortizatsiya hisoblashning to‘g‘riligi qanday tekshiriladi?

8. Nomoddiy aktivlarni audit qilishda qanday hujjatlar va buxgalteriya schyotlari tekshirishning manbalari bo‘lib xizmat qiladi? 

III bob.  MOLIYAVIY QO‘YILMALAR 
(INVESTITSIYALAR) AUDITI
1. Moliyaviy qo‘yilmalar tavsifi, auditining xususiyati, maqsadi va vazifalari. 

2. Moliyaviy qo‘yilmalar (investitsiyalar)ni auditorlik tekshiruvi-dan o‘tkazishda qo‘llaniladigan ma’lumot manbalari. 

3. Moliyaviy qo‘yilmalarni inventarizatsiyadan o‘tkazish va oldin o‘tkazilgan inventarizatsiyalar to‘g‘riligini tekshirish.

4. Korxona aktivlarini moliyaviy qo‘yilmalar qatoriga qo‘shish-ning to‘g‘riligini tekshirish.

5. Moliyaviy qo‘yilmalar hisobiga doir dastlabki hujjatlarning rasmiylashtirilishini va qimmatli qog‘ozlarni baholashning to‘g‘rili-gini tekshirish.

6. Qimmatli qog‘ozlarning analitik hisobini, kirimi va chiqimiga doir muomalalarni tekshirish.

7. Moliyaviy qo‘yilmalarning daromadliligi, olingan daromadlar-ning to‘liq aks ettirilishi va soliqqa tortilishini tekshirish.

1. Moliyaviy qo‘yilmalar tavsifi, auditining xususiyati, 
maqsadi va vazifalari 
Bozor iqtisodiyotiga o‘tish sharoitida bozor munosabatlarining tezlik bilan o‘zgarishiga moslashish har bir korxona faoliyati muvaffaqiyatining garovidir. Bunda nafaqat o‘z mahsulotlari va xizmatlarining bozorda tut-gan o‘rni (mavqey)ni, Shuningdek, xarajatlarni nazorat qilish bilan chek-lanmasdan, balki qabul qilingan boshqaruv qarorlarining samaradorligini muttasil tekshirish, o‘zgaruvchan bozor sharoitida korxonaning o‘z huquq va imkoniyatlaridan qay darajada foydalanayotganini tahlil qilish ham zarur. 

Korxonaning vaqtincha bo‘sh to‘rgan pul mablag‘laridan samarali foyda-lanish usullaridan biri – bu ularni qimmatli qog‘ozlar sotib olishga yo‘nalti-rishdir. 

Mablag‘larni qimmatli qog‘ozlarga yo‘naltirish o‘z tavsifiga ko‘ra yuqori tavakkalchilik faoliyati bilan bog‘liq bo‘lib, tavakkalchilik dara-jasini imkoni boricha pasaytirish maqsadida emitentning moliyaviy hola-tini va bozor konyunkturasini bilish fond birjasi ma’lumotlarini muntazam ravishda monitoring qilib turishni taqozo etadi. 

Ma’lumki, qimmatli qog‘ozlar muomala jarayonida uchta bosqichdan o‘tadi. Bulardan birinchisi, emissiya bosqichi bo‘lib, unda qimmatli qo-g‘ozlar birlamchi joylashtiriladi va o‘zining birinchi egasi (anderrayting yoki investor)ga o‘tadi. Ikkinchi bosqich deganda, ularning ikkilamchi, ya’ni aktiv bozordagi harakati tushuniladi. Yakuniy - uchinchi bosqich-da qimmatli qog‘ozlarni so‘ndirilishi (emitent tomonidan qaytarib olini-shi) amalga oshiriladi. Ushbu muomala jarayonida qimmatli qog‘ozlar ha-rakati fond birjalarida amalga oshirilib, vaqtga teskari mutanosib (propor-sional) ravishda nominal va haqiqiy (bozor) narxlari o‘zgaradi. Ushbu o‘zgarish iqtisodiyotda bozor kotirovkasi deb ham ataladi. 

Bozor kotirovkasiga ega qimmatli qog‘ozlar deganda, fond birjalari va birjadan tashqari bozorlarda faol savdo qilinadigan aksiyalar va obli-gatsiyalar tushuniladi, ularning kotirovkasi esa keng chop etiladi. Bunday qimmatli qog‘ozlarning ro‘yxati qimmatli qog‘ozlar (fond) birjasi ekspert komissiyasi tomonidan e’lon qilinadi. Bunda qimmatli qog‘ozlar javob be-rishi lozim bo‘lgan quyidagi mezonlarga qaraladi: birja savdosiga ruxsat etish shartlari (listing shartlari) ga mos kelish; bitta fond birjasida rasmiy kotirovka qilishga ruxsat etish. 

Korxonaning qimmatli qog‘ozlar listingiga kiritilishi tavsiya etila-yotgan qimmatli qog‘ozlar sifati haqida potentsial investorlarga aniq tasav-vur berishdan iborat. Bozor ishtirokchilari emitentning iqtisodiy rivojla-nish istiqbollarini va shu bilan birga uning qimmatli qog‘ozlari ishonch-liligini baholash imkoniyatlariga ega bo‘lishlari lozim. 

Qimmatli qog‘ozlar bilan birjada savdo qilishga ruxsat etish uchun korxona ishlab chiqarish jarayonlari va boshqaruvining eng muhim sohala-rini tahlil qilish zarurligini alohida ta’kidlab o‘tish lozim. Bunda tahlil quyidagi axborotlarni umumlashtirish va ishlashga tayanadi: ustav kapi-talining miqdori, bitta aksiyaga to‘g‘ri keladigan daromad, xavf-xatarni baholash, bozorning holati, ishlab chiqarish samaradorligi, to‘lov qobili-yati va pul mablag‘lari bilan ta’minlanganlik. 

Xavf-xatarni baholash iqtisodiyot uchun mazkur tarmoq ahamiyatidan kelib chiqib kuzatilayotgan tendensiyalar, «boshlang‘ich» rivojlanishning oson yoki qiyinligi, daromad negizining xilma-xilligi, davlat tomonidan tartibga solib turishni hisobga olgan holda aniqlanadi. Shuningdek, korxona mahsu-lotlarining tashqi bozordagi raqobatbardoshligi, inflatsiya o‘sishining kuti-layotgan sur’atlarini va ishlab chiqarish tashkiliy texnikaviy darajasining ko‘r-satkichlari; kapital sig‘imi, xomashyo va mehnat resurslari bilan ta’minlangan-lik, ishlab chiqarishning kontsentratsiyalashuvi va ixtisoslashganligi. 

Bozorning holati to‘g‘risidagi axborot korxona mahsulotlarini asosiy yo‘nalishlari bo‘yicha sotishni, o‘tmishdagi tajribani va kelajakdagi istiq-bolni hisobga olgan holda tahlil qilishni ko‘zda tutadi. Mahsulotlar hayotiylik siklining uzunligi yoki qisqaligi, yangiligi, muhimligi pozit-siyasidan turib tadbirkorlik va ishlanmalarni rivojlantirish hamda marke-ting imkoniyatlari baholanadi. 

Ishlab chiqarish samaradorligini tahlil qilishda birinchi navbatda, xa-rajat va natijalar nisbati, bu nisbatni bir me’yorda tutib turish va yaxshilash layoqati baholanadi. 

Ishlab chiqarish xarajatlari strukturasi batafsil tahlil qilinganidan so‘ng asosiy ishlab chiqarish fondlarining faoliyati, material va mehnat re-surslari ko‘rib chiqiladi. 

Boshqaruv samaradorligini baholashda ishlab chiqarish va moliyaviy muomalalar natijalari puxta tahlil qilinadi; korxona faoliyatini strategik va joriy rejalashtirishning sifati; rejalarning kompleksligi va ular bajarilishi-ning sifati; ichki boshqaruv, moliyaviy, shuningdek, tashqi nazorat ham baholanadi. Korxonaning firmalar bilan qo‘shilib ketishi, boshqa kompa-niyalarni o‘ziga qo‘shib olish, boshqa firmalarni sotib olish hisobiga kengayish imkoniyatlari ko‘rib chiqiladi. Nomoddiy aktivlar, boshqaruv, tashkiliy resurslar, firmaning bozordagi amaliy shuhrati (Goodwill), sotish shaxobchalarni nazorat qilish va shu kabilar alohida baholanadi. Hisobni tahlil qilishda hisob yuritish siyosati, asosiy vositalar va nomoddiy aktiv-larga amortizatsiya hisoblashda qo‘llaniladigan metodlar, moddiy qiymat-liklarni baholash, daromadlarni aniqlash va boshqalar umumiy tarzda ba-holanadi. Shuningdek, firma moliyaviy ahvolini aks ettirishning to‘laligi ko‘rib chiqiladi. 

Daromadlilikni tahlil qilish korxonaning uzoq kelajakdagi daromadli-ligini, soliqlarni to‘lashda oldingi va keyingi kapitalga to‘g‘ri keladigan daromadlarni tavsiflaydigan asosiy ko‘rsatkichlarni ko‘rib chiqishni nazar-da tutadi. Inflatsiya va o‘z-o‘zini moliyalashtirish imkoniyatlari o‘sishi-ning ta’siri baholanadi. To‘lovga layoqatlilikni tahlil qilish korxona qisqa muddatli va uzoq muddatli qarzlari tarkibini, kreditor qarzlarni o‘rganib chiqish, o‘z aylanma mablag‘larining tarkibi va manbalarining qo‘shimcha o‘sishini o‘rganishdan iborat. Korxona jami qarzlarining o‘z kapitaliga nisbati dinamikasining ya’ni kapital strukturasini koeffitsiyentlarda; pul mablag‘lari va boshqa joriy aktivlarning joriy majburiyatlariga nisbati, ya’ni tez va mutlaq likvidlik koeffitsiyentlari aniqlanadi va baholanadi. 

Pul mablag‘lari bilan ta’minlanganlik korxonaning barcha ehtiyojlari-ni o‘z mablag‘lari bilan qondira olish imkonini bildiradi. Bunday imko-niyatni baholash bir necha yillardagi naqd pullar harakati (cash flow) reja-sini va hisobotini Shuningdek, kapital qo‘yilmalarga bo‘lgan ehtiyojni va boshqalarni tahlil qilish yo‘li bilan amalga oshiriladi. 

Ko‘rinib turibdiki, o‘z qimmatli qog‘ozlarini birjaga chiqarish haqida qaror qabul qilgan korxona bozorda yaxshi sharoitlarga Shuningdek, yaqin kelajakdagi rivojlantirishning aniq strategiyasi, mahsulot ishlab chiqarish-ning zamonaviy texnologiyasi, ishlab chiqarish va menejmentning yuqori saviyada tashkil etilishiga ega bo‘lishi lozim. 

Rasmiy ravishda kotirovka qilishga ruxsat etish, korxonada mustaqil auditorlik kompaniyalari tomonidan ishonchliligi tasdiqlangan hisobotlarni taqdim etish bo‘yicha ma’lum majburiyatlar bajarilishini va asosiy hisobot ko‘rsatkichlarini rasmiy birja bulletenlarida chop etilishini ko‘zda tutadi. 

Ushbu barcha choralarning qat’iligi aksiyadorlarni maksimal hi-moya qilish bilan bog‘liq. Shuning uchun auditor qimmatli qog‘ozlarni inven-tarizatsiya qilishda ularning emitentlarini va rasmiy birja kotirovkasining mavjudligini puxta tahlil qilishi zarur. Agar korxona mablag‘lariga qo‘yil-gan qimmatli qog‘ozlar fond birjalarida muomalada bo‘lmasa va bozor kotirovkasiga ega bo‘lmasa, u holda auditor bunday qimmatli qog‘ozlarni sotib olishda vujudga keladigan xavf-xatarlarni baholashi zarur. Bunda auditor qimmatli qog‘ozlarning haqiqiy sotib olish bahosini ularning daro-madliligini tahlil qilishda asos bo‘ladigan muqobil kursi bilan qiyoslashi zarur. Afsuski, bizning amaliyotimizda davomadlikni bunday tahlil qilish o‘tkazilmayapti. Shuni inobatga olgan holda, qimmatli qog‘ozlar bozori rivojlangan mamlakatlar tajribasidan foydalanish mumkin. 

Bu quyidagilarni ko‘zda tutadi: 

* soliqlar chegirib tashlanganidan so‘ng taqqoslanuvchan, tasodifiy, vaqti-vaqti bilan o‘zgarib turmaydigan daromad miqdori aniqlanadi. Bu miqdor bitta aksiyaga hisoblab chiqariladi;

taqqoslanayotgan korxonalar aksiyalari bozorining o‘rtacha foyda-liligiga yunaltirilgan foyda multiplikatori hisoblab chiqariladi. Shu bilan birga multiplikatorga o‘sish dinamikasi, kapital bozorida mashhurlik darajasi, moliyaviy sharoitlar, dividendlar hajmi va boshqa alohida ishlab chiqarilgan tarmoqlar kabi jabhalar ham kiritiladi. Korxonada emitentning moliyaviy hisoboti yo‘q bo‘lsa, bunday tahlilni o‘tkazish imkoni bo‘lmay-di. Auditor bu holda birjada kotirovka qilinmagan aksiyalarga qo‘yilmalar qilish haqida qaror nimaga asosan qabul qilinganligi, korxona rahbariyati va ichki auditorlik xizmati tomonidan hisobotlar va emitentning hozirgi va kelajakdagi moliyaviy holati tahlil qilinganligi bilan ham tanishishi zarur. 

Moliyaviy qo‘yilmalar inflatsiya sharoitida pul mablag‘lari qadrsiz-lanishining oldini olish, qo‘shimcha daromad olish va boshqa korxona faoliyati ustidan nazorat o‘rnatish maqsadida amalga oshiriladi. 

Moliyaviy qo‘yilmalar buxgalteriya hisobotidagi «Uzoq muddatli moliyaviy qo‘yilmalar» va «Qisqa muddatli moliyaviy qo‘yilmalar» mod-dalari ko‘rsatkichlarining ishonchliligi va moliyaviy qo‘yilmalarni hisobga olish hamda soliqqa tortish bo‘yicha qo‘llanilayotgan uslubiyatning O‘z-bekiston Respublikasida amal qilayotgan me’yoriy hujjatlarga muvofiqligi to‘g‘risida xulosa shakllantirish maqsadida auditorlik tekshiruvidan o‘t-kaziladi. 

Moliyaviy qo‘yilmalarni auditorlik tekshiruvidan o‘tkazishning maqsadi boshqa aktivlar tekshiruvidagi kabi quyidagilarni ta’minlashdan iborat:

*  to‘liqli - barcha moliyaviy qo‘yilmalarning buxgalteriya hisobi va hisobotida to‘liq aks ettirilishi, hisobga olinmay qolgan moliyaviy qo‘yil-malar yo‘qligi;

*  korxona tomonidan sotib olingan qimmatli qog‘ozlar va berilgan qarzlarning barchasi buxgalteriya hisobi va hisobotida to‘liq aks ettirilishi;

*  moliyaviy qo‘yilmalar hisobga olinadigan sintetik schyotlar qol-dig‘i va oborotlarining tegishli analitik hisob schyotlari qoldiq va oborot-lariga mos kelishi;

*  schyotlar bo‘yicha qoldiq va oborotlarning buxgalteriya hisobi re-gistrlaridan Bosh daftarga va buxgalteriya hisobotlariga to‘liq hajmda o‘t-kazilishi;

*  moliyaviy qo‘yilmalar kirimi va hisobdan o‘chirilish faktlarining barchasi buxgalteriya hisobi va hisobotida aks ettirilishi;

*  moliyaviy qo‘yilmalar harakatiga doir barcha muomalalarning buxgalteriya hisobida o‘z vaqtida ro‘yxatdan o‘tkazilishi;

*  mavjudligi - barcha moliyaviy qo‘yilmalar karxona uchun ahami-yatli bo‘lib, balans tuzish sanasiga mavjud va kelajakda daromad keltiradi;

*  moliyaviy qo‘yilmalar mavjudligi belgilangan tartibda o‘tkazilgan inventarizatsiya va zarur dastlabki hujjatlar bilan tasdiqlangan;

*  huquq va majburiyatlar - korxona moliyaviy qo‘yilmalar uchun tegishli huquqlarga ega va ushbu huquqlar bilan bog‘liq xavf-xatar uchun mas’uldir:

*  buxgalteriya hisobida aks ettirilgan moliyaviy qo‘yilmalar (qim-matli qog‘ozlar va berilgan qarzlar) korxonaga qonun asosida tegishlidir;

*  buxgalteriya balansida aks ettirilgan qimmatli qog‘ozlar korxonaga mulkiy huquq asosida tegishli bo‘lib, tegishli huquq talablariga mos shart-nomani amalga oshirish natijasida olgan hamda korxona qimmatli qog‘oz-lar olinganligini tasdiqlovchi barcha zarur guvohliklarga ega;

*  buxgalteriya hisobi schyotlaridagi barcha yozuvlar amaldagi qo-nunchilik va me’yoriy hujjatlar talablariga muvofiq rasmiylashtirilgan. Isbotlovchi va dastlabki hujjatlar bilan rasmiylashtirilgan;

*  moliyaviy qo‘yilmalarga doir barcha muomalalar amaldagi qonun-chilikka zid bo‘lmagan munosabatlar sharoitidan kelib chiqadi;

*  moliyaviy qo‘yilmalar bilan bog‘liq muomalalarni amalga oshirish belgilangan tartibda vakolatli shaxslar tomonidan ruxsat etilganligi;

*  baholashlar - moliviy qo‘yilmalar (qimmatli qog‘ozlar) buxgal-teriya hisobi va hisobotida me’yoriy hujjatlar talablariga muvofiq baholan-gan:

*  chet el valutasidagi qimmatli qog‘ozlarni so‘mda baholash amal-dagi qonunchilik talablariga muvofiq o‘tkazilgan;

*  qimmatli qog‘ozlarni sotib olish usuliga ko‘ra ularning haqiqiy qiy-mati me’yoriy hujjatlar talablariga muvofiq shakllantirilgan;

*  qimmatli qog‘ozlar qiymati buxgalteriya hisobotiga kiritish uchun me’yoriy hujjatlar talablariga muvofiq va to‘g‘ri hisoblab chiqarilgan (bo-zor bahosi pasayishini hisobga olgan holda);

*  qimmatli qog‘ozlarni sotishdan olingan tushum buxgalteriya hiso-bida dastlabki hujjatlardagi ma’lumotlarga mos bahoda aks ettirilgan;

*  aniqligi - moliyaviy qo‘yilmalarga doir xarajatlar buxgalteriya hi-sobi qoidalariga muvofiq hisobga olingan, buxgalteriya hisoboti ma’lu-motlari sintetik hisob registrlaridagi yozuvlarga mos keladi:

*  dastlabki hujjatlarda, buxgalteriya hisobi registrlarida, ma’lumot-larni buxgalteriya hisobotlariga o‘tkazishda ko‘rsatkichlarning arifmetik aniqligiga rioya qilingan;

*  chet el valutasida ifodalangan qimmatli qog‘ozlarning so‘mdagi qiymatini aniqlashda O‘zbekiston Respublikasi Markaziy banki tomoni-dan belgilangan va muomala sodir bo‘lgan kunda amalda bo‘lgan chet el valutasi kursidan foydalanilgan; buxgalteriya hisobotida haqiqiy ma’lu-motlar asosida aniqlangan moliyaviy natijalar aks ettirilganligi;

*  hisob davrining cheklanganligi -moliyaviy qo‘yilmalarni hisobga qabul qilish va hisobdan chiqarishga doir barcha muomalalar tegishli hisob davrida hisobga olingan; 

*  taqdim qilish va bayon qilish - barcha moliyaviy qo‘yilmalar to‘g‘ri turkumlangan va buxgalteriya hisobotida mohiyati ochib berilgan:

*  moliyaviy qo‘yilmalar turlari va qaytarish muddatlariga ko‘ra tur-kumlangan;

*  moliyaviy qo‘yilmalarni sotish va qaytarish bilan bog‘liq daro-madlar va xarajatlar moliyaviy natijalar to‘g‘risidagi hisobotda to‘g‘ri tur-kumlangan;

*  moliyaviy qo‘yilmalar to‘g‘risidagi axborotlar buxgalteriya hiso-botlariga beriladigan tushuntirishlarda ochib berilgan; 

Tekshiriladigan masalalar bo‘yicha yetarli dalillarga ega bo‘lish ko‘r-satilgan faktlarni mustaqil baholash, yo‘l qo‘yilgan xato - kamchiliklarni hamda amaldagi me’yoriy hujjatlar va buxgalteriya hisobi qoidalaridan chetga chiqishlarni aniqlashga imkon beradi. 

Moliyaviy qo‘yilmalarni auditorlik tekshiruvidan o‘tkazish chog‘ida hal etiladigan vazifalar. 
	Auditorning vazifalari
	Tekshiriladigan masalalar

	1. Moliyaviy qo‘yilmalarni hisob-ga olish va nazorat qilishning ho-latini tekshirish.
	Korxona aktivlarini moliyaviy qo‘yilmalar qatoriga olib borishning to‘g‘riligi. 

Muomalalarni hujjatlashtirishni tekshirish. 

Moliyaviy qo‘yilmalarni baholashning to‘g‘riligi. 

Moliyaviy qo‘yilmalarni inventarizatsiya qilish. 

Buxgalteriya hisoboti ko‘rsatkichlarining sintetik va ana-litik hisob ma’lumotlariga mosligi. 

	2. Moliyaviy qo‘yilmalar haraka-tini buxgalteriya hisobida aks et-tirishga doir muomalalar sintetik hisobining to‘liqligi va to‘g‘riligi hamda soliq qonunchiligiga rioya qilinishini tekshirish.
	Moliyaviy qo‘yilmalar kirimi va hisobdan chiqarilishini sin-tetik hisob registrlarida aks ettirish. 

Qimmatli qog‘ozlar analitik hisobini tashkil etish. 

Moliyaviy qo‘yilmalarni hisobdan chiqarishga doir muo-malalar bo‘yicha soliq qonunchiligiga rioya qilinishi. 

Qimmatli qog‘ozlar qadrsizlanishining oldini olish maq-sadida rezerv tashkil etishga doir muomalalarni aks ettirish. 

Qarz shartnomasi bo‘yicha berilgan mablag‘lar hisobi. 

	3. Moliyaviy qo‘yilmalarga doir daromadlarning to‘liq aks ettiri-lishi va ularning soliqqa tortilishini tekshirish.
	Hisoblangan daromadlarni aks ettirish. 

Ushbu muomalalarni soliqqa tortishning to‘g‘riligini tek-shirish. 


2. Moliyaviy qo‘yilmalar (investitsiyalar)ni auditorlik tekshiruvidan o‘tkazishda qo‘llaniladigan ma’lumot manbalari 

Moliyaviy qo‘yilmalarni auditorlik tekshiruvda foydalaniladigan axborot manbalari quyidagilarni o‘z ichiga oladi:

* moliyaviy qo‘yilmalarni buxgalterlik hisobida aks ettirish va soliq-qa tortishni, hamda auditorlik tekshiruvidan o‘tkazishni tartibga soladigan me’yoriy hujjatlar;

*  buxgalteriya hisobotlari;

*  korxonaning hisob siyosati to‘g‘risidagi buyrug‘i;

*  moliyaviy qo‘yilmalarni hisobga oladigan sintetik va analitik hisob registrlari;

*  moliyaviy qo‘yilmalarni aks ettiradigan dastlabki hujjatlar. 

Korxonaning hisob siyosati to‘g‘risidagi buyrug‘i bo‘yicha auditor qu-yidagilar bilan tanishishi mumkin:

*  boshqa korxonalarning ustav kapitalida ishtirok etishdan olingan daromadlarni oddiy yoki operatsion faoliyatdan olingan daromadlar qatori-da tan olish;

*  moliyaviy qo‘yilmalarni aks ettirish uchun foydalaniladigan ishchi schyotlar rejasi;

*  qo‘llaniladigan buxgalteriya hisobi shakli va korxona buxgalteriya-sida tuziladigan hisob registrlari ro‘yxati;

*  moliyaviy qo‘yilmalarni hisobga olish bilan bog‘liq dastlabki huj-jatlarning hujjatlar aylanishi (hujjatlar aylanish grafigi) bilan;

*  korxonaning moliyaviy qo‘yilmalari, qarz shartnomalarini ras-miylashtirishga ruxsat etilgan shaxslar ro‘yxati; moliyaviy qo‘yilmalarni hisobga olish uchun korxona tomonidan ishlab chiqilgan va tasdiqlangan dastlabki hujjatlar shakllari;

Buxgalteriya hisobining yagona jurnal-order shaklidan foydalanadigan korxonalarda jurnal-orderlar qo‘llanilib, ularda hisobga qabul qilingan dastlabki hujjatlardagi axborotlar to‘planadi va muomalalar aks ettiriladi. 

Moliyaviy qo‘yilmalarni hisobga olishda kompyuter dasturlaridan foydalanilganda schyotlar bo‘yicha debet va kredit oborotlarining bosma-dan chiqarilgan yozma nusxasining ma’lumoti tuziladi. 

Moliyaviy qo‘yilmalarning analitik hisob registri sifatida «Qimmatli qog‘ozlarni hisobga olish daftari» tavsiya etiladi. 

Qimmatli qog‘ozlar bo‘yicha muomalalar quyidagi hujjatlarga asosan amalga oshiriladi: ta’sis shartnomasi (boshqa korxonalar ustav kapitaliga investitsiyalar qilishda), qimmatli qog‘ozlar oldi-sotdi shartnomasi, qarz shartnomasi, depozit jamg‘arma uchun shartnoma, qimmatli qog‘ozlarni garovga qo‘yish shartnomasi, oddiy shirkat shartnomasi (hamkorlikdagi faoliyat shartnomasi) va boshqalar. Auditor ushbu ko‘rsatilgan shartnoma-lar qoidalarining qimmatli qog‘ozlar bilan bog‘liq muomalalarni tartibga soladigan boshqa me’yoriy-huquqiy hujjatlar talablariga mos kelishini tek-shirishi lozim. 

Moliyaviy qo‘yilmalar auditida ma’lumot manbasi sifatida foydala-niladigan dastlabki hujjatlarga quyidagilar kiradi: qimmatli qog‘ozlarni qa-bul qilish-topshirish dalolatnomasi, hamkorlikdagi faoliyatga qo‘shiladi-gan ulushni qabul qilish-topshirish dalolatnomasi, umumiy ishni yurituvchi hamkor tomonidan mulklarni qabul qilish to‘g‘risidagi avizo, pul shakli-dagi ulushlarni o‘tkazish to‘g‘risidagi to‘lov-topshiriqnomasi va bank ko‘-chirmasi (naqd pulsiz hisob-kitoblarda) yoki kassa chiqim orderi va kassa kirim orderining kvitantsiyasi (naqd pullik hisob-kitoblarda), qimmatli qog‘ozlar qiymatini to‘lash uchun beriladigan mulklar (aktivlar)ni rasmiy-lashtirish schyot-fakturasi va nakladnoyi, qimmatli qog‘ozlar va qat’i hi-sobda turadigan blankalarning inventarizatsiya ro‘yxati va boshqa huj-jatlar. 

3. Moliyaviy qo‘yilmalarni inventarizatsiyadan o‘tkazish va oldin o‘tkazilgan inventarizatsiyalar to‘g‘riligini tekshirish 

Shuni ta’kidlash joizki, moliyaviy qo‘yilmalarni auditorlik tekshiruvi-dan o‘tkazish metodikasi hali Respublikamizda to‘liq ishlab chiqilmagan. 

Moliyaviy hisobotlar investitsion faoliyatning miqyoslari, yo‘nalish-lari va tavsifini, uning korxona moliyaviy faoliyati, istiqboliga ta’sirini ochib berish uchun xizmat qiladi. Ulardan zarur axborotlarni olish tashqi foydalanuvchilarda va analitiklarda korxonaning mulkiy va moliyaviy faoliyati haqida to‘liq va aniq ma’lumot shakllanishiga yordamlashadi. 

Bunday axborotlarga quyidagilar to‘g‘risidagi ma’lumotlar kiradi: so-tib olingan qimmatli qog‘ozlar umumiy qiymati; qimmatli qog‘ozlardan olingan daromad (dividendlar va foizlar); qimmatli qog‘ozlarni ayrim toi-falarga taqsimlash; kotirovkasi muttasil e’lon qilinmaydigan qimmatli qog‘ozlarning taxmin qilinayotgan bozor qiymati (u holda baholash me-todlari va usullari korxona hisob siyosatidan kelib chiqqan holda bayon qilingan boshqaruv xodimlarining baholashi bo‘lishi mumkin); aksiya qiymatining o‘zgarishlari; qimmatli qog‘ozlarni sotish natijasida vujudga kelgan, ko‘zda tutilmagan daromadlar va zararlar (agar ular sezilarli dara-jada bo‘lsa); korxona investitsiyasida salmoqli o‘rin egallovchi qimmatli qog‘ozlarga qilingan qo‘yilmalar. Bundan tashqari, qimmatli qog‘ozlarga qilingan qo‘yilmalar to‘g‘risidagi ma’lumotlarni tavsiflashda foydalanil-gan usullar mohiyati maxsus ochib berilishi lozim. 

Bu ma’lumotlar buxgalterlik hisobotining qiymat ko‘rsatkichlarini ba-holash uchun zarur. Qimmatli qog‘ozlar auditi qimmatli qog‘ozlarga ta-aluqli buxgalterlik hisoboti ma’lumotlarining haqqoniyligini tekshirishdan boshlanadi. 

Bunday tekshiruv korxonaning naqd pullarini tekshirishdagi kabi in-venttarizatsiya (ashyoviy ro‘yxat) o‘tkazish yo‘li amalga oshiriladi (№19-BHMS 3. 30-3. 36 bandlari)

Qimmatli qog‘ozlarni inventarizatsiya (ashyoviy ro‘yxat) qilish quyi-dagi vazifalarni hal etadi: ularning haqiqatdagi mavjudligini aniqlash; ha-qiqatda mavjud qoldiqlarini buxgalterlik hisobi ma’lumotlari bilan taq-qoslash orqali ularning saqlanishi ustidan nazorat o‘rnatish; qimmatli qo-g‘ozlardan olinadigan daromadlarning to‘liqligi va o‘z vaqtidaligini tekshi-rish; ularning saqlanishi uchun zarur shart-sharoitlar yaratilganligini tek-shirish (korxonada saqlanganida); qimmatli qog‘ozlar bilan bog‘liq daro-madlar va yo‘qotishlarni hisobda aks ettirishning haqqoniyligini aniqlash. 

Auditor inventarizatsiyani boshlashdan oldin qimmatli qog‘ozlar bo‘-yicha ichki auditning ahvoli bilan tanishishi zarur. Chunonchi, korxona-ning pul mablag‘lari bo‘yicha maxsus komissiyasi har oyda kamida bir marta pul mablag‘lari kabi qimmatli qog‘ozlarni ham inventarizatsiya (ashyoviy ro‘yxat)dan o‘tkazishi lozim. Bundan tashqari, yillik buxgalter-lik hisobotini tuzishdan oldin, moddiy javobgar shaxslar almashish hol-larida, o‘g‘rilik, o‘marib ketish, o‘zlashtirish yoki suyiste’mol qilish hol-larida, yong‘in yoki tabiiy ofatdan so‘ng inventarizatsiya (ashyoviy ro‘y-xat) o‘tkazilishi shart (№19-BHMS 1. 5 bandi)

Agar qimmatli qog‘ozlar korxonaning o‘zida saqlansa, ularni inventa-rizatsiyadan o‘tkazish pul mablag‘larini inventarizatsiyadan o‘tkazish bilan bir paytda amalga oshiriladi. 

Korxona kassasida saqlanayotgan qimmatli qog‘ozlarni inventarizat-siya (ashyoviy ro‘yxat) qilish ularni varaqma-varaq sanash yo‘li bilan amalga oshiriladi. Bunda har bir qimmatli qog‘ozlarning nominal qiymati, haqiqiyligi va to‘g‘ri rasmiylashtirilganligi aniqlanadi. Tekshiruv alohida har bir emitent bo‘yicha dalolatnomada seriyasi, raqami va umumiy sum-masi ko‘rsatilgan holda o‘tkaziladi. Har bir qimmatli qog‘ozning rekvizit-lari buxgalteriyada yuritiladigan ro‘yxatlar, reestrlar yoki daftarlarning ma’lumotlari bilan solishtiriladi. 

Qimmatli qog‘ozlar maxsus tashkilotlarda saqlanganida (banklarda, depozitariyalarda, maxsus joylarda) inventarizatsiya korxonaning tegishli buxgalteriya hisobi schyotlaridagi qoldiqlar ko‘chirmasi ma’lumotlari bi-lan solishtirish orqali amalga oshiriladi. 

Masalan, depozitariyda saqlash uchun topshirilgan qimmatli qog‘ozlar inventtarizatsiyasi 0610-«Qimmatli qog‘ozlar» va 5810- «Qimmatli qo-g‘ozlar» schyotlaridagi qoldiq summalari depozitariylar ma’lumotlari bilan taqqoslash orqali amalga oshiriladi. Depozitariylar ma’lumotlari inventari-zatsiya o‘tkazilayotgan paytda depozitariyga yuborilgan so‘rov natijasida olinishi mumkin (№19-BHMS 3. 35 band).
Korxonaga tegishli qimmatli qog‘ozlarni inventarizatsiya qilishda ular sotib olish qiymatining haqqoniyligini baholashga maxsus e’tibor berilishi lozim. Buning uchun aksiyadorlik jamiyatlarining chop etiladigan buxgal-terlik hisobotlarini olish, Shuningdek, boshqa qiziqtirgan hisob va hisobot ma’lumotlari bilan tanishish huquqiga ega ekanligiga e’tibor berish zarur. 

Inventarizatsiya ro‘yxatida qimmatli qog‘oz emitenti, nomi, seriyasi, nomeri, nominal va haqiqiy qiymati, qaytarish muddatlari va umumiy summasi ko‘rsatiladi. 
Buxgalteriya hisobi va hisoboti ma’lumotlarining ishonchliligini tas-diqlash uchun auditor moliyaviy qo‘yilmalarni inventarizatsiyadan o‘tka-zishning to‘g‘riligini ham tekshiradi. 

Tekshiruv chog‘ida quyidagilar aniqlanadi:

«Buxgalteriya hisobi to‘g‘risida»gi O‘zbekiston Respublikasi Qonuni-ning 11-moddasi talablariga rioya qilinayotganligi;

korxonaning hisob yuritish siyosati to‘g‘risidagi buyrug‘ida moliyaviy qo‘yilmalarni inventarizatsiyadan o‘tkazishning muddatlari belgilanganligi va bu muddatlarga rioya qilinayotganligini;

inventarizatsiya hujjatlarining to‘g‘ri rasmiylashtirilishi (korxonada inventtarizatsiya ro‘yxatlarining unifikatsiyalangan shakllaridan foydala-nish, qimmatli qog‘ozlar korxona kassasida saqlanilganida ularning haqi-qatda mavjudligi to‘g‘risidagi ma’lumotlarni ro‘yxatga kiritishning aniq-ligi va to‘g‘riligi ta’minlanganligi va hokazo). 

Qimmatli qog‘ozlar auditining keyingi bosqichida haqiqatda mavjud qimmatli qog‘ozlar buxgalterlik hisobi ma’lumotlari bilan solishtiriladi. Bunda auditor qimmatli qog‘ozlarning oshiq chiqqanlarini ham, kam chiq-qanlarini ham o‘zining ishchi hujjatlarida aks ettirishi va bular haqida kor-xona rahbariyatiga bildirishi lozim. O‘z navbatida korxona rahbariyati bunday kamomadlarning vujudga kelish sabablari va bunga javobgar shaxslarni aniqlash hamda kamomadlarni bartaraf etish choralarini ko‘-rishi lozim; oshiqcha chiqqan qimmatli qog‘ozlarni kirim qilish, yetishma-gan qimmatli qog‘ozlar qiymati aybdor shaxslar tomonidan qoplanishi yo-ki korxonaning moliyaviy natijalariga olib borilishi mumkin. Bunda in-venttarizatsiya dalolatnomalari, taqqoslash vedomostlari va moddiy javob-gar shaxslarning tushuntirish xatlariga asosan quyidagi buxgalterlik pro-vodkalari tuziladi:

a) oshiqcha chiqqanda: Dt 0610, 0620, 0630, 0640, 0690, 5810, 5830, 5890-schyotlar Kt 9590 schyot oshiqcha chiqqan qimmatli qog‘ozlarning nominal qiymatiga (turlari bo‘yicha). 

v) kamomad: Dt 9430 Kt 0610, 0620, 0630, 0640, 0690,5810, 5830, 5890-schyotlar kam chiqqan qimmatli qog‘ozlar nominal qiymatiga. 

s) kamomadlarni qoplash: Dt 4730 Kt 9430 nominal qiymatiga. Dt 4730 Kt 9590-yetishmagan qimmatli qog‘ozlarning nominal qiymatidan birja qiymatining kamomad aniqlangan paytdagi oshgan summasiga. 

d) Dt 5010, 6710 Kt 4730 yetishmagan qimmatli qog‘ozlar birja qiy-matining aybdor shaxs tomonidan kassaga naqd pul bilan to‘lanishi yoki uning oylik maoshidan ushlab qolinishi. 

e) kamomadlarning korxona moliyaviy natijalariga olib borilishi: Dt 9690 Kt 9430 yetishmagan qimmatli qog‘ozlarning nominal qiymati. 

Inventarizatsiyada oshiqcha va kam chiqqan qimmatli qog‘ozlarni hi-sobda aks ettirishning yuqorida keltirilgan tartibi shunga bog‘liqki, hozirgi vaqtda qimmatli qog‘ozlar balansda ularning sotib olish bahosi bo‘yicha aks ettirilib, keyinchalik u nominal qiymatiga yetkaziladi. Dt 0610, 0620, 0630, 0640, 0690, 5810, 5830, 5890-schyotlar Kt 5110, 5210, 5220 – sotib olish bahosi; Dt 0610, 0620, 0630, 0640, 0690, 5810, 5830, 5890-schyotlar Kt 9590 nominal qiymatining xarid bahosidan oshgan qismi; Dt 9590 Kt 0610, 0620, 0630, 0640, 0690, 5810, 5830, 5890-schyotlar sotib olish qiymatining nominal qiymatidan oshgan qismi. 

Moliyaviy qo‘yilmalarni inventarizatsiyadan o‘tkazishning xususiyati na-faqat qimmatli qog‘ozlarning haqiqatda mavjudligi, balki qimmatli qog‘oz-larni baholash ya’ni ularning qiymatini shakllantiruvchi haqiqiy xarajatlar to‘g‘riligini aniqlashdan ham iboratdir. Auditor qimmatli qog‘ozlar bo‘yicha olingan daromadlarni buxgalteriya hisobida aks ettirishning o‘z vaqtidaligi va to‘liqligini tekshirishda inventarizatsiya ma’lumotlaridan ham foydalanadi. 

4. Korxona aktivlarini moliyaviy qo‘yilmalar qatoriga qo‘shishning to‘g‘riligini tekshirish 

Qimmatli qog‘ozlar va berilgan qarzlar investor uchun moliyaviy qo‘-yilmalar obyekti hisoblanadi. O‘zbekiston Respublikasi «Qimmatli qog‘ozlar bozori va fond birjasi to‘g‘risida»gi Qonunga muvofiq qimmatli qog‘ozlar mulkiy huquqlarni yoki ularni chiqargan shaxslar va ularning egalari o‘rta-sidagi qarz munosabatlarini tasdiqlaydigan, dividendlar yoki foizlar ko‘rini-shida daromad to‘lanishini va ushbu hujjatlardan kelib chiqadigan huquqlarni o‘tkazib berish imkoniyatlarini nazarada tutuvchi pul hujjatlaridir. 

Obyektlarning qimmatli qog‘ozlar qatoriga to‘g‘ri olib borilganligini tekshirish chog‘ida korxonaning qimmatli qog‘ozlar uchun huquqi borligi va qimmatli qog‘ozlar bo‘yicha huquqni berish qoidalariga rioya qili-nishini aniqlash zarur. 

O‘zbekiston Respublikasi Fuqarolik Kodeksi va Qimmatli qog‘ozlar bozori va fond birjasi to‘g‘risidagi qonunga muvofiq qimmatli qog‘ozlarni turkumlash yuridik ahamiyatga ega. 

O‘zbekiston Respublikasi «Qimmatli qog‘ozlar va fond birjasi» to‘g‘-risidagi Qonunida qimmatli qog‘ozlar bozorida investor sifatida qatnasha-digan yuridik va jismoniy shaxslarning huquqlari aniq belgilangan. Qimmatli qog‘ozlar qandaydir mulk yoki pul summasiga egalik huquqini tasdiqlovchi va mulkiy munosabatlarni ifodalovchi hujjat bo‘lib, ular te-gishli hujjat taqdim qilinmasdan sotilishi yoki boshqa bir shaxsga berilishi mumkin emas. Qimmatli qog‘ozlarning asosiy xususiyati o‘z egalariga muttasil yoki bir martalik daromad keltirishidir. 

Qimmatli qog‘ozlar ikki guruhga bo‘linadi:

1.  Mulkka egalik qilish munosabatlarini ifodalovchi - aksiyalar va paylar; 

2.  Kredit munosabatlarini ifodalovchi - obligatsiyalar, oddiy va o‘tkaz-ma veksellar, depozit va jamg‘arma sertifikatlar, ipotekalar va boshqalar. 

Aksiyalar o‘z egasining aksiyadorlik jamiyati kapitalida qatna-shishini tasdiqlaydigan va ushbu jamiyat foydasining ma’lum bir qismini dividend sifatida olish huquqini ta’minlaydigan, jamiyatni boshqarish, Shuningdek, foydani va jamiyatni tugatish chog‘ida mulklarni taqsimlash-da qatnashish huquqini beradigan qimmatli qog‘ozlardir. 

Buxgalteriya hisobotlari portfel investitsiyalar, ya’ni korxona tomoni-dan sotib olingan qarzdorlik va hissa qo‘shish haqidagi qimmatli qog‘ozlar to‘g‘risida qoniqarli axborot berishi lozim. 

Portfel investitsiyalari (ingliz. Portfolio investment) chet eldagi sanoat, qishloq xo‘jaligi, transport, kredit va boshqa korxonalarga qilingan uzoq muddatli kapital qo‘yilmalardir. Portfel investitsiyalari odatda chet el aksiyadorlik kompaniyalarining aksiya va obligatsiyalarini sotib olish shaklida amalga oshiriladi. Qoidaga ko‘ra portfel investitsiyalari hajmi korxona aksiyadorlik kapitalining 10 foizidan oshmasligi lozim. Bevosita investitsiyalardan farqli o‘laroq korxona faoliyati ustidan bevosita nazorat o‘rnatish yoki ularga egalik qilish huquqini bermaydi. Shu bilan birga portfel investitsiyalari, boshqacha qilib aytganda, moliyaviy investitsiyalar yuqori darajadagi likvidligi bilan ham ajralib turadi. 

«Portfel investitsiyalari»ning o‘z-o‘zini sug‘urta qilish usullaridan biri oldi-sotdini ro‘yxatga oladigan agentlarni tanlash va ularning faoliyatini muttasil auditorlik tekshiruvidan o‘tkazishdir. Bu masalada O‘zbekiston qimmatli qog‘ozlar bozorining imkoniyatlari ancha chegaralangan, chunki muqobil depozitariylar tarmog‘i hali yetarli darajada rivojlanmagan. 

a qimmatli qog‘ozlar turi bo‘lib, uning egasi tomonidan pul mablag‘lari topshirilganligi va unga qimmatli qog‘ozlardagi ko‘rsatilgan muddat davomida belgilangan foizdagi daromadni va uning qiymatini olish huquqini kafolatlaydigan tasdiqlovchi hujjatdir. Korxona a-lari aksiyalardan farqli bo‘lib, ularning egalariga korxona boshqaruvida ishtirok etishga huquq bermaydi. 

Veksel yozma ravishdagi so‘zsiz majburiyat ifodalangan guvohlik yoki veksel beruvchining veksel taqdim etuvchiga yoki vekselda ko‘rsatil-gan shaxsga belgilangan muddat ichida ma’lum summani yoki ularning majburiyatlarini to‘lash uchun berilgan ko‘rsatmadir. Shu bilan birga vek-sel mustaqil to‘lov majburiyati ham bo‘lib, hisob-kitob amaliyotidagi kabi buxgalterlik hisobi veksellar bo‘yicha qarzlarni veksellarni to‘lovga taq-dim etish va qabul qilish bo‘yicha tovar yetkazib berish bilan bog‘liq bo‘l-gan boshqa turdagi qarz majburiyatlaridan ajralib turishini bildiradi. 

Oddiy veksellar yuridik yoki jismoniy shaxsning ma’lum summani belgilangan vaqtda to‘lashi haqidagi qarzdorlik majburiyatidir. 

O‘tkazma veksellar ma’lum summani o‘tkazma vekselni taqdim etuvchiga to‘lash uchun qarzdorga beriladigan farmoyishidir. 

Oddiy vekseldan farqli o‘laroq, o‘tkazma veksellar qo‘llaniladigan hi-sob-kitoblarda ikkita emas, balki ko‘p sonli yuridik va jismoniy shaxslar ishtirok etishlari mumkin. 

Depozit sertifikati O‘zbekiston Respublikasining 1993-yil 2 sentabr-dagi «Qimmatli qog‘ozlar va fond birjasi haqidagi» qonuniga muvofiq ma’lum bir bankda depozit uchun huquq (ya’ni bankning qarz majburiyati) beradigan hujjatdir va  1995-yil 22 dekabrdagi «O‘zbekiston Respublikasi-ning qonuniy aktlariga o‘zgarishlar va qo‘shimchalar kiritish haqidagi» Qonuniga muvofiq mamlakat hududida qimmatli qog‘ozlarning hosilalari opsionlar, fyucherslar va orderlar muomalaga chiqarilmoqda. 

Opsion uning egasiga qimmatli qog‘ozlar yoki tovarlarni kontraktda ko‘rsatilgan bahoda belgilangan muddatda sotib olish yoki olishdan voz ke-chish huquqini beradigan shartnomalardir. Mazkur korxonada xodimlarning ma’lum miqdordagi aksiyalarni imtiyozli asosda sotib olish huquqlari; konver-tatsiyalanadigan imtiyozli aksiyalar yoki alarni oddiylariga almash-tirish huquqlari; emitentning alarni oddiylariga almashtirish huquq-lari; emitentning alarni muddatidan oldin qoplash huquqlari va bosh-qalar opsion hisoblanadi. Bu barcha huquqlar ikkilamchi qimmatli qog‘oz hi-soblangan opsion shartnomasi tuzilganidan so‘ng vujudga keladi. Opsion-larning ikki turi mavjud: 1-sotish opsioni (put) qimmatli qog‘ozlarni sotish huquqi; 2-xarid opsioni (call) qimmatli qog‘ozlarni sotib olish huquqi. 

Fyucherslar opsionlardan farqli o‘laroq, ma’lum qimmatli qog‘oz-larni yoki boshqa moliyaviy instrumentlarni yoki tovarlarni kelgusida ma’-lum bir sanada, kontraktda belgilangan baholar bo‘yicha sotish yoki sotib olish uchun so‘zsiz guvohlik beruvchi ikkilamchi qimmatli qog‘ozdir. 

Qimmatli qog‘ozlar hosilalaridan olinadigan daromad bitta yoki bir nechta bozor ko‘rsatkichlari (indekslar)ga bog‘liq. Masalan, fyuchers muomalalaridan olinadigan daromad oldi-sotdini amalga oshirishda Tovar-ning kelgusidagi bahosi qanchalik to‘g‘ri aniqlanganligi va bu tovarga ta-lab qanday ekanligiga bog‘liq. 

Korxonalar bo‘sh turgan pul mablag‘larini qimmatli qog‘ozlarga qo‘-yishdan tashqari boshqa korxonalarning ustav kapitaliga ulush qo‘shish (pay) Shuningdek, yuridik va jismoniy shaxslarga qarz berish uchun ham ishlatishlari mumkin. 

Bunday barcha moliyaviy investitsiyalar ularning muddatiga qarab qu-yidagi schyotlarda hisobga olinadi: a)qisqa muddatli moliyaviy qo‘yil-malar (1 yilgacha): 

5810 «Qimmatli qog‘ozlar»

5830 «Berilgan qisqa muddatli qarzlar»

5890 «Boshqa joriy investitsiyalar»

b) Uzoq muddatli moliyaviy qo‘yilmalar» (1 yildan oshig‘i):

0610 «Qimmatli qog‘ozlar»

0620 « korxonalarga investitsiyalar»

0630 «Tobe korxonalarga investitsiyalar»

0640 «Xorijiy kapitalga ega korxonalarga investitsiyalar»

0690 «Boshqa uzoq muddatli investitsiyalar»

Korxonalar yaqin vaqtlargacha o‘zlarining pul mablag‘larini asosan kapital qo‘yilmalarga sarflashlari mumkin edi. Bo‘sh turgan pul mablag‘-laridan foydalanish imkoniyatlarining paydo bo‘lishi bilan yangi hisob obyektlari kabi yangi audit obyektlari ham vujudga kelmoqda. 

Qimmatli qog‘ozlarda ifodalangan huquqlarni aks ettirish shakli bo‘yicha ular hujjatlashtirishli va hujjatlashtirishsiz turlariga bo‘linadi. 

Hujjatlashtirishli shaklda qimmatli qog‘oz egasi tegishli tarzda ras-miylashtirilgan qimmatli qog‘oz sertifikatini taqdim qilish asosida aniq-lanadi, bunday deponentga o‘tkazish hollarida depo schyoti bo‘yicha yozuv asosida aniqlanadi. Bunda auditorga qimmatli qog‘oz sertifikati yoki depo schyotidan ko‘chirma taqdim qilinishi lozim. 

Hujjatlashtirishsiz shaklida qimmatli qog‘oz egasi qimmatli qog‘ozlar egalari reestridagi yozuvlarga asosan yoki qimmatli qog‘ozlar deponent-langan hollarda depo schyoti bo‘yicha yozuvlar asosida aniqlanadi. Bunda auditorga reestr yoki depo schyotidan ko‘chirma taqdim qilinishi lozim. 

Moliyaviy qo‘yilmalarni hisobga olish va hisobotda aks ettirish uslu-biyotiga muvofiq moliyaviy qo‘yilmalarni turlari va qaytarish muddatlari bo‘yicha turkumlash quyidagi jadvalda keltirilgan. 

Moliyaviy qo‘yilmalarning turkumlanishi va uning hisobga olish uslubiyatiga ta’siri 

	Turkumlash belgilari
	Turkumlash guruhlari 
	Moliyaviy qo‘yilmalar hisobini tashkil etish

	Iqtisodiy munosabatlarni ifodalash xususiyatiga ko‘ra 
	Mulkka egalik munosabatlarini ifodalovchi- aksiyalar va paylar
	Muddatiga ko‘ra: uzoq muddatlilari 0610-schyotda, qisqa muddatlilari 5810- schyotda

	
	Kredit munosabatlarini ifodalovchi – alar, oddiy va o‘tkaz-ma veksellar, depozit va inves-titsion sertifikatlar, ipotekalar va b. 
	Muddatiga ko‘ra: uzoq muddatlilari 0610-schyotda, qisqa muddatlilari 5810- schyotda

	Muddatiga ko‘ra 
	Uzoq muddatli moliyaviy qo‘yil-malar (qoplash muddati bir yildan oshiq yoki bir yildan oshiq muddat bo‘yicha daromad olishni ko‘zlab qilingan investitsiyalar)
	0610-0690 schyotlarda hisobga olinadi. 

	
	Qisqa muddatli moliyaviy qo‘yil-malar (qoplash muddati bir yildan oshmagan yoki bir yildan osh-magan muddat bo‘yicha daromad olishni ko‘zlab qilingan inves-titsiyalar)


	5810, 5820 va 5890 schyot-larda hisobga olinadi.

	Turlari bo‘yicha
	Boshqa korxonalarning us-tav ka-pitaliga qo‘shilgan badallar
	

	
	alar, opsion, fyuchers, depozit va jamg‘arma sertifikatlari va boshqa qimmatli qog‘ozlar
	0610 va 5810-schyotlarda hisobga olinadi

	
	Berilgan qisqa muddatli qarzlar
	5830 – schyotda hisobga oli-nadi


5. Moliyaviy qo‘yilmalar hisobiga doir dastlabki hujjatlarning rasmiylashtirilishini va qimmatli qog‘ozlarni baholashning to‘g‘riligini tekshirish 

Moliyaviy qo‘yilmalarni hisobga olishda qo‘llaniladigan dastlabki hujjatlarning rasmiylashitirilishini tekshirishda shuni hisobga olish zarurki, qimmatli qog‘ozning o‘zi - qat’i shakldagi hujjat bo‘lib, uning shakli va majburiy rekvizitlari qimmatli qog‘ozlarning ma’lum turlari uchun qonun-chilik bilan belgilangan talablarga mos kelishi lozim. Qimmatli qog‘oz-larda majburiy rekvizitlarning yo‘qligi yoki qimmatli qog‘ozning bel-gilangan shaklga mos kelmasligi uning yaroqsizligidan dalolat beradi. Shuning uchun auditor qimmatli qog‘ozlar blankalarini shaklan tekshirish bilan birga, mohiyatan ham tekshiruvdan o‘tkazadi. Shuningdek, qimmatli qog‘ozlar qiymat ko‘rsatkichlari arifmetik tekshiruvdan ham o‘tkazilishi zarur. 

Moliyaviy qo‘yilmalarni hisobga olishda qo‘llanilgan dastlabki huj-jatlarni tekshirish o‘ta muhim ahamiyatga ega. Chunki ular qimmatli qo-g‘ozlarga doir mulkiy huquqning bir subyektdan ikkinchisiga o‘tishida maxsus tartibni belgilaydi. 

Moliyaviy qo‘yilmalarni hisobga qabul qilish uchun asos bo‘luvchi hujjatlarda muayyan qimmatli qog‘ozni sotib olish maqsadi va undan foydalanish muddati ko‘rsatilishi shart. 

Moliyaviy qo‘yilmalarni baholash va qayta baholashning umumiy qoidalari O‘zbekiston Respublikasi «Buxgalteriya hisobi to‘g‘risida»gi Qonunda va №12 «Moliyaviy investitsiyalar hisobi» nomli buxgalteriya hisobi milliy stnadartida belgilangan. 

Oldi-sotdi shartnomasi bo‘yicha qimmatli qog‘ozlar sotib olinganida qilingan moliyaviy qo‘yilmalar investor uchun qilingan haqiqiy xarajatlar summasida buxgalteriya hisobiga qabul qilinadi. 

Auditor qimmatli qog‘ozlarni baholashni tekshiruv chog‘ida №12 «Moliyaviy investitsiyalar hisobi» nomli BHMSning 9-19 bandlaridagi qoidalarga asoslanadi. Qimmatli qog‘ozlarni sotib olish bo‘yicha haqiqiy xarajatlar quyidagilarni o‘z ichiga oladi: shartnomaga muvofiq sotuvchiga to‘lanadigan summalar; qimmatli qog‘ozlarni sotib olish bilan bog‘liq informatsion va konsultatsion xizmatlar uchun ixtisoslashtirilgan tashkilot-lar yoki shaxslarga to‘lanadigan summalar; qimmatli qog‘ozlarni sotib olishda ishtirok qilgan vositachi tashkilotlarga to‘lanadigan to‘lovlar. Qim-matli qog‘ozlar sotib olish uchun, ularni buxgalteriya hisobiga qabul qil-gunga qadar ishlatilgan qarz mablag‘lar bo‘yicha foizlar to‘lash uchun qilingan sarflar; qimmatli qog‘ozlarni sotib olish bilan bevosita bog‘liq bo‘lgan boshqa sarflar. 

Qimmatli qog‘ozlarni hisobga oladigan qiymatini shakllantiruvchi barcha haqiqiy xarajatlar 0610-«»Qimmatli qog‘ozlar» va 5810-«Qimmatli qog‘ozlar» schyotlar debetida hisobga olinadi. Auditor qimmatli qog‘ozlar sotib olish bilan bog‘liq bo‘lgan xarajatlar tarkibini, ushbu xarajatlarni moliyaviy qo‘yilmalar qiymatiga qo‘shishning qonuniyligini, bu xarajat-larning tegishli hujjatlar bilan tasdiqlanganligini tekshiradi. 

Moliyaviy qo‘yilmalarning hisobga qabul qilingan bahosi, qoidaga ko‘ra, o‘zgatirilmaydi. Qarzli qimmatli qog‘ozlar bundan mustasno. 

Qimmatli qog‘ozlar shartnomaga muvofiq tekinga olinganida olingan vaqtidagi bozor bahosi bo‘yicha baholanadi. 

Agar moliyaviy qo‘yilmalar chet el valutasida amalga oshirilsa, bun-day muomalalarning valuta muomalalarini tartibga soladigan me’yoriy hujjatlarga muvofiqligini tekshirish zarur. 

Qiymati chet el valutasida ifodalangan moliyaviy qo‘yilmalar O‘zbe-kiston Respublikasi Markaziy banki tomonidan belgilangan, muomala sodir bo‘lgan kunda amal qilayotgan valuta kursi bo‘yicha so‘mga hi-soblab baholanadi. 

Auditor qaytarish muddati bir yildan oshiq qimmatli qog‘ozlar ham qayta baholanayotganligini tekshirish lozim. Chunki kurs tafovutini qayta baholash va hisobda aks ettirish faqat qisqa muddatli moliyaviy qo‘yilma-lar tarkibida hisobga olinadigan qimmatli qog‘ozlar hamda korxona tomo-nidan belgilangan tartibda depozitga joylashtirilgan pul mablag‘lari bo‘yi-cha amalga oshiriladi. 

Boshqa korxonalarning ustav kapitaliga qo‘shilgan ulushlar ta’sis shartnomasida belgilangan (kelishilgan) qiymat bo‘yicha baholanadi. Kor-xona mulkini boshqa korxona ustav kapitaliga ulush sifatida berishda mo-liyaviy qo‘yilmalar shartnoma qiymati va berilgan mulklar qiymati o‘rtasi-dagi farqlarni hisobda aks ettirishning to‘g‘riligini tekshirish zarur. 

Buxgalteriya hisoboti ko‘rsatkichlarining sintetik va analitik hisob ma’lumotlariga mosligini tekshirish buxgalteriya balansining «Uzoq mud-datli moliyaviy qo‘yilmalar» (I bo‘lim) va «Qisqa muddatli moliyaviy qo‘-yilmalar» (II bo‘lim) satrlari bo‘yicha ko‘rsatkichlarni Bosh daftardagi: 0610, 0620, 0630, 0640, 0690, 5810, 5830, 5890-schyotlarning qoldiqlari bilan taqqoslash orqali amalga oshiriladi. 

Moliyaviy qo‘yilmalar alohida turlarining mavjudligi va hisobot davri davomidagi harakati to‘g‘risidagi axborotlar buxgalteriya balansiga beri-ladigan tushuntirishlarda keltiriladi. Moliyaviy qo‘yilmalar alohida turlari-ning hisobot davri boshi va oxiriga qoldig‘i to‘g‘risidagi ko‘rsatkichlar 0610-0690 va 5810, 5830, 5890-schyotlar bo‘yicha sintetik va analitik hisob ma’lumotlari bilan solishtiriladi. 

Buxgalteriya hisoboti va sintetik hamda analitik hisob registrlari ko‘r-satkichlarini solishtirish natijalarini auditor tegishli tarzda rasmiylashtiradi. 

6. Qimmatli qog‘ozlarning analitik hisobini, kirimi va chiqimiga doir muomalalarni tekshirish 

0610 - 0690 va 5810, 5830 va 5890 - schyotlar bo‘yicha analitik hisob moliyaviy qo‘shilmalarning turlari va obyektlari bo‘yicha yuritiladi. Audi-tor korxonaning hisob siyosati to‘g‘risidagi buyrugiga ilova qilingan ishchi schyotlar rejasidagi moliyaviy qo‘yilmalarni hisobga olish uchun foyda-laniladigan schyotlar rejasi bilan tanishadi, hamda analitik hisobning tuzi-lishi qimmatli qog‘ozlarni sotuvchi – korxonalar bo‘yicha moliyaviy qo‘-yilmalar to‘g‘risidagi, qarz oluvchi – korxonalar bo‘yicha mamlakat hudu-didagi va xorijdagi obyektlarga qilingan qo‘yilmalar to‘g‘risidagi axborot-lar qay darajada ta’minlashini baholashi kerak. 

Korxonalar qimmatli qog‘ozlarini kassasida yoki depozitariylarda (Davlat qisqa muddatli alar (DQMO) emitenti faqat Moliya vazirligi bo‘lib, ular valuta birjasidagi depozitariyda) saqlanadi. Ular korxonada saqlanganida qimmatli qog‘ozlar blankalarini (sertifikatlarini) mas’ul saqlash uchun korxona kassasida yuritiladigan reestrning mavjud-ligini tekshirishi lozim. Reestrda: qimmatli qog‘oz nomi, nomeri, emitent nomi, qimmatli qog‘ozning nominal qiymati ko‘rsatilishi shart. 

Qimmatli qog‘ozlar depozitariylarda saqlanganida ular saqlash uchun berylgan depozitariyning rekvizitlarini analitik hisobda ko‘rsatgan holda, korxona buxgalteriyasida hisobda aks ettirilib boriladi. Bunday holda audi-torga deponent bilan depozitariy o‘rtasidagi munosabatlarni tartibga so-ladigan shartnoma (depo schyoti to‘g‘risidagi shartnoma) taqdim qilinishi lozim. 

Shartnomada uning predmeti - qimmatli qog‘ozlar sertifikatlarini saq-lash yoki qimmatli qog‘ozlar uchun huquqni hisobga olish bo‘yicha xizmat ko‘rsatish, hamda:

deponent tomonidan uning qimmatli qog‘ozlarini depozitariyga depo-nentlash to‘g‘risidagi depozitariy axborotlarni berish tartibi;

shartnomaning amal qilish muddati;

depozitariy xizmatlari uchun shartnomada belgilangan haq to‘lash haj-mi va tartibi;

depozitariyning deponentga hisobot berish shakli va davri;

depozitariyning majburiyatlari aniq ko‘rsatilgan bo‘lishi lozim. 

Depozitariy xizmatlari uchun to‘lanadigan haq bo‘yicha sarflar 9420 - schyot debeti bo‘yicha aks ettiriladi. Depozitariy xizmatlari bo‘yicha to‘-langan QQS xizmat qiymatiga qo‘shib aks ettiriladi. 

Auditor korxonada «Qimmatli qog‘ozlarni hisobga olish daftari»ning mavjudligini aniqlaydi. Unda korxonada saqlanadigan barcha qimmatli qog‘ozlar ro‘yxatga olingan bo‘lishi lozim. 

Moliyaviy qo‘yilmalar kirimi va chiqimiga doir muomalalar aks etti-rilishini tekshirish uchun 0610-0620, 5810, 5830, 5890 va 9220-schyotlar bo‘yicha hisob registrlari ma’lumotlaridan foydalaniladi. Bunda auditor korxonada hisob uslubiyati va moliyaviy qo‘yilmalar summasini shakl-lantiradigan haqiqiy xarajatlarni aks ettirish talablariga rioya qilinishiga ishonch hosil qilish lozim. 

Shuningdek, qimmatli qog‘ozlarni sotib olish qanday mablag‘lar hiso-biga amalga oshirilganligini ham tekshirish zarur. Masalan, pulni to‘lash yoki mulklarni berish hisobiga olinishi mumkin. Agar qimmatli qog‘ozlar qiymati mulklar bilan to‘lansa, investor bunday muomalalarni hisobga olishda 9210- «Asosiy vositalarning chiqimi», 9220-»Boshqa aktivlarning chiqimi» schyotlaridan foydalanishi lozim. Chunki qimmatli qog‘ozlar qiymati mulklar bilan to‘langanda hisobdan chiqarilgan mulklarning ba-lans qiymati va sotib olinayotgan qiymati qimmatli qog‘ozning sotib olish bahosi o‘rtasidagi farq soliqqa tortiladigan bazaga ta’sir ko‘rsatadi. 

Auditor qimmatli qog‘ozlar hisobga qabul qilinganidan so‘ng qilingan xarajatlarning, moliyaviy qo‘yilmalar qiymatini ko‘paytiradigan qo‘shim-cha xarajatlar sifatida qimmatli qog‘ozlar qiymati ustiga qo‘shilmayotgan-ligini ham tekshirishi lozim. 

Masalan, auditorlik tekshiruvi jarayonida qimmatli qog‘ozlar sotib olish uchun kredit olinganligi ma’lum bo‘lganida. 

7. Moliyaviy qo‘yilmalarning daromadliligi, olingan daromadlarning to‘liq aks ettirilishi va soliqqa tortilishini tekshirish 

Korxonaning moliyaviy qo‘yilmalardan oladigan daromadlari 9520 - «Dividend ko‘rinishidagi daromadlar», 9530 - «Foiz ko‘rinishidagi daromadlar» va 9560 - «Qimmatli qog‘ozlarni qayta baholashdan olinadi-gan daromadlar» schyotlarida hisobga olinadi va «Mahsulot ( ish, xizmat)-lar tannarxiga qo‘shiladigan mahsulot ishlab chiqarish (ish bajarish, xizmat ko‘rsatish) va realizatsiya xarajatlarining tarkibi hamda moliya natijalarini shakllantirish tartibi to‘g‘risidagi Nizom» ga muvofiq moliyaviy faoliyat-dan olingan daromadlar qatoriga kiritiladi. 

«Xarajatlar tarkibi ....... to‘g‘risidagi Nizom» da (V bo‘limi 3( «Mo-liyaviy faoliyatdan olinadigan daromadlar», 3, 5-modda«qimmatli qog‘oz-larga qilingan qo‘yilmalar», sho‘ba korxonalarga berilgan mablag‘lar va shu kabilarni qayta baholashdan olingan foyda, Shuningdek, V. bo‘limi, 3( «Moliyaviy faoliyatga doir chiqimlar», 3, 4-modda «Qimmatli qog‘ozlarga qilingan qo‘yilmalar» ( korxonalarga berilgan mablag‘lar va shu kabilar) ni qayta baholashdan ko‘rilgan zararlar qimmatli qog‘ozlarga qilingan qo‘yilmalar va sho‘ba  korxonalarga berilgan mablag‘larni har chorakda (yilda) qayta baholash, ya’ni ularni balansda bozor bahosi bo‘-yicha aks ettirish tavsiya etiladi. Ammo, bunday hisob yuritish siyosatiga qimmatli qog‘ozlar bozori keng rivojlanganda erishilib, bozor qiymati haqida muntazam axborotlar mavjud sharoitda bo‘lishi mumkin. 

Auditor sotib olingan qimmatli qog‘ozlardan tashqari korxonaning o‘zida chiqarilgan qimmatli qog‘ozlar saqlanishi ham mumkinligini bilishi zarur. Bunday qimmatli qog‘ozlar o‘z jamoasi a’zolariga sotilguncha yoki birjaga berilgunga qadar 006-«Qat’i hisobot blankalari» degan balansdan tashqari schyotda hisobga olinadi. 

Qo‘shimcha daromad olish maqsadida ikqilamchi sotish uchun birjada sotib olingan yoki jismoniy shaxslardan (masalan, korxona xodimi ishdan bo‘shab ketayotganida) sotib olingan korxona aksiyalari 8620-«Sotib olingan xususiy aksiyalar – imtiyozli» schyotida hisobga olinadi va quyi-dagi buxgalteriya yozuvi bilan rasmiylashtiriladi: Dt 8620-«Sotib olingan xususiy aksiyalar – imtiyozli» schyoti va Kt 5010, 5110-schyotlar – qim-matli qog‘ozlarning xarid qiymatiga. Korxona aksiyalarini ikkilamchi so-tish quyidagicha aks ettiriladi: 

1. Dt 5010, 5110, 5210, 5220 Kt 9220- ikkilamchi sotish qiymatiga. 

2. Dt 9220 Kt 5610 (maxsus subschyot) qimmatli qog‘ozlarning xarid bahosi. 

3. Dt 9220 Kt 9590 ikkilamchi sotish qiymatining xarid bahosidan oshgan qismi. 

Agar xarid qiymati ikkilamchi sotish qiymatidan yuqori bo‘lsa, u hol-da Dt 9690 Kt 9220 provodka tuziladi. Auditor bunday hollarda samarasiz moliyaviy muomalalar amalga oshirilganliining obyektiv (balki subyektiv) sabablarini aniqlash, oqilona ish yuritilganda yo‘l qo‘yilmasligi mumkin yo‘qotishlar ko‘lamini aniqlashi va bu haqda direktorlar kengashida yoki aksiyadorlar majlisida bildirishi zarur. 

Boshqa korxonalarning ustav kapitaliga hissa qo‘shish ko‘rinishidagi qilingan moliyaviy qo‘yilmalar auditi ushbu korxonalar ustavlarini tahlil qilib, daromad olish shartlarini hamda bunday qo‘yilmalar samaradorligi-ning to‘g‘riligi va hisobda to‘liq aks ettirilganligini aniqlashdan iborat. 

Shuningdek, vekselga berilgan qarzlar ham moliyaviy qo‘yilmalar hisoblanadi. Ular quyidagicha aks ettiriladi: Dt 0610, 5810 Kt 5110, 5210, 5220 vekselga berilgan qarz summasiga. 

Veksellar ularda aks ettirilgan summalar, ya’ni nominal qiymati va sotib olish bahosi o‘rtasidagi farqdan daromad olish maqsadida sotib olin-ganida buxgalteriya hisobida quyidagicha aks ettiriladi:

Dt 5810 Kt 5110, 5210, 5220 vekselning sotib olish qiymatiga. 

Dt 5810 Kt 9590 vekselda ko‘rsatilgan summa va sotib olish qiymati o‘rtasida farq daromadga olinganida. 

Moliyaviy qo‘yilmalar boshqa korxonalar faoliyatida hissa qo‘shib ishtirok etish, aksiyalar bo‘yicha dividendlar va alar bo‘yicha daromadlar olish maqsadida amalga oshirilib, hisobda quyidagicha aks ettiriladi:

Dt 5110, 5220, 5220 Kt 9520, (9530)- olingan dividendlar (foizlar) summasiga. 

Daromadlarning to‘liq aks ettirilganligini tekshirishda, ularning miq-dori buxgalteriyada hisobga olish maqsadida quyidagi shart-sharoitlar mavjud bo‘lganda tan olinadi: 

*  korxona ushbu daromadlarni olish huquqiga ega;

*  daromadlar summasi aniqlangan bo‘lishi mumkin;

*  muayyan muomala natijasida korxona iqtisodiy manfaatining ko‘-payishiga ishonch bo‘lganida. 

Korxonaning moliyaviy qo‘yilmalardan olgan barcha daromadlari soliqqa tortish maqsadida ikkita guruhga bo‘linadi:

*  umum qabul qilingan tartibda realizatsiyadan tashqari daromadlar tarkibida soliqqa tortiladigan daromadlar (hamkorlikdagi faoliyatdan olin-gan daromadlar);

*  maxsus tartibda soliqqa tortiladigan daromadlar. Bularga aksiya-dor - korxonaga tegishli va bu qimmatli qog‘ozlar egasining emitent - korxona foydasini taqsimlashda ishtirok etish huquqini tasdiqlovchi ak-siyalar bo‘yicha olingan daromadlar;

O‘zbekiston Respublikasi davlat qimmatli qog‘ozlari va mahalliy organlar qimmatli qog‘ozlari; O‘zbekiston Respublikasi hududida tashkil qilingan boshqa korxonalar ustav kapitalida hissa qo‘shib ishtirok etishdan olingan daromadlar. Bunday daromadlar belgilangan foiz stavka bo‘yicha soliqqa tortiladi va daromadlarni to‘lash manbalaridan to‘lanadi. 

Aksiyalar bozor bahosining ular nominal qiymatiga nisbatan yildan-yilga o‘sib borishi ham korxona rahbariyatining oqilona ish yuritayotganli-gidan dalolat beradi.
Takrorlash uchun savollar
1. Moliyaviy investitsiyalar auditining qanday xususiyatlari mavjud? 

2.  Moliyaviy investitsiyalarni auditorlik tekshiruvidan o‘tkazishda qanday ma’lumot manbalari qo‘llaniladi?

3.  Moliyaviy investitsiyalarni inventarizatsiyadan o‘tkazish va oldin o‘tkazilgan inventarizatsiyalar to‘g‘riligini tekshirish qanday amalga oshi-riladi?

4.  Korxona aktivlarini moliyaviy investitsiyalar qatoriga qo‘shishning to‘g‘riligini tekshirish qanday amalga oshiriladi?

5.  Moliyaviy investitsiyalar hisobiga doir dastlabki hujjatlarning ras-miylashtirilishini tekshirish qanday amalga oshiriladi?

6.  Qimmatli qog‘ozlarni baholashning to‘g‘riligini tekshirish qanday amalga oshiriladi?  

7. Buxgalteriya hisoboti ko‘rsatkichlarining sintetik va analitik hisob registrlari ma’lumotlariga mosligini tekshirish qanday amalga oshiriladi?

8.  Qimmatli qog‘ozlarning analitik hisobini, kirimi va chiqimiga doir muomalalarni tekshirish qanday amalga oshiriladi?

9.  Moliyaviy investitsiyalarning daromadliligi, olingan daromadlar-ning to‘liq aks ettirilishi va soliqqa tortilishini tekshirish qanday amalga oshiriladi?

IV bob.  TOVAR-MODDIY ZAXIRALAR AUDITI
1. Auditning maqsadi, vazifalari, ma’lumot manbalari va o‘t-kazish tartibi.

2. Tovar-moddiy zaxiralarni auditorlik tekshiruvidan o‘tkazish ketma-ketligi.

3. Tovar-moddiy zaxiralarning mavjudligi va saqlanishini nazorat qilishni tekshirish uslubiyati.
4. Tovar-moddiy zaxiralar buxgalteriya hisobini tekshirishning xususiyatlari.
5. Tovar-moddiy zaxiralarni kirim qilish va ishlab chiqarishga sarflash vaqtida baholashning to‘g‘riligini tekshirish.

6. Moddiy boyliklarni sotish va boshqacha tarzda hisobdan chiqarishga doir muomalalarni tekshirish.

1. Auditning maqsadi, vazifalari, ma’lumot manbalari va o‘tkazish tartibi 
Tovar-moddiy zaxiralarini auditorlik tekshiruvidan o‘tkazishning maq-sadi ularning saqlanishi, tejamli va oqilona ishlatilishi, hisobga olishning to‘g‘ri tashkil etilishini aniqlashdan iborat. Shuningdek, hisobot ko‘rsatkich-larining ishonchliligini va tovar-moddiy zaxiralar bilan bog‘liq muomalalar hisobi va soliqqa tortish uslubining O‘zbekiston Respublikasida amal qilayot-gan qonunchilik hamda me’yoriy hujjatlarga muvofiqligini aniqlash lozim. Ushbu maqsadga muomalalar mohiyatini, hamda nazorat tuzulmasi va bux-galteriya hisobi tizimini tekshiruvdan o‘tkazish va risklarni baholash orqali erishiladi. Zaxiralarni tekshirish, ular hajmi katta bo‘lgan korxonalarda audit-ning asosiy qismi deb qaraladi. 

Tovar-moddiy zaxiralar bo‘yicha hisobot ko‘rsatkichlarining haqqo-niyligini tekshirishda boshqa audit obyektlaridagi kabi, dastavval, balans-ning «Ishlab chiqarish zaxiralari»(120-satr), «Tugallanmagan ishlab chiqa-rish (130-satr)», «Tayyor mahsulot»(140-satr), «Sotish uchun olingan to-varlar»(150-satr) degan moddalari, Bosh daftar, jurnal-orderlar va boshqa hisob registrlari orasidagi tenglikni aniqlash zarur. Shu bilan birga, sintetik va analitik hisob ma’lumotlarining muvofiqligiga ishonch hosil qilishi muhimdir. Moddiy boyliklarni ishlab chiqarish xarajatlariga olib borish va ularning baholarini tekshirish, ishlab chiqarishga sarflash me’yorlari va boshqalarni tekshirish zarur. Mol yetkazib beruvchilar va pudratchilarga da’vo qo‘zg‘atishning o‘z vaqtidaligi va to‘g‘riligi hamda yo‘ldagi (korxo-naga yetib  kelmagan) materiallar qoldig‘ining haqqoniyligini ham tekshirish kerak. 

Yo‘ldagi moddiy boyliklarni tekshirishning vazifalari: yo‘ldagi mod-diy boyliklar sifatida hisobda turgan har bir jo‘natishning asosliligini aniq-lash, yuklarni yetkazib berishi muddatlarining o‘tib ketmaganligini aniq-lash, xo‘jalik tomonidan yuklarni qidiruv choralarining ko‘rilishini aniq-lash, bosh buxgalter va ta’minot xodimlari tomonidan yo‘ldagi moddiy boyliklarni hisobga olish ustidan nazorat o‘rnatilishi kabilarini aniqlashdan iborat. Bulardan tashqari hisob ma’lumotlarining haqiqatda ishlab chiqa-rilgan mahsulotlarga mos kelishi va tovar mahsulotlar ishlab chiqarish to‘g‘risidagi hisobotlarda qo‘shib yozish faktlari aniqlanadi. 

Tekshiruv jarayonida auditor quyidagilarni aniqlashi lozim:

* zaxiralarning haqiqatda mavjudligi;

* zaxiralar bilan bog‘liq barcha muomalalarning buxgalteriya hisobi schyotlarida to‘liq va to‘g‘ri aks ettirilganligi;

* barcha zaxiralar korxona mulki ekanligi ya’ni ularga mulkiy huquq mavjudligi, qarz sifatida aks ettirilgan summalar esa majburiyat ekanligi;

* zaxiralarni va ular bilan bog‘liq majburiyatlarni baholashning to‘g‘-riligi;

* tovar-moddiy zaxiralarni hisobga olish tamoyillari to‘g‘ri tanlanil-ganligi va qo‘llanilishining to‘g‘riligi. 

Tovar-moddiy zaxiralarni tekshirishda quyidagi ma’lumot manba-laridan foydalaniladi:

1.  Moddiy boyliklarni qabul qilish, hisobga olish, saqlash va berishga aloqador me’yoriy hujjatlar. 

2.  Hisob siyosati to‘g‘risidagi buyruq. 

3.  Tovar - moddiy zaxiralar bilan bog‘liq muomalalarni rasmiylashti-rishga doir dastlabki hujjatlar. 

4.  Tashkiliy-huquqiy hujjatlar va materiallar. 

5.  Tovar-moddiy zaxiralarni hisobga olishga doir buxgalteriya hisobi registrlari va buxgalteriya hisobotlari. 

Bularni batafsil ko‘rib chiqamiz. 

Auditor tekshiruvga kirishish chog‘ida tekshiruvning ushbu sohasi bo‘yicha tanlangan hisob yuritish usullari va uslublari to‘g‘risida axborot-ga ega bo‘lishi lozim. №4-«Tovar-moddiy zaxiralar» nomli buxgalteriya hisobi milliy standarti talablariga muvofiq korxonaning hisob yuritish siyosati to‘g‘risidagi buyrug‘ida tovar-moddiy boyliklarni hisobga olish-ning uslubiy jihatlari, xususan quyidagilar haqidagi axborotlar aks ettiri-lishi lozim:

* asosiy vositalar bilan inventar va xo‘jalik ashyolari o‘rtasidagi che-garalar;

* tovar-moddiy boyliklarni sotib olish (tayyorlash)ni hisobga olish;

* tovar-moddiy boyliklarni ularning turlari bo‘yicha hisobdan o‘chi-rish chog‘ida baholash usullari. 

Mijoz-korxona rahbariyati, u yoki bu hisob yuritish tamoyili moliyaviy natijaga ta’sir qilishini bilsada, hisob siyosatiga kiritilgan ma’lumotlarning zarurligiga ko‘p hollarda yetarli ahamiyat bermaydi. Mana shuning oqi-batida har xil qoidabuzarliklar kelib chiqadi. Ulardan eng ko‘p tarqalgani tanlangan hisob yuritish usullariga yoki ularni qo‘llashda izchillikka rioya qilinmasligi hisoblanadi. 

Tovar-moddiy zaxiralarni hisobga olishda qo‘llaniladigan dastlabki hujjatlar shakllari korxonadagi moddiy qiymatliklarning turlari va guruh-lariga bog‘liq. Qo‘llaniladigan dastlabki hujjatlarda barcha zarur rekvizit-lar bo‘lishi shart. Bunday dastlabki hujjatlarga quyidagilar kiradi: moddiy qiymatliklarni olish uchun ishonchnomalar, kirim orderlari, materiallar, inventar va xo‘jalik ashyolarini kirimga olish va hisobdan o‘chirish dalo-latnomalari, limit-zabor kartalari, talabnoma-nakladnoylar, tovar-transport nakladnoylari, ombor hisobi kartochkalari yoki daftari. 

Tashkiliy-huquqiy hujjatlar va boshqa ma’lumot manbalariga quyida-gilar kiradi:

* korxona rahbarining buyrug‘i (yoki farmoyishi) direktor kengashi majlisining bayonnomalari, ta’sischilar va boshqa komissiyalar yig‘ilish qarorlari. Agar korxona ustav kapitalining miqdorini shakllantirish yoki o‘zgartirish chog‘ida ulush sifatida materiallar, inventar va xo‘jalik ashyo-lari, tovarlar qo‘shilgan bo‘lsa, shuningdek, agar dividendlar yoki daromad-lar moddiy qiymatliklar bilan to‘lansa ushbu hujjatlarni o‘rganish auditor uchun o‘ta muhim ahamiyat kasb etadi;

* korxonada o‘tkazilgan auditorlik tekshiruvlari o‘tgan yillardagi hi-sobotlari;

* tovarlar, materiallar, xomashyolar va hokazolarni yetkazib berish shartnomalari;

* moddiy javobgarlik to‘g‘risidagi shartnomalar. 

Auditorning korxona xodimlari bilan rahbariyat tarkibidagi, buxgal-teriya hisobi va ichki nazorat tizimidagi o‘zgarishlar to‘g‘risidagi suhbat-lari tekshiruv uchun zarur qo‘shimcha axborotlar berishi mumkin. Bunday o‘zgarishlarning natijalari ishchi hujjatlarda rasmiylashtirilgan bo‘lishi lozim. 

Tovar-moddiy zaxiralar bilan bog‘liq muomalalarni tekshirishda foy-dalaniladigan axborotlar korxonaning buxgalteriya hisobotlari va hisob registrlarida aks ettiriladi. Bulardan «Buxgalteriya balansi» (1-shakl)da - tovar-moddiy zaxiralar to‘g‘risidagi ma’lumotlar balans aktivining II-«Ay-lanma mablag‘lar» bo‘limida joylashgan «Ishlab chiqarish zaxiralari» moddasi (120 satr) va «tugallanmagan ishlab chiqarish» (130-satr) mod-dalarining ma’lumotlari tekshiriladi. 

Tovar-moddiy zaxiralarni hisobga olishga doir buxgalteriya registrlari xilma-xil bo‘lishi mumkin. Ular korxonada qo‘llanilayotgan buxgalteriya hisobi shakli va usullariga hamda mavjud tovar-moddiy zaxiralarning tur-lari va guruhlariga bog‘liq. Ammo, har qanday holatda ham auditor 1010-1090, 1080, 1510 va 1610 schyotlar bo‘yicha analitik va sintetik hisob registrlarini, saldo vedomostlari, omborxona hisobi kartochkalari, daftar-lar, inventarizatsiya materiallarini hamda tugallanmagan ishlab chiqarish-lar (2010, 2110, 2310-schyotlar) bo‘yicha hisob registrlarini tahlil qilib chiqishi lozim. 

2. Tovar-moddiy zaxiralarni auditorlik tekshiruvidan o‘tkazish ketma-ketligi
Tovar-moddiy zaxiralar bilan bog‘liq xo‘jalik muomalalarini audi-torlik tekshiruvidan quyidagi ketma-ketlikda o‘tkazish maqsadga muvofiq:

*  mazkur tekshiruv uchastkasining yo‘nalishlari bo‘yicha hisob siyo-satining qoidalarini o‘rganish;

*  tovar-moddiy zaxiralarga doir ichki nazorat tizimining ishonchlilik darajasini baholash. Buning uchun ombor xo‘jaligi va omborxonalarning holatini tekshirib chiqish; moddiy javobgarlik va moddiy javobgar shaxslar hisobotlarining tashkil etilishini o‘rganish;

* tovar-moddiy boyliklarning hisobot sanasiga tarkibini tahlil qilish;

* tanlab inventarizatsiya qilinadigan obyektlarni va inventarizatsiya o‘tkazish pozitsiyalarini aniqlash;

* tovar-moddiy zaxiralar harakatini tahlil qilish;

* tovar-moddiy zaxiralarni baholashning to‘g‘riligi;

* tovar-moddiy zaxiralar sintetik va analitik hisobining tashkil etilishi hamda holatini tekshirish. 

Tovar-moddiy zaxiralarni auditorlik tekshiruvidan o‘tkazish buxgal-teriya hisobotida katta xatolarga yo‘l qo‘yish xavfini kamaytiradi. Shuning uchun, tovar-moddiy zaxiralarni tekshirishni boshlashdan oldin auditor eng ko‘p uchraydigan qoidabuzarliklarni aniqlashi va shuni hisobga olgan hol-da zarur tekshiruv amallarini tanlashi kerak. 

Tovar-moddiy zaxiralar to‘g‘risidagi axborotlarning ishonchliligi bo‘-yicha auditor fikrining shakllanishiga quyidagi omillar ta’sir ko‘rsatadi:

a) to‘liq aks ettirilish - korxonaga tegishli barcha tovar-moddiy zahi-ralarining buxgalteriya yozuvlarida aks ettirilganligi va buxgalteriya hiso-botiga kiritilganligi. Tovar-moddiy boyliklar bilan bog‘liq muomalalarni buxgalteriya hisobida aks ettirishning to‘liqligidagi xatolar hisobot ma’lu-motlari haqqoniyligining pasayishiga olib keladi. Bunday xatolarni topish ancha murakkab. Buning uchun auditordan dastlabki hujjatlarni yoki hi-sobga taalluqli bo‘lmagan axborotlarni tanlab olish talab qilinadi. 

b) tovar-moddiy zaxiralar bilan bog‘liq muomalalarni yetarli da-rajada asos bo‘lmagan hollarda hisobga olishning mavjudligi. Masa-lan, korxona o‘z balansiga mulkiy huquqqa ega bo‘lmagan mulklarni – ko-missiya yoki konsignatsiya shartnomalari bo‘yicha olingan moddiy qiy-matliklarni kiritgan. Bunday xatolar hisobot ko‘rsatkichlarining oshirib ko‘rsatilishiga olib keladi. 

v) xo‘jalik faoliyati faktlarining vaqtinchalik aniqlik tamoyiliga rioya qilinishi. Bu xatolar muomalalarning hisob davrlariga noto‘g‘ri taqsimlanishi, ya’ni ularning sodir bo‘lgan hisobot davrida emas, balki boshqa hisobot davrida aks ettirish bilan bog‘liq. Ko‘pchilik hollarda ama-liyotda olingan materiallar ularga bo‘lgan mulkiy huquq oluvchiga o‘tmas-dan oldin aks ettiriladi, yoki aksincha, materiallari hali yo‘lda bo‘la turib, ularga mulkiy huquq xaridorga o‘tgan bo‘ladi. Mol yetkazib beruvchilar-dan schyot-fakturasiz olingan moddiy qiymatliklar hisobda aks ettiril-maydi yoki kirim qilinmaydi. Davriylashtirishdagi xatolarni aniqlash uchun auditor hisob yozuvlarini o‘rganishi va ularni dastlabki hujjatlar bilan solishtirishi kerak. 

g) tovar-moddiy boyliklarni baholashning to‘g‘riligi. Masalan, ularni kirim qilishda sotib olish bahosi noto‘g‘ri aniqlanib, buning oqibati-da amortizatsiya noto‘g‘ri hisoblanadi. Bu xatolar hisob yuritish uslubiyo-tining buzilishiga olib keladi va ko‘p hollarda muntazam sodir bo‘ladi. 

d) tovar-moddiy zaxiralarni buxgalteriya hisobining tegishli schyotlarida aks ettirishning to‘g‘riligi. Bunday xatolar inventarizatsiya o‘tkazish chog‘ida aniqlanishi mumkin. 

Tovar-moddiy zaxiralar qoldiqlarini aks ettirish va sotilgan mahsulot tannarxini hisoblashning to‘g‘riligiga ta’sir qiluvchi muomalalar quyidagi-lar natijasida yuzaga keladi: 

a) buxgalteriya hisobotining buzilishi:
oldingi davrlarda hisobdan o‘chirilgan hamda foydalilik xususiyat-larini to‘liq yoki qisman yo‘qotgan moddiy qiymatliklar inventarizatsiya ma’lumotlariga qo‘shilishi; yo‘ldagi tovarlarni yoki sotilib bo‘lingan to-varlarni ikki marta hisobga olish;

uchinchi shaxslar omborida saqlanayotgan ishlab chiqarish zaxi-ralari qoldig‘ining oshirib ko‘rsatilishi; komissiyaga qabul qilingan ya’ni balansdan tashqari schyotlarda hisobda turgan tovar-moddiy zaxiralar ham inventarizatsiya ma’lumotlariga qo‘shilishi va shunga o‘xshash;

b) suyiste’mol qilishlar:

korxonaning bir necha xodimlari xatti-harakati yoki saqlash ustidan yetarli nazorat o‘rnatilmaganligi oqibatida qiymatliklarning o‘g‘irlanishi;

olingan tovarlar hujjatlarda ko‘rsatilganidan kam yoki sifatsiz bo‘lsa, ularni qabul qilish uchun mas’ul shaxslarning mol yetkazib beruvchi-lardan pora (pul yoki sovg‘a ko‘rinishidagi buyum) olish hollari;

haqiqatda yo‘q xaridorlarning rekvizitlarini ko‘rsatish yo‘li bilan jo‘-natish hujjatlarini qalbakilashtirish. 

Yuqorida ko‘rsatilganidek, hisobot davri davomida to‘liq yoki to‘g‘ri aks ettirilmaganligi sababli yil oxirida zaxiralar oshirib yoki pasaytirib ko‘rsatilishi mumkin. 

Xaridlar quyidagi ikkita holning bittasi sababli pasaytirib ko‘rsatilishi mumkin. 

1) muomalalarni hisobda aks ettirmaslik. Bunday muomalalar kre-ditor qarzlarni tekshirish chog‘ida aniqlanishi mumkin. Masalan, buxgal-teriya hisobi registrlaridagi yozuvlarni taqdim qilingan, olingan moddiy qiymatliklar uchun mol yetkazib beruvchilarga to‘langanlikni isbotlovchi schyotlar, shartnomalar, isbotlovchi pul hujjatlari ma’lumotlari bilan so-lishtirib, auditor ayrim schyotlarning buxgalteriya hisobi registrlarida aks ettirilmay qolganligini aniqlashi mumkin. 

2) muomalalar noto‘g‘ri turkumlangan. 

Masalan, tovar-moddiy zaxiralarning sotib olish qiymati ularni sotib olish bilan bog‘liq bo‘lgan barcha xarajatlardan iborat. Lekin bunday sarf-larning bir qismi yoki ayrim turlari (masalan, sotib olinayotgan xomashyoning sifatini aniqlashga doir ekspert xizmati qiymati) tovar-moddiy zaxiralar qiymatiga qo‘shilmasdan, birdaniga sarflarga olib boril-gan bo‘lishi mumkin. 

Xaridlar hajmi qalbaki xaridlar yoki muomalalarni aks ettirish kabi xarajatlar noto‘g‘ri turkumlangan hollarda oshirib ko‘rsatilgan bo‘lishi mumkin. Bunday faktlarni aniqlash uchun xarajatlarni tanlab tekshirish va zarur analitik amallarni bajarish lozim. 

3. Tovar-moddiy zaxiralarning mavjudligi va saqlanishini nazorat qilishni tekshirish uslubiyati 
Ombor xo‘jaligining ahvoli va tovar-moddiy zaxiralar saqlanishini tekshirish eng muhim auditorlik amallaridan biri hisoblanadi. Korxona faoliyatining ushbu sohasini har tomonlama o‘rganish uchun auditor om-borlar, sexlar va ishlab chiqarish zaxiralari saqlanadigan boshqa joylarni tekshiradi. Bunda ishlab chiqarish zaxiralarini saqlash sharoitlari, yong‘in xavfining oldini olish, omborlarning qurilmalar, texnikalar, asboblar bilan jihozlanganligi va ularning to‘g‘ri ishlatilishi, ombor binolarini qo‘riqlash holati ham o‘rganiladi. Ombor xo‘jaligining qoniqarsiz tashkil etilganiligi tovar-moddiy zaxiralar saqlanishi ustidan ichki nazoratning past darajada ekanligidan dalolat beradi. 

O‘rganish jarayonida moddiy qiymatliklarni qabul qilish, saqlash va berishga aloqador xodimlarning moddiy javobgarliklarini tashkil etishga maxsus e’tibor qaratiladi. Xodimlarning huquq va burchlari, ularning ish tartibi, qiymatliklarni qabul qilish va berish hamda ularni hujjatlashtirish tartibi, omborlarda natural o‘lchovlarda hisobni yuritish, buxgalteriyaga hisobotlarni taqdim etish muddatlari ko‘rsatilgan standartlar yoki yo‘riqno-malarni ishlab chiqish va moddiy javobgar shaxslarga taqdim qilish mod-diy qiymatliklarni saqlashni ta’minlashning muhim shartlaridan biri hisob-lanadi. 

Tovar-moddiy zaxiralarni saqlash joylarini ko‘zdan kechirish chog‘ida moddiy javobgar shaxslardagi hujjatlar bo‘yicha ular qiymatliklarni qabul qilish va berishni rasmiylashtirish hamda omborxona hisobi daftari yoki kartochkalariga yozishni o‘z vaqtida amalga oshirilayotganligi tekshiriladi. Hisobga olinmagan oshiqcha materiallar va tayyor mahsulotlar quyidagi yo‘llar bilan vujudga kelishi mumkin:

*  tayyor mahsulotlarni tayyorlash chog‘ida xomashyolarni almashti-rish; xomashyo va materiallarni topshiruvchilarning og‘irlikdan urib qoli-shi, namligini oshirib ko‘rsatish va ularning navlarini pasaytirish; tayyor mahsulotlarni xaridorlarga jo‘natish chog‘ida o‘lchovdan, hisobdan va tarozidan urib qolishlar;

*  moddiy qiymatliklarni yuklash-tashish-tushirish yoki saqlash cho-g‘ida yo‘qolgan deb asossiz dalolatnomalar tuzish va shunga o‘xshash. 

Hisobga olinmagan oshiqcha materiallar, odatda, alohida saqlanadi. Ularni aniqlash uchun omborxona hisobi daftari yoki kartochkalari ma’lu-motlaridan foydalaniladi. Agar hisobga olinmagan oshiqcha materiallar bo‘lsa, alohida turdagi materiallarning ma’lum davrlardagi chiqimi, qoi-dagi ko‘ra, ularning kirimidan oshib ketadi (qizil bilan chiqish). Bunday oshiqcha sarflashlar shu nomdagi materiallarning keyingi tushumlari va kirimlari hisobidan qoplanadi. 

Ombor xo‘jaligini ko‘zdan kechirish va moddiy qiymatliklar saqlani-shining nazoratini hujjatlar asosida tekshirish bilan izchil amalga oshirish tovar-moddiy zaxiralarning saqlanishi to‘g‘risida asoslangan xulosalar qilish va profilaktik tadbirlar ishlab chiqish imkonini beradi. 

Tovar-moddiy zaxiralarni auditorlik tekshiruvdan o‘tkazish jarayonini ikki qismga bo‘lish mumkin:

1. Inventarizatsiya o‘tkazish orqali ularning haqiqatda mavjudligini aniqlash.
2. Moddiy qiymatliklarni hisob va hisobotda to‘g‘ri baholashni hamda aks ettirishni tekshirish. 

Auditorlik amallari inventarizatsiyagacha, inventarizatsiya vaqtida va undan so‘ng bajariladigan amallarga bo‘linadi. Inventarizatsiyani boshlagunga qadar auditor oldingi o‘tkazilgan inventarizatsiya natijalari to‘g‘risidagi ma’lumotlarni so‘rab olib, zaxiralarning tarkibiy va miqdoriy o‘zgarishlarini tahlil qiladi, zaxiralarni saqlash joylari haqida hamda in-venttarizatsiya ishlarining tashkil etilishi to‘g‘risida ma’lumotlar to‘playdi. 

Moddiy boyliklarni omborxona va boshqa saqlash joylarida hisobga olinishini tekshirish ularni inventarizatsiya qilishdan boshlanadi. Tekshi-rishni boshlashdan oldin auditor moddiy boyliklar saqlanadigan barcha joylarni aniqlash va tanlab inventarizatsiya o‘tkaziladigan boyliklar ro‘y-xatini alohida tuzishi lozim. 

Ish boshlanishidan oldin auditor korxona rahbari bilan inventarizatsiya komissiyasini tuzish to‘g‘risida kelishib oladi. Korxona rahbari bu haqda buyruq chiqaradi. Uning bir nusxasi inventarizatsiya o‘tkazish komissiyasi a’zoliriga beriladi, komissiya raisiga nazorat so‘rg‘ich (plomba)lagichi topshiriladi. 

Inventarizatsiya komissiyasi tarkibiga, odatda, moddiy javobgar shaxslardan tashqari, korxona rahbariyati vakillari, mutaxassislar ham kiritiladi. 

Agar moddiy javobgar shaxs mehnat ta’tilida yoki uzoq vaqtdan beri kasal bo‘lsa, ayrim auditorlar inventarizatsiya o‘tkazishni o‘sha shaxssiz bajarishga qaror qilib katta xatoga yo‘l qo‘yishadi. Vaholanki, moddiy boyliklar yetishmovchiligi aniqlangan taqdirda moddiy javobgar shaxs keyinchalik uni tan olmasligi va uning natijalariga e’tiroz bildirishi mumkin. 

Agar moddiy javobgar shaxs uzrli sabab bilan ishda bo‘lmasa, auditor omborxonani muhrlab qo‘yib, inventarizatsiya o‘tkazishni u ishga tush-gandan so‘ng bajarishi lozim. 

Auditor inventarizatsiya qilishni boshlashdan oldin omborchidan in-venttarizatsiya boshlanadigan sana uchun moddiy boyliklarning kirimi va chiqimi bo‘yicha hisobot tuzib, uning bir nusxasini tashkilot buxgal-teriyasiga topshirtiradi va ikkinchi nusxasini auditor o‘ziga oladi. Bundan tashqari, auditor moddiy javobgar shaxsdan boyliklarning kirimi va chi-qimiga doir barcha hujjatlar buxgalteriyaga topshirilganligi va ularda kirim qilinmay qolgan yoki chiqimga hisobdan o‘chirilmagan hech qanday mod-diy boyliklar yo‘qligi haqida tilxat oladi. Moddiy boyliklarni sotib olish uchun hisobdorlik summasi yoki ularni olish uchun ishonchnomaga ega shaxslardan ham shu mazmunda tilxat olinadi. 

Shundan so‘ng komissiya a’zolari moddiy boyliklarni tekshirishga kirishadi, ya’ni ularni tarozida tortish, qayta sanash yoki o‘lchab ko‘rish yo‘li bilan haqiqiy qoldiqlarini aniqlaydi. Auditorlar inventarizatsiyani boshlashdan oldin tarozilar va boshqa o‘lchash asboblarining aniq ish-lashiga ishonch hosil qilishlari lozim. Ayrim auditorlar tortish, o‘lchash, sanash ishlarini o‘zlari bajarishga harakat qilishadi, hisobchi xodim yoki moddiy javobgar shaxs bu vaqtda o‘lchash natijalarini qayd qilib turadi. Biroq, bunday qilish noto‘g‘ri. Auditor tortish, sanash, o‘lchash ishlarini to‘g‘ri bajarilayotganligini kuzatib turishi va natijalarini o‘zi yozib borishi lozim. Shuningdek, tushunmovchiliklar ro‘y bermasligi uchun moddiy javobgar shaxs ham tekshiruv natijalarini yozib borishi kerak. Vaqti-vaqti bilan bu yozuvlar solishtirilishi zarur. 

Moddiy boyliklarning har qaysi turi bo‘yicha inventarizatsiya qilish natijalari inventarizatsiya ro‘yxatida qayd qilinadi; bunday ro‘yxat moddiy boyliklar turgan yoki saqlanadigan joylar yoki ularning but saqlanishi uchun javobgar shaxslar bo‘yicha alohida-alohida tuziladi. 

Ular ro‘yxatlarda nomenklatura bo‘yicha va hisobga olishda qabul qilingan o‘lchov birliklarida (!) aks ettiriladi. Agar moddiy boyliklarni inventarizatsiya qilish vaqtida moddiy javobgar shaxs ba’zi narsalar bu korxonaga tegishli emasligini, ular bu yerda vaqtinchalik saqlanayotgan-ligini aytsa, auditor baribir ularni ro‘yxatga kiritishi lozim. Auditor bunday moddiy boyliklarning alohida ro‘yxatini tuzib, keyin qarama-qarshi tekshi-ruvda ular kimga tegishli ekanligini, Shuningdek, 002 balansdan tashqari schyotda hisobga olinishini aniqlashi lozim. 

Auditor tekshirish chog‘ida moddiy boyliklarning raqami, rusumi, nomiga alohida e’tibor berishi kerak. Chunki amaliyotda mavjud boylik-larning raqami va rusumlarini kirim hujjatlari hamda pasportlariga solish-tirib, bir yangi avtomobil dvigatelini boshqa eskisiga yoki kamyob avto-mashinani boshqa arzoniga almashtirib qo‘yish hollari ham uchraydi. 

Ba’zi moddiy boyliklar bo‘yicha namuna olish usulini qo‘llash tavsiya etiladi. Namunalar ikki nusxada olinadi va muhr bilan surg‘uchlanadi. Na-munaning bir nusxasi tegishli idishga solinib laboratoriyaga tahlil uchun topshiriladi. Ikkinchisi tilxat bo‘yicha korxonada qoldiriladi. Tilxat esa tekshiruvchiga beriladi. Tahlil uchun olingan namunalarga dalolatnoma tuzilib, unda korxonaning nomi, namunaning og‘irligi, hajmi, olingan joyi, saqlanayotgan joyning harorati ko‘rsatiladi. Namuna olish dalolatnomasini tekshiruvchilar va moddiy javobgar shaxslar imzolaydi. 

Inventarizatsiya ma’lumotlari bo‘yicha ro‘yxatlar tuziladi, ularni bar-cha komissiya a’zolari imzolaydi, moddiy javobgar shaxs esa har qaysi ro‘yxat bo‘yicha quyidagi mazmunda tilxat yozib beradi: «Ushbu invent-tarizatsiya ro‘yxatida qayd qilingan barcha moddiy boyliklarni ko-missiya mening ishtirokimda aslidan tekshirdi va ro‘yxatga kiritdi, bu borada inventarizatsiya komissiyasiga e’tirozim yo‘q. Ro‘yxatda qayd qilingan barcha boyliklar mening javobgarligimda saqlanmoqda»
Auditor hisobot yilining oxirgi yoki yangi yilning dastlabki kunlarida tekshirilayotgan korxona xodimlari tomonidan o‘tkazilayotgan inventari-zatsiyada qatnashishi mumkin. Biroq, inventarizatsiya ma’lum bir sana oralig‘ida o‘tkazilgan bo‘lsa, auditor inventarizatsiya o‘tkazilgan paytdan hisobot sanasigacha o‘tgan davrda zaxiralarning kirimi va chiqimini ko‘z-dan kechirib chiqishi zarur. Bu holda nakladnoylar, schyot-fakturalar, boj-xona deklaratsiyalari va shunga o‘xshash hujjatlar hisob ma’lumotlari bi-lan taqqoslanadi. 

Ishlab chiqarish zaxiralari bir necha omborlarda saqlanishi mumkin. Bu holda kamomadni yopish maqsadida zaxiralarni bir ombordan ikkin-chisga o‘tkazib qo‘yishning oldini olish uchun inventarizatsiyani barcha omborlarda bir vaqtning o‘zida o‘tkazish maqsadga muvofiqdir. Agar qan-daydir sabablarga ko‘ra bunday qilishning imkoni bo‘lmasa, auditor birin-chi omborda inventarizatsiya boshlangan paytdan boshlab, u oxirgi om-borda tugagunga qadar vaqt oralig‘ida zaxiralarning bo‘linmalar (ombor-lar) o‘rtasida biri-biriga o‘tishini ko‘zdan kechirib chiqishi zarur. 

Agar barcha omborlarni bir vaqtning o‘zida inventarizatsiyadan o‘t-kazish imkoni bo‘lmasa, ularning hammasini muhrlab qo‘yib, so‘ngra bir-ma-bir inventarizatsiya qilish va natijalarini rasmiylashtirish mumkin. 

Inventarizatsiya o‘tkazish chog‘ida auditorda zaxiralar to‘g‘risida da-lil-isbotlar olishda, texnologik jarayonlarning xususiyatlaridan kelib chi-qadigan murakkabliklar yuzaga kelishi mumkin. Buning uchun ayrim hol-larda mutaxassislar maslahatiga zarurat seziladi. 

Shuningdek, zaxiralarning miqdorini aniqlash bilan bog‘liq dalil-is-botlarni olishda ham murakkabliklar vujudga kelishi mumkin. Ular quyi-dagi shart-sharoitlardan kelib chiqadi:

a) tanlash usulining qo‘llanilishi. Ma’lumki, bitta tekshiruv doirasida barcha zaxiralarni yoppasiga tekshirishning imkoni yo‘q, ammo zaxiralar to‘g‘risidagi hisob yozuvlari ularning haqiqatdagi qoldiqlariga yaqqol mos kelmagan hollarda barcha tovar-moddiy zaxiralar tekshiruvdan o‘tkazilishi zarur;

b) auditorning zaxiralar saqlanadigan barcha joylarda bir vaqtning o‘zida ishtirok eta olmasligi;

v) nazorat amallarining xususiyatlari - takroran hisobga olish, taso-difan yoki ataylab hisobga olinmagan qiymatliklar yo‘qligiga ishonch hosil qilish zarur. Nazorat uchun o‘tkazilgan tekshiruvlar qiymatliklarni jamlash to‘g‘ri amalga oshirilganligiga ishonch hosil qilish imkonini beradi;

g) inventarizatsiya qilinadigan qiymatliklarning xususiyatlari (masa-lan, fermalarda pichan g‘arami, elevatordagi don uyumi va h. k. ). Bunday hollarda auditor maxsus o‘lchash, baholash usullaridan foydalanib, bu vaqtda zaxiralarning bir qismi o‘lchanadi va so‘ngra ularning umumiy miqdori aniqlanadi. 

Bunday tekshiruv natijalarining to‘g‘riligi ularni buxgalteriya hisobi va ombor hisobi ma’lumotlari bilan solishtirish orqali amalga oshiriladi. 

Ayrim turdagi zaxiralar mavjudligini oddiy hisob-kitob yo‘li bilan tekshirish mumkin emas. Masalan, ishlab chiqarish jarayoni uzluksiz ke-chadigan - qayta ishlash, sanoat ishlab chiqarishi kabilarda. Bunday holda auditor ichki nazorat amallariga tayanishi hamda bunday moddiy qiymat-liklarni inventarizatsiya qilish uchun mijoz ruxsati bilan ekspertlar jalb qilishi mumkin. 

Ayrim hollarda bir qator sabablarga ko‘ra inventarizatsiya o‘tkazish imkoni bo‘lmaydi. Masalan, audit o‘tkazish uchun shartnoma tuzish pay-tiga, yil oxirida mijoz tomonidan inventarizatsiya o‘tkazib qo‘yilgan va uni takroran o‘tkazishdan bosh tortsa yoki inventarizatsiya o‘tkazish juda qimmat bo‘lgan hollarda. Bu holda auditor matematik metodlarni qo‘llashi mumkin. Ular ma’lum darajadagi ehtimol bilan zaxiralar miqdorini baho-lashga imkon beradi. Shunday holat yuzaga kelishi mumkinki, mijoz yoppasiga inventarizatsiya o‘tkazishni istaydi, ammo auditorning iltimo-siga ko‘ra tovar-moddiy zaxiralarning bir qismi inventarizatsiya qilinadi. 

Inventarizatsiya ishlari yakunlanib, tegishli tarzda rasmiylashtirilgan-dan so‘ng inventarizatsiya ma’lumotlari bilan buxgalteriya hisobi ma’lu-motlari taqqoslanib, tafovutlar aniqlanishi lozim. Bu ish taqqoslash qayd-nomalari tuzish yo‘li bilan amalga oshiriladi. 

Agar inventarizatsiya natijasida mavjud boyliklar qoldiqlarining bux-galteriya hisobi ma’lumotlaridan farq qilishi aniqlansa, auditor rasmiylash-tirilgan ro‘yxatni taqqoslash qaydnomasi tuzish uchun buxgalteriyaga top-shiradi. 

Taqqoslash qaydnomalari faqat hisobga olish ma’lumotlaridan farq qilganligi aniqlangan moddiy boyliklar bo‘yicha tuziladi. Ularni auditor, bosh buxgalter va moddiy javobgar shaxs imzolaydi. Agar kamomadlar yoki oshiqchaliklar aniqlansa, moddiy javobgar shaxs bu haqda yozma tu-shuntirish beradi. Boyliklarning tabiiy kamayishidan ortiq kamomadi ayb-dor hisobiga yoziladi, oshiqcha chiqqan boyliklar esa kirim qilinadi. Bir tekshiriladigan davr ichida bir moddiy javobgar shaxsga tegishli bir xil nomdagi moddiy boyliklar qayta xillash (navlarga ajratish) natijasida aniq-langan oshiqchaliklar va kamomadlarning o‘zaro o‘rnini qoplashga istisno tariqasida ruxsat beriladi. Moddiy boyliklarning tabiiy kamayish me’yori-dan ortiqcha kamomadlari va buzilishdan yo‘qotishlari aniq aybdorlari no-ma’lum bo‘lgan hollarda korxona daromadi hisobidan qoplanadi. 

Taqqoslash qaydnomasini mazkur korxona buxgalteriyasi tuzsa ham auditor uning to‘g‘ri tuzilganligini va unda buxgalteriya xodimlari tomoni-dan qayd qilingan raqamlar buxgalteriya ma’lumotlariga mos kelish-kel-masligini tekshirib ko‘rishi lozim. 

Shuningdek, inventarizatsiyada aniqlangan, tovar moddiy zaxiralar ka-momadi va oshiqcha chiqishini buxgalteriya hisobida aks ettirish va soliq-qa tortish masalalari ham o‘rganiladi. 

Inventarizatsiyada aniqlangan tovar-moddiy zaxiralar (TMZ) ka-momadi buxgalteriya hisobida quyidagi tartibda aks ettiriladi:

Kam chiqqan TMZ larning haqiqiy qiymati (balans qiymati) bo‘-yicha hisobdan o‘chirilishi. 

Debet 9220 «Boshqa aktivlarning chiqimi» schyoti

Kredit 1000-«Materallarni hisobga oladigan schyotlar» (1010-1090)

Agar baholash natijasida TMZ larning bozor qiymati (undi-riladigan summa) kam chiqqan TMZ lar haqiqiy qiymatidan yuqori bo‘lsa, olingan daromad summasi buxgalteriya hisobida quyidagicha aks ettiriladi:

a) kam chiqqan TMZ larning bozor qiymatiga

Debet 9430-«Boshqa operatsion xarajatlar» schyoti

Kredit 9220 «Boshqa aktivlarning chiqimi» schyoti

b) aybdor shaxslar yoki moddiy javobgar shaxslardan undirib olinishi lozim bo‘lgan bozor qiymatida

Debet 4730-«Moddiy zararni qoplash bo‘yicha xodimlarning qarzlari» schyoti

Kredit 9430-«Boshqa operatsion xarajatlar» schyoti

v) aybdor shaxslar yoki moddiy javobgar shaxslardan undirilishi lozim bo‘lgan summa va TMZ larning haqiqiy qiymati o‘rtasidagi farq summaga

Debet 9220 «Boshqa aktivlarning chiqimi» schyoti

Kredit 9320-«Boshqa aktivlarning chiqimidan olingan foyda» schyoti 

Olingan daromad summasi umumiy belgilangan tartibda soliqqa tortiladi. 

Agar baholash natijasida kam chiqqan TMZ larning bozor qiy-mati (undiriladigan summa) haqiqiy qiymatidan past bo‘lsa, ko‘rilgan zarar summasi buxgalteriya hisobida quyidagi tarzda aks ettiriladi:

a) kam chiqqan TMZ larning bozor qiymatiga

Debet 9430-«Boshqa operatsion xarajatlar» schyoti

Kredit 9220-«Boshqa aktivlarning chiqimi» schyoti

b) aybdor shaxslar yoki moddiy javobgar shaxslardan undirilishi lozim bo‘lgan bozor qiymatiga

Debet 4730-«Moddiy zararni qoplash bo‘yicha xodimlarning qarzlari» schyoti

Kredit 9430-«Boshqa operatsion xarajatlar» schyoti

v) aybdor shaxslar yoki moddiy javobgar shaxslardan undirilishi lozim bo‘lgan summa va TMZ larning haqiqiy qiymati o‘rtasidagi farq summaga

Debet 9430-«Boshqa operatsion xarajatlar» schyoti

Kredit 9220 «Boshqa aktivlarning chiqimi» schyoti

Ko‘rilgan zarar summasi daromad (foyda) solig‘ini hisoblashda umu-miy belgilangan tartibda soliqqa tortiladigan bazaga qo‘shiladi. 

TMZ lar kamomadining aniq aybdorlari topilmagan yoki moddiy javobgar shaxslardan undirib olish imkoni bo‘lmagan hollarda TMZ larni hisobdan o‘chirish quyidagi tartibda amalga oshiriladi:

a) haqiqiy qiymati bo‘yicha

Debet 9220 «Boshqa aktivlarning chiqimi» schyoti

Kredit 1000-«Materallarni hisobga oladigan schyotlar» (1010-1090)

b) ko‘rilgan zarar summasiga

Debet 9430-«Boshqa operatsion xarajatlar» schyoti

Kredit 9220 «Boshqa aktivlarning sotilishi va turli chiqimi» schyoti

Ko‘rilgan zarar summasi daromad (foyda) solig‘ini hisoblashda umu-miy belgilangan tartibda soliqqa tortiladigan bazaga qo‘shiladi. 

Inventarizatsiyada aniqlangan TMZ larning oshiqcha chiqishi quyidagi tartibda baholanadi va balansga qabul qilinadi:

a) tovarlar mazkur turdagi yoki shularga o‘xshash tovarlarning oshiqcha chiqishlar aniqlangan paytdagi bozor qiymati bo‘yicha baholanadi va balansga kirim qilinadi. 

b) tayyor mahsulotlar oshiqcha chiqishlar aniqlangan paytdagi haqiqiy ishlab chiqarish tannarxi bo‘yicha balansga kirim qilinadi. 

v) materiallar, inventar va xo‘jalik ashyolari mazkur turdagi yoki shularga o‘xshash materiallar yoki inventar va xo‘jalik ashyolarining oshiqcha chiqishi aniqlangan paytdagi haqiqiy qiymati (balans qiy-mati) bo‘yicha balansga kirim qilinadi. 

g) iventarizatsiyada aniqlangan TMZ larning oshiqcha chiqish summalari buxgalteriya hisobida quyidagicha aks ettiriladi:

Debet –Tovar moddiy zaxiralarni hisobga oladigan schyotlar (1010-1090, 2810, 2820, 2910-2990)

Kredit 9320-«Boshqa aktivlarni chiqimidan olingan foyda» schyoti;

Ushbu summa belgilangan tartibda joriy davr uchun soliqqa tor-tiladi. 

Kamomadlar summasining aybdor shaxslar yoki moddiy javobgar shaxslardan undirilishi buxgalteriya hisobida quyidagicha aks ettiriladi. 

Debet 5010-«Milliy valutadagi pul mablag‘lari» schyoti yoki Debet 6710 – «Mehnat haqi bo‘yicha xodimlar bilan hisob-kitoblar» schyoti

Kredit 4730-«Moddiy zararni qoplash bo‘yicha xodimlarning qarz-lari» schyoti yoki 

Kredit 4890-»Boshqa debitorlarning qarzlari» schyoti

Moddiy boyliklarning but saqlanayotganligini tekshirishda moddiy boyliklarning to‘liq kirim qilinganligini va chiqimga to‘g‘ri hisobdan o‘chirilganligini aniqlash muhim o‘rin egallaydi. Chunki ayrim hollarda ortiqcha xomashyo hosil qilinib, undan noqonuniy maqsadlarda «chapga ketadigan» mahsulot ishlab chiqarishga yo‘l ochib beriladi. 

Odatda, moddiy boyliklarni kirim qilishni nazorat qilish mol yetkazib beruvchilardan kelib tushgan hisob-kitob hujjatlarini tekshirish yo‘li bilan amalga oshiriladi. Bunday hujjatlar jumlasiga to‘lov talabnomalari, schyot-fakturalar, turli ilovalar (spetsifikatsiyalar, sertifikatlar, sifat yorliqlari va hokazo) qo‘shib yuboriladigan tovar-transport yuk xat (nakladnoy)lari kiradi. 

Korxonaga keltirilgan moddiy boyliklar tegishli omborxonaga o‘z vaqtida kirim qilinishini yoki agar ular darhol sexga beriladigan bo‘lsa, omborxona orqali rasmiylashtirilib, bu haqda hujjatlarda qayd qilinadi. 

Shunday qilib, bu holda omborxona xodimi moddiy boyliklarning mavjudligi va sexga berilganligini tasdiqlaydi. Bundan tashqari, moddiy boyliklarni tekshirishda auditor quyidagilarni aniqlashi lozim:

* yo‘ldagi moddiy boyliklar va fakturasiz jo‘natilgan moddiy boylik-larni hisobga olish ishlari to‘g‘ri bajarilishini; balansda ko‘rsatilgan, yo‘l-dagi moddiy boyliklar qoldiqlarining haqqoniyligi;

* 10-«Materiallarning pul ifodasidagi harakati» qaydnomasining to‘g‘ri yuritilishini; zimmalarida moddiy boyliklar qoldiqlari hisobda tur-gan moddiy javobgar shaxslarning hammasi ham har oyda moddiy hiso-botlarni topshirishini; aytilgan hisobotlar topshirilmay turib(moddiy javob-gar shaxsning kasalligi yoki boshqa sabablarga ko‘ra) korxona rahbarining alohida farmoyishi bo‘yicha materiallar hisobdan chiqarilishini va hisob-dan chiqarilgan materiallarning soni va qiymatiga keyin topshirilgan hiso-bot bo‘yicha o‘zgartirishlar qilinishi;moddiy boyliklar ishdan bo‘shagan xodimlar hisobida turgan hollar borligini (agar bor bo‘lsa, buning sabab-larini va aybdor shaxslardan ularning qiymatini undirish uchun qanday choralar ko‘rilganligini );kelib tushgan(mol yetkazib beruvchilardan va hokazo) moddiy boyliklar hisob baholari bo‘yicha qiymatining 6 yoki 7-jurnal orderlarda aks ettirilgan baholar bo‘yicha qiymatiga mos kelishini; sarflangan va sotilgan materiallar hamda foydalanishga berilgan va ishga yaroqsizligi tufayli hisobdan chiqarilgan arzon baholi va tez eskiruvchi buyumlarning eskirishi tegishli balans schyotlarida to‘g‘ri hisobga olin-ganligini; moddiy boyliklarning amaldagi tannarxini ularning hisob baho-lari bo‘yicha qiymatidan farqi to‘g‘ri aniqlanganligini va hisobdan chi-qarilganligini; hisob baholarini qo‘llash qiyin bo‘lgan inflatsiya sharoit-larida moddiy boyliklarni baholash usuli borasida korxonada qanday hisob yuritish siyosati qo‘llanilayotganligini; transport-tayyorlov xarajatlarining tarkibi to‘g‘ri aniqlanganligi va hisobga olinayotganligi; moddiy boyliklar-ning harakatiga doir muomalalar 16-qaydnomada to‘g‘ri va to‘liq aks ettirilganligini;jo‘natilgan moddiy boyliklar uchun xaridorlar zimmasidagi qarzlarning haqqoniyligini; da’vo qilish muddati tugagan, to‘lash muddati o‘tkazib yuborilgan qarzlarning bor-yo‘qligini;xaridorlar tomonidan qis-man akseptlangan yoki bankka to‘liq summada to‘lash rad qilingan, bank-ka inkassaga qo‘yilgan schyotlar bor-yo‘qligini, bunday hollarda qanday choralar ko‘rilganligini;

* omborxona xo‘jaligining ahvolini;moddiy boyliklarning saqlanish sharoitlarini; materiallar miqdor va sifat ko‘rsatgichlari bo‘yicha to‘g‘ri qabul qilinganligini;moddiy javobgar shaxslar tomonidan moddiy boylik-larni saqlash va hisobga olish tartibi to‘g‘risidagi yo‘riqnomaning bajarili-shini, ularni saqlash qoidalarining buzilish sabablarini; korxona omborxo-nasi hududidan moddiy boyliklarning transportda yoki transportsiz olib chiqib ketilishi ustidan nazoratning ta’minlanishini; omborxona binolari-ning texnik holatini;

* moddiy boyliklar biriktirib qo‘yilgan xodimlar bilan to‘liq moddiy javobgarlik to‘g‘risida yozma shartnoma tuzilganligini; moddiy boyliklar-ning omborxonadagi harakati to‘g‘ri va o‘z vaqtida rasmiylashtirilishini; ishonchnomalarni berish va ulardan foydalanishga doir hisobotlar tuzish qoidalariga rioya qilinishini;

* moddiy boyliklarning ishlab chiqarishga to‘g‘ri hisobdan chiqari-lishini; amaldagi me’yorlarning hozirgi zamon texnologiyasi va ishlab chi-qarishning tashkil qilinish darajasiga muvofiqligini;materiallarni qayta ish-lash uchun chetga berishning to‘g‘ri rasmiylashtirilishini; moddiy boylik-larni saqlash va tashishda tabiiy kamayish me’yorlariga muvofiq ularning kamomadi va yo‘qolishlarini hisobdan chiqarishning asoslanganligi va boshqa shularga o‘xshashlarni. 

4. Tovar-moddiy zaxiralar buxgalteriya hisobini tekshirishning xususiyatlari 
Tovar-moddiy zaxiralarining to‘liq kirim qilinishini tekshirish cho-g‘ida auditor mol yetkazib beruvchilar bilan hisob-kitoblarning shakllari va shartlarini, tanlangan baholash usulini, sotib olingan qiymatliklar bo‘yi-cha QQSni qoplash tartibini hisobga olishi zarur. 

Tovar-moddiy zaxiralarining tushumi va kirim qilinishi mol yetkazib beruvchilar bilan tuzilgan shartnomalar va kuzatib boruvchi hujjatlar (to-var-transport nakladnoylari, schyot-fakturalar, qodoqlash (upakovka) yor-liqlari, sifat guvohnomasi, qabul kvitantsiyasi va boshqalar) asosida tek-shiriladi. 

Omborxona kirim hujjatlarini mol yetkazib beruvchilarning kuzatib boruvchi hujjatlari yoki materiallarni chakana savdoda naqd pulga sotib olish hujjatlari bilan solishtirish omborxonada sodir bo‘lgan kirim muoma-lalarini tekshirishning umumiy usuli hisoblanadi. 

Tezkor va xizmat yuzasidan uzatiladigan axborotlar ham auditorlik tekshiruvning obyekti hisoblanadi. Masalan, kelgan yuklarni hisobga olish jurnalidan moddiy qiymatliklarning assortimenti va yetkazib berish mud-datlari to‘g‘risidagi ma’lumotlarni mol yetkazib beruvchilar bo‘yicha olish mumkin. Auditor bunday hisobning mijoz-korxonada qanday tashkil etil-ganligini o‘rganadi. Xususan, har bir mol yetkazib beruvchi bo‘yicha shartnomada materiallarning yetkazib berilish muddatlari va assortimenti ko‘rsatilayotganligi, hamda haqiqatda olingan materiallarning assortimen-ti, olinish sanasi ko‘rsatilgan holda qabul qilinganligi tekshiriladi. Operativ hisobda keltirilgan axborotlarning ishonchliligini aniqlash uchun auditor ularni buxgalteriya hisobida aks ettirilgan ma’lumotlar bilan taqqoslaydi. Kelayotgan yuklarni hisobga olish jurnali va mol yetkazib berish shart-nomalarini hisobga olish kartochkalaridagi yozuvlar bo‘yicha auditor tek-shirilayotgan davr ichida qanday mol yetkazib berishlar amalga oshiril-ganligini aniqlashi mumkin. 

Agar moddiy qiymatliklar jismoniy shaxslardan yoki yuridik shaxs huquqiga ega bo‘lmagan tadbirkorlardan naqd pulga sotib olingan bo‘lsa, auditor xarid dalolatnomalarining mavjudligi va to‘g‘ri rasmiylashtiril-ganligiga e’tibor qaratadi. Xarid dalolatnomasida quyidagi majburiy rekvi-zitlar bo‘lishi lozim: sotuvchining pasport ma’lumotlari, moddiy qiymat-liklarning nomi, miqdori va qiymati. 

Olingan moddiy boyliklarni rasmiylashtiradigan ichki hujjatlarga yuk-ni qabul qilib oluvchi shtampasi bosilgan mol yetkazib beruvchilarning kuzatib boruvchi hujjatlari, kirim dalolatnomalari, kirim orderlari va yukni qabul qilish tartibiga ko‘ra ayrim boshqa hujjatlar kiradi. 

Sotib olingan moddiy boyliklarning to‘g‘ri baholanishi va to‘liq kirim qilinishini tekshirishni boshlashda auditor moddiy boyliklarni hisobga ola-digan vedomostlarda aks ettirilgan jami summalarning boshqa hisob regist-rlari ma’lumotlariga mosligini aniqlaydi. 

6010 - «Mol yetkazib beruvchilar va pudratchilarga to‘lanadigan schyotlar» (joriy qismi) va 7010 - «Mol yetkazib beruvchilar va pudrat-chilarga to‘lanadigan schyotlar» (uzoq muddatli qismi) bo‘yicha sintetik hisob registrlari ma’lumotlari hamda omborxonalarning kirim hujjatlari bo‘yicha auditor olingan materiallarning miqdorini va yuklarni qabul qili-shning to‘g‘ri rasmiylashtirilishini aniqlaydi. Buning uchun mol yetkazib beruvchilarning puli to‘langan schyotlari va boshqa to‘lov hujjatlarini kirim orderlari, qabul qilish dalolatnomalari hamda omborxona hisobi kartochkalaridagi yozuvlar bilan taqqoslaydi. 

Moddiy boyliklarning to‘liq kirim qilinganligini tekshirishda auditor mol yetkazib beruvchilarning hisobga olinmagan schyotlarini aniqlash maqsadida, mol yetkazib beruvchilardan kreditor qarzlarning haqqoniyli-giga e’tibor qaratadi. Buning uchun u buxgalteriya hisobi registrlaridagi yozuvlarni taqdim qilingan schyotlar, shartnomalar va mol yetkazib be-ruvchilarga to‘langanlik to‘g‘risidagi pul hujjatlari ma’lumotlari bilan so-lishtiradi. 

Tovar-moddiy zaxiralarining kirimiga doir muomalalarni hujjatlar bo‘yicha tekshirish chog‘ida qabul qilishning miqdor va sifat qoidalariga rioya qilinishi; qabul qilish dalolatnomalari, tijorat dalolatnomalari, qabul qilishda aniqlangan tafovut dalolatnomalarining to‘g‘ri rasmiylashtirilishi; moddiy javobgar shaxslar hisobotlari va isbotlovchi hujjatlar reestrlarining buxgalteriyaga o‘z vaqtida taqdim qilinishi aniqlanadi. Tafovutlar aniqlan-ganida hujjatlarni qarama-qarshi tekshiruvdan o‘tkazish zarur. 

Moddiy boyliklarning to‘liq kirim qilinganligini tekshirishda ichki hujjatlar mol yetkazib beruvchilarning kuzatib boruvchi hujjatlari bilan solishtiriladi. Auditor olingan moddiy boyliklar sifati va miqdoridagi tafo-vutlarning dalolatnomalar bilan to‘g‘ri rasmiylashtirilganligi va mol yet-kazib beruvchilarga yoki transport tashkilotlariga (masalan, avtobaza, te-mir yo‘l kompaniyasi) o‘z vaqtida da’vo qo‘zg‘atilganligini o‘rganadi. Ay-rim hollarda bunday tafovutlar moddiy boyliklarni o‘zlashtirish va kamo-madni yashirish maqsadida qalbaki dalolatnomalarni rasmiylashtirish oqi-batida yuzaga kelishi mumkin. 

Zarur hollarda auditor moddiy boyliklarni kirim qilish uchun asos bo‘lgan hujjatlarni ularning mol yetkazib beruvchilarda saqlanayotgan nusxalari bilan solishtirib, qarama-qarshi tekshiruv ham o‘tkazadi. 

Korxonaga tegishli bo‘lmagan, ammo uning ixtiyorida saqlanayotgan yoki ishlatilayotgan tovar-moddiy zaxiralar shartnomalar shartlariga mu-vofiq, shartnomada ko‘rsatilgan bahoda balansdan tashqari schyotlarda aks ettiriladi. 

Mas’ul saqlash uchun qabul qilingan moddiy boyliklar hamda buyurt-machining xomashyosi sifatida qayta ishlashga qabul qilingan xomashyo va materiallar korxonaning o‘ziga tegishli ishlab chiqarish zaxiralaridan alohida saqlanishi va hisobga olinishi lozim. Bunday moddiy boyliklar №21 BHMS ga muvofiq 002 - «Mas’ul saqlashga olingan tovarmoddiy boyliklar» va 003-«Qayta ishlashga qabul qilingan materiallar» degan ba-lansdan tashqari schyotlarda hisobga olinishi lozim. 

Hujjatsiz (schyot-fakturasiz) olingan materiallarni tekshirish ayrim xu-susiyatlarga ega. Ular 6010 - «Mol yetkazib beruvchilarga va pudrat-chilarga to‘lanadigan schyotlar» (joriy qismi) yoki 7010 - «Mol yetkazib beruvchilar va pudratchilarga to‘lanadigan schyotlar» (uzoq muddatli qis-mi) schyoti bo‘yicha yuritiladigan hisob registrida har bir olingan material-lar bo‘yicha alohida so‘nggi kirim qilingan partiya bahosi bo‘yicha aks ettirilishi lozim. Bunda raqam o‘rniga «N» harfi (fakturlanmagan) qo‘yi-ladi. Auditor bunday moddiy boyliklarni kirim qilishga doir yozuv hisobda qanday aks ettirilganligini aniqlashi zarur. Chunki keyingi oyda mol yetkazib beruvchilar hujjatlarining kelib tushishiga qarab, ushbu yozuvlar mol yetkazib beruvchilarning hisob-kitob hujjatlariga asosan material-larni haqiqiy sotib olish bahosi bo‘yicha kirim qilish bilan bir vaqtning o‘zida tuzatilishi (storno qilinishi) kerak. 

Hujjatsiz mol olingan holatlar mavjud bo‘lganida auditor quyidagi-larni tekshiradi: 

* qabul qilish dalolatnomalarini tuzish tartibiga qanday rioya qilina-yotganligi;

* hujjatlarsiz olingan moddiy boyliklarni kirim qilishning to‘liqligi va to‘g‘riligi;

* baho belgilashning to‘g‘riligi;

* mol yetkazib beruvchilarning qarama-qarshi hujjatlari kelib tush-ganda qilingan tuzatish (korrektirovka) larning to‘g‘riligi (buning uchun auditor qabul qilish dalolatnomalaridagi yozuvlarni keyinchalik olingan mol yetkazib beruvchilar hujjatlarining ma’lumotlari bilan solishtirishi zarur). 

Agar mijoz-korxona hisobida yo‘lda kelayotgan ya’ni puli to‘langan, lekin hali oy oxirigacha kelib tushmagan moddiy boyliklar mavjud bo‘lsa, u holda auditor bunday moddiy boyliklar qiymatini buxgalteriya hisobi va balansda aks ettirishning ishonchliligini tasdiqlashi uchun ular keyinchalik olinganligi va puli to‘langanligi yoki balans tuzilayotgan sanaga kreditor qarzlar tarkibiga kiritilganligiga ishonch hosil qilishi zarur. 

Auditor korxonada bunday moddiy boyliklarni hisobga olishning mavjud ikkita variantidan qaysi birisi qo‘llanilayotganligini aniqlashi ke-rak. Birinchi variant qo‘llanilganda ushbu materiallar qiymati har oy oxirida quyidagi buxgalteriya yozuvi bilan rasmiylashtiriladi:

Debet 1510 - «Materiallarni tayyorlash va sotib olish» schyoti Kredit 6010 - «Mol yetkazib beruvchilar va pudratchilarga to‘lanadigan schyot-lar» (joriy qismi) yoki 7010 - «Mol yetkazib beruvchilar va pudrat-chilarga to‘lanadigan schyotlar» (uzoq muddatli qismi). 

Auditor bunday mol yetkazib berishlar bo‘yicha kreditor qarzlar mavjudligini tekshiradi. Chunki keyingi oyning boshida ushbu yozuv tuzatilishi (storno qilinishi) lozim. Yetib  kelmagan yuklar uchun mol yet-kazib beruvchilarga to‘langan summalar yuk yetib  kelgunga qadar debitor qarz sifatida hisobda turishi davom etishi lozim. 

Ikkinchi variantda bunday yozuvlar materiallarning haqiqatda kelib tushishidan qat’i nazar, mol yetkazib beruvchilarning korxonaga kelib tushgan hisob-kitob hujjatlariga asosan bir oy davomida amalga oshiriladi. 1510 - «Materiallarni tayyorlash va sotib olish» schyotida ayrim sanalarga debet qoldig‘i qolishi mumkin. Bunday debet qoldiqlar puli to‘langan, am-mo oy oxirida hali xo‘jalikka yetib kelmagan yuklarning qiymatini bildira-di. Ushbu yo‘lda kelayotgan moddiy boyliklarning qoldiqlari buxgalteriya balansining «Ishlab chiqarish zaxiralari» moddasiga qo‘shib aks ettirilishi lozim. 

Ayrim paytlarda korxonalar balansning «Boshqa debitorlar» moddasi-da materiallarni qabul qilishda aniqlangan kamomadlarni, mol yetkazib beruvchilar bilan hisob-kitoblar bo‘yicha har xil da’vo summalarini, puli to‘langan va uzoq vaqt davomida kirimga olinmagan (ayrim paytlarda o‘g‘irlangan bo‘lishi ham mumkin) moddiy boyliklar uchun debitorlik qarzlarni aks ettiradi. Shuning uchun 6010 va 7010 schyotlar bo‘yicha yuritiladigan registrdagi hisob yozuvlarining puli to‘lanib, lekin hali yo‘lda kelayotgan moddiy boyliklar uchun hisob-kitoblar qismi navbatdagi tekshiruv obyekti bo‘lishi lozim. To‘liq to‘langan, lekin uzoq vaqt davomi-da xo‘jalikka kelib tushmagan moddiy boyliklar aks ettirilgan har bir hisob-kitob (to‘lov) hujjati bo‘yicha tovar-transport nakladnoylari (kvitant-siyalari) va schyotlarni to‘lovga taqdim qilish uchun asos bo‘ladigan bosh-qa hujjatlar puxta tekshirilishi zarur. Zarur hollarda auditor ushbu yozuv-larni mol yetkazib beruvchilarning o‘zaro bog‘liq bo‘lgan dastlabki hujjat-lari va hisob registrlari bilan taqqoslaydi (qarama-qarshi tekshiruv o‘tka-zadi). 

Tovar-moddiy zaxiralarni auditorlik tekshiruvidan o‘tkazish chog‘ida auditor olinayotgan moddiy boyliklar bo‘yicha QQSning hisobda aks ettirilishini ham tekshiradi. 

Mol yetkazib beruvchining hisob-kitob hujjatlarida alohida qator bilan ajratib ko‘rsatilib, xaridor korxonaga to‘lov uchun taqdim qilinadigan QQS summasi 4410 - «Soliqlar va yig‘imlar bo‘yicha bo‘nak to‘lovlar» schyotining debeti va 6010 - «Mol yetkazib beruvchilar va pudratchilarga to‘lanadigan schyotlar» schyotining kreditida aks ettiriladi. To‘langan QQS summalari ishlab chiqarish zaxiralarining sotib olish qiymatiga ki-ritilmaydi ya’ni 1010-1090 yoki 1510 schyotlar debetiga olib borilmaydi. 

4410 - «Soliqlar va yig‘imlar bo‘yicha bo‘nak to‘lovlar» schyotining istalgan hisobot sanasiga debet qoldig‘i sotib olingan, lekin hali puli to‘lanmagan moddiy boyliklarga tegishli bo‘lgan QQS summasini bil-diradi. Ushbu summa balans aktivining II bo‘limida tegishli modda bo‘yi-cha ajratib ko‘rsatiladi. 

Auditor sotib olinadigan zaxiralarning maqsadli tayinlanishi yoki qan-day maqsadlar uchun ishlatilishiga ko‘ra, QQS summasini hisobdan o‘chi-rish tartibiga e’tibor qaratishi zarur. Chunki moddiy resurslarni ishlab chi-qarishga sarflash me’yoriga qarab, ularga tegishli bo‘lgan QQS summasi 6410 - «Budjetga to‘lovlar bo‘yicha qarzdorlik (turlari bo‘yicha)» schyot debeti va 4410 -«Soliqlar va yig‘imlar bo‘yicha bo‘nak to‘lovlar» schyoti kreditida; moddiy boyliklarni boshqa korxonalarning ustav kapitaliga moliyaviy qo‘yilma sifatida, hamda ularni tekinga berish chog‘ida QQS summasi 9220-«Boshqa aktivlarning chiqimi» schyoti debeti va 4410-«Soliqlar va yig‘imlar bo‘yicha bo‘nak to‘lovlar» schyoti kreditida aks ettiriladi. Shuningdek, QQS bo‘yicha yakuniy hisob-kitob 6410 schyot debeti va 4410 schyot krediti bo‘yicha aks ettiriladi. 

Sotib olingan moddiy boyliklarga doir QQS faqat quyidagi qonun-chilik shart-sharoitlari bajarilgandagina budjetdan qoplanadi:

*  QQS dastlabki va hisob-kitob hujjatlarida alohida satr bilan ajratib ko‘rsatilganida;

*  moddiy boyliklar haqiqatda qabul qilinganida;

*  moddiy boyliklar ishlab chiqarish ehtiyojlari uchun sotib olinganida. 

Barcha hollarda QQS faqat moddiy boyliklar kirim qilinganida va mol yetkazib beruvchilarga puli to‘langanidagina hisobdan o‘chiriladi. 

Amaliyotda korxonalar moddiy boyliklarni kirim qilmasdan turib, ya’ni tovar-moddiy zaxiralarni hisobda aks ettirish talablariga rioya qil-masdan hisobdan o‘chirish hollari ko‘p tarqalgan. Bu QQS bo‘yicha soliq bilan bog‘liq noxush oqibatlarga olib keladi. Masalan, auditor korxona tomonidan kabel sotib olinganligi va uning qiymati mol yetkazib beruvchi tomonidan taqdim qilingan schyotga muvofiq 120000 so‘m, QQS esa 24000 so‘mni tashkil etganligini aniqladi. Ushbu muomala mijoz-korxona buxgalteriya hisobida quyidagicha aks ettirilgan:

Debet 2010 - «Asosiy ishlab chiqarish» schyoti – kabel qiymati 120000 so‘mga

Kredit 6010 - «Mol yetkazib beruvchilar va pudratchilarga to‘lanadi-gan schyotlar» schyoti – kabel qiymati - 120000 so‘mga;

Debet 4410-«Soliqlar va yig‘imlar bo‘yicha bo‘nak to‘lovlar» schyoti- QQS summasi 24000 sumga

Kredit 6010 - «Mol yetkazib beruvchilar va pudratchilarga to‘lanadi-gan schyotlar» - QQS summasi 24000 so‘mga

Debet 6410 - «Budjetga to‘lovlar bo‘yicha qarzdorlik» schyoti - QQS summasi 24000 so‘mga

Kredit 4410 - «Soliqlar va yig‘imlar bo‘yicha bo‘nak to‘lovlar» schyoti - QQS summasi 24000 so‘mga. 

Ushbu vaziyatda auditor tomonidan tovar-moddiy zaxiralar qol-dig‘ining buzib ko‘rsatilishi va ular tannarxining hisobot davrida oshirib ko‘rsatilganligi to‘g‘risida xulosa qilingan. Chunki haqiqatda barcha ma-teriallar to‘laligicha hisobdan o‘chirilib ishlab chiqarish tannarxiga olib borilmagan. Bundan tashqari, barcha moddiy boyliklar o‘z vaqtida qabul qilinmaganligi munosabati bilan, soliq organlari QQSni hisobga o‘tka-zishga taqdim qilishni asossiz deb topishlari mumkin. 

Lekin ma’lum sharoitlarda qabul qilingan moddiy boyliklarga tegishli QQS, ularning haqiqiy sotib olish tannarxiga kiritilishi kerak. Xususan quyidagi hollarda:

*  ishlab chiqarish zaxiralari QQS solinmaydigan mahsulotlar ishlab chiqarish, ishlar bajarish yoki xizmatlar ko‘rsatish uchun ishlatilganida;

*  ishlab chiqarish zaxiralari chakana savdo tashkilotlari va aholidan naqd pulga sotib olinganida;

*  ko‘p marta ishlatiladigan idishlar sotib olinganida;

*  schyot-faktura va boshqa hisob-kitob hujjatlarida QQS ajratib ko‘r-satilmaganda. 

№4 – «Tovar-moddiy zaxiralar» nomli BHMSda tovar-moddiy zaxira-larini sotib olish xarajatlarining taxminiy tarkibi keltirilgan. Ularga, xusu-san, materiallarni tayyorlash va tashib keltirish, import bojxona to‘lovlari va yig‘imlari, mahsulotlarni sertifikatsiyalash xarajatlari, ta’minotchi va vositachi tashkilotlarga to‘langan komission to‘lovlar, soliqlar (korxona, keyinchalik qaytarib oladigan soliqlardan tashqari, masalan, qo‘shilgan qiymat solig‘i kabi), hamda tayyorlov-transport, xizmat ko‘rsatish va zaxiralarni sotib olish bilan bevosita bog‘liq bo‘lgan boshqa xarajatlar. Savdo diskontlari, chegirmalar va shunga o‘xshash summalar tovar – mod-diy zaxiralarni sotib olish xarajatlarini aniqlashda chegirib tashlanadi. 1610 - «Materiallar qiymatidagi farqlar» schyotida yoxud 1000 (1010-1090) – «Materiallarni hisobga oladigan schyotlar»da aniqlanib, hisobdan o‘chirilgan transport-tayyorlov sarflari yoki hisob baholaridan chetga chi-qishlarni tekshirishda transport tashkiloti yoki vositachi tashkilot to‘lovga taqdim qiladigan schyot, tovar-moddiy zaxiralar kirim qilinganidan so‘ng kechikib olingan holatlarga e’tibor qaratilishi kerak. Bunday holda trans-port sarflari materiallarni kirim qilishda ularning haqiqiy tannarxiga qo‘-shilishi mumkin emas. 

Korxonaning omborxona-tayyorlov apparatini saqlash uchun qilingan sarflari, uning hisob siyosatida ko‘rsatilgan qoidalarga muvofiq tayyorlan-gan materiallar tannarxiga qo‘shilishi mumkin. Bunday sarflar, odatda, hisobot oyining oxirida taqsimlanadi. 

5. Tovar-moddiy zaxiralarni kirim qilish va ishlab chiqarishga sarflash vaqtida baholashning to‘g‘riligini tekshirish 
Amaldagi qoidalarga muvofiq moddiy boyliklar hisob va hisobotda haqiqiy tannarxi bo‘yicha aks ettirilishi lozim. Haqiqiy tannarx ularni sotib olish uchun qilingan sarflar (transport - tayyorlov xarajatlari), ushbu resurslarni yetkazib beruvchi tomonidan taqdim qilingan qarz hisobiga sotib olganlik uchun to‘lanadigan foizlarni ham qo‘shgan holda aniqlanadi. Shuningdek, tashqi iqtisodiy va boshqa tashkilotlarga to‘langan xizmat haqlari, ustama haqlari, bojxona to‘lovlari, chet tashkilotlar tomonidan amalga oshirilgan saqlash, yuklash-tushirish va tashish xarajatlari (QQS siz) ham haqiqiy tannarxga qo‘shiladi. 

Moddiy boyliklarni baholashning to‘g‘riligi ko‘p jihatdan ularning analitik va sintetik hisobini tashkil etish hamda yuritishga bog‘liq. Shuning uchun auditor 1010-1090 schyotlar bo‘yicha moddiy boyliklar hisobi, ular-ning har bir turi bo‘yicha hamda iste’mol xossalariga ko‘ra (navi, markasi, konditsiyasi va hokazo) yuritilishini; Moddiy boyliklarning iste’mol xos-salariga qarab ularning har biriga nomenklatura raqamlari berilganligi va ularning dastlabki hujjatlarda hamda omborxona hisobida ko‘rsatilishini tekshirishi lozim. 

Agar ishlab chiqarish zaxiralari hisob baholari bo‘yicha hisobga olin-sa, ushbu baholar va sotib olingan materiallarning haqiqiy tannarxi o‘rtasi-dagi farqlarni tovar-moddiy zaxiralarning turlari o‘rtasida taqsimlash ish-lari audit obyekti hisoblanadi. 

Korxona faoliyatining moliyaviy ko‘rsatkichlari ishlab chiqarish zaxi-ralarini baholash usullaridan qaysinisi tanlanganiga ham bog‘liq. Tovar-moddiy zaxiralar yil davomida har xil baholarda sotib olinganligi sababli, ularning to‘g‘ri baholanganligini aniqlash asosiy muammolardan biri hi-soblanadi. Ishlab chiqarish zaxiralarining yakuniy qiymatini maxsus baho-lash usullari yordamida tartibga solish mumkin. Tekshiruv usuli korxonada tovar-moddiy zaxiralarni hisobdan o‘chirishning qaysi uslubi (har xil mod-diy boyliklar uchun ular xilma-xil bo‘lishlari mumkin) qo‘llanilishiga bog‘liq. 

№4 - «Tovar-moddiy zaxiralar» nomli BHMSga muvofiq, ishlab chi-qarishga xarajat qilinadigan moddiy boyliklarning haqiqiy tannarxini aniq-lash chog‘ida ishlab chiqarish zaxiralarini baholashning quyidagi usul-laridan foydalanish tavsiya qilinadi:

1.  O‘rtacha tannarxi bo‘yicha (AVECO).
2.  Birinchi xarid qilingan tannarx bo‘yicha (FIFO).
Auditor zaxiralarning muayyan turiga nisbatan tanlangan usulning yil davomida o‘zgartirilmasdan qo‘llanilganligiga ishonch hosil qilishi, ularni qo‘llashning to‘g‘riligi hamda asoslanganligi va boshqaruv uchun foyda-liligini tekshirishi lozim. 

Agar korxonaning hisob siyosatida tovar-moddiy boyliklarni baho-lashning FIFO (FIFO) metodi belgilangan bo‘lsa, u holda ular oy boshiga mavjud bo‘lgan zaxiralar qoldig‘ining tannarxini hisobga olgan holda, bi-rinchi sotib olingan zaxiralar bahosida ishlab chiqarishga sarflanishi lozim. Balansda esa moddiy boyliklarning qoldiqlari so‘nggi sotib olingan, ya’ni qimmatroq xarid baholari bo‘yicha ko‘rsatilishi lozim. 

Agar zaxiralar o‘rtacha tannarx (AVECO usuli) bo‘yicha baholansa, auditor zaxiralarning qaysidir bir partiyasini baholashning to‘g‘riligini, ya’ni o‘rtacha bahoning to‘g‘ri hisob-kitob qilinganligini aniqlashi uchun bir necha dastlabki kirim hujjatlarini tekshirishi zarur. 

Moddiy boyliklar qiymati ishlab chiqarish sarflariga hisobdan o‘chiri-lishining to‘g‘riligini auditor quyidagi tovar balansi formulasi bo‘yicha tekshirishi mumkin:

Smq q Yb Q Kmb - Yo
Smq - hisobot davrida sarflangan moddiy boyliklar qiymati;

Yb, Yo - ishlab chiqarish zaxiralari schyotlaridagi yil boshi va oxiriga bo‘lgan moddiy boyliklar qoldig‘ining qiymati (balans va bosh daftar ma’lumotlari asosida);

Kmb - hisobot davrida kirim qilingan moddiy boyliklar qiymati (1010-1090 schyotlarning debet oborotlari). 

Materiallar haqiqiy tannarxi xatolashib yoki ataylab oshirilganda, tay-yor mahsulotlar ishlab chiqarish (ish bajarish, xizmat ko‘rsatish) xarajatlari sun’iy ravishda ko‘payadi va mahsulot (ish, xizmat)larni sotishdan olinadi-gan foyda (daromad) kamayadi. Shuningdek, foyda (daromad) solig‘i bo‘yicha soliqqa tortiladigan baza ham kamayadi, ya’ni sun’iy ravishda soliq yashiriladi. 

Agar korxonada hisobot davri davomida bahosi pasaytirilgan material-lar bo‘lsa yoki ular qisman o‘z sifatini yo‘qotgan yoki ma’naviy eskirgan bo‘lsa, bunda ular yil oxirida haqiqiy tannarxi bo‘yicha emas, balki sotish mumkin bo‘lgan bahoda baholanishi va balansda aks ettirilishi lozim. Agar u dastlabki tayyorlash (sotib olish) qiymatidan past bo‘lsa, bahodagi farq-lar moliyaviy natijalarga olib boriladi. 

Moddiy boyliklarning ishlab chiqarish va boshqa maqsadlarda ishlati-lishini tekshirish uchun auditor texnologik jarayonlarning xususiyatlari hamda moddiy boyliklarni ombordan ishlab chiqarishga berish tartibi bilan batafsil tanishishi lozim. Chunki ushbu tartib buzilganida ko‘plab kam-chiliklar va hatto suyiste’mol qilishlar yuzaga keladi. 

Moddiy boyliklarning ishlab chiqarishga berilishi, dastlabki va yig‘ma chiqim hujjatlari asosida tuziladigan, materiallar sarflanishi hisobga olina-digan yig‘ma vedomost bo‘yicha tekshiriladi. 

6. Moddiy boyliklarni sotish va boshqacha tarzda hisobdan chiqarishga doir muomalalarni tekshirish 
Auditor, avvalo ishlab chiqarish zaxiralarini sotishga doir muomala-larni amalga oshirishning maqsadga muvofiqligini, barcha hujjatlar – shartnomalar, ishonchnomalar va tovar-transport nakladnoylari va boshqa dastlabki hujjatlarning to‘g‘ri rasmiylashtirilishini (jumladan, ularda QQS alohida satr bilan ajratib ko‘rsatilganligini) aniqlashi lozim. 

Moddiy boyliklarni sotishga doir muomalalarga materiallarni hisobga oladigan schyotlar (1010-1090) kreditlanib 9220-«Boshqa aktivlarning chiqimi» schyoti debetlanadi va xaridorlardan olingan (olinadigan) daro-mad summasiga esa 5110-«Hisob-kitob schyoti» (4010-«Xaridorlar va buyurtmachilardan olinadigan schyotlar» schyoti) debetlanib, 9220-schyot kreditlanadi. 

Moddiy boyliklarni tekinga berish bo‘yicha auditor soliqqa tortish maqsadida ular qiymatini aniqlashning to‘g‘riligini tekshiradi. Ularni hi-sobdan o‘chirish quyidagi buxgalteriya yozuvlari bilan rasmiylashtirilishi lozim: hisobdagi bahosiga 9220-schyot debetlanib, 1010-1090 va 2910 schyotlar kreditlanadi. 

Foyda solig‘ini hisob-kitob qilish uchun berilgan moddiy boyliklar qiymati o‘rtacha sotish bahosi yoki oxirgi sotish bahosi bo‘yicha hisoblab chiqariladi. 

Tovar-moddiy zaxiralar yo‘qolishining hisobdan o‘chirilishini tekshirish. Tovar-moddiy boyliklarning kamomadi, buzilishi va qayta ba-holanib bahosining pasaytirilishini hisobdan o‘chiradigan hujjatlar hamda ayrim turdagi materiallarni tashish chog‘idagi tabiiy kamayish me’yori-ning to‘g‘ri qo‘llanilishi maxsus puxta tekshiruvdan o‘tkazilishi lozim. Masalan, zich (germetik) yopiladigan idishlarda tashiladigan tovar-moddiy zaxiralar bo‘yicha tabiiy kamayish me’yorlari qo‘llanilmaydi. Shisha idishlarda tashiladigan materiallar bo‘yicha esa ruxsat etilgan sinish me’yori qo‘llaniladi. Tabiiy kamayish me’yori doirasidagi va undan osh-gan yo‘qotishlar tegishli tarzda rasmiylashtirilgan hujjatga asosan faqat korxona rahbarining ruxsati bilan taqqoslash vedomostidagi kamomaddan oshib ketmagan miqdorda hisobdan o‘chirilishi mumkin. 

Belgilangan tabiiy kamayish me’yoridan oshiqcha hisobdan o‘chirish hamda buzilish va arzonlashtirishdan ko‘rilgan yo‘qotishlarga doir muo-malalar auditordan maxsus e’tibor qaratishni talab etadi. 

Arzonlashtirish va buzilishdan ko‘rilgan yo‘qotishlar dalolatnomalar va inventarizatsiya ro‘yxatlari, arzonlashtirish yoki buzilish sodir bo‘lgan sanadagi bozor baholari, hamda arzonlashtiriladigan materiallarning xarid baholari to‘g‘risidagi ma’lumotlar bilan tasdiqlangan bo‘lishi lozim. 

Bundan tashqari, auditor dastlabki hujjatlar asosida analitik va sintetik hisob registrlaridagi yozuvlarni ham tanlab tekshiradi. 

Idishlar bilan bog‘liq muomalalarni hisobda aks ettirishning to‘g‘riligini tekshirish. Ayrim korxonalarda idishlar soni va ularning qiymati katta miqdorni tashkil etadi. Auditor idishlar qiymatining to‘g‘ri shakllanganligi va hisobda aks ettirilganligini tekshiradi. Sintetik hisobda idishlar, ularni sotib olish uchun ketgan barcha xarajatlardan tashkil to-padigan haqiqiy tannarxi bo‘yicha aks ettirilishi mumkin. Shuningdek, idishlarni buxgalteriya hisobi schyotlarida aks ettirishning to‘g‘riligi ham tekshiriladi. 

Mahsulotlarni tashish va joylashtirish uchun ishlatiladigan idishlar mavjudligi va harakati to‘g‘risidagi axborotlar 1060-«Idish va idishlik ma-teriallar» schyotida umumlashtiriladi. Agar mahsulotlar joylashtirilgan idishlar qiymati ularning sotish bahosiga qo‘shilgan bo‘lsa, idishlar qiy-mati hisobdan o‘chiriladi va mahsulotlarning ishlab chiqarish tannarxiga qo‘shiladi (agar idishga joylashtirish bevosita asosiy ishlab chiqarish sex-larida amalga oshirilsa) yoki tijorat sarflariga olib boriladi (mahsulotlar tayyor mahsulotlar omboriga topshirilganidan so‘ng idishlarga joylashtiril-ganda). Savdo tashkilotlarida 2950 - «Tovar bilan band va bo‘sh idishlar» schyotida, chakana savdodagi tovar bilan band shisha idishlar va bo‘sh idishlar esa tovar sifatida 2920 - «Chakana savdodagi tovarlar» schyotida hisobga olinadi. 

Transport shaklidagi idishlarni aylanuvchanlik xususiyatiga ko‘ra ik-kita asosiy toifaga bo‘lish mumkin:

1. Bir marta aylanadigan - sotib olish bahosi mol yetkazib beruvchida sotiladigan materiallarning qiymatiga qo‘shilgan idishlar (ular mol yetkazib beruvchilarga qaytarilmaydi).
2. Ko‘p marta aylanadigan - muomalada bir necha marta bo‘ladigan idishlar, mol yetkazib berish shartnomasiga muvofiq bunday idishlar mol yetkazib beruvchilarga qaytariladi. 

«Qaytariladigan» va «qaytarilmaydigan» idish tushunchasi faqatgina sotuvchi va xaridor o‘rtasidagi shartnoma bilan tartibga solinadi. 

Tovar bilan birgalikda yetkazib beriladigan, ayrim turdagi ko‘p marta aylanadigan tovarlar uchun xaridordan garov olinib, u bo‘shatilgan idish qaytib olinganidan so‘ng xaridorga qaytariladi. Idishlarning garov qiymati mol yetkazib beruvchilarning kuzatib boruvchi hujjatlarida alohida satr bilan ajratib ko‘rsatiladi. Garov bahosi bilan aylanib yuradigan ko‘p marta aylanadigan idishlar mol yetkazib beruvchining mulki bo‘lib qoladi. Sotuvchi uni sotishni, xaridor esa sotib olishni mo‘ljallamagan. Idishlar uchun garov to‘lash idishlarni qaytarib berishni ta’minlash vositasi hisoblanadi. 

Tovarlar ko‘p marta aylanadigan idishlarda sotilganida mol yetkazib berish shartnomasi shartlariga xaridorning ushbu idishlar hammasini yoki ma’lum bir qismini qaytarish majburiyati kiritiladi. Agar idishlar mol yetkazib beruvchiga shartnomada ko‘rsatilgan muddatda topshirilmasa, idishlarning garov qiymati xaridorga qaytarilmaydi. 

Agar korxonada garovli idishlardan foydalanilayotgan bo‘lsa, u holda auditor bunday muomalalarni hisobga olishning to‘g‘riligini tekshirishi zarur. Ko‘p hollarda garovli idishlarning qiymati mulkiy huquq va haq-qoniylik qoidasi buzilib, korxonaning o‘z mulklari tarkibida aks ettiriladi. Mol yetkazib beruvchi va xaridor o‘rtasida normal tovar harakati sodir etilganida garovli idish mol yetkazib beruvchining mulki bo‘lib qoladi va uning hisobida aks ettiriladi. Ko‘p marta aylanadigan garovli idishga mulk huquqi mol yetkazib beruvchida qolishi sababli, uning qiymatini xari-dorning buxgalteriya hisobida aks ettirish mulklar qiymatining oshib ke-tishi va oshiqcha mulk solig‘i to‘lashga olib keladi. Mol yetkazib beruvchi tomonidan qabul qilinmaydigan ko‘p marta aylanadigan garovli idishga egalik huquqi, qaytarishni rad etishga hujjatlar rasmiylashtirilganidan so‘ng xaridorga o‘tadi. 

Idishlar analitik hisobi ularning har bir turi bo‘yicha nomma-nom yuritilishi kerak. Auditor uni tekshirish chog‘ida moddiy javobgar shaxs-larning hisobotlari va saldo vedomostlari bo‘yicha ma’lumotlarni taqqos-lash yo‘li bilan xatolarni aniqlashi mumkin. 

Normal tovar harakati jarayonida vujudga keladigan va tashish, yuk-lash hamda tushirish bilan bog‘liq sarflar xarajatlarni hisobga oladigan schyotlarda aks ettiriladi. 

Idishlarning sinishi, darz ketish va buzilishi, normal tovar harakatining buzilishi oqibatida ular qiymatining pasayshi idishlar bilan sodir bo‘la-digan muomalalar bo‘yicha zararlar sifatida «Xarajatlar tarkibi to‘g‘-risidagi…. . Nizom»ga muvofiq realizatsiyadan tashqari daromadlar tarki-biga qo‘shiladi. 

Tovar-moddiy zaxiralar aktivlarning boshqa har qanday turiga qara-ganda xo‘jalik faoliyatiga ko‘proq ta’sir ko‘rsatadi. Tekshiruv natijalarini umumlashtirib, auditor ishchi hujjatlarida to‘plangan dalil-isbotlarni bir tizimga keltirishi zarur. Muntazam yo‘l qo‘yib kelingan qoidabuzarliklar bo‘yicha aniqlangan xatolarni to‘liq tekshirishga tatbiq qilish zarur. Tafovutlarning katta-kichikligi tanlov ko‘lami va xatolarning muntazam sodir bo‘lishini hisobga olgan holda aniqlanadi. 

Tovar-moddiy zaxiralarni hisobga olishda yo‘l qo‘yilgan katta xatolar buxgalteriya hisobotlarida oborot mablag‘lari, sotish tannarxi, yalpi va sof foydaning buzib ko‘rsatilishiga olib keladi.

Takrorlash uchun savollar
1. Tovar-moddiy zaxiralar auditi auditining maqsadi va vazifalari. 
2. Material qiymatliklarni tekshirishda qanday me’yoriy hujjatlardan foydalaniladi?

3. To‘g‘ri baholash qanday belgilanadi?

4. Inventar va xo‘jalik buyumlarining kirimga olinishi va hisobdan chiqarilishini to‘g‘riligini tekshirish qanday amalga oshiriladi?

5. Material resurslar mavjudligi va saqlanishi to‘g‘riligi qanday tek-shiriladi?

6. Material ishlab chiqarish zaxiralarining harakati bo‘yicha muomala-larni hujjatlarda to‘g‘ri rasmiylashtirilishini tekshirish qanday amalga oshiriladi?

7. Moddiy qiymatliklardan kelgan kamomad va nobudgarchiliklarni hisobdan chiqarilishi bo‘yicha muomalalarning to‘g‘ri aks ettirilganligini tekshirish qanday amalga oshiriladi?

8. Material qiymatliklar auditini tekshirish manbalari qaysi hujjatlar va buxgalteriya schyotlari hisoblanadi?

V bob.   MAHSULOT ISHLAB CHIQARISH VA SOTISHNING AUDITI
1. Ishlab chiqarish xarajatlari auditining maqsadi, me’yoriy asoslari va xususiyatlari.

2. Asosiy ishlab chiqarish tarmoqlarini auditorlik tekshiruvidan o‘tkazish.

3. Asosiy tarmoqlardan olingan mahsulotlar tannarxini hisoblashni tekshirish.
4. Tugallanmagan ishlab chiqarishni tekshirish.

1. Ishlab chiqarish xarajatlari auditining maqsadi, 
me’yoriy asoslari va xususiyatlari 
Ishlab chiqarish xarajatlari va mahsulotlar tannarxini hisoblashni audi-torlik tekshiruvidan o‘tkazishdan maqsad sodir bo‘lgan xo‘jalik muoma-lalarini hisobga olish va soliqqa tortishda qo‘llanilayotgan tartibning O‘z-bekiston Respublikasi me’yoriy hujjatlari talablariga muvofiqligini aniq-lashdan iborat. 

Korxonalarda ishlab chiqarish xarajatlari va soliqqa tortish hisobini tartibga soluvchi asosiy hujjat O‘zbekiston Respublikasi Vazirlar Mahka-masining 1999-yil 5-fevraldagi 54-sonli Qarori bilan tasdiqlangan «Mah-sulot(ish, xizmat)larni ishlab chiqarish va realizatsiya xarajatlarining tarkibi hamda moliyaviy natijalarni shakllantirish tartibi to‘g‘risidagi Nizom» hisoblanadi. 

Ishlab chiqarish xarajatlari hisobining to‘g‘riligini va mahsulot, ish hamda xizmatlar tannarxi to‘g‘risidagi hisobotni tuzishning to‘g‘riligini nazorat qilish uchun quyidagilarni tekshirish lozim:hisobot davridagi haqi-qiy xarajatlarning ishlab chiqarish xarajatlari schyotlarida o‘z vaqtida, to‘-liq va ishonarli aks ettirilishi;ishlab chiqarishga xarajat qilingan xomashyolar, materiallar, yoqilg‘ilar, ehtiyot qismlar va yoqilg‘i-moylash ma-teriallarini baholashning to‘g‘riligi;belgilangan xarajat smetalari, lavozim maoshlari, tarif stavkalari, ishlab chiqarish xodimlarining mehnatiga haq to‘lash va mukofatlash haqidagi Nizomga rioya qilish ustidan nazoratning ta’minlanganligi; noishlab chiqarish sarflari va yo‘qotishlarning paydo bo‘lish sabablari hamda hisobdan o‘chirilishning asoslanganligi; ularni kamaytirish bo‘yicha qabul qilingan chora-tadbirlar;asosiy vositalar va no-moddiy aktivlarga eskirish hisoblashning to‘g‘riligi; tovar-moddiy boylik-larning hisob bahosidan chetga chiqqan summalar (transport tayyorlov xa-rajatlari)ni hisobdan o‘chirishning to‘g‘riligi; tovarlar, YoMM va boshqa qiymatliklar tabiiy kamayishini hisobdan o‘chirishning to‘g‘riligi;quyidagi xarajatlarni mahsulot (ish, xizmat)lar tannarxiga qo‘shishning to‘g‘riligi va asoslanganligi; ta’sis hujjatlariga muvofiq qo‘shma korxonada ishlab chiqarishda bevosita ishlaydigan chet el fuqarolariga berilgan turar joylar va kommunal xizmatlar uchun to‘lovlar; xizmat safarida va yo‘lda bo‘lgan vaqt, turar joy ijarasi, xizmat safari joyiga borib qaytish yo‘l xarajatlari uchun tasdiqlangan me’yorlar doirasida, ishlab chiqarish faoliyati bilan bog‘liq chet el xizmat safari xarajatlari. 

Asosiy xarajatlar, ishlab chiqarishni tashkil etish va boshqarish xara-jatlarining to‘g‘ri va asoslangan hamda me’yorlarga muvofiqligini tekshi-riladi. Mahsulot (ish, xizmat) larning rejadagi va hisobot kalkulyatsiyasi-ning to‘g‘riligini xarajat moddalari bo‘yicha tekshiriladi. Natijada reja va haqiqiy tannarx o‘rtasidagi tafovutlar moddalar bo‘yicha tahlil qilinib, ta-fovutlar sababi aniqlanadi. Xomashyo va materiallarni sarflashning to‘g‘-riligi, baholar to‘g‘riligini tekshirish metodlari, mahsulot (ish, xizmat) bir-ligiga to‘g‘ri keladigan sarf me’yoriga rioya qilinishi tekshiriladi. Brak (yaroqsizlik)dan ko‘rilgan yo‘qotishlar va ishlab chiqarish xarajatlari schyotlarini yopishning to‘g‘riligini tekshirish. 

Auditor shuni yaxshi bilishi zarurki, mahsulot(ish, xizmat)lar tannarxi buxgalteriya hisobida oddiy faoliyat turlari bo‘yicha hisobot davrida mahsulot ishlab chiqarish (ish bajarish, xizmat ko‘rsatish) va realizatsiya bilan bog‘liq sarflar yig‘indisi kabi aniqlanadi. 

Tannarx soliqqa tortish maqsadlarida hisob elementi sifatida esa so-liqqa tortiladigan bazani kamaytiradigan miqdor hisoblanadi. Ushbu ta’rifdagi tafovut faqat shaklan, ya’ni atamashunoslik nuqtai nazaridan emas, balki miqdor jihatidan hamdir. Chunki soliqqa tortish maqsadida hisoblanadigan tannarxga odatdagi faoliyat turlariga doir sarflar belgi-langan me’yor(limit)lar va cheklashlarni hisobga olgan holda qo‘shiladi. Mahsulot ishlab chiqarish (ish bajarish, xizmat ko‘rsatish) xarajatlari to‘-langan vaqtidan qat’i nazar (oldin yoki keyinchalik to‘langan), qaysi hisobot davriga taalluqli bo‘lsa, shu davr tannarxiga qo‘shiladi. Xo‘jalik faoliyatidagi faktlarning vaqtinchalik aniqlik tamoyili tannarxni to‘g‘ri shakllantirish uchun tovar-moddiy zaxira (ish, xizmat)lar qiymatining to‘-langanlik fakti emas, balki ularni ishlatish(sarflash) fakti ahamiyatli eka-nini bildiradi. Masalan, auditorga tekshiruv o‘tkazish uchun taqdim qilin-gan hujjatlar mazmunidan ma’lum bo‘lishicha, tekshirilayotgan korxona tomonidan o‘tgan yili dekabr oyida keyingi yil uchun ishlab chiqarish binolarining ijara haqi to‘langan. Ushbu sarf shu vaqtning o‘zida ya’ni o‘tgan yili dekabr oyida mahsulot(ish, xizmat)lar tannarxiga olib borilgan. Auditor ushbu xo‘jalik muomalasini asossiz, ya’ni o‘tgan yildagi mahsulot (ish, xizmat) lar tannarxini sun’iy ravishda oshirgan va moliyaviy natijani hamda foyda solig‘ini pasaytirgan deb topdi va tuzatish kiritishni tavsiya qildi. Shu bilan birga to‘langan ijara haqi keyingi yil davomida umumiy summaning 1/12 qismi miqdorida har oyda xarajatga hisobdan o‘chirishi lozimligini tushuntirdi. O‘zbekiston Respublikasi «Buxgalteriya hisobi to‘g‘risida»gi Qonunining 9-moddasiga muvofiq korxonada sodir etilgan barcha xo‘jalik muomalalari amalga oshirilayotgan vaqtda yoki amalga oshirilib bo‘lingandan so‘ng tegishli dastlabki hujjatlar bilan rasmiylash-tirilishi lozim. Xarajatlarni hujjatlashtirish tamoyili auditorning xarajatlar-ni asoslash uchun isbotlovchi hujjatlarning mavjudligi, hamda ushbu muo-malalarni buxgalteriya hisobida aks ettirishning to‘g‘riligini tasdiqlash vazifasini belgilab beradi. 

Yuqorida nomi qayd qilingan, «Xarajatlar tarkibi. . . . to‘g‘risidagi Ni-zom»ga muvofiq barcha xarajatlar quyidagicha guruhlanadi:

Mahsulotlarning ishlab chiqarish tannarxiga kiritiladigan xarajatlar:
 a)bevosita va bilvosita moddiy xarajatlar;
 b) bevosita va bilvosita mehnat xarajatlari;
 v)boshqa bevosita va bilvosita xarajatlar, shu jumladan ishlab chiqa-rish xususiyatiga ega bo‘lgan ustama xarajatlar. 
Ishlab chiqarish tannarxiga kiritilmasdan, davr sarflari tarkibida hi-sobga olinib, asosiy faoliyatdan olingan foyda hisobidan qoplanadigan xa-rajatlar:
 a) sotish xarajatlari;

 b) boshqaruv xarajatlari(ma’muriy sarf-xarajatlar);

 v) boshqa muomala xarajatlari va zararlar. 
 3. Xo‘jalik yurituvchi subyektlarning umumxo‘jalik faoliyatidan olin-gan foyda yoki ko‘rilgan zararlarni hisoblab chiqarishda hisobga olinadi-gan, uning moliyaviy faoliyatiga doir xarajatlar:

a) foizlar bo‘yicha sarflar;

b) xorijiy valuta muomalalari bo‘yicha salbiy kurs tafovutlari;

v) qimmatli qog‘ozlarga qo‘yilgan mablag‘larni qayta baholash;

g) moliyaviy faoliyatga doir boshqa xarajatlar. 

 4. Foyda(daromad) solig‘ini to‘lagunga qadar bo‘lgan foyda yoki za-rarlarni hisoblab chiqarishda hisobga olinadigan favqulodda zararlar (19).
 Auditor xarajatlar tarkibini batafsil tahlil qilib chiqishi uchun har bir xarajat guruhidagi iqtisodiy elementlarni tekshirib chiqishi lozim. 

2. Asosiy ishlab chiqarish tarmoqlarini auditorlik t
ekshiruvidan o‘tkazish. 
 Ushbu xarajatlar guruhi iqtisodiy mazmuniga ko‘ra mahsulot (ish, xizmat)lar tannarxining tarkibini tashkil etuvchi quyidagi elementlarga bo‘linadi:

1. Ishlab chiqarish moddiy xarajatlari (qaytariladigan chiqindilar qiy-mati chegirilib tashlangan holda).
2. Ishlab chiqarish xususiyatiga ega bo‘lgan mehnat haqi xarajatlari.
3. Ishlab chiqarishga taalluqli ijtimoiy sug‘urta ajratmalari.
4. Ishlab chiqarish ahamiyatiga ega bo‘lgan asosiy vositalar va nomod-diy aktivlar eskirishi.
5. Ishlab chiqarish ahamiyatiga ega bo‘lgan boshqa xarajatlar. 
Shuning uchun auditor har bir xarajat elementi tarkibining «Nizom»ga muvofiqligiga ishonch hosil qilishi lozim. 
«Ishlab chiqarish moddiy xarajatlari»elementi tarkibiga ishlab chi-qariladigan mahsulotning asosini tashkil etuvchi yoki mahsulotni tay-yorlash (ishlarni bajarish va xizmatlarni ko‘rsatish)da zarur tarkibiy qism hisoblangan, chetdan sotib olingan xomashyo va materiallar, butlovchi buyumlar va yarim tayyor mahsulotlar, ish va xizmatlar hamda Nizomda belgilangan boshqa xarajatlar kiradi. (1. 1. 1-1. 1. 10 bandlar)

Auditor qaytarib olinadigan chiqindilar qiymati va idish hamda o‘rash materiallari qiymati ularni sotish, foydalanish yoki omborga kirim qilish mumkin bo‘lgan narxda baholanib, mahsulot tannarxiga kiritiladigan mod-diy resurslar xarajatlaridan chegirib tashlanganligini aniqlashi zarur. (1. 1. 11-band). Shuningdek, mazkur element bo‘yicha aks ettiriladigan moddiy resurslar qiymati ularni sotib olish narxidan, shu jumladan barter kelishuv-larida, qo‘shimcha narx(ustama)dan, ta’minlovchi, tashqi iqtisodiy tashki-lotlarga to‘lanadigan vositachilik taqdirlashlaridan, tovar birjalari xizmat-lari qiymatidan, shu jumladan brokerlik xizmatlari bilan birga, bojlar va yig‘imlardan, yuklash-tushirish hamda tashishga haq to‘lashdan, tashqi yuridik shaxslar tomonidan amalga oshiriladigan saqlash va yetkazib berishga haq to‘lashdan kelib chiqib shakllanishini ham nazarda tutishi zarur (1. 1. 12-band). 

Bulardan tashqari auditor mahsulot(ish, xizmat)lar tannarxiga olib bo-rilgan moddiy resurslarni baholashning to‘g‘riligini ham tekshirishi kerak. №4-«Tovar-moddiy zaxiralar»nomli BHMSga muvofiq har bir xo‘jalik yurituvchi subyekt materiallarni baholash usullaridan (FIFO, AVECO) bi-rini tanlaydi va hisob yuritish siyosatida aks ettiradi. 

Ishlab chiqarish xususiyatiga ega bo‘lgan mehnat haqi xarajatlari. Bu element bo‘yicha xarajatlar ro‘yxati «Xarajatlar tarkibi . . . to‘g‘risidagi Nizom»da batafsil berilgan. (1. 2. 1-1. 2. 3. (1. 2. 3. 1-1. 2. 3. 8)-1. 2. 5. (1. 2. 5. 1-1. 2. 5. 4) -1. 2. 7 bandlar). 

Mahsulot (ish, xizmat) lar tannarxining mazkur elementini tekshirish-da aniqlanadigan asosiy xatobu xarajatlarning ishlab chiqarish yo‘nali-shi tamoyiliga rioya qilmaslikdir. Auditor ish haqi hisoblashga doir dast-labki hujjatlar (ish vaqtini hisobga olish tabeli, ishbay ishlar uchun naryad-lar, hisoblashuv to‘lov vedomostlari)ni tekshirish chog‘ida boshqa faoliyat turlari (qurilish, madaniy-maishiy va sh. o‘)da band bo‘lgan xodimlarning mehnatiga haq to‘lash xarajatlarining asosiy faoliyatdagi mahsulot(ish, xizmat)lar tannarxiga qo‘shilish faktlarini aniqlashi kerak. Bunga 6710-«Mehnat haqi bo‘yicha xodimlar bilan hisob-kitoblar»va 6720-«Deponent-langan mehnat haqi» schyotlarining krediti bo‘yicha ma’lumotlarning ish-lab chiqarishga olib borilgan qismini, yig‘ma mehnat haqi vedomostining uni hisoblash qismi bo‘yicha jami ko‘rsatkichlari bilan solishtirish orqali erishiladi. Qoidaga ko‘ra, yig‘ma vedomostning jami ma’lumotlari, ishlab chiqarish xarajatlarini hisobga oladigan schyotlarning debeti bo‘yicha ma’lumotlarga qaraganda ko‘p bo‘lishi lozim. 

«Ishlab chiqarishga taalluqli ijtimoiy sug‘urta ajratmalari». Bu elementga budjetdan tashqari majburiy fondlarga qonunchilik bilan belgilangan me’yorlarga muvofiq ajratiladigan to‘lovlar kiradi. Masalan, mehnat haqi fondidan sug‘urta fondiga majburiy ajratmalar, nodavlat pen-siya jamg‘armalariga, ixtiyoriy tibbiy sug‘urta va sug‘urtaning boshqa turlariga ajratmalar, bandlik xizmatiga ajratmalar shular jumlasidandir. Bunday ajratmalarning mahsulot (ish, xizmat) lar tannarxiga olib borili-shini tekshirishda budjetdan tashqari fondlarga to‘lanadigan badallarni hisoblab chiqarish manbalarining mehnat haqi fondining o‘zini hisoblab chiqarish manbasiga bevosita bog‘liq ekanligiga e’tibor berish zarur. Boshqacha qilib aytganda, to‘lov manbasi qanday bo‘lsa, badallarni to‘lash manbasi ham shunday bo‘ladi, bu esa yoxud tannarx, yoxud korxonaning o‘z xususiy mablag‘lari bo‘lishi mumkin. Masalan, tekshiruv jarayonida auditor asosiy ishlab chiqarishda ishlaydigan ishlovchiga bergan 20000 so‘mlik moddiy rag‘batlantirish summasi hamda shu summaga nisbatan hisoblangan budjetdan tashqari fondlarga to‘lovlar summalari(ijtimoiy sug‘urta fondiga 37, 3%- 7460 so‘m, bandlik xizmatiga 1, 5% - 300 so‘m) ham mahsulot tannarxiga olib borilgan(Dt 2010 Kt 6710 - 20000 s , Dt 2010 Kt 6510 - 7460 so‘m, Dt 2010 Kt 6520 - 300 so‘m). Auditor ushbu xo‘jalik muomalalari bo‘yicha tuzilgan schyotlar korrespondensiyasini noto‘g‘ri deb topib, jami 27760 so‘mga mahsulot tannarxi asossiz oshiril-gan va natijada soliqqa tortiladigan baza shu summaga kamaytirilganligini isbotladi. 

Moddiy rag‘batlantirish summasi (20000 s.) va u bo‘yicha hisob-langan barcha ajratmalar (7760 s) mahsulot tannarxiga qo‘shilmasdan, kor-xonaning o‘z mablag‘lari ya’ni moddiy rag‘batlantirish uchun ajratilgan fond hisobidan qoplanishi kerak. 

Ishlab chiqarish ahamiyatiga ega bo‘lgan asosiy vositalar va no-moddiy aktivlar eskirishi. Ushbu element bo‘yicha xarajatlar tarkibiga asosiy ishlab chiqarish vositalarining, shu jumladan moliyaviy lizing asosida olinganlarni ham qo‘shgan holda dastlabki (tiklash) qiymatiga nisbatan belgilangan tartibda tasdiqlangan me’yorlar, jadallashtirilgan amortizatsiyani ham qo‘shib, hisoblangan amortizatsiya ajratmalari (hisob-langan eskirish) summalari kiradi. 

Ta’kidlash joizki, №5 -«Asosiy vositalar»nomli BHMSga muvofiq asosiy vositalarga amortizatsiya hisoblashning quyidagi usullari tavsiya qilinadi:

1. Bir tekis (to‘g‘ri chiziqli) usul.
2. Bajarilgan ishlar hajmiga mutanosib usul(ishlab chiqarish usuli).
3. Asosiy vositalar foydali xizmat qilish muddati yillar sonining yig‘indisi bo‘yicha hisobdan o‘chirish usuli (kumulyativ usul).
4. Kamayib boruvchi qoldiq usuli. 
 Auditor korxonada ushbu usullardan bittasi tanlab olinib, hisob yuritish siyosati to‘g‘risidagi buyruq bilan rasmiylashtirilganligini aniq-lashi lozim. Shuningdek, tanlangan usulning hisobot yili davomida o‘zgar-maganligiga, agar o‘zgargan bo‘lsa sababini va bu haqda hisob yuritish siyosati to‘g‘risidagi buyruqqa o‘zgartish kiritilganligiga e’tibor berishi kerak. Asosiy vositalar obyektlarining foydali xizmat qilish muddatlari ularni balansga qabul qilish paytida aniqlanadi. Amortizatsiya hisoblash asosiy vositalar obyektlarining butun foydali xizmat qilish muddati davo-mida to‘xtatilmaydi. Faqat korxona rahbarining qaroriga muvofiq qayta jihozlash (rekonstruktsiya) va zamonaviylashtirish(modernizatsiya) uchun o‘tkazilgan hamda konservatsiyaga qo‘yilgan asosiy vositalar bundan mustasno. Amortizatsiya ajratmalari hisoblash yillik summasi quyida-gicha aniqlanadi:

bir tekis(to‘g‘ri chiziqli) usulda – muayyan asosiy vosita obyekti-ning dastlabki qiymati, amortizatsiya me’yori va foydali xizmat qilish muddatidan kelib chiqib aniqlanadi. 
bajarilgan ishlar hajmiga mutanosib usul(ishlab chiqarish usuli) bo‘yicha amortizatsiya hisoblash faqat asosiy vositadan foydalanish natijasiga asoslanib, uni hisoblash chog‘ida vaqt oralig‘i rol o‘ynamaydi. Faraz qilaylik, avtomobilning dastlabki qiymati 1000000 so‘m, qoldiq qiy-mati 100000 so‘m va foydali xizmat qilish muddati davomida bosib o‘tishi lozim bo‘lgan masofa esa 90000 km. Bunda 1 km. ga to‘g‘ri keladigan amortizatsiya xarajatlari quyidagicha aniqlanadi:
Dastlabki qiymat - qoldiq qiymat q 1000000 – 100000 q 10 s
ish birligi hajmi 90000

Har yilgi bosib o‘tadigan masofa 10 so‘mga ko‘paytirilib, bir yillik amortizatsiya summasi aniqlanadi. Masalan, avtomobil birinchi yili 30000 km yo‘l yurishi rejalashtirilgan. Demak, birinchi yil uchun amortizatsiya summasi: 

30000 km x 10 s q 300000 so‘m. 

3. Asosiy vositalar foydali xizmat qilish muddati davomidagi yillar sonining yig‘indisi bo‘yicha hisobdan o‘chirish usuli (kumulyativ usul) muayyan asosiy vositaning foydali xizmat qilish muddati davomidagi yillar yig‘indisi asosida aniqlanib, ushbu yig‘indi hisob-kitob koeffitsienti uchun maxraj qilib olinadi. Foydali xizmat qilish muddati davomidagi yil-lar soni esa surat qilinib, kamayib borish tartibida teskari joylashtiriladi. Masalan, avtomobilning xizmat muddati 5 yil. Xizmat yillari yig‘indisi (kumulyativ son) 15 ga teng (1Q2Q3Q4Q5 q 15). Har yil uchun amor-tizatsiya hisoblash koeffitsienti esa quyidagicha:

Kumulyativ usul bo‘yicha hisob-kitob jadvali.

	Yillar
	1 - y
	2 – y
	3 - y
	4 - y
	5 – y

	Koeffitsiyenti
	5
15
	4
15
	3
15
	2
15
	1
15


So‘ngra har bir koeffitsient (kasr) amortizatsiyalanadigan qiymatga ko‘paytirilib, tegishli yil uchun amortizatsiya summasi aniqlanadi. 

4. Kamayib boruvchi qoldiq usuli kumulyativ usuldagi tamoyilga asoslangan bo‘lib, istalgan qat’i stavka (%) qo‘llanilishi mumkin. Bunday stavka (%) sifatida ko‘p hollarda bir tekis (to‘g‘ri chiziqli) usulda qo‘llaniladigan amortizatsiya me’yorining ikkiga ko‘paytirilgan miqdori olinadi va har yil boshidagi qoldiq qiymatidan shu yil uchun eskirish summasi hisoblab chiqariladi. 

Auditor korxonada qo‘llanilayotgan amortizatsiya hisoblash usuli bo‘yicha hisob-kitoblarning to‘g‘riligini ham tekshirishi zarur. Shuning-dek, asosiy vositalar obyektlari bo‘yicha amortizatsiya ajratmalari hisob-lash usulidan qat’i nazar, yil davomida har oyda yillik summaning 1/12 qismi hajmida hisoblab borilganligini aniqlash kerak. Asosiy vositalar bo‘yicha amortizatsiya ajratmalari qaysi hisobot davridan hisoblangan bo‘lsa, buxgalteriya hisobi va hisobotda shu davrda aks ettirilishi hamda korxonaning hisobot davridagi moliyaviy natijasi qanday bo‘lishidan qat’i nazar (foyda yoki zarar) hisoblanishini ham nazarda tutish zarur. 

Bulardan tashqari, xo‘jalik yurituvchi subyekt tomonidan, ishlab chi-qarish ahamiyatiga ega bo‘lgan nomoddiy aktivlarning dastlabki qiymati va foydali xizmat qilish muddati (biroq xo‘jalik yurituvchi subyektning faoliyat qilish muddatidan oshmagan muddat)dan kelib chiqib hisoblan-gan, me’yorlar bo‘yicha har oyda mahsulot (ish, xizmat)lar tannarxiga olib boriladigan eskirish summalari ham ushbu elementga kiradi. Bunda audi-tor foydali xizmat qilish muddatini aniqlash imkoni bo‘lmagan nomoddiy aktivlar bo‘yicha eskirish me’yori besh yil muddat hisobidan kelib chiqib aniqlanishini, biroq bu muddat xo‘jalik yurituvchi subyektning faoliyat muddatidan oshib ketmasligini nazarda tutishi kerak. 

Ishlab chiqarish ahamiyatiga ega bo‘lgan boshqa xarajatlar ro‘yxati «Xarajatlar tarkibi. . . . to‘g‘risidagi Nizom»da batafsil keltirilgan. Jum-ladan, ishlab chiqarish jarayonlariga xizmat ko‘rsatish xarajatlari; ishlab chiqarishni xomashyo, materiallar, yonilg‘i, energiya, dastgohlar, mos-lamalar va boshqa mehnat vositalari hamda buyumlari bilan ta’minlash xa-rajatlari; asosiy ishlab chiqarish vositalarini ishchi holatida saqlash xarajat-lari; asosiy ishlab chiqarish vositalarini xo‘jalik usuli bilan barcha turdagi (joriy, o‘rta, kapital) ta’mirlashlar ishlab chiqarish xarajatlarining tegishli moddalari bo‘yicha mahsulot (ish, xizmat)lar tannarxiga kiritiladi. 

Bundan tashqari, zarur hollarda ayrim tarmoqlar xo‘jalik yurituvchi subyektlari O‘zbekiston Respublikasi Moliya vazirligining ruxsati bilan kapital ta’mirlash ishlarini bajarish uchun zaxira (manba) yaratishlari mumkin. Ushbu zaxirani yaratish uchun qilingan ajratmalar ham mazkur element tarkibida aks ettiriladi va ko‘zda tutilayotgan xarajatlar qiymati hamda har bir asosiy vosita obyektini kapital ta’mirlashning davriyligidan kelib chiqqan holda aniqlanadi. Zaxira uchun ajratmalar me’yori har hiso-bot yili oxirida qayta ko‘rib chiqilib, zarurat bo‘lganda yangi moliya yili uchun o‘zgartirilishi (ko‘paytirilishi yoki kamaytirilishi) mumkin. 

Agar kapital ta’mirlash uchun yaratilgan zaxira mablag‘larining summasi mazkur obyektni ta’mirlash uchun qilingan haqiqiy xarajatlar summasidan ortiqcha bo‘lsa, oshib ketgan summa bo‘yicha tuzatish kiri-tilishi kerak; agarda haqiqiy xarajatlar zaxiradagidan oshib ketsa, u holda oshib ketgan summa «Ishlab chiqarish ahamiyatiga ega bo‘lgan boshqa xarajatlar» elementi tarkibida aks ettiriladi. 

Yong‘indan saqlash va qo‘riqlashni hamda xo‘jalik yurituvchi subyektlarning texnikadan foydalanish qoidalarida ko‘rsatilgan boshqa maxsus talablarni ta’minlash, ular faoliyatini nazorat qilish xarajatlari ham tekshiriladi. 

Idoradan tashqari qo‘riqlash xarajatlarini, bunday qo‘riqlash talab qilinadigan mazkur ishlab chiqarishga maxsus talablar mavjud bo‘lgan-dagina, mahsulot (ish, xizmat)lar tannarxiga kiritish mumkin. 

«Xarajatlar tarkibi. . . . . to‘g‘risidagi Nizom»ga muvofiq ishlab chiqa-rish faoliyatiga taalluqli joriy ijaraga olish bilan bog‘liq xarajatlar ham mahsulot (ish, xizmat)lar tannarxiga kiritiladi. Ijara to‘lovlarini mahsulot (ish, xizmat)lar tannarxiga kiritish bo‘yicha Nizomda hech qanday chek-lashlar ko‘zda tutilmagan. Xususan, joriy tartibda ijaraga olingan asosiy vositalarni ta’mirlash xarajatlarini hisobdan o‘chirish ko‘plab munozarali masalalarni yuzaga keltiradi. 

O‘zbekiston Respublikasi Fuqarolik Kodeksining 548-moddasida belgilangan, ijaraga olingan asosiy vositalarni saqlash bo‘yicha umumiy qoidalarga muvofiq agarda qonun yoki shartnomada boshqacha tartib belgilangan bo‘lmasa, ijaraga oluvchi mol-mulkni yaxshi holda saqlashi, ijaraga olingan mulk-mulkni o‘z hisobidan joriy ta’mirlashi va saqlash bo‘yicha boshqa xarajatlarni qilishi lozim. O‘z navbatida, agar qonun hujjatlari yoki shartnomada boshqa tartib nazarda tutilgan bo‘lmasa, ijaraga beruvchi ijaraga topshirilgan mol-mulkni o‘z hisobidan ta’mirlashi shart (547-modda). Shunday qilib, shartnomada ta’mirlash ishlari ko‘rsatil-magan bo‘lsa, O‘zRFK 547 va 548 moddalariga muvofiq ish tutiladi. 

Audit maqsadida ko‘p hollarda tahlil o‘tkaziladi, zaruratga qarab ijara shartnomalari yuridik ekspertizadan o‘tkaziladi. Masalan, auditor tekshiruv chog‘ida ijaraga olingan binoni ta’mirlash xarajatlarining tannarxga olib borilishi bilan bog‘liq muomalani aniqlagan. Ammo shartnomada barcha turdagi mol-mulklarni ijaraga beruvchi tomon ta’mirlashi ko‘rsatilgan. De-mak, ijaraga oluvchi binoni ta’mirlashga doir xarajatlarni tannarxga asossiz kiritgan. Agar shartnomada bunday holat ko‘rsatilmaganda edi, un-da korxona O‘zRFK ning 610-moddasiga muvofiq ta’mirlash xarajatlarini o‘z hisobidan amalga oshirib, mahsulot (ish, xizmat)lar tannarxiga kiritgani asosli hisoblanar edi. 

3. Asosiy tarmoqlardan olingan mahsulotlar tannarxini 
hisoblashni tekshirish
Kalkulyatsiya - bu ayrim turdagi mahsulotlar birligining yoki butun tovar mahsulotlarning tannarxini aniqlash usulidir. Kalkulyatsiya muayyan turdagi mahsulotga nisbatan xarajatlarni guruhlash usuli sifatida, ishlab chiqarish jarayonining istalgan bosqichida mahsulot (ish, xizmat)lar tan-narxining har bir tarkibiy elementini kuzatib borish imkonini beradi. Shu boisdan, mahsulot (ish, xizmat)lar birligining tannarxini hisoblashni tek-shirish ishlab chiqarish xarajatlari auditining muhim bo‘lagi hisoblanadi. 

Auditor xarajatlarning sarf-xarajat moddalari bo‘yicha ularning maqsadi va vujudga kelish joylariga qarab guruhlanishini hamda bevosita yoki bilvosita yo‘l bilan mahsulot (ish, xizmat)larning har bir turiga olib borilishini bilishi zarur. Iqtisodiyot tarmoqlarida sarf-xarajatlar tarkibi turlicha va tegishli tarmoq (yoki tarmoqlararo) yo‘riqnomalar va uslubiy tavsiyalar bilan belgilanadi. 

Mahsulot (ish, xizmat)lar tannarxini hisoblashni tekshirishda auditor quyidagilarning to‘g‘riligini aniqlaydi:

* mahsulot ishlab chiqarish (ish, xizmat) uchun qilinadigan xarajat-larning turkumlanishini;

* xarajatlarni kalkulyatsiya moddalari bo‘yicha hisobga olish va hi-sobdan chiqarish (taqsimlash);

* yaroqsizlik (brak) dan va bekor turib qolishdan ko‘rilgan yo‘qo-tishlar;

* tugallanmagan ishlab chiqarishni aniqlash;

* bilvosita sarflarni taqsimlash;

* xarajatlarni hisobga olish va mahsulot (ish, xizmat)lar tannarxini hisoblash usullarini qo‘llash;

* ishlab chiqarish xarajatlarini hisobga olishga doir schyotlarning o‘zaro bog‘lanishi (korrespondensiyasi)ni tuzish;

* ishlab chiqarish xarajatlarining yig‘ma, analitik va sintetik hisobini yuritishni;

* xarajat schyotlari bo‘yicha analitik va sintetik hisob yozuvlarining bosh daftar hamda balansdagi yozuvlarga mos kelishi. 

Mahsulot (ish, xizmat)lar tannarxini hisoblashda har xil usullar qo‘l-laniladi. 

Sanoat ishlab chiqarishida tannarx hisoblash quyidagi usullarda amal-ga oshiriladi: oddiy usul, normativ usul, buyurtmalar usuli, bosqichlar usuli. 

Auditorlik tekshiruvining vazifalaridan biri - tanlangan kalkulyatsiya-lash usulining asosliligini tasdiqlashdan iborat. 

Xarajatlar mahsulot (ish, xizmat)lar tannarxiga olib borilish xususiya-tiga ko‘ra muayyan mahsulot (ish, xizmat) tannarxiga to‘g‘ridan-to‘g‘ri olib boriladigan bevosita va bilvosita xarajatlarga bo‘linadi. 

Bilvosita xarajatlar ko‘p elementli bo‘lib, hisob yuritish siyosati to‘g‘-risidagi buyruqda belgilangan qaysidir ko‘rsatkichga mutanosib ravishda alohida mahsulot turlari o‘rtasida taqsimlanadi. Qanday ko‘rsatkichga mutanosib taqsimlash usulini har bir korxona tarmoq xususiyatidan kelib chiqib mustaqil aniqlaydi. Masalan, sanoatda mutanosib taqsimlash ko‘r-satkichi sifatida quyidagilar qo‘llaniladi:

*  asosiy ish haqi;

*  qurilmalarni saqlash va ishlatish uchun qilinadigan smeta (norma-tiv) xarajatlar;

*  mahsulot massasi va hajmi;

*  ishchilar tomonidan ishlangan kishi-soatlar;

*  qurilmalarning mashina-soatlar soni. 

Auditorning vazifasi korxona hisob siyosatida qabul qilingan va amal-da qo‘llanilayotgan bilvosita sarflarni taqsimlash usulining to‘g‘riligini tasdiqlashdan iborat. 

Bir necha turdagi faoliyat bilan shug‘ullanuvchi (har xil mahsulot ish-lab chiqaruvchi) korxonalar bilvosita xarajatlarini ular o‘rtasida taqsimla-maydigan holatlar auditorlik amaliyotida tez-tez uchrab turadi. Bunday hollarda har xil mahsulotlar tannarxlarining buzib ko‘rsatilish hollari sodir bo‘ladi, haqiqiy moliyaviy natijalar yashiriladi. 

4. Tugallanmagan ishlab chiqarishni tekshirish
№4-«Tovar-moddiy zaxiralar» nomli BHMS ga muvofiq tugallanma-gan ishlab chiqarish, ish va xizmat ko‘rinishidagi korxona aktivlari ham tovar- moddiy zaxiralar hisoblanadi. 

Tugallanmagan ishlab chiqarishlarga ishlab chiqarish jarayonining barcha texnologik bosqichlaridan o‘tmagan mahsulotlar hamda komplekt-lanmagan, sinovdan va texnik qabuldan o‘tmagan buyumlar kiradi. 

Tugallanmagan ishlab chiqarishni baholashning turli usullari mav-jud:haqiqiy o‘lchov, donabay o‘lchov, hajmini o‘lchash, shartli qayta baholash va b. Ommaviy yoki seriyali ishlab chiqarishda hisobot davrining oxiriga tugallanmagan ishlab chiqarishlar qoldiqlari normativ yoki rejadagi ishlab chiqarish tannarxi (to‘liq yoki to‘liqmas) bo‘yicha, bevosita xarajat moddalari bo‘yicha hamda xomashyo, materiallar va yarim fabrikatlar qiymati bo‘yicha baholanadi. 

Tugallanmagan ishlab chiqarishni baholashning ishonchliligi to‘g‘-risida fikr shakllantirish ishlab chiqarish xarajatlari va mahsulotlar tan-narxini auditorlik tekshiruvidan o‘tkazishning muhim yo‘nalishlaridan biri hisoblanadi. 

Tugallanmagan ishlab chiqarishni auditorlik tekshiruvidan o‘tkazish jarayonida quyidagi masalalarni o‘rganish zarur:

– xarajatlar hisobini ahvoli;

– inventarizatsiya o‘tkazishning o‘z vaqtidaligi va to‘g‘riligi;

– inventarizatsiya natijalarini aks ettirishning ishonchliligi;

– tugallanmagan ishlab chiqarishning texnologiyasi va belgilangan me’yorlariga (agar ular korxonda tasdiqlangan bo‘lsa) rioya qilinishi va uni baholashning to‘g‘riligi. 

Tugallanmagan ishlab chiqarishlarni inventarizatsiya qilish «Mahsulot (ishlar, xizmatlar) ishlab chiqarish va realizatsiya xarajatlar tarkibi hamda moliyaviy natijalarni shakllantirish tartibi to‘g‘risidagi Nizom» va u asosida ishlab chiqilgan tarmoq yo‘riqnomalarida belgilangan tartibga muvofiq ularning hajmi va haqiqiy tannarxini aniqlash maqsadidan iborat. 

Sanoat korxonalari qismida, masalan, quyidagilar zarur:

– mahsulotlar ishlab chiqarishi boshlangan (detallar, qismlar, agregat-lar) va ishlab chiqarilishi va yig‘ilishi tugatilmagan, ishlab chiqarishda bo‘lgan haqiqatda borligini aniqlash.

Sanoat korxonalari qismida, masalan, quyidagilar zarur:

– mahsulotlar ishlab chiqarishi boshlangan (detallar, qismlar, agregat-lar) va ishlab chiqarilishi va yig‘ilishi tugatilmagan, ishlab chiqarishda bo‘lgan haqiqatda borligini aniqlash;

– hisobga olinmagan yaroqsizini aniqlash;

– tugatilmagan ishlab chiqarishni haqiqiy jihozlanishi va qismlar bilan yig‘ilishini ta’minlanganligini aniqlash;

– tugatilmagan ishlab chiqarish qoldig‘ini bekor qilingan buyurtmalar, shuningdek, bajarilishi to‘xtatib qo‘yilgan buyurtmalar bo‘yicha aniqlash;

– ishlab chiqarishda bo‘lgan ishlab chiqarish boshlangan (detallar, qismlar, agregatlar) va mahsulotlar ishlab chiqarilishi va yig‘ilishi tugatil-maganining haqiqiy qiymatini aniqlash. 

Inventarizatsiyani boshlashdan oldin sexlarga kerak bo‘lmagan bar-cha materiallar, sotib olingan detallar va yarim tayyor mahsulotlar, shu-ningdek mazkur bosqichda ishlov berilishi tugatilgan detallar, qismlar va agregatlar omborxonaga topshirilishi kerak. 

Sexlardagi boshlab qo‘yilgan tugallanmagan ishlab chiqarishlar va yarim tayyor mahsulotlar ularning miqdorini to‘g‘ri aniqlash va qulay sa-nalishini ta’minlaydigan tartibga keltirilgan bo‘lishi kerak. 

Ishlab chiqarilishi tugallanmagan mahsulotlarni (detallar, qismlar, ag-regatlar) qoldig‘i haqiqatda sanash, tortish, o‘lchash yo‘li bilan tekshirilib amalga oshiriladi. 

Ro‘yxatlar har bir sex (uchastka, bo‘linma) bo‘yicha tugallanmagan ishlab chiqarishlar nomi, ularning tayyorlik darajasi, soni yoki hajmi, qu-rilish-montaj ishlari bo‘yicha ish hajmi ko‘rsatilib; tugallanmagan korxo-nalar, ularning navbatlari, obyektlar, ishga tushiriladigan majmualar, qay-siki ular bo‘yicha hisob-kitoblar ular to‘liq tugatilgandan keyin oraliq to‘lovlarsiz amalga oshiriladi; konstruktiv elementlarning tugallanmagan qismlari va ishlarning turlari bo‘yicha alohida tuziladi. 

Ish joylarida qayta ishlanishi boshlanmagan xomashyo, materiallar va sotib olingan yarim tayyor mahsulotlar tugallanmagan ishlab chiqarish ro‘yxatiga kiritilmaydi, alohida inventarizatsiya qilinadi va alohida ro‘yxatlarda qayd qilinadi. To‘liq yaroqsiz deb topilgan detallar ham tugallanmagan ishlab chiqarish tarkibiga kiritilmaydi. 

Bir xil bo‘lmagan massa yoki qorishmadan iborat bo‘lgan tugallanma-gan ishlab chiqarishlar bo‘yicha (sanoatning tegishli tarmoqlarida) invent-tarizatsiya ro‘yxatlarida, Shuningdek, solishtirish vedomostlarida ikkita miqdoriy ko‘rsatkich keltiriladi: ushbu massa yoki qorishma miqdori va uning tarkibiga kiruvchi xomashyo miqdori yoki materiallar (alohida nomlari bo‘yicha). Xomashyo va materiallarning miqdori tarmoq yo‘riq-nomalari bilan belgilangan tartibda texnik hisob-kitob bo‘yicha aniqlanadi. 

Tugallanmagan kapital qurilish soni va hajmi inventarizatsiya paytida uning haq to‘langan qismini hamda tekshirish yo‘li bilan aniqlanadi. Inventarizatsiya dalolatnomalarida obyektning nomi va ushbu obyekt bo‘yicha bajarilgan ishlarning, konstruktiv elementlarning, jihozlarning va h. k. har bir alohida turi bo‘yicha ko‘rsatiladi. Xususan, inventarizatsiya komissiyasi quyidagilarni tekshiradi. 

– tugallanmagan kapital qurilish tarkibida montajga berilgan, lekin ha-qiqatda montaji boshlanmagan uskunani hisobda turganligi yoki yo‘qligi;

– qurilishi butkul to‘xtatilgan yoki vaqtincha to‘xtatilgan qurilish obyektlarining ahvoli. 

Mazkur obyektlar bo‘yicha, qisman, ularni butkul to‘xtatilish sabablari va asoslarini aniqlash kerak. 

Haqiqatda foydalanishga to‘liq yoki qisman topshirilgan, qabul qili-nishi va ishga tushirilishi tegishli hujjatlar bilan rasmiylashtirilmagan, qurilishi tugallanmagan obyektlarga alohida dalolatnomalar tuziladi. Alo-hida dalolatnomalar tugallangan, lekin nima uchundir foydalanishga top-shirilmagan obyektlarga ham tuziladi. Mazkur dalolatnomalarda ko‘rsatil-gan obyektlar foydalanishga topshirilishini rasmiylashtirishning kechikti-rilganlik sabablari ko‘rsatiladi. 

Balansdan chiqarilishi kerak bo‘lgan qurilishi tugatilgan obyektlarga, shuningdek, qurilishi amalga oshirilmagan obyektlar bo‘yicha loyiha-izla-nish ishlariga bajarilgan ishlar xususiyati va ularning qiymati to‘g‘risidagi ma’lumotlar qurilishning to‘xtatilishi sabablari ko‘rsatilib dalolatnomalar tuziladi. 

Buning uchun tegishli texnik hujjatlar, ishlar, bosqichlar topshiril-ganligi to‘g‘risidagi dalolatnomalar, qurilish obyektlarida bajarilgan ishlar-ni hisobga olish jurnali va boshqa hujjatlardan foydalanish kerak bo‘ladi. 

Binolar, inshootlar, mashinalar, uskunalar, energetik jihozlar va bosh-qa obyektlar qonunsiz kapital ta’mirlanganining inventarizatsiyasi bajaril-gan ishlarni naturada tekshirish yo‘li bilan amalga oshiriladi. 

Tugallanmagan kapital ta’mirlash bo‘yicha ta’mirlanayotgan obyekt-ning nomi, bajarilgan ishlarning nomi va bajarilish foizi, bajarilgan ishlar-ning smeta bo‘yicha va haqiqiy qiymati ko‘rsatilgan dalolatnoma tuziladi. 

Qishloq xo‘jaligida tugallanmagan ishlab chiqarishni tekshirish o‘ziga xos xususiyatlarga ega. Amaliyot shuni ko‘rsatmoqdaki, ayrim hollarda qishloq xo‘jalik korxonalarida mahsulotlar tannarxini pasaytirib ko‘rsatish maqsadida tugallangan ishlab chiqarishlarga taalluqli xarajatlarning bir qismi tannarxga olib borilmasdan, tugallanmagan ishlab chiqarish tarkibi-ga qo‘shiladi. Bu birinchidan, mahsulotlar tannarxini sun’iy ravishda pa-saytirilishiga olib kelsa, ikkinchidan, moliyaviy hisobot ko‘rsatkichlari-ning buzib ko‘rsatilishiga olib keladi. Shuning uchun auditor qishloq xo‘-jaligida tugallanmagan ishlab chiqarishni tekshirishda texnologik jarayon-larni, norma va normativlarni hamda haqiqiy xarajatlarni tasdiqlovchi bar-cha buxgalteriya hujjatlarini sinchiklab tekshirish lozim. 

Auditorlik amaliyoti shuni ko‘rsatmoqdaki, tugallanmagan ishlab chi-qarishni inventarizatsiya qilish ko‘p hollarda o‘lda-jo‘lda, sifatsiz va no-muntazam o‘tkaziladi hamda uning natijalari buxgalteriya hisobida to‘liq, ayrim hollarda esa umuman aks ettirilmaydi. 

Bunday holatlar mahsulotlar tannarxining asossiz oshib yoki sun’iy ravishda pasayib, moddiy boyliklar saqlanishi ustidan nazoratning susayib ketishiga olib keladi. 

Agar korxonaning xo‘jalik faoliyati jarayonida oldin boshlangan buyurtmalarni to‘xtatib qo‘yish hollari mavjud bo‘lsa, auditor qolgan mod-diy boyliklarning qanday ishlatilganligi, bekor qilingan buyurtmalarga doir yo‘qotishlar qanday aniqlanganligi va buxgalteriya hisobida qanday aks ettirilganligini tekshirishi lozim. Ta’kidlash joizki, bekor qilingan ishlab chiqarish buyurtmalari bo‘yicha xarajatlar realizatsiyadan tashqari sarflar qatoriga qo‘shiladi. 

Tugallanmagan ishlab chiqarishni tekshirish yakunida aniqlangan xa-to-kamchiliklarning jiddiyligi (katta-kichikligi) va ularning tegishli hisobot ko‘rsatkichlari ishonchliligiga ta’siri haqida xulosa qilinadi. 

Takrorlash uchun savollar
1. Ishlab chiqarish xarajatlari auditining oldiga qanday maqsad qo‘yiladi?
2.  Ishlab chiqarish xarajatlari auditining qanday me’yoriy asoslari va xususiyatlari mavjud?
3. Asosiy ishlab chiqarish tarmoqlarini auditorlik tekshiruvidan o‘t-kazish qanday amalga oshiriladi?
4.  Yordamchi ishlab chiqarishlar auditi qanday amalga oshiriladi? 
5. Umumishlab chiqarish xarajatlari auditi qanday amalga oshiriladi? 
6. Mahsulot tannarxi to‘g‘ri aniqlanganligini tekshirish qanday amal-ga oshiriladi?
7. Ishlab chiqarishdagi brak auditi qanday amalga oshiriladi?
8. Tayyor mahsulotni baholashning auditi qanday amalga oshiriladi?
9. Tayyor mahsulotning saqlanishi auditi qanday amalga oshiriladi? 
10. Sotish xarajatlari auditi qanday amalga oshiriladi?
11.  Tayyor mahsulotlarni jo‘natish bo‘yicha muomalalar to‘g‘riligi-ning auditi qanday amalga oshiriladi? 
VI bob.  PUL MABLAG‘LARI AUDITI
1. Auditning maqsadi, vazifalari va ma’lumot manbalari.
2. Kassa, kassa muomalalari va pul hujjatlari auditi.
3. Bankdagi schyotlarga doir muomalalarni hisobga olish va na-zorat qilishning holatini tekshirish.

4. 5110 - «Hisob-kitob schyoti»ga doir muomalalar sintetik hisobi to‘g‘riligi va to‘liqligini tekshirish.

5. Valuta schyotlariga doir muomalalar sintetik hisobining to‘g‘-riligi va to‘liqligini tekshirish.

6. Bankdagi maxsus schyotlardagi pul mablag‘lari sintetik hisobi-ning to‘g‘riligi va to‘liqligini tekshirish.

1. Auditning maqsadi, vazifalari va ma’lumot manbalari

Pul mablag‘larini auditorlik tekshiruvidan o‘tkazishning asosiy maq-sadi: kassadagi milliy va xorijiy valutadagi naqd pul mablag‘lari, bankdagi hisob-kitob schyoti, valuta schyotlari va boshqa maxsus schyotlarga doir muomalalarni auditorlik tekshiruvidan o‘tkazib, moliyaviy hisobotning «Pul mablag‘lari» bo‘limi bo‘yicha ma’lumotlarning ishonchliligi va bank-dagi schyotlarda pul mablag‘larini hisobga olish uslubiyatining O‘zbekis-ton Respublikasida amal qilayotgan me’yoriy hujjatlarga muvofiqligi to‘g‘risida xulosa shakllantirish, ular saqlanishi va ishlatilishining maqsad-ga muvofiqligi, samaradorligi hamda qonuniyligini ta’minlash, shuningdek, hisobga olishni takomillashtirishdan iborat. 

Ushbu maqsadni amalga oshirish uchun quyidagi vazifalarni hal etish zarur: inventarizatsiya o‘tkazish yo‘li bilan kassadagi mavjud pul mablag‘-lari, qimmatli qog‘ozlar miqdori va summalarining haqiqiy qoldig‘ini aniqlash, kassa muomalalarini hisobga olishda «Yuridik shaxslar tomo-nidan kassa muomalalarini amalga oshirish qoidalari»ga (O‘zbekiston Res-publikasi Adliya vazirligida ro‘yxatga olingan №565, 17 dekabr 1998 y) qay darajada rioya qilinayotganligini aniqlash; bank muassasasidagi hisob-kitob, valuta va boshqa maxsus schyotlar bo‘yicha amalga oshirilgan muo-malalarni tekshirib chiqish; o‘tkazilgan tekshirish asosida oraliq dalolat-noma tuzish va xulosa qilish. 

Bankdagi schyotlar bo‘yicha muomalalarni tekshirishda auditor quyi-dagi ma’lumot manbalaridan foydalanadi: 

* hisob yuritish siyosati to‘g‘risidagi buyruqning pul mablag‘lari hisobiga doir bo‘limi;

*  bankdagi hisob-kitob, valuta va boshqa maxsus schyotlar bo‘yicha muomalalarni amalga oshirishni va ushbu muomalalarni buxgalteriya hi-sobida aks ettirishni tartibga soluvchi asosiy me’yoriy hujjatlar (O‘zbekis-ton Respublikasida naqd pulsiz hisob-kitoblar to‘g‘risida Nizom (yangi tahriri) (O‘zbekiston Respublikasi Adliya vazirligida ro‘yxatga olingan №496, 8 oktabr, 1999 y);

*  buxgalteriya hisobotlari (buxgalteriya balansi (1-shakl) va pul oqimlari to‘g‘risidagi hisobot (4-shakl);

*  soliq hisoboti (so‘mdagi va chet el valutasidagi schyotlar to‘g‘-risida ma’lumot);

* bankdagi schyotlar bo‘yicha muomalalarni hisobga oladigan sin-tetik hisob registrlari;

*  bankdagi schyotlarga doir muomalalarni rasmiylashtiradigan dast-labki hujjatlar;

*  bankdagi schyotlarga doir muomalalarni aks ettirish uchun qo‘l-laniladigan ishchi schyotlar rejasi;

*  buxgalteriya hisobining korxonada qo‘llaniladigan shakli va bank-dagi schyotlardagi mablag‘larni hisobga olishga doir registrlar ro‘yxati;

*  bankdagi schyotlardagi pul mablag‘larini hisobga olish bilan bog‘-liq bo‘lgan dastlabki hujjatlarning hujjatlar aylanish grafigi;

*  bankdagi schyotlarga doir muomalalar bo‘yicha pul va hisob-kitob hujjatlarini imzolash huquqiga ega shaxslar ro‘yxati. 

Auditor (auditorlar guruhi) kassadagi pul mablag‘lari va kassa muo-malalarini hujjatlar asosida tekshirishni boshlashdan oldin, odatda, kas-sadagi naqd pullar, qimmatli qog‘ozlar va qat’i hisobot blanklarini tekshi-ruvdan o‘tkazadi. Bunda pul mablag‘larini hisobga olishga doir respubli-kamizdagi qonunlar va me’yoriy hujjatlarga asoslanish zarur. 

2. Kassa, kassa muomalalari va pul hujjatlari auditi 
Kassani tekshirishni boshlaganda auditor quyidagilarni aniqlashi lozim:

* tekshirilayotgan korxonada bitta yoki bir nechta kassir (yoki shunga vakolatli shaxslar) ishlashini;

* kassirning faqat tekshirilayotgan korxonada ishlashi yoki o‘rindosh-lik asosida boshqa korxonalarga ham xizmat ko‘rsatishi;

* kassirning kassa muomalalarini yuritish qoidalari bilan tanishganligi;

Kassani tekshirganda auditor quyidagi tartibga rioya qilishi lozim:

kassani tekshirish, tekshirilayotgan korxona bosh buxgalteri va kas-siri ishtirokida amalga oshiriladi, tekshirish paytida boshqa shaxslar qatnashishi mumkin emas;

* kassani tekshirish paytida barcha kassa muomalalari to‘xtatiladi. Kassani tekshirish imkoni bo‘lmay qolganda yoki bir nechta kassa bo‘l-ganda ularning barchasi auditor tomonidan muhrlanib, kalitlar kassirda, muhr esa auditorda saqlanadi;

* kassadagi naqd pullar, qimmatli qog‘ozlarni sanash auditor, kassir va bosh buxgalter tomonidan amalga oshiriladi. Pullar kassada taxlangan (o‘ramda) yoki tarqoq holda bo‘lishdan qat’i nazar, barchasi sanoqdan o‘tkazilishi shart;

* sanash tugaganidan so‘ng auditor tekshiruvda aniqlangan pul mab-lag‘larining summasi haqida alohida (oraliq) dalolatnoma tuzadi (1-ilova). 

* turli shaxslarning tilxatlari, to‘liq rasmiylashtirilmagan kassa chi-qim orderlari, vedomostlar, schyotlar va boshqa shunga o‘xshash hujjatlar kassadagi naqd pul qoldig‘iga qo‘shilmaydi va auditor tomonidan isbot-lovchi kassa hujjati sifatida qabul qilinmaydi. Shuningdek, kassadan naqd pul berish bo‘yicha kimga, kimning topshirig‘i bilan, qachon, qaysi maq-sadlar uchun qancha summada pul berilganligi ko‘rsatiladi va shubhali hujjatlar aniqlanganida ham shunday qilinadi; 

* boshqa korxona, tashkilot va shaxslarning pullari hamda qiymat-liklarini korxona kassasida saqlash man qilinganligi sababli, kassada saq-lanayotgan barcha pul va boshqa qiymatliklar auditor tomonidan tekshi-rilayotgan korxonaga tegishli deb hisoblanishi lozim;

* auditor kassada oshiqcha chiqqan pul yoki kamomadni tekshirish dalolatnomasida ko‘rsatadi va ayni paytda oshiqcha chiqish yoki kamomad sabablari haqida kassirdan yozma tushuntirish xati olish lozim. 

Auditor to‘g‘ri rasmiylashtirilgan kassa hujjatlarini kassirga hisobot tuzish va unda tekshiruv paytida bo‘lgan qoldiqni ko‘rsatish uchun beradi. Tekshiruv paytida kassada ish haqi to‘liq tarqatilib ulgurmagan vedomost-lar bor bo‘lsa, auditor bosh buxgalter va kassirga vedomostlarni belgilan-gan tartibda hisobotga qo‘shishni taklif etadi. Agarda kassani tekshirish, ish haqi tarqatish davriga to‘g‘ri kelib, ko‘p xodimlarga ish haqi tarqatil-magan vedomostlar bo‘lsa, bunday vedomostlar kassir hisobotiga qo‘shil-masdan, dalolatnomada kassa hisobotiga kiritilmagan, qisman to‘langan chiqim hujjatlari (to‘lov vedomostlari) sifatida yozib qo‘yilishi mumkin. Bu holda har bir to‘lov vedomostida qaysi tartib raqami bo‘yicha ish haqi berilganligi va uning jami summasi ko‘rsatiladi. Ushbu yozuv kassir, bosh buxgalter va auditor imzolari bilan tasdiqlanadi. 

Shuningdek, kassani tekshirishda kassada saqlanayotgan qimmatli qo-g‘ozlar (aksiyalar, alar, sertifikatlar va boshqalar), YoMM ta-lonlari, qat’i hisobot blankalari, sanatoriya va dam olish uylari yo‘llan-malari, aviachiptalar va boshqa qimmatli qog‘ozlar ham tekshirilib, ular-ning mavjudligi dalolatnomada ko‘rsatiladi. 

Auditor kassadagi pul mablag‘larini tekshirish bilan birga ayni paytda seyflar (o‘tda yonmaydigan shkaflar), kassaning jihozlanishi, ish kunining oxirida kassa eshiklari va seyflar (shkaflar) muhrlanishi, signalizatsiya o‘rnatilganligi va uning ishlashi, kassani qo‘riqlashning tashkil etilishi, kassir «olindi», «to‘landi» degan shtamplar bilan ta’minlanganligi ham tekshiriladi. 

Butun tekshirilayotgan davrga tegishli barcha kassa hujjatlari yop-pasiga tekshirilishi shart. 

Auditor bankdagi hisob-kitob schyotidan olingan pullarni to‘liq va o‘z vaqtida kirim qilinganligini tekshirishda muomalalarni o‘zaro taqqoslash usulini qo‘llaydi. Bunda № 1-jurnal orderining vedomost tomonida 5010–«Milliy valutadagi pul mablag‘lari» schyotining debeti bo‘yicha aks ettiril-gan summalarni №2-jurnal orderda aks ettirilgan. 5110–«Hisob-kitob schyoti»ning kredit oborotlari bilan solishtiriladi ular bir-biriga to‘g‘ri kel-ishi shart. 

To‘g‘ri kelmaslik hollari uchraganda summalar kassa kirim orderlari, bank ko‘chirmalari, kassir hisobotlari, cheklar koreshoklari bilan solishti-riladi, zarur hollarda esa bevosita bank muassasasida tekshiriladi. 

Agar bank ko‘chirmalarida o‘chirilgan, to‘g‘rilangan, Shuningdek, qoldiqlar to‘g‘ri kelmasa, bankdagi hisob-kitob schyotidan ishonchli ko‘-chirmani olish zarur. 

Kassa muomalalarini tekshirishda kassa hisobotiga ilova qilingan huj-jatlarning quyidagi shakllaridan foydalaniladi: KO-3 yoki KO-3a shakl. «Kirim va chiqim kassa hujjatlarini ro‘yxatga olish jurnali», ordersiz ras-miylashtiriladigan pul kirimi hujjatlari, KO-4 shakl «Kassa daftari», KO-5 shakl «Kassir tomonidan qabul qilingan va berilgan pullarni hisobga olish daftari», 5010 «Milliy valutadagi pul mablag‘lari», 5020-«Xorijiy valuta-dagi pul mablag‘lari», 5520-«Chek daftarchalari», 5610-«Pul ekvivalent-lari», 5710-«Yo‘ldagi pul mablag‘lari» va 5810-«Qimmatli qog‘ozlar» schyotlari yuritiladigan hisob registrlari (Jurnal-orderlar, vedomostlar, daf-tarlar, Bosh daftar, tegishli sanaga tuzilgan balanslar va boshqalar). 

Bunda kassa hujjatlarini rasmiylashtirishga ham e’tibor berish zarur, xususan har bir hujjatda oluvchilar imzosi borligi; kirim hujjatlariga «olin-di» degan, chiqim hujjatlariga esa «to‘landi» degan shtamplar bosilganligi hamda ularning sanasi ko‘rsatilganligi, Shuningdek, ularda o‘chirilgan va tuzatilgan izlar yo‘qligi aniqlanishi lozim. 

Amaliyotda kassaga doir suiste’mol qilishlar asosan ish haqi va hisob-dor summalar bo‘yicha ko‘p uchraydi. Bunda vedomostlarga «o‘lik jon-lar»ni kiritish, berilishi lozim bo‘lgan jami summani oshirib ko‘rsatish, kassa hisobotiga qayta qo‘shish maqsadida chiqim hujjatlarini oldingi kas-sa hisobotlaridan chiqarib olib, sanasini o‘zgartirish va tuzilayotgan kassa hisobotiga kiritib, undagi summani ikkinchi marta hisobdan chiqarish hollari ham uchraydi. Auditor bulardan tashqari kassa muomalalarini tek-shirish jarayonida quyidagilarga ham alohida e’tibor berishi lozim:

*  tekshirilayotgan kassaning korxonada har chorakda to‘satdan tek-shirilishi;

* kassirning kassa hisobotlarini o‘z vaqtida topshirishi;

* kassa hisobotlarida va kassa daftarida hisobotlarni hamda unga ilo-va qilingan hujjatlarni tekshirishga qabul qilinganligi to‘g‘risida bosh bux-galter yoki muovinining imzosi borligi;

* ish haqi berish, xizmat safari va xo‘jalik sarflariga va boshqa maq-sadlar uchun bankdan olingan pullarning maqsadga muvofiq ishlatilishi;

* kassa qoldiqlarining tekshirilayotgan korxona uchun bank tomo-nidan belgilangan limitga to‘g‘ri kelishi;

* berilmagan ish haqi summalari va realizatsiyadan tushgan naqd pul daromadlarining bankka o‘z vaqtida topshirilishi;

* naqd pullarni begona shaxslarga ishonchnomasiz berish hollari va shunga o‘xshashlar;

*  to‘lg‘azilmagan cheklarga rahbar va bosh buxgalter tomonidan im-zo qo‘yilishi va cheklarni kassirga bankdan pul olish chog‘ida mustaqil to‘ldirish uchun berish hollari;

*  chek daftarchasi bosh buxgalter seyfida saqlanishi o‘rniga amal-dagi tartibni buzib, kassirga berib qo‘yilganligi;

* korxonada «Kassa kirim va chiqim hujjatlarini qayd qilish daftari» (KO-3 shakl) va «Kassa daftari» (KO-4 shakl)ning mavjudligi, daftarlar-ning barcha varaqlari raqamlanib, oxirgi betida varaqlar soni ko‘rsatilgan-ligi, ip o‘tkazib boglanganligi hamda rahbar va bosh buxgalter imzosi bi-lan tasdiqlanib muhrlanganligi;

* kassa orderlari va boshqa pul hujjatlarida tegishli mansabdor shaxs-lar va pul oluvchilar imzolarining mavjudligi va ularning haqiqiyligi; 

* kassa hujjatlariga maxsus shtamp bosilishi;

* pul mablag‘lari, xarajatlar va boshqa balans schyotlariga olib bori-lib hisobot taqdim etilmaydigan muomalalarning qonuniyligi;

* kassa muomalalariga oid schyotlar bog‘lanishlari (korresponden-siyalari) ning to‘g‘riligi;

* to‘lanmagan summalarning o‘z vaqtida deponentga o‘tkazilishi va h. k. 

Auditor bunday faktlar mavjud bo‘lganda bu muomalalarning saba-bini, ular kimnning farmoyishi bilan amalga oshirilganligi va buning orqa-sida suiste’mol qilish berkitilmaganligini ham aniqlashi lozim. 

Kassa hujjatlarini tekshirish ayni paytda kassa va moliya intizomini tekshirish bo‘lib ham hisoblanadi. 

3. Bankdagi schyotlarga doir muomalalarni hisobga olish va nazorat qilishning holatini tekshirish 
Auditor bankdagi schyotlarga doir muomalalar auditini bankdagi mil-liy va chet el valutasidagi pul mablag‘lari to‘g‘risidagi ma’lumotlarni ham-da ularga ilova qilingan soliq hisobotini tekshirishdan boshlaydi. Bunda dastavval bankda ochilgan schyotlar soni va raqami hamda qaysi bankda ochilganligini aniqlanadi. Bu ma’lumotlar auditorga barcha schyotlar bo‘yicha bank ko‘chirmalarini va har bir schyot bo‘yicha hisob registrlari-ni tekshirish uchun kerak bo‘ladi. 

So‘ngra auditor korxona va bank o‘rtasidagi o‘zaro munosabatlarning yuridik asoslarini aniqlaydi, bank xizmati ko‘rsatish to‘g‘risidagi shartno-maning O‘zbekiston Respublikasi Fuqarolik Kodeksi normalariga muvo-fiqligini tekshiradi. 

Bankdagi schyotlar bo‘yicha pul mablag‘lari kirimi va chiqimiga doir muomalalar bankda tegishli dastlabki hujjatlar bilan rasmiylashtiriladi. Ushbu dastlabki hujjatlarning shakllari va to‘ldirish tartibi O‘zbekiston Respublikasi Markaziy Banki yo‘riqnomalarida belgilangan. Bunday huj-jatlarga quyidagilar kiradi:

* bank ko‘chirmalari (bank tomonidan tasdiqlanib ilova qilingan hi-sob-kitob to‘lov hujjatlarining shakllari bilan); to‘lov topshiriqnomasi, to‘-lov talabnomasi, to‘lov topshiriqnoma-talabnomasi, to‘lov orderi, inkassa topshiriqnomasi (farmoyishi), hisob-kitob schyotiga naqd pul topshirish uchun ariza, valutani majburiy sotish uchun topshiriqnoma, valuta sotib olish uchun topshiriqnoma, rezidentning sotib olingan valutani so‘mga ay-lantirish to‘g‘risidagi farmoyishi va boshqalar;

* bank hisob-kitob hujjatlariga ilova qilinadigan va amalga oshirilgan muomalalarning qonuniyligini asoslovchi dastlabki hujjatlar. 

Auditor hujjatlarning to‘g‘ri rasmiylashtirilishini tekshiradi, hujjatlarni arifmetik tekshiruv va bankdagi schyotlar bo‘yicha amalga oshirilgan muomalalarning qonuniyligini tekshiruvdan o‘tkazadi. 


Auditor bankdagi schyotlardan akseptsiz (roziliksiz) hisobdan chiqa-rishga doir muomalalarni tekshirishga alohida e’tibor qaratishi lozim. Bun-day holatlar faqat sud qarori, bevosita qonun ko‘rsatmalari, mijozning bank shartnomasi asosida amalga oshirilishi mumkin. 

Bankdagi schyotlar bo‘yicha muomalalar O‘zbekiston Respublikasi Soliq qonunchiligiga muvofiq soliqlar yoki yig‘imlarni undirish to‘g‘risi-dagi qarorni ta’minlash uchun to‘xtatilishi mumkin. Ushbu cheklashlar O‘zbekiston Respublikasi Fuqarolik Kodeksiga muvofiq ijro qilish navbati soliq to‘lashga doir majburiyatlardan oldin to‘lanadigan to‘lovlarga taal-luqli emas. Bankdagi muomalalarni to‘xtatish soliq organidan bunday muomalalarni to‘xtatish to‘g‘risidagi qaror olingan paytdan to ushbu qaror bekor qilingunga qadar amal qiladi. 

Buxgalteriya hisobotining ishonchliligini tasdiqlash uchun undagi ko‘rsatkichlarning sintetik va analitik hisob, bank ko‘chirmasi ma’lumot-lariga mosligini tekshirish kerak. 

Tekshiruv jarayonida bajariladigan amallar auditorning ishchi hujjati bilan rasmiylashtiriladi. Tafovutlar aniqlanganida farq summalarini ko‘rsa-tish va ularning sabablarini ochib berish zarur. 

Shunday qilib, bankdagi 5110 «Hisob-kitob schyoti», 5210 «Mamla-kat ichidagi valuta schyotlari», 5220 «Xorijdagi valuta schyotlari», 5510-«Akkreditivlar», 5520 «Chek daftarchalari» va 5530 «Boshqa maxsus schyotlar» bo‘yicha amalga oshirilgan bank muomalalarini tekshirishda quyidagilarni amalga oshirish zarur:

* korxonaning nechta hisob-kitob schyoti, valuta schyoti va maxsus schyoti borligi, shuningdek, ular qaysi bank muassasalarida ochilganligini aniqlash;

* schyotlar sonini aniqlab, balansning «Hisob-kitob schyoti», «Valu-ta schyoti», «Bankdagi maxsus schyotlar» -moddalari bo‘yicha qoldiqlarni va bu schyotlar bo‘yicha bank ko‘chirmalaridagi ushbu balans sanasiga bo‘lgan qoldiqlarni solishtirish, Shuningdek, bank ko‘chirmalarida aks et-tirilgan summalarni ilova qilingan dastlabki hujjatlarda aks ettirilgan sum-malar bilan taqqoslash lozim;

* amalga oshirilgan muomalalarning O‘zbekiston Respublikasida amal qilayotgan qonunchilik va me’yoriy hujjatlarga muvofiqligini tekshi-rish;

* bankdagi schyotlardan olingan ko‘chirmalar va ko‘chirmalarga ilo-va qilingan, muomulalarni tasdiqlovchi hujjatlarning to‘g‘ri rasmiylashti-rishini tekshirish;

*  bank ko‘chirmalarida va bankdagi pul mablag‘lari hisobga olinadi-gan registrlarda pul mablag‘larining kirimi va chiqimi bo‘yicha oborotlarni jamlashni va kun oxiriga qoldiq chiqarishning to‘g‘riligini arifmetik tek-shirish;

*  bank ko‘chirmalaridagi, buxgalteriya hisobi registrlaridagi va Bosh daftardagi yozuvlarni hamda Bosh daftardagi qoldiqlar va balans mod-dalarining mosligini tekshirish; 

* bank muomalalarining buxgalteriya hisobi schyotlarida to‘g‘ri aks ettirilganligini aniqlash zarur. (Masalan: kassaga olingan naqd pullarni 5010 «Milliy valutadagi pul mablag‘lari» schyoti debetida aks ettirish o‘r-niga boshqa schyotlarga olib borish hollariga yo‘l qo‘yilmaganligini aniq-lash);

*  bank ko‘chirmasida aks ettirilgan har bir muomala tegishli dastlab-ki hujjatlar (schyotlar, to‘lov topshiriqlari, to‘lov talabnomalari, shartno-malar, akt protsentovkalar va boshqalar) bilan tasdiqlanishi lozim. Bank ko‘chirmalariga ilova qilingan;
* dastlabki hujjatlar quyidagi tartibda guruhlanadi; oldin bank ko‘-chirmalariga kirim hujjatlari, ulardan keyin esa barcha chiqim hujjatlari ketma-ket ilova qilinadi;

* bank ko‘chirmalarini bunday tartibda tekshirish bank hujjatlarini amalga oshirilgan muomalalarning mohiyatiga ko‘ra tekshirish bilan birga amalga oshirilishi kerak. Bunda auditor quyidagilarni aniqlashi lozim:

*  tovarsiz schyotlar va boshqa noqonuniy muomalalar bo‘yicha bo‘-naklar (avanslar) va to‘lovlarning noto‘g‘ri o‘tkazilishiga yo‘l qo‘yil-mayotganligi (tekshirilayotgan korxonaga aloqador bo‘lmagan, boshqa korxonalar xaridlari va sarflariga doir schyotlarni to‘lash va h. k. );

*  tovar-material qiymatliklarni mavsumiy jamg‘arish, bajarilgan ishlar uchun buyurtmachilar tomonidan taqdim qilingan schyotlarni to‘lash maqsadida olingan bank ssudalaridan o‘z vaqtida va to‘g‘ri foydalanish va h. k., ssuda olish uchun taqdim qilingan hujjatlarning to‘g‘riligi;

* bankdan olingan limitlangan va limitlanmagan chek daftarchalari-ning hisobda to‘g‘ri aks ettirilganligi va qonuniy foydalanilayotganligi (ularning qat’i hisobda turadigan hujjatlar sifatida hisobga olinishi), ular hisobdor shaxslarga tilxat bo‘yicha berilayotganligi;

* hisobdor shaxslar tomonidan chek daftarchalarining ishlatilishi to‘g‘-risida hisobot tuzilishi, hisobdor shaxslar hisobotlaridagi qoldiq va oborotlar-ning maxsus ssuda schyoti bo‘yicha qoldiq va oborotlarga mos kelishi;

* cheklarning nomerlari, sanalari va summalarning transport hujjatlarida ko‘rsatilishi va h. k. ;

* akkreditivlar orqali amalga oshiriladigan muomalalarning to‘g‘riligi va qonuniyligi, shu bilan birga bunday hisob-kitoblarni ham aniqlash zarur.
Bulardan tashqari, korxonaning to‘lovga layoqatsizligi yuzaga kel-mayotganligi va bunday holda korxonaning moliyaviy ahvolini yaxshilash borasida qanday choralar ko‘rilganligi ham aniqlanadi. 

Bank muomalalarini tekshirish chog‘ida auditor 5710-«Yo‘ldagi pul jo‘natmalari» schyotida aks ettirilgan summalarning haqqoniyligini ham tekshirish lozim. Ko‘pchilik hollarda buyurtmachilar bajarilgan ishlar uchun oldindan o‘tkazilgan to‘lovlar muddati o‘tib ketganida debitor qarz-larni hisobotda kamaytirib ko‘rsatish maqsadida summalarni 5710 schyot-ga olib boradilar. 

Amaldagi tartibga ko‘ra 5710 schyotda bank muassasasi kassasiga yoki pochtaga topshirilib, biroq korxonaning 5110 «Hisob-kitob schyoti» yoki maxsus schyotiga kelib tushmagan pullar (daromadlar) Shuningdek, tekshirilayotgan korxonaga boshqa korxona yoki yuqori tashkilotdan o‘t-kazilgan, lekin tekshirilayotgan korxonaning hisob-kitob schyotiga hisobot oyida kelib tushmagan, ya’ni oy oxiriga yo‘lda bo‘lgan summalar aks et-tirilishi lozim. Buxgalterlik hisobida 5710-schyotga doir muomalalarni aks ettirish uchun quyidagi hujjatlar asos bo‘ladi; daromad topshirilganda bank muasasasi kassasi yoki pochta tomonidan berilgan, pul topshirilganligi haqidagi patta; pul muomalalarini o‘tkazishda esa pulni qabul qilib olgan bank muassasasi yoki pochta bo‘limining nomi, nomeri, sanasi va summa ko‘rsatilgan korxona avizosi. 

5110 – «Hisob-kitob schyoti» ga kelib tushgan pul mablag‘larini tek-shirishda, ularni kirim qilishning to‘g‘riligi va to‘liqligi aniqlanadi. Chu-nonchi, kassa muomalalarini tekshirish jaraenida barcha bank ko‘chirma-larida bankka topshirilgan naqd pul badallari alohida belgilab qo‘yilishi lozim. 

Hisob-kitob va valuta schyotlaridan pul mablag‘larini hisobdan chiqa-rish bo‘yicha bankdan olingan naqd pullarning o‘z vaqtida to‘liq qabul qilinishi hamda maqsadga muvofiq ishlatilishiga alohida e’tibor qaratish zarur. Pul mablag‘larini o‘tkazish, mol yetkazib beruvchilarga qarzlarning qoplanishi, ulardan foydalanishning haqqoniyligi va asosliligini ta’minlash maqsadida ushbu schyotlar tekshiriladi. 

Auditor akseptlangan topshiriqlar bilan aloqa bo‘limi orqali pul o‘tkazilganda xatoga yo‘l qo‘yilmaganligini ham tekshirishi lozim. Bunda joriy va deponentlangan ish haqi, ijro varaqalari bo‘yicha ushlangan sum-malar yoki hisobdor summalar va h. k. tekshiriladi. 

Pul o‘tkazilayotgan vaqtda o‘tkazilish xususiyatlari va o‘tkazilayotgan summa to‘g‘riligi (dastlabki hisob hujjatlariga solishtirish yo‘li bilan) Shuningdek, o‘tkazishlarni oladigan shaxslar ro‘yxatining ishonchliligi tekshirilishi lozim. 

4. 5110 - «Hisob-kitob schyoti»ga doir muomalalar sintetik hisobi to‘g‘riligi va to‘liqligini tekshirish 

Auditor dastavval, hisob-kitob schyoti bilan bog‘liq bo‘lgan bank muomalalariga doir namunaviy buxgalteriya yozuvlarining tasniflagichi bilan tanishib chiqishi zarur. Bu eng ko‘p uchraydigan muomalalarni aniq-lash va schyotlar bog‘lanishining to‘g‘riligini tekshirishga imkon beradi. Agar korxonada bunday tasniflagich yo‘q bo‘lsa, Bosh daftardagi schyot-lar bog‘lanishidan foydalanib, tegishli axborotga ega bo‘lish mumkin. Bunda korxona faoliyatiga xos bo‘lmagan muomalalarga doir schyotlar bog‘lanishiga alohida e’tibor qaratish zarur. 

Agar bank xizmati ko‘rsatish shartnomasida bank tomonidan korxona-ning pul mablag‘laridan foydalanishi ko‘zda tutilgan bo‘lsa, auditor olin-gan foizlarning korxonada har oyda daromad sifatida aks ettirilishi yoki ularning hisob-kitob schyotiga haqiqatda o‘tkazilishiga qarab aks ettiri-lishini tekshirishi lozim. Olinadigan foizlarni noto‘g‘ri aks ettirish nafaqat hisobot davridagi moliyaviy natijalarning buzib ko‘rsatilishiga, balki kor-xonaga nisbatan soliq organi tomonidan moliyaviy jazo choralari (jarima-lar) qo‘llanilishiga olib kelishi mumkin. 

Shuningdek, auditor hisob-kitob schyotiga doir muomalalar auditida quyidagilarni ham tekshiradi:

* hisob registrlarini yuritish tartibi;

* bankda ochilgan har bir hisob-kitob schyoti bo‘yicha sintetik hisob registrining yuritilishi, yig‘ma registr tuzilishi;

* hisob-kitob schyotidagi pul mablag‘lari harakatiga doir muomala-larning sintetik hisob registrlarida o‘z vaqtida aks ettirilishi; har bir bank ko‘chirmasi ma’lumotlarining hisob registrlariga yozib borilishi;

* bank ko‘chirmasi va hisob registrlaridagi summalar tengligi. 

Sotilgan mahsulotlar, bajarilgan ish va ko‘rsatilgan xizmatlar haqini to‘lash hisobiga xaridorlar va buyurtmachilar tomonidan o‘tkazilgan pul mablag‘larining to‘liq kirim qilinishini tekshirish chog‘ida 5110-«Hisob-kitob schyoti»ning debeti bo‘yicha yozuvlar 4010-«Xaridorlar va buyurt-machilardan olinadigan schyotlar» bo‘yicha hisob registrlarining kredit oborotlari taqqoslanishi zarur. 

Banklar va boshqa moliya-kredit tashkilotlaridan kredit ko‘rinishida olingan pul mablag‘larining kirimi, pul mablag‘larining boshqa hisob-kitob schyotlaridan qabul qilinishi 6810-«Qisqa muddatli bank kreditlari», 6820-«Qisqa muddatli qarzlar», 7810-«Uzoq muddatli bank kreditlari», 7820-«Uzoq muddatli qarzlar», 5510-«Akkreditivlar», 5520-«Chek daftar-chalari», 5530-«Boshqa maxsus schyotlar», hamda bank ko‘chirmalari va ularga ilova qilingan hujjatlar bo‘yicha buxgalteriya hisobi registrlarining yozuvlari qarama-qarshi solishtirish yo‘li bilan tekshiriladi. 

Bank kassasiga topshiriladigan naqd pul mablag‘larining to‘liq kirim qilinishini tekshirishga auditor alohida e’tibor qaratishi lozim. Buning uchun bank ko‘chirmalari, ularga ilova qilingan hujjatlar bilan 5010-«Mil-liy valutadagi pul mablag‘lari» schyotining krediti bo‘yicha yuritiladigan hisob registri ma’lumotlari qarama-qarshi tekshiriladi. 

Pul mablag‘laridan qanchalik haqqoniy va asosli foydalanishni aniq-lash uchun, ularning mol yetkazib beruvchilardan qarzlarni qoplashga hisob-kitob schyotidan o‘tkazilishini, 6010-«Mol yetkazib beruvchilar va pudratchilarga to‘lanadigan schyotlar» schyoti bo‘yicha hisob-kitob muo-malalarini auditorlik tekshiruvidan o‘tkazish bo‘limida tahlil qilish kerak. 

5110 Hisob-kitob schyoti»ning krediti va 2010-«Asosiy ishlab chiqa-rish», 2310-«Yordamchi ishlab chiqarish», 2510-«Umum ishlab chiqarish xarajatlari», 2720-«Boshqa ishlab chiqarishlar» va boshqa xarajat schyot-larining debeti bo‘yicha muomalalar sinchiklab tekshirilishi kerak. Chunki mazkur holatlarda bajarilmagan ishlar va ko‘rsatilmagan xizmatlar uchun pul o‘tkazish yashiringan bo‘lishi mumkin. 

Bankdagi hisob-kitob schyotidan pul mablag‘larining hisobdan o‘chi-rilishini tasdiqlovchi dastlabki hujjatlarni, xarajatlarni hisobga oladigan schyotlar bilan bog‘liqlikda batafsil tekshirish va tahlil qilish, ilmiy-tadqi-qot ishlariga qilingan sarflarni, ijtimoiy-madaniy xizmatlar uchun to‘lash va boshqa xarajatlarni hisobdan o‘chirishga doir xatolar aniqlashga yor-dam beradi. Bunday xatolar moliyaviy natijalarning buzib ko‘rsatilishiga va soliq bilan bog‘liq noxush oqibatlarga olib kelishi mumkin. 

Bankdagi hisob-kitob schyotidan hisobdan o‘chirilgan naqd pul sum-malari (bank ko‘chirmasi va unga ilova qilingan hujjatlar, 5110-schyotning kredit oboroti yuritiladigan registr bo‘yicha) va naqd pul mablag‘larining kassaga kirimini (kassir hisoboti va 5010-schyot debet oboroti yuritiladi-gan registr bo‘yicha) tekshirish hisob-kitob schyotiga doir muomalalarni auditorlik tekshiruvdan o‘tkazishda qarama-qarshi tekshiruv bo‘lib hisob-lanadi. Bunda auditor tomonidan quyidagilar aniqlanishi lozim:

*  hisob-kitob schyotidan naqd pul mablag‘ini hisobdan o‘chirish muomalasi aks ettirilgan bank ko‘chirmasiga kassa kirim orderi kvi-tantsiyasi ilova qilinganligi va uning to‘g‘ri rasmiylashtirilganligi;

*  5110-«Hisob-kitob schyoti»ning kredit oboroti (2-jurnal-order) va 5010-«Milliy valutadagi pul mablag‘lari» schyotining debet oboroti (1-jur-nal-orderning vedomost tomoni) bo‘yicha sintetik hisob registrlari yozuv-larining tengligi tekshiriladi. 

Hisob-kitob schyotiga doir muomalalarni tekshirish chog‘ida aniqlan-gan kamchiliklarni auditor ishchi hujjatlarida qayd qilib boradi va auditor-lik tekshiruvining mazkur bo‘limi bo‘yicha tuziladigan oraliq dalolatnoma bilan rasmiylashtiradi hamda unga asosan auditorlik hisobotida aks ettiradi. 

5. Valuta schyotlariga doir muomalalar sintetik

hisobining to‘g‘riligi va to‘liqligini tekshirish 
Korxona va firmalar xorijiy valutalardagi pul mablag‘larining to‘liq kirimga olinishini aniqlash va valuta muomalalarining hisobda to‘g‘ri aks ettirilishini tekshirish muhim masala hisoblanadi. 

Korxonalar tashqi iqtisodiy faoliyatni amalga oshirish chog‘ida mahsulot (ish, xizmat) eksportidan daromad oladilar, import tovarlar bo‘-yicha to‘lovlarni amalga oshiradilar, xorijga xizmat safarlari bo‘yicha sarf-larni to‘laydilar va O‘zbekistonda hamda chet ellardagi banklarda ochilgan valuta schyotlari orqali boshqa muomalalarni amalga oshiradilar. Banklar-da valuta schyotlarini ochish tartibi va ular bo‘yicha muomalalarni amalga oshirish O‘zbekiston Respublikasi valuta qonunchiligi hamda Markaziy Bankining me’yoriy hujjatlari bilan tartibga solinadi. 

Shuni alohida ta’kidlash lozimki, bank hujjatlarida xalqaro hisob-kitoblar bo‘yicha qoldiqlar va muomalalar milliy valuta va chet el valuta-lari turlari: AQSH dollari, nemis markasi, ingliz funt sterlingi va h. k. bo‘-yicha ko‘rsatiladi. 

Amaldagi qonunchilikka muvofiq yuridik shaxs-rezidentlar quyidagi valuta schyotlariga ega bo‘lishlari mumkin:

* tranzit valuta schyoti - eksportdan olingan valuta tushumini to‘liq hajmda hisobga olish uchun mo‘ljallangan;

* maxsus tranzit valuta schyoti - O‘zbekiston Respublikasi valuta bir-jasida chet el valutasini so‘mga sotib olish va uni yana sotishga doir muo-malalarni hisobga olish uchun mo‘ljallangan;

Joriy valuta schyoti yuridik shaxs eksportdan olingan tushumning bir qismini majburiy sotganidan so‘ng uning ixtiyorida qoladigan mablag‘-larni va valuta qonunchiligiga muvofiq schyotga doir boshqa muoma-lalarni amalga oshirish uchun mo‘ljallangan xorijdagi valuta schyoti O‘z-bekiston Respublikasi Markaziy Bankining Maxsus ruxsatnomasiga muvo-fiq xorijda vakolatxonalariga ega tashkilotlar uchun ochiladi. 

Bankdagi valuta schyotlari bo‘yicha muomalalarni tekshirish chog‘ida auditor quyidagilarga alohida e’tibor qaratishi lozim:

* joriy valuta muomalalari va kapitalning harakati bilan bog‘liq valu-ta muomalalari huquqiy rejimiga rioya qilinishi;

* valuta muomalalarini amalga oshirish uchun O‘zbekiston Respubli-kasi Markaziy Bankining litsenziyasiga ega bo‘lgan, vakolatli banklar or-qali valuta muomalalarini amalga oshirish;

* vakolatli banklarda ayrim valuta muomalalarini amalga oshirish uchun O‘zbekiston Respublikasi Markaziy Banki tomonidan beriladigan ruxsatnomalar va litsenziyalarning mavjudligi;

* yuridik shaxs-rezidentlar tomonidan ular ixtiyorida mavjud bo‘l-gan, legal kelib chiqishga ega valuta mablag‘lari chegarasida chet el valu-tasidagi hisob-kitoblarni amalga oshirish;

* 5210-«Mamlakatimizdagi valuta schyotlari» schyoti bo‘yicha ochilgan «Tranzit valuta schyotlari», «Maxsus tranzit valuta schyotlari», «Joriy valuta schyotlari», «Xorijdagi valuta schyotlari» subschyotlaridagi valuta mablag‘lariga doir muomalalar hisobi. 

Valuta schyotlari bo‘yicha muomalalarni auditorlik tekshiruvidan o‘t-kazish bankda ochilgan, shu jumladan chet ellardagi ham, har bir valuta schyoti bo‘yicha amalga oshiriladi. 

Bunda shuni e’tiborga olish kerakki, agar O‘zbekiston korxonasining xorijiy bankda, O‘zbekiston Respublikasi Markaziy Banki litsenziyasi bo‘-yicha ochilgan schyoti bo‘lsa, bu litsenziya unga valuta tushumini qabul qilish uchun asos bo‘la olmaydi. Shuning uchun O‘zbekiston Respublikasi Markaziy Bankida xorijiy bankdagi schyotga valutani har bir kirimi uchun maxsus ruxsatnoma bo‘lishi lozim. 

Rezident bo‘lib hisoblangan, eksport qiluvchi tashkilotlar valuta tushumi qabul qilinishining to‘liqligi va to‘g‘riligini tekshirishda, vakolatli banklardagi ularning valuta schyotlari bo‘yicha quyidagilarni aniqlash kerak:

*  tashkilot valuta tushumini chet ellik hamkorining reklamatsiyasini qoniqtirish hisobiga jarima to‘lash yoki zararlarni qoplash, ya’ni o‘zaro talablarni hisobga olish to‘g‘risidagi talablarni; 

*  eksport kontraktlari kabi, import kontraktlarini bajarish chog‘ida ham o‘zaro qarz surishish hollariga yo‘l qo‘yilmaganligi;

*  O‘zbekiston Respublikasiga o‘tkazilishi lozim bo‘lgan va xorijdagi rezidentning ixtiyoriga yoki mulki qatoriga o‘tgan tushumdan to‘lovlar amalga oshirilmaganligi. Olingan daromad pul o‘tkazish amalga oshiril-gunga qadar faqat ushbu daromad olingan tashqi iqtisodiy muomala bilan bevosita bog‘liq bo‘lgan bank komissiyalari va chiqimlarni to‘lash uchun ishlatilishi mumkin. 

Valuta tushumining to‘liq kirim qilinishini tekshirish uchun yil davo-mida tushgan valuta summasi eksport qilingan tovar qiymati bilan taq-qoslanadi. 

Valuta schyotiga doir muomalalarini tekshirish chog‘ida valuta sotish va sotib olishga doir muomalalarning to‘g‘ri aks ettirilganligiga alohida e’tibor qaratish lozim. Chunki korxonalar buxgalterlari ko‘p hollarda hi-sobga olish uslubiyatida ham, kurs farqlarini hisob-kitob qilishda ham valutani so‘mga hisoblab o‘tkazishda ko‘plab xatolarga yo‘l qo‘yadilar. 

Valutani sotib olishga doir muomalalarning valuta qonunchiligiga va buxgalteriya hisobida aks ettirish tartibiga muvofiqligini tekshirish quyida-gi tartibda o‘tkaziladi. 

Valuta sotib olishga doir muomalalarni tekshirish tartibi.

	Tekshiriladigan masala
	Qaysi me’yo-riy hujjatga muvofiq

	Valuta qonunchiligiga rioya qilinishi. 

	1. Valutani sotib olish maqsadi:

· joriy valuta muomalalarini amalga oshirish uchun;

· kapitalning harakati bilan bog‘liq valuta muomalalarini amalga oshirish uchun. 
	

	2. Kapitalning harakati bilan bog‘liq valuta muomalasi O‘zbekiston Respublikasi Markaziy Bankining maxsus ruxsati (litsenziyasini) talab qilmaydigan muomalalar qatoriga kiradimi.
	

	3. Kapitalning harakati bilan bog‘liq muomalalarni amalga oshirish uchun Markaziy Bank ruxsatnomasi mavjudligi
	

	4. Sotib olingan valutaning sotib olish uchun topshiriqda ko‘rsatilgan asosga muvofiq maqsadli tayinlanishi bo‘yicha ishlatilganligi.
	

	5. Maxsus tranzit schyotdan valutani maqsadli tayinlanishi bo‘yicha hisobdan o‘chirish muddatlariga rioya qilinishi.
	

	6. Sotib olingan chet el valutasini yana sotish bo‘yicha muomalalar amalga oshirilganligi.
	

	7. Import tovarlar qiymatini bojxonada rasmiylashtirilgunga qadar valuta mablag‘larini sotib olish shartlariga rioya qilinishi so‘mdagi depozit ochish. 
	

	Muomalalarning buxgalteriya hisobida aks ettirilishi. 

	Tekshiriladigan masala
	qaysi me’yo-riy hujjatga muvofiq

	 1. Valutani sotib olishga doir muomalalarni hisobga olish uchun foydalaniladigan, ishchi schyotlar rejasida keltirilgan schyotlar.
	

	2. Pulini to‘lash uchun valuta sotib olinadigan, sotib olingan tovar-moddiy zaxiralar qiymatiga bank komission mukofotining qo‘shilishi.
	

	3. Bankka to‘langan komission mukofotning 80 schyot debetiga olib borilishi.
	

	4. Soliqqa tortiladigan foydani aniqlash chog‘ida moliyaviy natijaning 80-schyot debetiga olib borilgan, komission mukofotlar va kurs tafovutlari summasiga tuzatilganligi.
	

	5. Valuta sotib olishda chet el valutasini so‘mga hisoblab o‘tkazish sanasini belgilashning to‘g‘riligini tekshirish.
	

	6. Valutaning so‘mga hisoblab o‘tkazish chog‘ida qo‘llanilgan O‘zbekiston Respublikasi Markaziy Banki kurslarining to‘g‘riligini tekshirish.
	

	7. Valuta sotib olishga doir muomalalarni buxgalteriya hisobi schyotlarida aks ettirish bo‘yicha schyotlar bog‘lanishini (korrespondensiyasini) tekshirish.
	


Valuta qonunchiligiga muvofiq valuta sotish quyidagicha turkumla-nishi mumkin:

1. Majburiy sotish.
2. Qaytarib sotish.
3. Erkin (ixtiyoriy) sotish. 

Valutani majburiy sotish rezidentlarning tovarlar (ish, xizmat, intel-lektual faoliyat)ni eksport qilishdan olingan, tranzit valuta schyotiga kirim qilingan valuta tushumlarini hamda bo‘naklar va oldin to‘lovlar sifatida olingan kirimlarni o‘z ichiga oladi. 

Valutani qaytarib sotish ichki bozorda sotib olingan va maxsus tranzit schyotga qabul qilingan valutalarni sotishni o‘z ichiga oladi. Bu agar sotib olingan valuta hamda maxsus tranzit schyotiga qabul qilingan va rezident tomonidan xizmat safari xarajatlarini to‘lash uchun ishlatilmagan valutalar maxsus tranzit schyotdan maqsadli tayinlanishi bo‘yicha belgilangan muddatlarda hisobdan o‘chirilmagan hollarda. 

Valutani ixtiyoriy sotish valuta tushumining majburiy sotiladigan summasidan oshgan summasini va joriy valuta schyotidan valuta sotishni o‘z ichiga oladi. 

Valutani majburiy va qaytarib sotish chog‘ida qonunchilikda belgilan-gan, sotish tartibining majburiy shartlari kabi, bu muomalalarni buxgalte-riya hisobida aks ettirish ham tekshirilishi lozim. Valutani ixtiyoriy sotish-da esa, asosan, ushbu muomalalarning buxgalteriya hisobida aks ettirishi tekshiriladi. 

Valutani sotishga doir muomalalarni tekshirishni quyidagi tartibda amalga oshirish mumkin. 

	Tekshiriladigan masala
	Qaysi me’-yoriy huj-jatga mu-vofiq

	1. Sotish turini aniqlash:

tranzit valuta schyotidan majburiy sotish;

maxsus tranzit schyotidan qaytarib sotish;

ixtiyoriy sotish. 
	

	2. Tranzit valuta schyotiga tushgan tushum majburiy sotiladimi?
	

	3. Majburiy sotish hajmini aniqlashning to‘g‘riligini tekshirish:

valuta tushumining 75%. 

valuta tushumining 50%. 
	

	4. Eksportdan olingan valuta tushumini sotish muddatlariga rioya qilinishini tekshirish
	

	5. Majburiy sotiladigan eksport daromadini hisob-kitob qiladigan bazani aniq-lashni tekshirish
	

	6. Maxsus tranzit valuta schyotidan valutani qaytarib sotish uchun zarur shart-sharoitlar mavjudligini tekshirish
	

	7. Valutani qaytarib sotish muddatlariga rioya qilinishini tekshirish. 
	

	8. Korxona o‘zining maxsus tranzit valuta schyotidan boshqa valuta schyot-lariga valutani o‘tkazganligi
	

	9. Valutani sotishga doir muomalalarning hujjatlashtirilishini tekshirish
	


Valuta muomalalarini buxgalteriya hisobida aks ettirish tartibini tekshirish.
	Tekshiriladigan masala
	Qaysi me’yo-riy hujjatga muvofiq

	1. Korxonada valuta sotish muomalalarini aks ettirish uchun 9220-«Boshqa aktivlarning chiqimi» schyotini qo‘llash. 
	

	2. Valuta sotish (ixtiyoriy va qaytarib sotish) bo‘yicha bankka to‘lanadigan komission to‘lovni 9220-«Boshqa aktivlarning chiqimi» schyotining debetiga olib borishni tekshirish. 
	

	3. Valutani majburiy sotish bo‘yicha bankka to‘lanadigan komission to‘lov-ning tannarxga qo‘shilishi. 
	

	4. Valuta muomalasi bo‘yicha zarar ko‘rilganida soliqqa tortiladigan foydani aniqlash chog‘ida moliyaviy natija tuzatilganligi. 
	

	5. Valuta sotishni hisobga olishga doir muomalalar bo‘yicha chet el valutasini so‘mga hisoblab o‘tkazish sanasini belgilashning to‘g‘riligini tekshirish
	

	6. Chet el valutasini so‘mga hisoblab o‘tkazishda O‘zbekiston Respublikasi Markaziy banki tomonidan o‘rnatilgan valuta kurslarini qo‘llashning to‘g‘riligini tekshirish
	

	7. Valuta sotishni aks ettirishga doir schyotlarning o‘zaro bog‘lanishi (korres-pondensiyasi) to‘g‘riligini tekshirish. 
	


6. Bankdagi maxsus schyotlardagi pul mablag‘lari sintetik hisobining to‘g‘riligi va to‘liqligini tekshirish 

Korxonalar bankda hisob-kitob schyoti, valuta schyotidan tashqari maxsus schyotlarga ham ega bo‘lishlari mumkin. Bunday schyotlar mam-lakatimizdagi va chet ellardagi akkreditivlarda, chek daftarchalarida, bosh-qa to‘lov hujjatlarida (veksellardan tashqari), joriy, alohida va boshqa maxsus schyotlarda saqlanayotgan milliy va xorijiy valutalardagi pul mab-lag‘larini hisobga olish uchun mo‘ljallangan. Bankda maxsus schyotlarni ochish korxonalar o‘rtasida ayrim hisob-kitoblarni yuritish xususiyat-laridan ham kelib chiqadi. Auditorlik tekshiruvi har bir maxsus schyot bo‘yicha o‘tkaziladi. 

Bankdagi maxsus schyotlar bo‘yicha muomalalarni hisobga olish uchun 5510-«Akkredetivlar», 5520-«Chek daftarchalari», 5530-«Boshqa maxsus schyotlar» tayinlangan bo‘lib, ularda pul mablag‘lari harakati ham so‘mda, ham valutada aks ettiriladi. 

Alohida saqlash talab qilinadigan pul mablag‘lari harakatini nazorat qilish uchun 5510, 5520 - schyotlar ma’lumotlari tekshiriladi. Pul mablag‘-larining maqsadli tayinlashiga ko‘ra 5530-«Boshqa maxsus schyotlar» schyotiga quyidagi analitik schyotlar ochilishi mumkin:

* maqsadli (tadbirlarni) mablag‘ bilan ta’minlashni (bolalar bog‘cha-si, yaslilarni saqlash va boshqalar) hisobga olish uchun;

* kapital qo‘yilmalarni mablag‘ bilan ta’minlashga mablag‘larni to‘plash uchun;

* bank kartalaridan foydalanib hisob-kitoblarni amalga oshirishda pul mablag‘larini saqlash uchun mo‘ljallangan bankdagi maxsus kartochka schyoti. 

Auditor 5510, 5520 va 5530 - schyotlar bo‘yicha analitik hisobning tuzilishi pul mablag‘larining maqsadli tayinlanish turlari bo‘yicha mavjud-ligi va harakati to‘g‘risidagi ma’lumotlar olish imkonining ta’minlashini tekshirishi lozim. 

 Maxsus schyotlar bo‘yicha muomalalarni auditorlik tekshiruvidan o‘tkazish yuqorida bayon qilingan umumiy uslubiyat bo‘yicha amalga oshiriladi. 5510 - «Akkreditivlar» schyotiga doir muomalalarni tekshirish-da qo‘shimcha ravishda hisob-kitoblarning akkreditiv shaklini qo‘llash qoidalariga rioya qilinishini tekshirish zarur:

*  hisob-kitoblarning mazkur shakli shartnomada ko‘zda tutilganligi;

* akkreditivlarning amal qilish muddatlariga rioya qilinishi;

* akkreditivdan naqd pul mablag‘larining to‘lanmaganligi;

* akkreditivni yopishni rasmiylashtirishning to‘g‘riligi. 

5530 - «Boshqa maxsus schyotlar» schyoti «maxsus kartochka schyo-ti» analitik schyoti bo‘yicha muomalalarni tekshirishda quyidagilarga e’ti-bor qaratish lozim:

* maxsus kartochka schyotini ochish uchun shartnoma mavjudligi, korxona korparativ kartasiga ega shaxslar ro‘yxati, berilgan bank kartasi-ning tiplari;

* trans chegara to‘lovlarini amalga oshirish chog‘ida amaldagi valuta qonunchiligiga rioya qilinishi (O‘zbekiston Respublikasi hududidan tash-qaridagi chet el valutasidagi hisob-kitoblar);

* naqd pulsiz hisob-kitoblarni amalga oshirish uchun O‘zbekiston Respublikasi Markaziy Banki tomonidan berilgan ruxsatnoma mavjudligi;

* korporativ kartalar egalarining hisobotlari mavjudligi;

* ish haqi va boshqa ijtimoiy to‘lovlarni to‘lash uchun korporativ kar-talar ishlatilmaganligi;

* kurs farqlarini to‘liq aks ettirish va hisob-kitob qilish to‘g‘riligi. 

Takrorlash uchun savollar
1. O‘zbekiston Respublikasida kassa muomalalarini yuritish tartibi qaysi me’yoriy hujjatlarga muvofiq tartibga solinib turiladi?

2. Kassa muomalalarini tekshirishning vazifalari va ketma-ketligi ni-malardan iborat?

3. Kassa muomalalarini tekshirishning qanday usullari qo‘llaniladi?

4. Kassa qoidalariga rioya qilinishini tekshirishga nimalar kiradi?

5. Kassadagi naqd pullar va qimmatli qog‘ozlarni to‘g‘ri saqlanishi qanday tekshiriladi?

6. Bank muomalalarini tekshirishning vazifalari va ketma-ketligi ni-malardan iborat?

7. Bankdagi schyotlar bo‘yicha muomalalarni ishonchliligini va maq-sadga muvofiqligini tekshirishda qanday auditorlik protseduralaridan foy-dalaniladi?

8. Kassa va Bank muomalalarini audit qilish uchun qaysi hujjatlar va buxgalteriya schyotlari tekshirish manbalari hisoblanadi?

9. Yuridik va jismoniy shaxslarga naqd pulga mahsulotlar realizatsiya qilishni tekshirish tartibi qanday amalga oshiriladi?

10. Hisobdor shaxslarga berilgan naqd pullarni tekshirish tartibi qan-day amalga oshiriladi?

11. Kassa muomalalarini rasmiylashtirish tartibini tekshirish qanday amalga oshiriladi?

12. Kassadan beriladigan naqd pullarni nazorat qilish qanday amalga oshiriladi?

13. Kassa daftarini yuritish tartibi va naqd pullarni saqlashning to‘g‘-riligini nazorat qilish qanday amalga oshiriladi?

14. Xorijiy valutadagi pullarni qabul qilish va tarqatishni nazorat qi-lish qanday amalga oshiriladi?

15. O‘zbekiston Respublikasida naqd pulsiz hisob-kitoblar qaysi me’-yoriy hujjatlarga muvofiq tartibga solinib turiladi?

16. Xorijiy valutada amalga oshirilgan hisob-kitoblarni audit qilishda qaysi hujjatlarni teshkirish zarur bo‘ladi?

17. Valuta schyotini audit qilishning asosiy xususiyatlari nimalardan iborat?

Moliyaviy qo‘yilmalarni nazorat qilish qanday me’yoriy hujjatlarga asoslanib amalga oshirladi?
VII bob.  HISOB-KITOBLAR AUDITI
1. Hisob-kitoblar auditining maqsadi, vazifalari va ma’lumot manbalari.

2. Mehnat haqi bo‘yicha hisob-kitoblar auditi.

3. Hisobdor shaxslar bilan hisob-kitoblar auditi.

4. Xodimlar bilan boshqa muomalalar bo‘yicha hisob-kitoblar auditi.

5. Mol yetkazib beruvchi va pudratchilar bilan hisob-kitoblar auditi.

6. Xaridorlar va buyurtmachilar bilan hisob-kitoblar auditi.
7. Da’volar va olingan bo‘naklar bo‘yicha hisob-kitoblar auditi.

8. Budjet bilan hisob - kitoblar auditi.
9. Ijtimoiy sug‘urta va ta’minotga doir hisob-kitoblar auditi.

10. Turli debitorlar va kreditorlar bilan hisob-kitoblar auditi.
11. Bank kreditlari va bankdan tashqari olingan qarzlar bo‘yicha hisob-kitoblar auditi.

1. Hisob-kitoblar auditining maqsadi, vazifalari va ma’lumot manbalari 
Ichki hisob-kitob muomalalari xodimlar va yollangan shaxslar bilan mehnat haqi bo‘yicha, hisobdor shaxslar bilan va boshqa muomalalar bo‘yicha xodimlar bilan hisob-kitoblarni o‘z ichiga oladi. Bu hisob-kitob-lar, asosan, naqd pul bilan amalga oshiriladi. Shuning uchun ichki hisob-kitoblar ataylab yoki bilmasdan ko‘p xato-kamchiliklarga yo‘l qo‘yiladi-gan soha bo‘lib, auditordan tekshiruvda maxsus e’tibor qaratishni talab etadi. 

Ichki hisob-kitoblarni auditorlik tekshiruvidan o‘tkazishdan asosiy maqsad buxgalterlik hisobotidagi ichki hisob-kitob muomalalariga doir de-bitorlar va majburiyatlar aks ettiriladigan bo‘limning ishonchliligi, qo‘l-lanilayotgan hisob va soliqqa tortish uslubiyatining amaldagi me’yoriy hujjatlarga muvofiqligi to‘g‘risida fikr shakllantirishdan iborat. 

Ichki hisob-kitob muomalalarini auditorlik tekshiruvidan o‘tkazish-ning maqsadi quyidagilarni aniqlashdan iborat:

to‘liqlik – barcha muomalalarning buxgalteriya hisobotida aks ettiril-ganligi, hisobga olinmay qolgan hisob-kitoblar yo‘qligi;

mavjudlik – balans tuzish sanasiga ichki hisob-kitoblar (mehnat haqi, hisobdor summalar va boshqalar) bo‘yicha majburiyatlar mavjudligi va ushbu majburiyat summalarning katta-kichikligi;

huquq va majburiyatlar – ichki hisob-kitoblarga doir majburiyatlar summalari qonuniyligi va to‘g‘riligi uchta (shaklan, qonuniylik va haq-qoniylik) mezonlaridan kelib chiqqan holda;

baholashlar – ichki hisob-kitoblarga doir majburiyatlarning me’yoriy hujjatlarga muvofiq ravishda baholanganligi;

aniqligi – mehnat haqi va undan ushlanadigan summalar, xizmat sa-fari bo‘yicha sutkalik xarajatlar summasi va boshqalarning to‘g‘ri hisob-langanligi, buxgalterlik hisoboti ma’lumotlarining sintetik va analitik hisob registrlaridagi ma’lumotlarga mosligi;
hisob davrining cheklanganligi – ichki hisob-kitoblarga doir barcha majburiyatlar qachon vujudga kelgan bo‘lsa, aynan mana shu hisob dav-rida aks ettirilganligi;

taqdim etish va bayon qilish – ichki hisob-kitoblarga doir majbu-riyatlarning barchasi hisob va hisobotga oid me’yoriy hujjatlarga muvofiq bayon qilingan, turkumlangan va taqdim qilinganligi. 

Qo‘yilgan maqsadga erishish uchun auditorlik tekshiruvida quyidagi vazifalar hal etilishi lozim. 

Ichki hisob-kitoblar auditida hal etiladigan vazifalar

	Auditning vazifalari
	Ichki hisob-kitoblar muomalarini auditorlik tekshiruvidan o‘tkazish bo‘yicha savollar

	1. Ichki hisob-kitoblarga doir muomalalarni hisobga olish va ichki nazorat samaradorligining holatini baholash
	Mehnat haqi to‘lash va hisobdor summalarni berishni belgilovchi hujjatlarning mavjudligi va tahlili. 

Kadrlar, ish vaqti va ishlab chiqarilgan mahsulot (ish, xizmat) hisobini hujjatlashtirishning tashkil etilishini baholash. 

Haq to‘lash va ish haqidan ushlanadigan summalar turlarining klassifikatori (turkumlagichi) mavjudligi. 

Ish haqi va hisobdor summalar berilishi ustidan nazorat. 

Hisobot ko‘rsatkichlarining sintetik va analitik hisob registrlari ma’lumotlariga mosligi. 

	2. Xodimlar bilan mehnat haqi bo‘yicha hisob-kitoblar to‘g‘risidagi hisob va hisobot ma’lumotlarining ishonchlili-gini tekshirish. 
	Haq turlari bo‘yicha ish haqi hisoblashning to‘g‘riligi. 

Ish haqidan ushlanadigan summalar to‘g‘riligi. 

Ish haqi xarajatlarini tannarx tarkibiga qo‘shishning asos-liligi. 

Ish haqi hisoblash va undan ushlanadigan summalarni buxgalteriya hisobi registrlarida aks ettirish. 

Soliqqa tortish maqsadida jami daromadni hisobga olishning to‘g‘riligi. 

	3. Davlat budjetidan tashqari fondlar, ijtimoiy sug‘urta va ta’-minot fondlari bilan hisob-ki-toblarni hisoblashning to‘g‘riligi
	Budjetdan tashqari ijtimoiy sug‘urta va ta’minot fondlariga to‘lovlarni hisoblash bazasini aniqlashning to‘g‘riligi. 

Ijtimoiy sug‘urta va ta’minot fondlari bilan hisob-kitoblarni hisobda aks ettirishning to‘g‘riligi. 

	4. Hisobdor shaxslar bilan hi-sob-kitoblarga doir hisob va hi-sobot ma’lumotlarining ishonch-liligini tekshirish. 
	Hisobdor shaxslarga bo‘nak berishning asoslanganligi. 

Bo‘nak hisobotlarining o‘z vaqtida taqdim etilishi. 

Hisobdor summalarni ishlatishning hujjatlar bilan asoslan-ganligi. 

Hisobdor summalarni xarajatlar tarkibiga qo‘shishning asosliligi. 

Soliqqa tortishning to‘g‘riligi. 

Hisobdor shaxslar bilan hisob-kitoblarni buxgalteriya hi-sobida aks ettirishning to‘g‘riligi. 

	5. Xodimlar bilan boshqa muomalalar bo‘yicha hisob-ki-toblar to‘g‘risidagi hisob va hi-sobot ma’lumotlarning ishonch-liligini tekishirish. 
	Kreditga sotilgan tovarlar uchun hisob-kitoblarni hisobga olishning to‘g‘riligi. 

Qarz berishning qonuniyligi va asosliligi. 

Berilgan qarzlar bo‘yicha hisob-kitoblarni hisobga olishning to‘g‘riligi. 

Kamomad va o‘g‘irliklarning ayibdor shaxslar zimmasiga to‘liq olib borilishi. 

Moddiy zararni qoplashga doir hisob-kitoblarni hisobga olishning to‘g‘riligi. 

	6. Ichki hisob-kitob muoma-lalarini tekshirish natijalari bo‘yicha umumiy xulosa
	Tekshiruv bo‘yicha ishchi hujjatlar materiallarini umumlashtirish va tahlil qilish. 

Xatolarning katta- kichikligini (jiddiyligini) aniqlash. 

Xatolarning hisobot ishonchliligiga ta’sirini aniqlash. 


Auditor tekshiruv chog‘ida hisobot ko‘rsatkichlarida jiddiy xatolar yo‘qligiga yetarli darajada ishonch hosil qilishi lozim. Dalil-isbotlarni to‘plash uchun har xil manbalardan shakllanadigan axborot bazasidan foydalaniladi. Auditor tekshiruvni boshlashdan oldin ichki hisob-kitoblarni tekshirish uchun zarur bo‘lgan me’yoriy hujjatlar paketi, sintetik va analitik hisob registrlari va boshlang‘ich hujjatlarni komplektlaydi. 

Ichki hisob-kitob muomalalarini buxgalteriya hisobida aks ettirish va soliqqa tortish bo‘yicha belgilangan qoidalarni tartibga soluvchi Me’yoriy hujjatlar paketi auditor tomonidan mijoz-korxona faoliyatining xusu-siyatlarini hisobga olgan holda shakllantiriladi. 


Ichki hisob-kitob muomalalarini hisobga oladigan schyotlar bo‘yicha sintetik va analitik hisob registrlari korxonada qo‘llaniladigan hisob shakliga (jurnal-order, memorial-order, jadval-avtomatlashtirilgan va b.) bog‘liq. Masalan, buxgalteriya hisobi jurnal-order shaklida yuritiladigan korxonalarda 7-ASK, 8-ASK va 10-ASK jurnal-orderlar, jadval-avtomat-lashtirilgan (yoki kompyuterlashtirilgan) shaklida – 4210-«Mehnat haqi bo‘yicha berilgan bo‘nak», 6510-«Sug‘urta bo‘yicha to‘lovlar», 6710-«Mehnat haqi bo‘yicha xodimlar bilan hisob-kitoblar», 6720-«Deponent-langan mehnat haqi», 4220-«Xizmat safari uchun berilgan bo‘naklar», 4230-«Umum xo‘jalik xarajatlari uchun berilgan bo‘naklar», 4290-«Xodimlarga berilgan boshqa bo‘naklar», 6870-»Hisobdor shaxslardan qarzlar», 4710- «Kreditga sotilgan tovarlar bo‘yicha xodimlarning qarz-lari», 4720-«Berilgan qarzar bo‘yicha xodimlarning qarzlari», 4730-«Mod-diy zararni qoplash bo‘yicha xodimlarning qarzlari» va 4790-“Xodim-larning boshqa qarzlari” schyotlari bo‘yicha debet va kredit oborotining mashinagrammalari tekshiriladi. 

Dastlabki hujjatlar ichki hisob-kitob muomalalarini tekshirishda aso-siy ma’lumot manbaasi hisoblanadi. Jumladan, xodimlar va yollangan shaxslar bilan hisob-kitoblarni tekshirishda: ishga qabul qilish va bosh-qa ishga o‘tkazish to‘g‘risidagi, ta’tilga chiqarish to‘g‘risidagi, mehnat shartnomasini to‘xtatish to‘g‘risidagi buyruqlar; kontraktlar, mehnat shart-nomalari; shtatlar jadvali; shaxsiy kartochkalar(T-2sh); ish vaqtini hisobga olish tabeli(T-13sh); mehnatga layoqatsizlik varaqasi; hisoblashuv-to‘lov vedomosti(T-49sh); hisob-kitob vedomosti (T-51sh); to‘lov vedomosti (T-53sh); shaxsiy hisob varaq (T-54sh); ijro varaqalari; daromad va daromad solig‘ini hisobga olish bo‘yicha soliq kartochkasi; 

– ijtimoiy sug‘urta va ta’minotga doir hisob-kitoblarni tekshirishda:
«Ijtimoiy sug‘urta jamg‘armasi mablag‘lari bo‘yicha hisob-kitoblar vedo-mosti» (F. 4-ISJ), «Ro‘yxatga olinganlik to‘g‘risidagi ma’lumotlari», «Sug‘ur-ta qildiruvchiga xabarnoma», «Ijtimoy sug‘urta jamg‘armasiga o‘tkazilgan badallar hisobidan pensiya va nafaqalarni to‘lash bo‘yicha vedomost»;

– hisobdor shaxslar bilan hisob-kitoblarni tekshirishda: bo‘nak (avans) hisoboti; xizmat safari guvohnomasi; xizmat safariga boruvchi va keluvchi xodimlarni ro‘yxatga olish daftari; 4220-«Xizmat safari uchun berilgan bo‘naklar», 4230-«Umumxo‘jalik xarajatlari uchun berilgan bo‘-naklar» va 6970 –«Hisobdor shaxslardan qarzlar» schyotlari bo‘yicha in-venttarizatsiya ro‘yxatlari;

– Xodimlar bilan boshqa muomalalar bo‘yicha hisob-kitoblarni tekshirishda:

kreditga sotilgan tovarlar uchun topshiriqnoma-majburiyat; qarz shart-nomasi; moddiy zararni qoplash to‘g‘risidagi buyruq (farmoyish); sud qa-rori; ijro varaqalari; to‘lov topshiriqlari; kassa kirim orderlari. 

Dastlabki hujjatlarni tekshirishda auditor dastlabki hujjatlarning belgi-langan tartibda tasdiqlangan namunaviy shakllaridan foydalanilganligini ham aniqlashi zarur. 

Ichki hisob-kitob muomalalarini auditorlik tekshiruvidan o‘tkazish ushbu muomalalarni hisobga olish va ichki nazoratning ahvolini oldindan baholashni nazarda tutadi. 

Bunda xodimlarni ishga yollash va ishdan bo‘shatishda qonunchilikka rioya qilinishini, ro‘yxatdagi hisob va nazorat xodimlariga xizmat vazifa-larini, ish vaqtini va bajariladigan ishlarni taqsimlash holati; mehnatga haq to‘lash, mukofotlash va moddiy yordam to‘g‘risidagi nizomlarga rioya qi-linish va boshqalarni aniqlaydi. 

Auditor ichki nazoratning holatini o‘rganganidan so‘ng («a’lo», «yax-shi», «o‘rta») ichki hisob-kitob muomalalarini tekshirish uchun tanlash hajmini aniqlaydi. 
Korxonaning tashqi hisob-kitob muomalalari mol yetkazib beruvchilar va pudratchilar, xaridorlar va buyurtmachilar bilan, turli debitorlar va kre-ditorlar bilan, mustaqil balansga ajralib chiqqan bo‘linmalar bilan, sho‘ba  va tobe korxonalar bilan, ssudalar bo‘yicha banklar bilan, soliqlar va bosh-qa yig‘imlar bo‘yicha budjet bilan hamda budjetdan tashqari tashkilotlar bilan Shuningdek, da’volar bo‘yicha hisob-kitoblarni o‘z ichiga oladi. 

Korxonaning to‘lov layoqati, moliyaviy ahvoli va investitsion muhiti ko‘p jihatdan ushbu hisob-kitoblarning holatiga bog‘liq. Tashqi hisob-kitoblarning ahvoli to‘g‘risidagi hisobot ko‘rsatkichlarining aniqligiga ishonch hosil qilish barcha hisobot talabgorlari uchun zarurdir. Shu bois-dan, auditor tashqi hisob-kitob muomalalarining holatini maxsus puxta tekshiruvdan o‘tkazishi lozim. 

Tashqi hisob-kitob muomalalarini auditorlik tekshiruvidan o‘tka-zishdan maqsad tashqi hisob-kitoblarga doir majburiyatlarni (debitor va kreditor qarzlarni) aks ettiradigan buxgalteriya hisoboti ko‘rsatkichlarining ishonchliligi hamda qo‘llanilayotgan hisob yuritish uslubiyatining me’yo-riy hujjatlarga muvofiqligi to‘g‘risida xulosa shakllantirishdan iborat. 

Tashqi hisob-kitoblar auditida hal etiladigan vazifalar
	Auditning vazifalari
	«Tashqi hisob-kitob muomalalari auditi» bo‘limining tekshiruv dasturi bo‘yicha savollar

	Tashqi hisob-kitob muo-malalarini hisobga olish va nazorat qilishning holatini tekshirish
	Tashqi hisob-kitob muomalalari bo‘yicha qarzdorlikni invent-tarizatsiya qilish materiallarining mavjudligi va tahlili. 

Debitor va kreditor qarzlar vujudga kelishining hujjatlar bilan asoslanganligi va qonuniyligi, ularni qaytarishning realligi. 

Shubhali hisob-kitoblarni va talab qilinmagan qarzdorlikni aniq-lash

Buxgalteriya hisoboti ko‘rsatkichlarining sintetik va analitik hisob ma’lumotlariga mosligi.

	Mol yetkazib beruvchi-lar va pudratchilar bilan hisob-kitoblarning to‘g‘ri-ligi va to‘liqligini tekshi-rish
	Olingan moddiy qiymatlik (ish, xizmat)lar uchun hisob-lashishlar bo‘yicha dastlabki hujjatlar va shartnomalar mavjudligi va rasmiylashtirilishining to‘g‘riligi. 

Dastlabki hujjatlar ma’lumotlarining shartnomalar va hisob registrlariga mosligi. 

Hisob registrlaridagi schyotlarda mol yetkazib beruvchilar va pudratchilar bilan hisob-kitoblarni aks ettirishning to‘liqligi va to‘g‘riligi. 

Hisob-kitoblarning o‘z vaqtida amalga oshirilayotganligi va qarzdorliklarning realligi. 

Mol yetkazib beruvchilar va pudratchilar bilan hisob-kitoblar bo‘yicha kreditor qarzdorliklarni hisobdan o‘chirish tartibiga rioya qilinishi.

	Xaridorlar va buyurt-machilar bilan hisob-kitob-larni hisobga olishning to‘g‘riligini tekshirish
	Xaridorlarga sotilgan mahsulot (ish, xizmat) lar uchun dastlabki hujjatlar va shartnomalar mavjudligi va rasmiylashtirilishining to‘g‘riligi. 

Dastlabki hujjatlar ma’lumotlarining shartnomalar va hisob re-gistrlariga mosligi. 

Xaridorlar va buyurtmachilar bilan hisob-kitoblarni hisob registrlaridagi schyotlarda aks ettirishning to‘liqligi va to‘g‘riligi. 

Olingan bo‘naklarning asoslanganligi va to‘g‘ri rasmiylash-tirilishi. 

Hisob-kitoblarning o‘z vaqtidaligi, xaridorlar va buyurtmachilar qarzlarining realligi va ta’minlanganligi. 

Xaridorlar va buyurtmachilarning debitor qarzlarini hisobdan o‘chirish tartibiga rioya qilinishini tekshirish. 

	Da’volar bo‘yicha hi-sob-kitoblarni hisobga olishni tekshirish
	Da’volar bo‘yicha hujjatlar rasmiylashtirilishining o‘z vaqti-daligi, asoslanganligi va to‘g‘riligi. 

Da’volarni hisobda aks ettirishning to‘liqligi va to‘g‘riligi. 

Da’volar bo‘yicha qarzdorliklarning realligi.

	Boshqa debitorlar va kreditorlar bilan hisob-ki-toblarni hisobga olishning to‘liqligi va to‘g‘riligi.
	Deponentlangan ish haqini hisobga olishning o‘z vaqtidaligi, asoslanganligi va to‘g‘riligi. 

Ijro varaqalari bo‘yicha ish haqidan ushlangan summalarning asoslanganligi va to‘g‘riligi, ularni oluvchilarga o‘tkazib berish-ning to‘liqligi va to‘g‘riligi. 

Transport tashkilotlari bilan va notijorat tavsifdagi muomalalar bo‘-yicha turli tashkilotlar bilan hisob-kitoblarning to‘g‘riligi va o‘z vaqtidaligi. 

Balans tuzish sanasiga turli debitorlar va kreditorlar bilan hisob-kitoblar bo‘yicha qarzdorliklar haqqoniyligi. 

	Mas’uliyati cheklangan jamiyatlar ta’sis shart-nomasi bo‘yicha hisob-ki-toblarni hisobga olishning to‘liqligi va to‘g‘riligini tekshirish
	Ta’sis shartnomalarining mavjudligi va to‘g‘ri tuzilganligi. 

Ta’sis shartnomasi bo‘yicha hisob yuritishning qonuniyligi va bu shartnoma bo‘yicha muomalalarning hujjatlar bilan asos-langanligi. 

Ta’sis shartnomasi doirasida xo‘jalik faoliyatini soliqqa tortish va mulklarni alohida hisobga olishning to‘g‘riligi

Shartnoma ishtirokchilari o‘rtasida foydaning taqsimlanishi. 

	Tashqi hisob-kitob muo-malalarini auditorlik tek-shiruvidan o‘tkazish nati-jalarini umumlashtirish
	Hisob-kitoblar ahvolining korxona to‘lov layoqatiga ta’sirini baholash. 

Aniqlangan xatolarning jiddiylik darjasini va ularning hi-sobotlar ishonchliligiga ta’sirini baholash. 


Qo‘yilgan vazifalarni hal etishga erishish uchun har xil usullar va axborot manbalaridan foydalanib, isbot-dalillarga ega bo‘lish zarur. Tashqi hisob-kitob muomalalarini tekshirish chog‘ida auditor quyidagi ma’lumot manbalaridan foydalanadi: 

tashqi hisob-kitob muomalalarini hisobga olish va soliqqa tortish masalalarini tartibga soladigan, asosiy me’yoriy hujjatlar;

*  hisob siyosati to‘g‘risidagi buyruq;

*  buxgalteriya hisobotlari;

*  korxonada tuzilgan, tashqi hisob-kitob muomalalarining sintetik va analitik hisobi registrlari;

*  tashqi hisob-kitob muomalalarini hisobga oladigan dastlabki huj-jatlar. 


Korxonaning hisob yuritish siyosati to‘g‘risidagi buyruq bo‘yicha auditor quyidagilar bilan tanishadi:

· tashqi hisob-kitob muomalalarini hisobga olishda qo‘llaniladigan ishchi schyotlar rejasi;

· buxgalteriya hisobining shakli va korxonada tuziladigan hisob registrlarining ro‘yxati;

· tashqi hisob-kitob muomalalarini hisobga olish bilan bog‘liq bo‘lgan dastlabki hujjatlar aylanishi (hujjatlar aylanish grafigi);

· tashqi hisob-kitob muomalalari rasmiylashtiriladigan hujjatlarni imzolash huquqi berilgan shaxslar ro‘yxati;

· tashqi hisob-kitob muomalalarini inventarizatsiya qilish. 

Auditor buxgalteriya balansi (1-shakl) ning aktividagi II-«Joriy aktiv-lar» bo‘limi ma’lumotlaridan «Debitor qarzlar» moddasi va passividagi II - «Majburiyatlar» bo‘limi ma’lumotlaridan «Kreditor qarzlar» moddasi bo‘-yicha qarzdorliklarning ahvolini aniqlaydi. 

«Debitor va kreditor qarzlarning holati to‘g‘risida ma’lumotnoma» (2a-shakl)ga muvofiq uzoq muddatli va qisqa muddatli qarzdorliklarning hisobot davri boshiga va oxiriga bo‘lgan holati va harakati («muddati o‘tib ketganlari» ajratib ko‘rsatilgan holda) aks ettiriladi. 

Tekshiruv o‘tkazish jarayonida buxgalteriya hisobining korxonada qo‘llaniladigan shaklidan kelib chiqqan holda har xil sintetik va analitik hi-sob registrlari taqdim qilinishi mumkin. Tekshiruv uchun zarur bo‘lgan hi-sob registrlarining ro‘yxati hisob yuritish siyosati to‘g‘risidagi buyruqda belgilangan bo‘lishi mumkin. 

Buxgalteriya hisobining jurnal-order shaklini qo‘llaydigan korxona va tashkilotlarda tashqi hisob-kitob muomalalarini hisobga olishda «Buxgal-teriya hisobining jurnal-order shaklini qo‘llash bo‘yicha uslubiy tavsiya-lar»ga muvofiq №6, 8 va 11 - jurnal-orderlar ishlatiladi. 

Buxgalteriya hisobi kompyuterlashtirilgan sharoitda 3110-3190, 4010, 4020, 4110, 4120, 4210, 4310, 4320, 4410, 4510, 4550, 4610, 6410, 6450, 6310, 6320, 6390, 6510, 6530, 6810-6890, 6520 schyotlar bo‘yicha debet va kredit oborotlar hamda qoldiqlarining bosmadan chiqarilgan varagi, analitik vedomostlar va Bosh daftar (oborot-qoldiqli vedomost), reali-zatsiyaga doir reestrlar va daftarlardan foydalaniladi. 

Shuningdek, auditor tashqi hisob-kitob muomalalarini rasmiylashtirish va aks ettirish bo‘yicha dastlabki hujjatlarni talab qilib olishi zarur. Masa-lan, shartnomalar (oldi-sotdi, yetkazib berish, komissiya, pullik xizmat, pudrat va hokazo), nakladnoylar, tovar-transport nakladnoylari, schyotlar, schyot-fakturalar, jo‘natuvchi hujjatlar, bajarilgan ishlar dalolatnomasi, bank hujjatlari (bank ko‘chirmalari, to‘lov topshiriqnomalari, cheklar reestri), kassa hujjatlari (kassa chiqim orderlari va kassa kirim orderlari-ning kvitantsiyalari), avizolar, xaridorlar, mol yetkazib beruvchilar va boshqa debitor hamda kreditorlar bilan hisob-kitoblarni inventarizatsiya qilish dalolatnomasi (inv-17 shakl). 

Tashqi hisob-kitob muomalalari ustidan o‘rnatilgan ichki nazoratni baholash uchun auditor quyidagilarni aniqlaydi:

*  hisob-kitoblarni inventarizatsiya qilish tartibi, muddatlari va natijalari;

*  hujjatlar aylanish grafigining mavjudligi va unga rioya qilinishini nazorat qilish;

*  to‘lovlar va hisob-kitoblar holati hamda boshqalar ustidan nazorat qilish shakllari, muddatlari va ijrochilari. 

«Debitor va kreditor qarzlarning holati to‘g‘risidagi ma’lumotnoma» (2a-shakl) ma’lumotlariga muvofiq muddati o‘tgan debitor va kreditor qarzlar miqdori, debitor qarzlarning moliyaviy natija hisobiga hisobdan o‘chirilishi, shuningdek, eng katta miqdordagi qarzdor debitor-tashkilotlar ro‘yxati aniqlanadi. Tekshiruv jarayonida ushbu ma’lumotlarning haqqo-niyligini isbotlash va muddati o‘tib ketgan debitor qarzlarni undirish imko-niyatini aniqlash zarur. 

Analitik va sintetik hisob registrlari ma’lumotlariga muvofiq auditor quyidagilarni aniqlaydi:

* hisob-kitob munosabatlari va ularning soni;

* qo‘llaniladigan to‘lov shakllari (naqd pulsiz, naqd pullik, o‘zaro qarz surishish yo‘li bilan, bevosita tovar yoki mahsulot almashish yo‘li bilan);

* analitik hisobni yuritish tartibi (hisob-kitob turlari, ishtirokchilari, vujudga kelish muddatlari va shunga o‘xshash);

* nostandart buxgalteriya yozuvlari. 

Hisob-kitob munosabatlarining ishtirokchilari ko‘p va to‘lovlar shakl-lari xilma-xil bo‘lganida auditorlik risk kuchayib, buni mazkur soha bo‘yi-cha tanlab tekshiriladigan hisob-kitob shakllari va to‘lov turlarini aniqlash-da e’tiborga olish lozim. 

Tashqi hisob-kitob muomalalarini hisobga olishning ahvolini baholash hisob-kitoblarning turlari bo‘yicha amalga oshiriladi. Bevosita tekshirish buxgalteriya balansi, Bosh daftar 3110-3190, 4010, 4020, 4110, 4120, 4310, 4320, 4390, 4510, 4550, 4610, 6010, 6020, 6110, 6120, 6410, 6450, 6310, 6320, 6390, 6510, 6520, 6530, 6810-6890 schyotlar bo‘yicha sintetik va analitik hisob registrlari ma’lumotlarining mosligini aniqlash-dan boshlanadi. 

Tekshiruv chog‘ida quyidagi qoidalarga rioya qilinishiga e’tibor beriladi:

* hisob-kitob schyotlari saldolarining balansda yoyiq holda aks ettiril-ishi;

*  shubhali qarzlar bo‘yicha rezerv yaratilgan debitor qarzlar rezerv hisobidan kamaytirilishi lozim. 

Ayni vaqtda tegishli hisob-kitob schyotlari bo‘yicha analitik hisob ma’lumotlariga asosan debitor qarzlarning «muddati o‘tganlari» ajratib ko‘rsatilgan holda uzoq muddatli va qisqa muddatli qarzlarga guruhlani-shining to‘g‘riligi tekshiriladi. Hisobot tuzish talablaridan kelib chiqqan holda qaytarish muddati bir yildan oshiq qarzlar uzoq muddatli qarzlar qatoriga kiradi. 

Aniqlangan nomuvofiqliklar bo‘yicha tafovutlarning katta-kichikligi, tavsifi va vujudga kelish sabablari aniqlanadi. 

Qarzdorliklarning haqqoniyligini aniqlash uchun inventarizatsiya ma’lu-motlari hisob-kitoblarning har bir turi bo‘yicha tahlil qilinadi. Hisob-kitob muomalalarini inventarizatsiya qilish ma’lumotlari bo‘lmaganda yoki agar inventarizatsiya ma’lumotlari shubhali bo‘lsa, auditorlar vaziyat taqozosiga ko‘ra yoppasiga yoki tanlab inventarizatsiya o‘tkazadilar. 

Qarzdorliklarning haqqoniyligi har bir hisob-kitob turi bo‘yicha de-bitor va kreditor qarzlar qoldiqlari summalarining tegishli hujjatlar bilan asoslanganligini tekshirish yo‘li bilan ham aniqlanadi. Tegishli hujjatlar bilan tasdiqlanmagan qarzdorlik summalari noreal qarzlar qatoriga o‘tka-ziladi. Qarzlarni vujudga kelish muddatlari bo‘yicha tahlil qilishda aniq-langan, muddati o‘tib ketgan qarzdorlik summalari ham noreal qarzlar qa-toriga qo‘shiladi. 

Noreal qarzlar aniqlanganida auditor ularning vujudga kelish sabab-lari, aybdor shaxslari va tegishli balans moddalari ishonchliligiga ta’sirini aniqlaydi. 

Tashqi hisob-kitob muomalalari bo‘yicha qoldiqlarni tasdiqlashda shubhali qarzlarning mavjudligi aniqlanadi. №21 - BHMSga muvofiq shartnomada belgilangan muddatda (agar bunday muddat belgilanmagan bo‘lsa - buning uchun normal zarur vaqt davomida) undirib olinmagan va tegishli kafolat bilan ta’minlanmagan debitor qarzlar shubhali qarzlar deb tan olinadi. Shubhali qarzlar mavjud bo‘lgan holatlar aniqlanganida shub-hali qarzlar bo‘yicha rezerv yaratish faktlari va ularning to‘g‘riligi tekshi-riladi. 

Buning uchun 4910-«Shubhali qarzdar bo‘yicha rezervlar» schyoti ma’lumotlarining haqqoniyligi aniqlanadi. 

Tashqi hisob-kitob muomalalarini hisobga oladigan schyotlar bo‘yicha qoldiqlar to‘g‘riligi dastlabki tasdiqlanganidan so‘ng hisob-kitob schyotlari bo‘yicha oborotlar ishonchliligi tekshiriladi. 

2. Mehnat haqi bo‘yicha hisob-kitoblar auditi 
Korxonalar amaliyotida mehnatga haq to‘lash bo‘yicha quyidagi kam-chiliklar ko‘proq uchraydi: oylik maoshlari va stavkalar hajmining shtat jadvali va lavozim maoshlari sxemasida belgilanganidan oshib ketishi; ish haqiga har xil qo‘shimcha va ustamalarning noqonuniy tayinlanishi; qo‘-shib yozishlar; ishbay rastsenkalarning oshirib ko‘rsatilishi; ishchilar va muhandis—texnik xodimlar mehnatiga haq to‘lash uchun belgilangan ish haqi fondi hisobidan kotibalar, shaxsiy haydovchilar va har xil boshqaruv xizmati xodimlariga haq to‘lash kabilar. 

Noqonuniy qo‘shimcha haq belgilash, ayrim hollarda hisoblangan mehnat haqini o‘zlashtirish, o‘zlashtirish maqsadida material qiymatlik-larni sotib olish yoki smetada ko‘zda tutilmagan xarajatlarni yopish uchun soxta xodimlarni ishga qabul qilish hollari ham uchraydi. Auditor dastlabki hujjatlar va hisobotlarni bevosita ish joylarida puxta tahlil qilish yo‘li bilan quyidagilarni aniqlaydi: ish haqi to‘lash uchun pul olishda bankka taqdim qilinadigan malumotlar to‘g‘riligi va olingan pul mablag‘lari-ning belgi-langan maqsadda ishlatilishi, ish haqi fondidan oshiqcha haq to‘lashga rux-sat berish tartibiga rioya qilinishi, ish haqi fondi mablag‘larining oshiqcha sarflanishiga yo‘l qo‘yilish sabablari yani butunlay noto‘g‘ri, qalbakilash-tirilgan, ko‘pchilik hollarda reja topshiriqlarini bajarganlik va oshirib ba-jarganlik uchun deb noqonuniy mukofot olish maqsadida qilinadigan hiso-bot malumotlarini oshirib ko‘rsatish kabilar. Qo‘shib yozish oqibatida ha-qiqatda bajarilmagan ishlarga ish haqi to‘lash, xomashyo, materiallar, yoqilg‘ilar va boshqa resurslarni hisobdan chiqarish, natijada talon-taroj qilish hollari ko‘p uchraydi. 

Xodimlar soni va ularning toifalari bo‘yicha ish haqi fondining hajmi xo‘jalikning biznes-rejasida belgilanadi. Ish haqi qishloq xo‘jaligida mah-sulot (ish, xizmat)lar tannarxida salmoqli o‘rin egallaganligi sababli audi-tor ish haqi fondini tekshirishga alohida e’tibor qaratishi lozim. 

Tekshiruv boshlanishidan oldin auditor xo‘jalikda tasdiqlangan ish haqi fondining hajmini va uning biznes-rejaga to‘g‘ri kelishini aniqlashi zarur. 

Ish haqi fondining haqiqiy sarfi «Xodimlarning toifalari va hisoblan-gan ish haqining tarkibi bo‘yicha ma’lumot» (19-shakl bo‘yicha hisob-ki-toblar bajariladigan jadval), «Xodimlar, yollangan va chetdan jalb qilingan shaxslar ish haqi fondini hisobga olish vedomosti» (20-shakl), hisob-kitob to‘lov vedomostlari va ish haqi hisoblash uchun asos bo‘lgan boshqa dast-labki hujjatlar ma’lumotlariga asosan tekshiriladi. Tekshirilayotgan davr (choraklik, yil) uchun belgilangan ish haqi fondini haqiqatda hisoblangan ish haqi summalari bilan taqqoslash zarur. Buning natijasida ish haqi fon-dining umumiy tejalgani yoki oshiqcha sarflangani aniqlanadi. Agar yil davomida ishlab chiqarish hajmining o‘zgarganligi sababli dastlabki ish haqi fondiga o‘zgartirishlar kiritilgan bo‘lsa, u holda ular umumiy tejash yoki oshiqcha sarflashni aniqlashda inobatga olinadi. 

Tekshirish jarayonida hisoblashuv-to‘lov vedomostlari ma’lumot-larining har oyda bankka taqdim qilinadigan ma’lumotnoma ko‘rsatkich-lariga mos kelishi ham aniqlanadi. Ma’lumotnomadagi hisoblangan ish ha-qining umumiy summasi shu oydagi 21-shakl «Xodimlar bilan hisob-kitoblar bo‘yicha jamlama ma’lumot» ning summasiga mos kelishi kerak. 

Ish haqi berish uchun bankdagi 5110-«Hisob-kitob schyoti»dan olin-gan summalar, Shuningdek, undan ushlanib, o‘tkazilgan summalar 21-sha-kldagi hisob-kitoblar bajariladigan jadvalning tegishli ma’lumotlari bilan mos kelishi kerak. 

Ish haqi fondining oshiqcha sarflanishi ma’muriy boshqaruv, xo‘jalik va xizmat ko‘rsatuvchi xodimlar sonining shtat jadvalidagidan oshib ket-ganligi; lavozim maoshlari, stavkalar va rastsenkalarning oshirib yubo-rilganligi; mashina va mexanizmlarda bajarilishi ko‘zda tutilgan ishlar (g‘allani o‘rish, donni yuklash va qo‘shimcha ishlov berish, yaganalash, chekankalash va h. k) qo‘lda bajarilganda ish hajmining qo‘shib yozilishi va hokazolar. Ayrim hollarda oshiqcha sarflar obyektiv sabablar oqibatida sodir bo‘ladi, masalan, qor yoki yomg‘ir ko‘p yoqqan paytlarda yo‘llarni tozalash, mollarga ozuqa yetkazib berish va boshqalar. Bularning barchasi puxta tekshirilishi zarur. 

Auditor xo‘jalikka chetdan ishchilarni qancha, qachon va qaysi mud-datga jalb qilinganligi, ulardan qanday foydalanilganligi va ularga qanday tartibda mehnat haqi to‘langanligini ham aniqlashi kerak. 

Mehnatga haq to‘lash masalalari yetarli darajada murakkab. Unda meh-natning tavsifi, mehnat xarajatlarini va uning natijalarini ulchash hamda baholash, rastsenkalar, mukofotlar va hokazolarni belgilash bilan bog‘liq ko‘plab nozik va o‘ziga xos tafsilotlari mavjud. Shuning uchun auditordan ushbu masalalar bo‘yicha me’yoriy baza va hisob yuritishning ahvolini aniqlash, shtatlar jadvali, korxona rahbariyatining xodimlarni oylik maosh tayinlab ishga qabul qilish to‘g‘risidagi buyruqlari (tanlab tekshiriladi), tuzilgan pudrat shartnomalari va mehnat bitimlari; mehnatga haq to‘lash, mukofotlash va moddiy yordam berish to‘g‘risidagi nizomlarni o‘rganish talab etiladi. So‘ngra ish vaqtini hisobga olish tabellari va ishbay ishlar uchun naryadlar, hisoblashuv-to‘lov va to‘lov vedomostlari, mehnatga haq to‘lash hamda uni tartibga solish bilan bog‘liq boshqa hujjatlarning rasmiylashtirilishi tekshiriladi. Auditor ushbu masalalar bilan tanishib chi-qib, mehnatga haq to‘lash bo‘yicha hisob-kitoblarning asosiy bloklarini sinchiklab tekshiradi. Xususan: 

1. Korxona xodimlarining shtat jadvalida belgilangan oylik maoshla-riga rioya qilinishi: shtat jadvalining boshqaruv kengashi yoki aksiyador-lar majlisida tasdiqlanganligi; o‘rindoshlik asosida mehnatga haq to‘lash-ning to‘g‘riligi; shtat intizomiga rioya qilinishi; mehnat bitimlari bo‘yicha haq to‘lashning asosliligi. 

2. Ishchilarga ishbay naryadlar bo‘yicha haq to‘lashning to‘g‘riligi, xususan, bajarilmagan ishlar uchun qo‘shib yozish hollari yo‘qligi, mehnatga haq to‘lashning akkord tizimi qo‘llanilganligi, akkord naryad-larining tegishli butun ish uchun qilingan kalkulatsiya bilan asoslanishi, akkord topshiriqlarining belgilangan muddatda bajarilganligi va yuqori sifatliligi aniqlanadi. 

3. Mukofotlash tartibi va asosliligi, mukofotlash sabablarini aniqlash va mehnat jamoasi tomonidan qabul qilinib, tasdiqlangan mukofotlash tizimini tahlil qilish bilan birgalikda aniqlanadi. 

Ma’muriy boshqaruv xodimlari, mutaxassislar, xizmatchilar va kichik xizmatchi xodimlarga to‘lanadigan haq ularning haqiqiy sonining shtat jadvali va belgilangan lavozim maoshlari bilan solishtirib tekshiriladi. 

Shuningdek, hisoblashuv-to‘lov vedomostlari va 19, 20, 21-shakldagi hisob-kitob bajariladigan jadvallarni puxta tekshirish zarur. Bosh daftardagi 4210 «Mehnat haqi bo‘yicha berilgan bo‘naklar» 6710- «Xodimlar bilan mehnat haqi bo‘yicha hisob-kitoblar» va 6720-«Deponentlangan mehnat haqi» schyotlarning qoldig‘i 21-shakl hisob-kitob jad-validagi qoldiq bilan teng bo‘lishi kerak. 4210-schyot bo‘yicha debet qoldiqning mavjudligi va qancha miqdordaligini aniqlash zarur. Xodimlar bilan mehnat haqi bo‘yicha hisob-kitoblarda debitor qarz mavjudligi bosh buxgalter tomonidan hisob-kitoblar ahvoli ustidan tegishli nazorat o‘rnatilmaganligidan dalolat beradi. 

Mehnatga haq to‘lash va boshqa muomalalar bo‘yicha xodimlar bilan hisob–kitoblarni auditorlik tekshiruvidan o‘tkazishda 4210-«Mehnat haqi bo‘yicha berilgan bo‘naklar», 4220-«Xizmat safari uchun berilgan bo‘-naklar», 4230-«Umumxo‘jalik xarajatlari uchun berilgan bo‘naklar», 4710-«Kreditga sotilgan tovarlar bo‘yicha xodimlarning qarzlari», 4720-«Berilgan qarzlar bo‘yicha xodimlarning qarzlari», 4730-«Moddiy zararni qoplash bo‘yicha xodimlarning qarzlari», 4790-«Xodimlarning boshqa qarzlari», 6710-«Mehnat haqi bo‘yicha xodimlar bilan hisob-kitoblar», 6720-«Deponentlangan mehnat haqi», 6970-«Hisobdor shaxslarga to‘lanadigan qarzlar» schyotlari bo‘yicha yuritiladigan hisobning to‘g‘-riligi va ishonchliligini tekshirish salmoqli o‘rin egallaydi. 

Ish haqi bo‘yicha hisob-kitoblar hisoblashuv-to‘lov vedomostlari (73-shakl), oila (jamoa) pudratlari va boshqa ichki xo‘jalik bo‘linmalarining shaxsiy hisob varaqalari, ish vaqtini hisobga olish tabeli (64-shakl) va boshqa hujjatlar bo‘yicha tekshiriladi. 

Hisoblashuv-to‘lov vedomostlarida jami summani ataylab oshirib ko‘rsatish hollari ham uchraydi. Misol:
	№
	Familiya, ismi va otasining ismi
	summa
	Imzo

	1
	2
	3
	4

	1.
	Ahmedov S. I. 
	74000
	

	2.
	Tursunov A. B. 
	79500
	

	3.
	O‘rinov I. B. 
	74800
	

	4.
	Samatov R. M. 
	88600
	

	JAMI
	346900
	


Ushbu to‘lov vedomostining summalari jamlab tekshirilganda haqi-qatda 316900 so‘m ekanligi, jami summa esa 346900 so‘m deb ko‘rsa-tilgan, ya’ni 30000 so‘m oshirib ko‘rsatilgan. Natijada, buxgalteriya xodi-mi 316900 so‘m o‘rniga 346900 so‘mni kassa chiqim orderi to‘lg‘azib, 30000 so‘m oshiqcha hisobdan chiqargan va bu summaning o‘zlash-tirilishiga imkoniyat yaratgan. Vaqtida berilmagan ish haqi summalari de-ponentga o‘tkazilayotganligini ham tekshirish zarur. Ko‘p hollarda be-rilmagan ish haqlarini 6710-schyotda qoldirish natijasida uning saqlanishi kafolatlanmaydi. 

Ish haqidan ushlanadigan daromad soliqlari, nafaqa fondiga va kasaba uyushmasiga a’zolik badallari Soliq kodeksi va boshqa tegishli me’yoriy hujjatlarga muvofiq tekshiriladi. Ish haqidan qonunchilikda belgilanmagan summalarni ushlash man etiladi. Masalan, kommunal xizmat va kvartira haqlari, maxsus kiyim-bosh, oziq-ovqat, bolalar bog‘chalarda va boshqa bolalar muassasalarida tarbiyalanganligi uchun va boshqalar. 

Ish haqining belgilangan vaqtda berilmaslik hollari mavjudligi, agar shunday holatlar bo‘lsa, uning sabablari (o‘z vaqtida moliyalashtiril-maganlik, hujjatlarni bankka o‘z vaqtida taqdim qilmaslik va boshqalar) ni aniqlash zarur. 

Dastlabki hujjatlar puxta tekshiriladi: hisoblashuv-to‘lov vedomost-lari, berilmagan ish haqlari reestri, ish vaqtini hisobga olish va ish haqini hisoblash tabeli va boshqa hujjatlar. Oxirigacha to‘liq rasmiylashtirilma-gan, o‘chirib yozilgan va dog‘ tushirilgan dastlabki hujjatlarga alohida e’ti-bor qaratish kerak. Bunday hujjatlar bilan pul mablag‘larini o‘g‘irlash va suyiste’mol qilishlar yashirilishi mumkin. 

Hisoblashuv-to‘lov vedomostlari sanab chiqilishi shart. Ularni tek-shirishda korxonada ishlamaydigan shaxslar vedomostga kiritilmaganligi, hisoblangan ish haqi tegishli dastlabki hujjatlarga mosligi tekshiriladi. 

Ijtimoiy sug‘urta fondi bo‘yicha muomalalarni nazorat qilish xodim-larga ish haqi va boshqa to‘lovlarni hisob - kitob qilishga doir buxgalteriya hujjatlarini tekshirish; ijtimoiy sug‘urta to‘lovlarini ijtimoiy sug‘urta fon-dining joriy schyotiga o‘tkazish haqidagi to‘lov topshiriqlarini tekshirish; sanatoriyalar va dam olish uylari yo‘llanmalari uchun xodimlardan naqd pullarni qabul qilish bo‘yicha kassa hujjatlari; ijtimoiy sug‘urta mablag‘-lari hisobidan qilingan sarflarga doir hujjatlar; ishlab chiqarishdagi baxtsiz hodisalar to‘g‘risidagi dalolatnomalar, kasallik varaqalari, hisob-kitob vedomostlari (44-shakl), hisob-kitoblar bajariladigan «Xodimlar bilan hisob-kitoblarga doir ma’lumotlar jamlamasi» (21-shakl) ma’lumotlarini tekshirish orqali amalga oshiriladi. 

Auditor ijtimoiy sug‘urta fondi bo‘yicha hisob-kitoblarni tekshirishda kasaba uyushmasi qo‘mitasi a’zolarini ham jalb qilishi maqsadga muvofiq. 

Ijtimoiy sug‘urta fondiga ajratmalar sarflangan ish haqi fondiga nisba-tan foiz hisobida ajratilib 6510-«Sug‘urta bo‘yicha to‘lovlar» schyotining krediti va xarajat schyotlari (2010, 2310, 2510 va boshqalar) ning debe-tiga, ya’ni xo‘jalik bo‘linmalari (oila (jamoa) pudratlari va boshqalar)ning shaxsiy hisob varaqalariga yozib qo‘yiladi. 

Xodimlarning ishlash va dam olish tartibi, ularni ijtimoiy sug‘urta qilish respublika qonunchiligi me’yorlari bilan tartibga solib turiladi. Bu me’yorlar, agar xalqaro va davlatlararo shartnomalarda boshqacha tartib belgilanmagan bo‘lsa, qo‘shma korxonalarda, xalqaro birlashmalar va tashkilotlarda ishlaydi-gan xorijlik fuqarolarga ham qo‘llaniladi. Xorijlik fuqarolar mehnatiga haq to‘lash tartibi har bir xorijlik fuqaro bilan tuzilgan shartnomada belgilanishi ta’sis hujjatlarida ko‘zda tutilgan bo‘lishi mumkin. 

Mehnatga haq to‘lash, moddiy rag‘batlantirish shakllari va miqdorlari, Shuningdek, O‘zbekiston Respublikasi qonunchiligida ko‘zda tutilgan fu-qarolar huquqlariga rioya qilingan boshqa mehnat sharoitlari kabi masa-lalar qo‘shma korxonalar, xalqaro birlashmalar va tashkilotlar tomonidan mustaqil hal etiladi. 

Qo‘shma korxonalarda ishlovchi xorijlik ishchilar oladigan ish haqlari ham O‘zbekiston Respublikasi qonunchiligida ko‘zda tutilgan tartib va miqdorda soliqqa tortiladi. 

Xodimlar va yollangan shaxslar bilan mehnatga haq to‘lash bo‘yicha hisob-kitoblar ishonchliligini tekshirish hisob va hisobot ma’lumotlari tengligini aniqlashdan boshlanadi. 

Nomuvofiqlar topilganida ularning sabablarini aniqlash zarur. Solish-tirish amallarini ishchi hujjatlar bilan rasmiylashtirib, hisobot, sintetik va analitik hisob ma’lumotlarining tengligiga ishonch hosil qilgandan so‘ng, auditor ish haqi hisoblashning to‘g‘riligini tekshirishni boshlaydi. 

Nomuvofiqliklar topilganda farq summalari va ularning vujudga kelish sabablarini ishchi hujjatlarda ko‘rsatish zarur. Shundan so‘ng dast-labki hujjatlarning mavjudliligi va ishonchliligi, to‘g‘ri to‘g‘azilganligi, me’yoriy hujjatlar talablariga mosligi o‘rganiladi. 

Ish vaqtini hisobga olish tabeli, buyruqlar, ishbay ishlar uchun naryad-lar, bajarilgan ishlarni hisobga olish varaqalari, yo‘l varaqalari, hisob-kitob va hisoblashuv-to‘lov vedomostlari, ta’til uchun haq va qo‘shimcha haqlarning boshqa turlari va boshqalar tekshiriladi. Tekshiruv chog‘ida quyidagilarga e’tibor berish zarur:

– barcha majburiy rekvizitlarning to‘liqligi va to‘g‘ri rasmiylashtiril-ganligi;

– bajarilgan ishlar va ish vaqtini hisobga olish uchun mas’ul shaxslar imzolarining mavjudligi;

– tushuntirish berilmagan tuzatishlar va to‘g‘rilashlar;

– ish vaqtini hisobga olish tabeliga «o‘lik jonlar»ni qo‘shish va baja-rilmagan ishlarni qo‘shib yozish holatlarini aniqlash zarur. 

Hisoblashuv-to‘lov va to‘lov vedomostlaridagi summalarning jamla-nishini arifmetik tekshirish maqsadga muvofiq. Bu vedomostlarda har bir alohida olingan xodim bo‘yicha summalar to‘g‘ri jamlanganida, jami summani ataylab oshirib yozish hollarini aniqlashga imkon beradi. Bunday xatolar nafaqat mehnat haqi xarajatlarining oshib ketishiga, balki pul mablag‘larining o‘zlashtirilishiga ham olib keladi. 

Mehnat haqi bo‘yicha hisob-kitoblarni mohiyatan tekshirish, yop-pasiga (xodimlar soni unchalik ko‘p bo‘lmaganida) yoki tanlab amalga oshirilishi mumkin, auditor tanlov ko‘lamini tekshiruv dasturi va muayyan shart-sharoitlardan kelib chiqqan holda aniqlaydi. Lekin barcha turdagi mehnat haqi va undan ushlanadigan summalarni qamrab olish maqsadida tanlov doirasiga barcha toifa, guruhlar va bo‘linmalar xodimlari bilan hi-sob-kitoblardan olinishi maqsadga muvofiq. 

Auditor bir necha xodimlarning shaxsiy jildlari va shaxsiy hisobvara-qalarini tanlab olishi va ishga yollanish hamda boshqa lavozimga o‘tkazi-lish sanalari, mehnatga haq to‘lash shartlari (stavka, oklad) va qo‘shimcha to‘lovlar to‘g‘risidagi axborotlarning muvofiqligini tekshirishi zarur. Bun-da shtat intizomi va belgilangan lavozim maoshlari yoki kontrakt shartla-riga rioya qilinishi, mehnat shartnomalari bo‘yicha va o‘rindoshlik asosida mehnat haqi to‘lashning asoslanganligi tekshiriladi. 

Ish vaqtini hisobga olish tabeli, hisoblashuv-to‘lov vedomosti va shax-siy hisobvaraqalarini solishtirish yo‘li bilan ishlangan vaqt miqdori to‘g‘-risidagi ma’lumotlarning bir xilligini, to‘liq ishlanmagan oyda hisoblangan ish haqining arifmetik hisob-kitobi to‘g‘riligini tekshirish zarur. Mehnatga ishbay haq to‘lashda bajarilgan ishlar miqdori va sifat ko‘rsatkichlarining muvofiqligi hamda me’yorlar va baholarni qo‘llashning to‘g‘riligi tek-shiriladi. Avval haq to‘langan dastlabki hujjatlar bo‘yicha takroran ish haqi hisoblash holatlarining yo‘qligini ham tekshirish zarur. 

Mukofotlar hisoblashning to‘g‘riligi va asoslanganligini tekshirish chog‘ida, auditor mukofotlash to‘g‘risidagi Nizom, buyruqlar, hisob-kitob vedomostlari va shaxsiy hisobvaraqalar ma’lumotlarini taqqoslaydi. Masa-lan, xodimga hisobot davrida faoliyati uchun mazkur davrda uning ish kunlari bo‘lmagan holda mukofot hisoblangan. Mukofot hisoblash korxona rahbarining buyrug‘i, direktorlar kengashining qarori va shunga o‘xshash tegishli hujjatlar bilan rasmiylashtirilishi lozim. Ish me’yorlari pasaytirib qo‘llanilganligi va boshqa shunga o‘xshash murakkabliklar haqida shubha paydo bo‘lganida auditor ekspert-mutaxassis xizmatidan foydalanishi mumkin. Bunda u (auditor) №16- «Ekspert ishidan foydalanish» nomli AFMS ga muvofiq ish yuritadi. Ta’til vaqti uchun haq to‘lashni tekshirish chog‘ida buyruq va tabel bo‘yicha ta’til belgilangan sana, hisob-kitob davrini aniqlashning to‘g‘riligi va ta’til hisob-kitobi va shaxsiy hisobvara-qada hisob-kitob uchun olingan davrdagi oylar bo‘yicha ish haqi sum-malarining mosligiga e’tibor beriladi. Ta’til uchun haq hisoblashning to‘g‘riligi haqida dalil-isbotlarga ega bo‘lish uchun auditorlar bir qancha xodimlar bo‘yicha muqobil ta’til hisob-kitobi tuzishi mumkin. 

Normal ish sharoitidan chetga chiqish bilan bog‘liq qo‘shimcha haq( tunda ishlaganligi uchun, ish vaqtidan tashqari ish uchun, bayram kunlari ishlaganlik uchun, og‘ir va zararli sharoitda ishlaganlik uchun va h. k) hi-soblashning to‘g‘riligi hisob-kitob ma’lumotlari va ish vaqtini hisobga olish tabeli hamda qonunchilikda belgilangan qo‘shimcha haq miqdorining muvofiqligini tekshirish yo‘li bilan aniqlanadi. 

Vaqtinchalik ishga yaroqsizlik uchun nafaqa hisoblashni nazorat qilish amallari quyidagilarning to‘g‘riligini tekshirishni o‘z ichiga oladi:

– bir kunlik o‘rtachi ish haqi;

– nafaqa miqdorini (%) ish stajiga qarab tekshirish;

– nafaqaning eng katta miqdorini belgilash ;

– ishga yaroqsizlik kunlari;

– hisoblangan nafaqa summalari. 

Hisob-kitoblarni tekshirishda aniqlangan nomuvofiqliklar auditorning ishchi hujjatlarida qayd qilib boriladi. Ish haqi hisoblashning to‘g‘riligi va asoslanganligini tekshirish chog‘ida auditor, odatda, mehnat haqi hisoblash tekshirilgan shaxsiy hisob varaqalar bo‘yicha, ish haqidan ushlanadigan summalar to‘g‘riligini tanlab tekshiradi. Xodimlar ish haqidan ushlana-digan summalar hujjatlar bilan asoslanganligi, qonuniyligi va ularning to‘g‘ri ijro qilinganligini aniqlash zarur. Ish haqidan ushlanmalar ijro vara-qalari (alimentlar, jarimalar, moddiy zararni qoplash) bo‘yicha; kreditga sotib olingan tovarlar bo‘yicha topshriq- majburiyatlar bo‘yicha; xodim-ning arizasi bo‘yicha (kvartira haqini o‘tkazish, bolasining maktabgacha bolalar muassasasida tarbiyalangani uchun, o‘qish uchun, kasaba uyush-masiga a’zolik badali va sh. o‘); to‘lov vedomostlari bo‘yicha berilgan bo‘naklarni ushlab qolish. Ish haqidan daromad solig‘i va Nafaqa fondiga to‘lanadigan badallar ushlanishining to‘g‘riligini tekshirish maxsus e’tibor talab qiladi. Shuningdek, barcha ushlanmalar summasi xodimning bir oylik maoshi 50 % i dan oshib ketmaganligini ham aniqlash zarur. 

Ish haqidan daromad solig‘ining to‘g‘ri ushlanganligini tekshirishda Soliq Kodeksi 44-64 moddalari va ular bo‘yicha kiritilgan qo‘shimcha hamda o‘zgartishlardan foydalanish zarur. 

Daromad solig‘i bo‘yicha berilgan imtiyozlarning qonuniyligini aniq-lash uchun imtiyozlarni tasdiqlovchi hujjatlarning mavjudligi va to‘g‘ri rasmiylashtirilganligiga ishonch hosil qilish kerak:

· xodimning jami daromadidan chegiriladigan imtiyoz summalarini tasdiqlovchi hujjatlarning nusxalari;

Shundan so‘ng jismoniy shaxslar jami daromadini aniqlash, asosiy xodimlar, o‘rindoshlar, fuqarolik-huquqiy shartnomalar asosida pul to‘la-nadigan shaxslar va boshqalar bo‘yicha soliq imtiyozlari va daromad solig‘i stavkalarini qo‘llashning to‘g‘riligi tekshiriladi. 

Jami daromadni tekshirishda korxonaning o‘z mablag‘lari hisobidan to‘langan, ijtimoiy tavsifdagi to‘lovlar(ovqat puli, yo‘l haqi hujjatlari, oliy o‘quv yurtlarida ta’lim olish, imtiyozli shartlar bilan qarz berish, bayram va yubiley sanalariga sovg‘a berish, me’yordan oshiq xizmat safari xarajat-lari va tegishli hujjat bilan tasdiqlanmagan sarflar va shunga o‘xshashlar)-ning soliqqa tortish maqsadida jismoniy shaxslar jami daromadiga qo‘shilganligi aniqlanadi. 

Ish haqidan ushlanadigan summalar bo‘yicha aniqlangan tafovutlar ham auditorning ishchi hujjatlarida umumlashtirilishi va aks ettirilishi lozim. 

Ish haqi hisob-kitobini tekshirgandan so‘ng mehnat haqiga doir xarajatlarni schyotlar, mas’uliyat markazlari va tannarx hisoblash obyektlari bo‘yicha guruhlash va umumlashtirishning to‘g‘riligini aniqlash zarur. 

Mehnat haqini xarajat schyotlariga (2010, 2310, 2510, 9400,) olib bo-rishining asosliligini tekshirishda ishlab chiqarish zaxiralarini tayyorlash (1510) va kapital ishlar (0810, 0820, 0830, 0840, 0850, 0860, 0890) bilan bog‘liq mehnat haqi summalarining xarajat schyotlariga olib borilish hollari yo‘qligini aniqlash zarur. Bu dastlabki hujjatlar (ish vaqtini hisobga olish tabeli, ishbay ishlar uchun naryadlar va boshqalar), hisoblashuv va hisoblashuv-to‘lov vedomostlari hamda 4210, 6710 va 6720 schyotlar bo‘yicha hisob registrlari ma’lumotlarini ko‘rib chiqish uslubi bilan aniqlanadi. Mehnat haqi bo‘yicha hisob-kitoblar aks ettirilishining to‘g‘-riligini tekshirish natijalari auditorning ish hujjatlari bilan rasmiylash-tiriladi. Umumlashtirilgan ma’lumotlar asosida mehnat haqi bo‘yicha aniq-langan tafovutlarning hisobot moddalari ko‘rsatkichlariga ta’sirining sezi-larliligi (jiddiyligi) aniqlanadi. 

3. Hisobdor shaxslar bilan hisob-kitoblar auditi 

4220-«Xizmat safari uchun berilgan bo‘naklar», 4230-«Umumxo‘jalik xarajatlari uchun berilgan bo‘naklar» va 6970-«Hisobdor shaxslarga to‘lanadigan qarzlar» schyotlarida naqd pulsiz hisob-kitoblar yo‘li bilan amalga oshirib bo‘lmaydigan xarajatlarni to‘lashga bo‘nak (avans) berish bo‘yicha hisobdor shaxslar bilan hisob-kitoblar hisobga olinadi. Bular ma’muriy xo‘jalik, muomala xarajatlari va xizmat safarlari uchun berila-digan bo‘naklardir. 

Hisobdor shaxslar bilan hisob-kitoblar auditi mazkur obyekt bo‘yicha ichki nazorat va hisob tizimining holatini o‘rganishdan boshlanadi. Ichki nazorat tizimini baholashda aniqlangan, uning kuchli tomonlari ( nazorat barcha test qilinadigan yo‘nalishlar bo‘yicha amalga oshirilganligi, muo-malalar haqqoniyligi, tegishli tarzda ruxsat etilganligi va hisobda aks ettirilganligi), Shuningdek, kuchsiz tomonlari (hisobdor shaxslar ro‘yxati, hisobdor summalar beriladigan muddatlar va boshqalarning buyrug‘i bilan tasdiqlanganligi) hisobdor shaxslar bilan hisob-kitoblarni batafsil tekshi-rishda e’tiborga olinadi. 

Hisobdor shaxslar bilan hisob-kitoblar auditining vazifalari:

· xizmat safari xarajatlarining qoplanish tartibiga rioya qilinishini aniq-lash;

· hisobdor shaxslar tomonidan qilingan xarajatlarning qonuniyligi va maqsadga muvofiqligini aniqlash;

· xo‘jalik xarajatlarining asosliligini aniqlash;

· xizmat safari va xo‘jalik xarajatlari yuzasidan korxona ma’muriyati farmoyishlarining qonuniyligini aniqlash; 

· bo‘nak hisobotlari va ularga ilova qilingan hisobdor summalarning sarflanganini isbotlovchi hujjatlar (transport chiptalari, mehmonxona va aloqa tashkilotlari pattalari (kvitantsiyalar), olingan moddiy boyliklarning schyotlari, har xil ishlar naqd pul hisobidan bajarilgan taqdirda-shartno-malar) rasmiylashtirilishini tekshirish;

· kassa hujjatlarining ( kassir hisobotlari, kassa kirim va chiqim or-derlari va ularni qayd qilish daftarlari) tekshirish;

· hisobdor shaxslar bilan hisob-kitoblar bo‘yicha analitik va sintetik hisob registrlarining ma’lumotlari (7-ASK jurnal -order) ni tekshirish;

· hisobdor shaxslar bilan hisob-kitoblarni audit qilishda buxgalteriya hisobi holati bilan tanishishi, hujjatlarning to‘g‘ri va o‘z vaqtida rasmiy-lashtirilishi, xizmat safarlari va xo‘jalik xarajatlari yuzasidan korxona rah-barining farmoyishi bor-yo‘qligi, xodimni bu safarga yuborish va xo‘jalik xarajatlarining asosliligini aniqlash lozim. 

Auditor buxgalteriya xodimlarining ushbu sohadagi qonunlar va yu-qori tashkilotlarning me’yoriy hujjatlaridan xabardorliklariga hamda ular-ning nusxalari korxona buxgalteriyasida mavjudligiga ishonch hosil qili-shi, shuningdek, ushbu me’yoriy hujjatlarga amal qilinish darajasini tek-shirishi kerak. Buning natijasida quyidagilar aniqlanishi mumkin:

· ilgari hisobdor pullar yuzasidan qarzi bo‘lgan yoki bu pullar yuzasi-dan hisoblashmagan, hisobot topshirmagan shaxslarga, korxonada haqiqat-da ishlamaydigan shaxslarga pul berilmayotganligi; navbatdagi bir yo‘la mehnat ta’tiliga chiqarish va xizmat safariga yuborish hollari; xizmat sa-fari vaqtida mehnat qobiliyatini yo‘qotib, kasalxonada davolanishda bo‘l-gan xodimlarga turar joy va kundalik xarajatlari to‘lash tartibiga rioya qilinishini, bu muddatning 2 oydan oshmaganligini aniqlash kerak. 

Hisobdor shaxslarga bo‘naklar berilishining asosliligini aniqlash xo‘-jalik ehtiyojlari uchun hisobdor summa berish talablariga rioya qilishni tekshirishdan iborat. Bunda auditor hisobini berish uchun bo‘nak olgan shaxslar hamda berilgan bo‘naklar summasi va muddatining korxona rah-bari buyrug‘iga muvofiqligini aniqlaydi. 

Xizmat safari bilan bog‘liq xarajatlar uchun naqd pul berish O‘zbekis-ton Respublikasi Vazirlar Mahkamasining 01. 02. 1998-yil 34 F sonli Farmoyishiga asosan, 19. 04. 1998-yilda chiqqan O‘zbekiston Respublika-si Moliya vazirligining 28 sonli, Mehnat vazirligining 497I 101 sonli ‘‘MDH hududida xizmat safarlari to‘g‘risida’’ gi yuriqnomasiga muvofiq amalga oshirilishi lozim. Bo‘nak berish uchun xizmat safari to‘g‘risidagi buyruq va xizmat safari guvohnomasi asos bo‘ladi. Xizmat safari uchun hisobdor summa berilganligini tasdiqlaydigan kassa chiqim orderlarini tekshirish chog‘ida barcha rekvizitlarining to‘liq to‘ldirilganligiga, xu-susan, bo‘nak berish uchun asosning aks ettirilganligiga e’tibor beriladi. Muayyan hisobdor shaxs tomonidan oldingi olingan bo‘nak bo‘yicha to‘liq hisobot berilganidagina, unga bo‘nak beriladi. 

Hisobi beriladigan bo‘nak berishning asosliligini tekshirish amallari kassa muomalalarini tekshirish chog‘ida ham amalga oshirilishi mumkin. Bunda aniqlangan tafovutlar to‘g‘risidagi axborotlar ichki hisob-kitob muomalalarini tekshirayotgan auditorga beriladi. 

Hisobdor shaxslar tomonidan bo‘nak hisobotlarining o‘z vaqtida taqdim qilinishini tekshirish, bo‘nak hisobotlari haqiqatda taqdim qilingan muddatlarni, xizmat safari to‘g‘risidagi buyruqda yoki xizmat safari guvohnomasida ko‘rsatilgan muddatlarga solishtirish yo‘li bilan amalga oshiriladi. 

Agar auditor ushbu qoidaga amal qilinmayotganligini aniqlasa, unda so‘ngra №21 BHMS ning talablariga muvofiq belgilangan muddatlarda qaytarilmagan hisobdor summalarning 9430- «Boshqa operatsion xarajat-lar» schyotida aks ettirilishi (Dt 9430 Kt4220, 4230) va keyinchalik ushbu summalarning hisobdan o‘chirilishini tekshirish zarur. 

Hisobi beriladigan summalar ishlatilishining asosliligini hujjatlar bo‘-yicha tekshirish ularning sarflanishini tasdiqlaydigan hujjatlar mavjudligini va to‘g‘riligini, ularning keyinchalik aks ettirilishini aniqlash yo‘li bilan amalga oshiriladi. 

Xo‘jalik muomala ehtiyojlari uchun qilingan sarflarning qonuniyligi va maqsadga muvofiqligi bo‘nak hisobotida aks ettirilgan ma’lumotlarni unga ilova qilingan hujjatlar (chiptalar, kassa kirim orderi kvitantsiyalari, material( ish, xizmat)lar haqini to‘lash haqidagi cheklar va b. ) ma’lumot-lariga taqqoslash yo‘li bilan amalga oshiriladi. Bunda nafaqat isbotlovchi hujjatlar mavjudligi va ularning bo‘nak hisobotlariga mosligi bilan birga ushbu hujjatlarning to‘g‘ri rasmiylashtirilganligini ham aniqlash zarur. 

Avvalo, «Buxgalteriya hisobi to‘g‘risidagi qonun» 9-moddasiga muvofiq hujjatlarda majburiy rekvizitlarning mavjudligi aniqlanadi. Masalan, tovar chekida do‘kon shtampasi, sanasi, sotib olingan tovar no-mining yo‘qligi tovarning do‘kondan sotib olinganligini yoki ushbu sarflarning ishlab chiqarishga mo‘ljallanganligini aniqlashni qiyinlashti-radi. 

Jismoniy shaxslar tomonidan qilingan xaridlar uchun tuzilgan dalolat-nomalarda ularning tuzilgan joyi va sanasi, tovarning nomi, uning miqdor ko‘rsatkichi, umumiy qiymati, sotgan shaxs (xususiy tadbirkor)ning fami-liyasi, ismi-sharifi va soliq to‘lovchi xos raqami (INN), tadbirkorning dav-lat ro‘yxatidan o‘tganligi to‘g‘risida guvohnoma rekvizitlari yoki jismoniy shaxsning pasport ma’lumotlari va yashash joyi ko‘rsatilishi lozim. 

Tovarlar hisobdor shaxslar tomonidan chakana savdo korxonalarida naqd pulga sotib olinganida pul mablag‘lari sarflanganligi to‘g‘risida huj-jatlar mavjudligini aniqlash zarur. 

Tovar boyliklar ulgurji savdo korxonalarida yoki ishlab chiqaruvchida naqd pulga sotib olnganida kassa kirim orderi kvitantsiyasi, tovar hujjati (schyot, nakladnoy, tovar-transport nakladnoyi) va schyot-faktura taqdim etilishi lozim. Bu hujjatlar tegishli tarzda rasmiylashtirilgan bo‘lishi kerak. Shuningdek, barcha hujjatlarda QQS alohida satr bilan ajratib ko‘rsatilgan-ligiga va mosligiga alohida e’tibor beriladi. 

Auditor hisobdor shaxslar tomonidan sotib olingan buyumlarning ki-rim qilinganligi va ushbu buyumlarning ishlab chiqarishga yoki foydalani-shga berilganlik fakti tasdiqlanmasdan bevosita xarajat schyotlariga olib borish hollari yo‘qligini aniqlaydi. 

Masalan, Bo‘nak hisobotiga 3 dona stol lampasi uchun 3000 so‘mdan jami 9000 so‘mlik kassa apparati cheki ilova qilingan. Ushbu summaga bo‘nak hisobotida Dt 9420 Kt 4230 – 9000 so‘m deb schyotlar aloqasi belgilangan. Bu summaning bevosita umumma’muriy xarajatlarga olib bo-rilishi to‘g‘rimi?

Javob: Korxonada oldin Dt-1080 schyot, Kt-4230 schyot – 9000 so‘m, ombordan berilganda Dt-9420 schyot, Kt-1080 schyot – 9000 so‘m deb bux-galteriya hisobi schyotlaria aks ettirilishi kerak. Demak, bu summani bevosita xarajatga chiqarish noto‘g‘ri. 

Tovar-moddiy boyliklar kirim qilinganligi to‘g‘risidagi fakt va tas-diqlovchi hujjatlar yo‘qligida hisobi beriladigan summalar hisobdor shaxs-ning jami daromadiga qo‘shilib, daromad solig‘i ushlanadi. Auditor bun-day hollarda daromad solig‘i ushlanganligni aniqlaydi. 

Bo‘nak hisobotlarini tekshirish chog‘ida naqd pul bilan hisob-kitob qi-lishning belgilangan chegarasiga rioya qilinayotganligiga ham alohida e’tibor qaratish zarur. Dastlabki hujjatlarda (nakladnoy, schyot-faktura, kassa kirim orderi kvitantsiyasi, bajarilgan ishlar dalolatnomasi va sh. o‘.) ko‘rsatilgan summalar belgilangan limit bilan solishtiriladi. 

Qilingan sarflarni tasdiqlovchi hujjatlar tekshirilishi chog‘ida QQS ajratib ko‘rsatilishi va budjetga to‘lanishining qonuniyligi aniqlanadi. 

Auditor bo‘nak hisobotlarida ko‘rsatilgan schyotlar bog‘lanishlari (kor-respondensiyalar)ni ko‘rib chiqishda qilingan sarflarga e’tibor qaratishi zarur. Jumladan:

– asosiy, yordamchi va umum ishlab chiqarish bilan bog‘liq xarajatlar (Dt-2010, 2310, 2510, 2710-schyotlar va Kt-4230-schyot);

– davr sarflariga taalluqli xarajatlar (Dt 9410, 9420, 9430-schyotlar va Kt 4290-schyot);

– kelgusi davr sarflari va xizmat ko‘rsatuvchi xo‘jaliklar sarflariga taalluqli xarajatlarga (Dt 3190-schyot va Kt 4290-schyot);

Shuningdek, ishlatilmagan hisobi beriladigan summalarning kassaga topshirilishi (kassir hisobotiga ilova qilingan kassa kirim orderi) va schyotlarda aks ettirilishi (Dt5010-schyot Kt 4210, 4220, 4230-schyotlar) ham tekshirishi kerak. 

Korxona rahbarining buyrug‘i (farmoyishi)ga muvofiq xodimning xizmat maqsadida boshqa yerga borishi xizmat safari deb tan olinadi. 

Quyidagilar xizmat safari deb tan olinmaydi:

– yo‘lda o‘tadigan yoki har doim u yoq bu yoqqa chiqib turadigan xo-dimlarning xizmat yuzasidan borishi;

– korxona bilan munosabatlari mehnat shartnomasi bilan emas, balki fuqarolik – huquqiy shartnomasi (pudrat, topshiriq va sh. o‘.) bilan belgi-lanadigan, xodimlarning ishlab chiqarish zarurati tufayli borishlari. 

Xizmat safariga doir bo‘nak hisobotlarini tekshirish chog‘ida auditor xizmat safari guvohnomasi mavjudligi, unda xizmat safarining maqsadi, kelish va ketish to‘g‘risidagi belgilar ko‘rsatilganligini; sarflarni tasdiqlov-chi dastlabki hujjatlar ma’lumotlar va sutkaliklarni hisob-kitob bilan taq-qoslash orqali amalga oshiriladi. Auditor xizmat safari muddatining (xiz-mat safari guvohnomasida kelish va ketish to‘g‘risidagi belgilar ma’lumot-lari bo‘yicha), belgilangan me’yorlar chegarasidagi va unda oshgan sutkalik xarajatlarning to‘g‘ri aniqlanganligini tasdiqlaydi. Xizmat safari joyiga yetib  borish va orqaga qaytish yo‘l haqi xarajatlari hisobotga ilova qilingan -havo, temir yo‘l, suv va jamoat avtotransportlari(taksidan tash-qari) yo‘l hujjatlari bo‘yicha aniqlanadi. 

Xizmat safariga jo‘natilgan xodimlarning yumshoq vagonda, dengiz transportlarida – tarif stavkalarining I-IV guruhlari bo‘yicha to‘lanadagan kayutalarda, daryo floti kemalaridagi I-II toifa kayutalarda hamda I-klassli bilet bo‘yicha havo transportlarida yo‘l haqi xarajatlari korxona rahbarining to‘lovni ruxsat etish to‘g‘risidagi farmoyishi bilan rasmiy-lashtirilishi lozim. 

Yo‘l haqi xarajatlariga majburiy sug‘urta summasi ham qo‘shilib, u mahsulot (ish, xizmat) lar tannarxiga olib boriladi (Xarajatlar tarkibi … to‘g‘risidagi Nizom). 

Korxona rahbarining qaroriga muvofiq xodimga to‘lanadigan, ixtiyo-riy sug‘urta xarajatlari ham tannarxga olib boriladi (Xarajatlar tarkibi …. to‘g‘risidagi Nizom). Bunda soliqqa tortish maqsadida hisobga olinadigan bunday sarflarning umumiy miqdorini ham tekshirish zarur. 

O‘rin-ko‘rpalardan foydalanganlik uchun xarajatlar tegishli ma’lumot-noma yoki chiptaga qo‘yilgan belgilar bilan tasdiqlanishi lozim. Mehmon-xona xarajatlari tasdiqlovchi hujjatlarga asosan, xizmat safariga borgan xodimga qoplanadi va to‘lig‘icha tannarxga olib boriladi. 

Soliqqa tortish maqsadlarida ushbu sarflar faqat amaldagi normalar doirasida qabul qilinadi ( ammo 1 sutkada eng kam oylik ish haqiga nisba-tan: Toshkent shahri uchun 0, 1 va boshqa joylar uchun 0, 08 koeffitsient-dan oshmasligi lozim). 

 Xizmat safari xarajatlarining belgilangan normalardan oshig‘i soliqqa tortilladigan foydani hisoblashda hisobga olinmasligi sababli, auditor nor-madan oshgan xarajatlarni hisoblashning to‘g‘riligi va soliqqa tortiladigan foydani tuzatish (korrektirovka) to‘g‘riligini tekshirishi zarur. 

Boshqa sarflarni, masalan, telefon schyotlarini to‘lashning maqsadga muvofiqligi tasdiqlovchi hujjatlar asosida aniqlanadi. Bunda sarflarning ishlab chiqarish tavsifi va ularni tannarxga olib borishning qonuniyligi aniqlanadi. Ushbu maqsadda telefon orqali gaplashganlik uchun schyot-ning mavjudligi va korxonaning xizmat telefoniga muvofiqligi aniqlanadi. Hisobdor shaxsga to‘langan, noishlab-chiqarish tavsifidagi sarflar korxo-naning o‘z mablag‘lari hisobidan qoplanadi va daromad solig‘i ushlash uchun xodimning yalpi daromadlariga qo‘shilishi lozim. Auditor norma doirasidagi va normadan oshgan xizmat safari sarflarini arifmetik tekshi-ruvdan o‘tkazish zarur. 

Hisobdor shaxslar bilan chet el xizmat safari bo‘yicha hisob-kitoblarni tekshirishda O‘zbekiston Respublikasi Adliya vazirligi tomonidan 2000-yil 5 iyunda 932-raqam bilan ro‘yxatga olingan «Vazirliklar, idoralar, kor-xonalar va tashkilotlar xodimlari O‘zbekiston Respublikasi tashqa-risiga xizmat safariga yuborilganda xizmat safari xarajatlari uchun mablag‘lar berish TARTIBI» 1 dagi talablarga rioya qilinishi aniqlanadi. 

Bo‘nak hisoboti safardan qaytgandan so‘ng 3 (uch) kun ichida topshi-rilishi shart. Xizmat safari xarajatlarining to‘g‘ri va haqiqiyligi, bo‘nak hisoboti va berilgan topshiriqlarning bajarilgani to‘g‘risida hisobot asosida aniqlanadi. Bo‘nak hisobotiga xizmat safari vaqtida belgilangan joyga kelgan va u yerdan ketgan vaqti o‘sha tashkilotning muhri, mas’ul shaxs imzosi qo‘yilgan xizmat safari guvohnomasi, yo‘l xarajatalari hujjatlari (jamoat transporti chiptalari, mehmonxona pattalari (kvitantsiyalari), tele-fon orqali gaplashganligi uchun to‘langan pul uchun pattalar) va bosh-qa pul xarajatlarini isbotlovchi hujjatlar ilova qilinadi. 

Auditor xizmat safari xarajatlarining haqiqiy asosliligini tekshirishda ba’zi bir ishlarga, jumladan telefon orqali gaplashganligi uchun aloqa tash-kiloti kvitantsiyasini ko‘rishda, bu gaplashish ushbu korxona manfaatiga va xizmat safari maqsadiga to‘g‘ri kelish yoki kelmasligini ham aniqlashi lozim. Xususiy va davlat tasarrufidan chiqarilgan korxonalarda xizmat sa-fari xarajatlarini tekshirishda korxona va uning egasi schyotlari, pul mab-lag‘lari, kundalik xarajatlarining bir-biriga qo‘shilib ketmasligini ta’min-lash zarur. 

Tekshirish davomida aniqlangan hamma kamchiliklar, jumladan ortiq-cha to‘lovlar, asossiz xarajatlar, bo‘nak hisobotlariga ilova qilingan qalba-ki hujjatlar va shunga o‘xshash qoidani buzish hollari ro‘yxatiga kiritilishi kerak. 

Auditor bo‘nak hisobotlari va ularga ilova qilingan hujjatlarni yop-pasiga tekshiradi; buning uchun u jamg‘aruv qaydnomalaridagi yozuvlarni kreditlarni tasarrufchilari tasdiqlangan bo‘nak hisobotlariga solishtirib ko‘-radi. Avvalo, u kimga berilganligini tekshiradi. Qoidaga ko‘ra, xizmat sa-farlari xarajatlariga beriladigan bo‘naklar shu korxonada ishlaydigan shaxslarga berilishi lozim. 

Ayrim buxgalteriyalarda xodimlarga go‘yo xo‘jalik hamda xizmat sa-farlari uchun bo‘nak ajratilgandek bo‘lib, aslida ularning shaxsiy ehtiyoj-lari uchun pul berilishiga yo‘l qo‘yiladi. Shuning uchun auditor xodimning xizmat safariga jo‘natish guvohnomasi borligini, uning muddatini, yo‘l xarajatlarini, amaldagi me’yorlar bo‘yicha sutkalik to‘lov summasi qan-chaligini, hisobdor shaxslar bo‘naklar bo‘yicha hisobotlarni o‘z vaqtida topshirishlari va sarflanmay qolgan mablag‘lar qoldiqlarini kassaga topshi-rishlarini aniqlaydi. 

Hisobdor shaxslar berilgan bo‘nak (avans) nimaga mo‘ljallangan bo‘l-sa, shu maqsadda ishlatishlari lozim. Auditor bo‘nak hisobotiga ilova qi-lingan hujjatlarning to‘g‘riligini va ular bo‘yicha qilingan to‘lovlarning qonuniyligini sinchiklab tekshiradi. Zarur hollarda qarama-qarshi tekshi-ruvlar mo‘ljallangan bo‘lsa, quyidagilarni ham aniqlash lozim: korxona rahbari tomonidan hisobdorlik bo‘yicha pul olish huquqi berilgan shaxslar ro‘yxati tasdiqlanganligi, hisobdor shaxslarga belgilangan miqdordan ortiq yoki oldingi bo‘nak bo‘yicha hisobot topshirmagan shaxslarga yana bo‘-nak berilmayotganligini, bevosita korxona kassasidan naqd pul bilan  to‘-lanish hollarini; bo‘nak hisobotlarida korxona rahbarining qilingan xara-jatlar maqsadga muvofiqligini tasdiqlashi; xarajat qilingan hisobdorlik summalarini o‘z vaqtida hisobda aks ettirishni. 

4. Xodimlar bilan boshqa muomalalar bo‘yicha 
hisob-kitoblar auditi 
Xodimlar bilan boshqa muomalalar bo‘yicha hisob-kitoblarni tekshi-rishni boshlashdan oldin, auditor korxonada mazkur hisob-kitoblarning qaysi turlari mavjud ekanligini aniqlaydi. Buning uchun quyidagi schyot-lardagi oborot va qoldiqlar sinchiklab tekshiriladi:

4710 - «Kreditga sotilgan tovarlar bo‘yicha xodimlarning qarzlari»;

4720 – «Berilgan qarzlar bo‘yicha xodimlarning qarzlari»;

4730 – «Moddiy zararni qoplash bo‘yicha xodimlarning qarzlari»;

4790 – «Xodimlarning boshqa qarzlari». 

Auditor №19-BHMS ga muvofiq ushbu schyotlar bo‘yicha hisob-kitoblar inventarizatsiya qilinganligini va agar qilingan bo‘lsa, inventari-zatsiya ma’lumotlariga asosan hisob-kitoblarning holatini tahlil qilishi zarur. 

Xodimlar bilan boshqa muomalalarga doir hisob-kitoblar to‘g‘risidagi hisob va hisobot ma’lumotlarining mosligini tekshirish 4710-4790 schyot-lar bo‘yicha hisob registrlari, Bosh daftar va balans ma’lumotlarini solish-tirish yo‘li bilan amalga oshiriladi. 

Berilgan qarzlar bo‘yicha hisob-kitoblarni tekshirish yakka tartibda uy-joy qurish yoki boshqa ehtiyojlar uchun qarz berish to‘g‘risidagi shartnoma mavjudligi va uning to‘g‘ri rasmiylashtirilganligini aniqlashdan iborat. Muayyan xodimlarga qarz berish to‘g‘risida qaror chiqarilganligini aniqlash ham zarur. Berilgan qarzlarni aks ettirishga doir hisob yozuvlarini, xususan, berilgan qarzlar bo‘yicha foizlar hisoblangishini tekshirish lozim. Muddati o‘tib ketgan qarzlar mavjudligi, ularni undirish bo‘yicha qanday choralar ko‘-rishni va undirish imkoni bor-yo‘qligini aniqlash muhim. Ssuda oluv-chilarning qarzini hisobdan o‘chirish hollari puxta tekshirilishi kerak. 

Moddiy zararni qoplashga doir hisob-kitoblarni tekshirish chog‘ida (4630, 9433-schyotlar) qarzdorlik faoliyatini muayyan shaxslar, vujudga kelish muddatlari va sabablari hamda xodim zimmasiga olib borilishining qonuniyligini tahlil qilish zarur. Tovar-moddiy zaxiralarni saqlash qoidala-riga rioya qilmaslik, ularning saqlanishi ustidan nazorat o‘rnatilmaganligi, o‘z vaqtida inventarizatsiya o‘tkazilmasligi yoki yuzaki o‘tkazilishi kamo-mad va o‘g‘irliklar sodir bo‘lishining asosiy sabablaridan hisoblanadi. Moddiy zaxiralarni qoplash bo‘yicha hisob-kitoblarning ishonchliligini tekshirish inventarizatsiya ma’lumotlarini umumlashtirish, rasmiylashti-rishning asoslanganligi va to‘g‘riligini nazorat qilish bilan bevosita bog‘-liq. Tekshiruv jarayonida moddiy boyliklar kamomadining inventarizatsiya o‘tkazmasdan va inventarizatsiya natijalari bo‘yicha korxona rahbarining qarori (buyruq, farmoyish) qabul qilinmasdan sarf-xarajatlarga yoki ayb-dor shaxslar zimmasiga olib borilgan holatlar yo‘qligini aniqlash zarur. 

«Inventarizatsiya natijasida aniqlangan mulklar kamomadi va oshiq-cha chiqishini buxgalterlik hisobida aks ettirish va soliqqa tortish to‘g‘ri-sidagi Nizom»1ga muvofiq barcha kamomad va oshiqcha chiqish holatlari soliqqa tortish bilan bog‘liq. Shuning uchun auditor har bir holatni alohida sinchiklab tekshirishi lozim. Masalan, mazkur «Nizom»ga muvofiq in-venttarizatsiya natijasida oshiqcha chiqqan tovar-moddiy zaxiralar bux-galterlik hisobida quyidagi tartibda aks ettiriladi:

Kam chiqqan TMZ haqiqiy tannarxi (balans qiymati) bo‘yicha hisob-dan o‘chirish:

Debet 9220 –«Boshqa aktivlarning chiqimi» schyoti

Kredit TMZ hisobga olinadigan tegishli schyot (1010-1090)

Agar baholash natijasida kam chiqqan TMZ ning bozor bahosi (undi-riladigan summa) haqiqiy (balans) bahosidan yuqori bo‘lsa, olingan daro-mad buxgalterlik hisobida quyidagicha aks ettiriladi:

a) TMZ ning bozor bahosiga

Debet 9430-«Boshqa operatsion xarajatlar» schyoti

Kredit 9220 –«Boshqa aktivlarning chiqimi» schyoti. 

b) aybdor shaxs yoki moddiy javobgar shaxsdan undirilishi lozim bo‘lgan bozor bahosiga

Debet 4730-«Moddiy zararni qoplash bo‘yicha xodimlarning qarzlari» schyoti

Kredit 9430-«Boshqa operatsion xarajatlar» schyoti

v) TMZ lar haqiqiy (balans) qiymati va aybdor shaxslar yoki moddiy javobgar shaxslardan undirib olinishi lozim bo‘lgan summa o‘rtasidagi farq summaga

Debet 9220-«Boshqa aktivlarning chiqimi» schyoti

Kredit 9330-«Undirilgan peniya, jarima va burdsizlik to‘lovi» schyoti

Olingan daromadlar summasi soliqqa tortiladigan bazaga qo‘shilib, umumiy tartibda soliqqa tortiladi. 

Shuningdek, amaldagi qonunchilikka muvofiq moddiy resurslarning tabiiy kamayish normasi doirasidagi kamomadi tannarxga, normadan osh-gan qismi esa aybdor shaxslar zimmasiga olib boriladi. Shuning uchun aybdor shaxslar zimmasiga olib borildigan kamomad summalarining asos-langanligini aniqlash tabiiy kamayishdan ko‘rilgan yo‘qotishlarni hisob-ki-tob qilishning to‘g‘riligini tekshirishga bog‘liq. Aybdor shaxslar zim-masiga olib boriladigan kamomadlarni baholashning, hamda aybdor shaxs zimmasiga olib borilgan vaqtdagi hisob va bozor bahosi o‘rtasidagi farqni aks ettirishning to‘g‘riligini ham tekshirish kerak. 

Aybdor shaxslar aniqlanmagan yoki aybdor shaxslardan undirib olish imkoni bo‘lmagan (ularning ayibdorligi sud tomonidan rad qilingan) vaqt-larda kamomadlarni korxona zarariga olib borish tartibiga rioya qilinishini tekshirish zarur. Bunda auditor aybdor shaxslar yo‘qligi haqida yozma da-lil isbotlarga (dalolatnomalar, bayonnomalar, da’vo arizalari, sud qarori va sh. o‘.) ega bo‘lishi kerak. 

Auditor bunday muomalalarni buxgalteriya hisobi schyotlarida aks ettirishning to‘g‘riligini ham tekshirishi zarur. 

Misol: a) Kamomadlarning haqiqiy qiymatiga

Debet 9220-«Boshqa aktivlarning chiqimi» schyoti

Kredit Tovar-moddiy zaxiralar hisobga olinadigan schyotlar (1010-1090)

b) Ko‘rilgan zarar summasiga

Debet 9430-«Boshqa operatsion xarajatlar"» schyoti

Kredit 9220-«Boshqa aktivlarning chiqimi» schyoti

v) Ko‘rilgan zararning xo‘jalik yurituvchi subyekt moliya-xo‘jalik faoliyati yakuniy natijalariga olib borilishi. 

Debet 9900-«Yakuniy moliyaviy natija (daromadlar va xarajatlarni jamlash)

Kredit 9430-«Boshqa operatsion xarajatlar» schyoti

Ko‘rilgan zararlar summasi daromad (foyda) solig‘ini hisoblashda soliqqa tortiladigan bazaga qo‘shilib, belgilangan tartibda soliqqa tortilganligini va soliqning o‘z vaqtida o‘tkazib berilganligini ham tekshirish zarur. 

Shuningdek, auditor inventarizatsiya natijasida oshiqcha chiqqan tovar moddiy zaxiralarining to‘g‘ri baholanganligi va balansga qabul qilingan-ligini hamda soliqqa tortiladigan bazaga kiritilib, umumqabul qilingan tar-tibga muvofiq soliqqa tortilganligini ham aniqlashi zarur. Inventarizatsiya natijasida oshiqcha chiqqan TMZ quyidagi tartibda baholanadi va balansga qabul qilinadi:

a) tovarlar mazkur yoki shunga o‘xshash tovarlarning oshiqchalik aniqlangan paytdagi bozor bahosi bo‘yicha balansga qabul qilinadi;

b) tayyor mahsulotlar oshiqchaligi aniqlangan paytda haqiqiy ishlab chiqarish tannarxi bo‘yicha balansga qabul qilinadi;

v) materiallar mazkur yoki shunga o‘xshash materiallarning haqiqiy (balans) qiymati bo‘yicha balansga qabul qilinadi. 

Inventarizatsiya natijasida aniqlangan oshiqcha TMZ buxgalteriya hisobi schyotlarida quyidagicha aks ettiriladi:

Debet TMZlar hisobga olinadigan schyotlar (1010-1090)

Kredit 9320-«Boshqa aktivlarning chiqimidan olingan foyda» schyoti. 

Ushbu summa joriy hisobot davri uchun daromad (foyda) solig‘i hisoblashda soliqqa tortiladigan bazaga qo‘shilib, umumiy tartibda soliqqa tortiladi. 

Xodimlar bilan boshqa muomalalarga doir hisob-kitoblar bo‘yicha schyotlar korrespondensiyasi dastlabki hujjatdan tortib to sintetik va ana-litik hisob registrlarigacha tekshirib chiqiladi. 

Auditor bulardan tashqari yetkazilgan moddiy zararlar o‘rnini qop-lashga doir hisob-kitoblarni ham sinchiklab tekshirishi lozim. Bunda, xu-susan, yetmagan pul (rastrata), kamomadlar reestriga va mablag‘lar hamda boyliklarni o‘g‘irlashlar aybdor shaxslar zimmasiga yuklanganligini aniq-lash kerak. 9430 - «Boshqa operatsion xarajatlar» schyoti bo‘yicha muo-malalarni tekshirish hamda unda o‘g‘irliklar, kamomadlar va yetmagan pullar bor-yo‘qligini, agar bor bo‘lsa, ular bo‘yicha summalar qanday sa-bablarga ko‘ra aybdor shaxslar zimmasiga yuklanlanganligini, xodimlar, hisobdor shaxslar bilan hisob-kitoblar bo‘yicha balans schyotlarida yashi-rilgan summalar, kamomadlar va o‘g‘irliklar yo‘qligini va hokazolarni aniqlashi lozim. Shuningdek, aybdorlarni javobgarlikka tortish maqsadida kamomadlar va mablag‘lar yoki boyliklar o‘g‘irlanishi haqidagi ishlarni tergov organlariga oshirish muddatlariga rioya qilinganligini, yetishmagan pul, o‘g‘irliklar va kamomadlarga aybdor shaxslardan yetkazilgan moddiy zararni undirib olish haqidagi fuqarolik da’volari sud organlariga top-shirilganligini tekshirish kerak. 

Kamomadlar va o‘g‘irliklarga doir materiallar sifatsiz rasmiylashtiril-ganligi uchun tergov va sud organlari ularni qaytarib yuborgan holatlar bo‘lmaganligini aniqlash lozim. Bunda aybdor shaxslarga qanday choralar ko‘rilganligi aniqlanishi kerak. 

Tekshiruv yakunida aniqlangan kamchiliklar ishchi hujjatlarga asosan umumlashtirilishi, ularning hajmi aniqlanishi, balansning «boshqa debitor-lar» moddasiga, tannarx ko‘rsatkichlariga, moliyaviy natija va soliq miq-doriga ta’sirini baholash zarur. 

5. Mol yetkazib beruvchi va pudratchilar bilan 
hisob-kitoblar auditi 

Mol yetkazib beruvchi va pudratchilar, xaridor va buyurtmachilar bi-lan hisob-kitoblar korxonalar xo‘jalik faoliyatida eng ko‘p uchraydigan hi-sob-kitoblardir. Shuning uchun bunday hisob-kitoblarni tekshirish quyi-dagi asosiy ikki yo‘nalish bo‘yicha amalga oshirilishi zarur:

olingan moddiy qiymatliklar (ish, xizmatlar) uchun to‘lovlar yoki jo‘-natilgan tovarlar (bajarilgan ish va xizmatlar) uchun tushgan summalar-ning to‘g‘riligini aniqlash;

moddiy qiymatliklarni kirimga olish va hisobdan chiqarishning to‘liq-ligini tekshirish.

Mol yetkazib beruvchi va xaridor o‘rtasidagi hisob-kitoblar qoidaga ko‘ra naqd pulsiz amalga oshiriladi va ular ikki guruhga bo‘linadi: 1) tovar muomalalar bo‘yicha, 2) moliyaviy majburiyatlar bo‘yicha. Naqd pulsiz hisob - kitoblarning quyidagi asosiy shakllari mavjud: to‘lov topshiriqlari, to‘lov talabnomalari, akkreditivlar, inkassa topshiriqlari, cheklar va o‘zaro talablarni uzishga asoslangan hisob shakli. 

Mol yetkazib beruvchilar va pudratchilar bilan hisob-kitoblarni audi-torlik tekshiruvidan o‘tkazish ham yuqorida bayon qilingan, barcha hisob-kitob muomalalari uchun xos bo‘lgan umumiy qoidalariga asosan o‘tka-ziladi. 

Hisob - kitob ma’lumotlarining mosligini tekshirish balans va hisob registrlari ma’lumotlari tengligini aniqlashdan boshlanadi. 

Agar hisob-kitob ma’lumotlarini solishtirish amallarini bajarish cho-g‘ida nomuvofiqliklar aniqlansa, auditor ularning katta-kichikligini va vu-judga kelish sabablarini aniqlaydi. 

Misol: 6010 «Mol yetkazib beruvchilar va pudratchilarga to‘lanadigan schyotlar» (joriy qismi) va 7010 «Mol yetkazib beruvchil va pudratchi-larga to‘lanadigan schyotlar»(uzoq muddatli qismi) schyotlarining analitik hisob registrlaridagi qoldiqlari, ushbu schyotlar bo‘yicha sintetik hisob registridagi va Bosh daftardagi qoldiqlariga nisbatan, balansdagi «Mol yet-kazib beruvchi va pudratchilar bilan hisob-kitoblar» moddasining 12 foizi-ga teng bo‘lgan, n-summaga kam bo‘lsa, farq miqdori ushbu balans mod-dasi uchun jiddiy hisoblanadi. Analitik hisob registrlari (oborot vedomost-lari) ma’lumotlarini tahlil qilishda biron-bir mol yetkazib beruvchi bilan shartnoma tuzilib, lekin hisob registrlarida yozuv yozilmagan. Tekshiruv natijasida shu mol yetkazib beruvchi bilan hisob-kitoblarni hisobga oladi-gan kartochka ochilganligi, lekin adashib u boshqa schyotning kartotekasi-ga solib qo‘yilganligi sababli oborot vedomostiga kiritilmagan. Shunday qilib, nomuvofiqlik sababi aniqlangan va bartaraf qilingan. 

Hisob va hisobot ma’lumotlarining o‘zaro tengligi aniqlaganidan so‘ng, auditor mol yetkazib beruvchilar va pudratchilar bilan hisob-kitob-lar qoldig‘ining haqqoniyligini baholashi kerak. Shu maqsadda u quyidagi-larni tekshiradi:

– analitik hisob registrlarida dastlabki hujjatlar va shartnomalarning raqamlari hamda tuzilgan sanalari to‘g‘risidagi ma’lumotlar mavjudligi;

– analitik hisob registrlarida ko‘rsatilgan shartnomalar va dastlabki hujjatlarning haqiqatda mavjudligi (tanlab tekshiriladi);

– dastlabki hujjatlar va hisob registrlaridagi ma’lumotlarning mosligi (tanlab tekshiriladi). 

Majburiyat summalarining hujjat bilan tasdiqlanmaganlari shubhali qarzdorliklar qatoriga qo‘shiladi. Bunday qarzlarning haqqoniyligi hisob-kitoblarni inventarizatsiya qilish (solishtirish dalolatnomasi tuzish)yo‘li bi-lan tasdiqlanadi. 

Mol yetkazib beruvchilar va pudratchilar bilan hisob-kitoblarga doir qarzdorliklar haqqoniyligini baholashda ularning vujudga kelish muddat-lari nazorat qilinadi:

hisob-kitoblar bo‘yicha majburiyatlar bajarilishining belgilangan che-gara muddati o‘tib ketgan, talab qilib undirib olinmagan debitor qarzlar yo‘qligi. 

Hisob-kitoblarni inventarizatsiya qilish materiallarini tekshirish mol yetkazib beruvchi va pudratchilar bilan hisob-kitoblar qoldiqlarining haq-qoniyligini baholashda muhim ahamiyatga egadir. 

Mol yetkazib beruvchi va pudratchilar bilan hisob-kitoblarga doir muomalalar quyidagi yo‘nalishlar bo‘yicha tekshiriladi:

– shartnomalar mavjudligi va to‘g‘ri rasmiylashtirilishini tekshirish;

– olingan moddiy qiymatlik(ish, xizmat)lar to‘liqligi va to‘g‘ri kirim qilinishini tekshirish;

– moddiy qiymatlik(ish. xizmat)lar uchun o‘z vaqtida va to‘liq haq to‘lanishini tekshirish. 

– auditor dastavval mahsulot yetkazib berish shartnomalari va ish ba-jarish va xizmat ko‘rsatish uchun boshqa xo‘jalik shartnomalarining mav-judligi hamda shartnomalarning to‘g‘ri rasmiylashtirilganligini aniqlaydi. Sharnomalar amaldagi qonunchilik talablariga mos kelishi lozim. 

O‘zbekiston Respublikasi Fuqarolik Kodeksi va shartnoma qonunchi-ligiga ataylab rioya qilinmasdan tuzilgan shartnomalar va ular asosida amalga oshirilgan muomalalar haqiqiy emas deb topiladi. Auditorlar tek-shirilayotgan korxonada bunday holatlar yo‘qligini aniqlashlari lozim. 

Shundan so‘ng olingan moddiy qiymatlik(ish, xizmat)lar uchun mol yetkazib beruvchilar va pudratchilar bilan hisob-kitoblarning to‘lig‘icha to‘g‘ri baholanganligi va hisob registrlarida aks ettirilganligi to‘g‘risida dalillarga ega bo‘lishi zarur. 

 Auditorlar dastlabki hujjatlar ma’lumotlarini shartnomalar, buyurtmalar, schyot-fakturalar va loyiha-smeta hujjatlarining ma’lumotlari bilan solishtirish natijasida olingan moddiy qiymatlik(ish, xizmat)larni kirim qilishning to‘liq-ligi, to‘g‘riligi va o‘z vaqtidaligi to‘g‘risida dalillarga ega bo‘ladi. 

Dastlabki hujjatlarni tekshirishda barcha hisoblashuv-to‘lov hujjatlari-da QQS summasining alohida satr bilan ajratib ko‘rsatilganligiga va QQS summasining hisob-kitob yo‘li bilan ajratib ko‘rsatilishiga yo‘l qo‘yilmas-ligiga(me’yoriy hujjatlarda belgilangan holatlardan tashqari) e’tibor qaratiladi. Auditor ushbu talablarga rioya qilinishini tekshirish natijasida olingan moddiy qiymatlik(ish, xizmat)lar bo‘yicha QQS ni hisobga olish-ning asoslanganligini tasdiqlovchi dalilga ega bo‘ladi. Uning qoplanishi to‘langan, kirim qilingan va ishlab chiqarish maqsadlarida ishlatilgan qiymatliklar bo‘yicha amalga oshiriladi. 

Hisob-kitob hujjatlari hali yetib  kelmagan moddiy qiymatlik(ish, xiz-mat)larni tekshirishda ushbu olingan qiymatlik (ish, xizmat) larning puli to‘-langan, lekin yo‘lda kelayotgan (debitor qarz) sifatida hisobda turmaganligi aniqlanadi. 

Xorijdan olingan import mahsulot(ish, xizmat)lar uchun hisob-kitoblar bo‘yicha tekshiruv o‘tkazilganda, mulkchilik huquqi o‘tgan paytni, mod-diy qiymatlik (ish, xizmat)larni kirim qilish sanasiga amalda bo‘lgan O‘z-bekiston Respublikasi Markaziy Bankining valuta kursini va to‘lov hujjat-larining to‘lanishini, kurs farqlarini, qo‘shilgan qiymat solig‘i summasini va frankirovka (tovarni xaridorga yetkazib berishda transport xarajatlarini qoplash va hisob-kitob qilish) shartlarini aniqlashning to‘g‘riligi tekshiriladi. 

Mol yetkazib beruvchilar va pudratchilar schyotlarining to‘lanishini tekshirishda auditor quyidagilarni aniqlaydi:

* qarzlarni qoplash bo‘yicha muomalalarning tegishli to‘lov hujjat-lari (bank ko‘chirmalari va to‘lov topshirig‘i, o‘zaro talablarni hisobga olish dalolatnomalari, cheklar va shunga o‘xshash) bilan tasdiqlanganligi;

* to‘lov hujjatlarining haqiqiyligi va to‘g‘ri rasmiylashtirilganligi (barcha majburiy rekvizitlarining mavjudligi, QQS summasining alohida satr bilan ajratib ko‘rsatilganligi, bank shtampasi, chet tildagi hujjatlarning tasdiqlangan tarjimasi va shunga o‘xshash);

* to‘lov hujjatlari ma’lumotlarining 3110 - «Oldindan to‘langan ijara haqi», 3120-«Oldindan to‘langan xizmat haqi», 3190-«Boshqa oldindan to‘langan xarajatlar», 4310-«Mol yetkazib beruvchi va pudratchilarga berilgan bo‘naklar», 6010-«Mol yetkazib beruvchilar va pudratchilarga to‘lanadigan schyotlar» (joriy qismi), 7010-«Mol yetkazib beruvchilar va pudratchilarga to‘lanadigan schyotlar» (uzoq muddatli qismi) schyotlari bo‘yicha hisob registrlarining ma’lumotlariga mosligi; ushbu schyotlar bo‘yicha hisob registrlari ma’lumotlarining 5110, 5210, 5220, 4310, 4010, 4020, 6310, 4220, 4230, 6870, 4810-4890, 6810, 6820, 6830 va 6890 schyotlar bo‘yicha hisob registrlariga mosligi. 

Qarzdorliklarning o‘zaro hisoblashish tartibida qoplanishini tekshirish natijasida, auditor o‘zaro hisob-kitoblar uchun asos (shartnoma, tomonlar-dan birortasining o‘zaro hisob-kitoblar tartibidagi to‘lovni amalga oshirish to‘g‘risidagi iltimosnomasi) mavjudligini, qarz summasi va qoplash sana-sini hamda hisob registrlarida aks ettirishning to‘g‘riligini aniqlaydi. 

O‘zaro talablarni hisobga olish, hisob-kitoblarni solishtirish dalolatno-masi va har ikkala tomon ishtirokida tuzilgan, o‘zaro talablarni hisobga olish to‘g‘risidagi tomonlardan birortasining xati (arizasi). Dalolatno-malarda majburiy rekvizitlardan tashqari, qarzdorlikni vujudga keltirgan shartnomalar va dastlabki hujjatlar ma’lumotlari, QQS summasi alohida ajratilgan holda ko‘rsatilishi lozim. Da’vo muddati o‘tib ketgan qarzdor-liklar bo‘yicha o‘zaro talablarni hisobga olishga yo‘l qo‘yilmaydi. 

Amalga oshirilgan o‘zaro qarz surishishlarning qonuniyligini tekshi-rishda, qabul qilingan va puli to‘langan moddiy qiymatliklar bo‘yicha QQSni hisobga qabul qilishning asoslanganligi va sotilgan tovarlar (ish va xizmatlar) bo‘yicha QQS hisoblanishining to‘liqligini aniqlashga maxsus e’tibor qaratiladi. 

Berilgan bo‘naklar bo‘yicha hisob-kitoblarni tekshirish 4310-«Mol yetkazib beruvchilar va pudratchilarga berilgan bo‘naklar» schyotining hi-sob registrlari, bank ko‘chirmalari va shartnomalar ma’lumotlari bo‘yi-cha amalga oshiriladi. Bunda mol yetkazib beruvchilarga bo‘naklarning o‘z vaqtida va to‘g‘ri berilganligi va olingan moddiy qiymatliklar uchun hi-soblashilganda ularning hisobga olinganligi aniqlanadi. 

Auditor 3110, 3120, 3190, 4310, 6010, 7010 schyotlarning qoldiq-larini analitik hisob registrlari bo‘yicha tahlil qilish natijasida, moddiy qiy-matliklar yetkazib berilgandan (ish, xizmatlar bajarilganidan) so‘ng barcha berilgan bo‘naklar bo‘yicha yakuniy hisob-kitob qilinganini aniqlaydi. 

Ushbu talabga rioya qilinayotganligini nazorat qilish nafaqat debitor va kreditor qarzlar aks ettirilishining haqqoniyligini, balki QQSni hisob-kitob qilishga taqdim etishning o‘z vaqtidaligi, chet el valutasida berilgan bo‘naklar bo‘yicha kurs va summa farqlarini to‘g‘ri aniqlash uchun zarur. 

Mol yetkazib beruvchilar bilan shartli birliklardan foydalanib hisob-kitob qilinganida summa farqlarini aks ettirish to‘g‘riligi va quyidagi shartlarga rioya qilinishini tekshiradi:

* summaviy farqlar sarflarni buxgalteriya tan olish sanasiga aks et-tiriladi, ya’ni qarzning shakllanishi va o‘zgarishiga ta’sir ko‘rsatadi (6010, 7010 schyotlar bo‘yicha yozuvlar);

* tovar-moddiy zaxiralar va asosiy vositalar haqiqiy xarajatlar sum-masi bo‘yicha tan olinadi, ya’ni kirim qilingan moddiy resurslar qiymati summaviy farqlarga tuzatiladi; ijobiy summa farqlari kirim qilingan moddiy resurslar qiymatini oshiradi (Dt 0820, 0830, 0840, 0890, 1010-1090, 2910 schyotlar va Kt 6010 yoki 7010 schyot va Dt 4410, Kt 6010 - QQS summasi); salbiy summa farqlari kirim qilingan moddiy resurslar qiymatini kamaytiradi. (Dt 0820, 0830, 0840, 0890, 1010-1090, 2910 schyotlar, KT 6010 yoki 7010 schyot qizil storno bilan va Dt 4410, Kt 6010 yoki 7010 schyot - QQS summasiga qizil storno bilan); moddiy zaxiralar sotilganda yoki ishlab chiqarishga berilgada (Dt 2010, Kt 6010 (7010), Dt 4410, Kt 6010 (7010) - QQS). 

Mol yetkazib beruvchilar va pudratchilar bilan hisob-kitoblarni tekshirish yakunida, auditor aniqlangan kamchiliklar va nomuvofiqliklarni umumlashti-radi hamda qoldiqlar haqqoniyligining dastlabki baholanishini aniqlashtiradi. 

6. Xaridorlar va buyurtmachilar bilan 
hisob-kitoblar auditi 
Xaridorlar va buyurtmachilar bilan hisob-kitoblarni tekshirishning umumiy qismi - qoldiqlar haqqoniyligini baholash va bajariladigan uslubiy amallar mol yetkazib beruvchilar va pudratchilar bilan hisob-kitoblarni tekshirishga o‘xshash. 

№21-BHMSga muvofiq jo‘natilgan mahsulot, material, bajarilgan ish va ko‘rsatilgan xizmatlar uchun xaridor va buyurtmachilar bilan olib boriladigan hisob-kitoblar 4010 – «Xaridorlar va buyurtmachilardan oli-nadigan schyotlar», 4020 – «Olingan veksellar», 6310 – «Xaridorlar va bu-yurtmachilardan olingan bo‘naklar», 9010 – «Mahsulotlar sotishdan olin-gan daromadlar», 9020 – «Tovarlarni sotishdan olingan daromadlar», 9030 – «Bajarilgan ishlar va ko‘rsatilgan xizmatlardan olingan daromadlar», 9110 – «Sotilgan mahsulotlar tannarxi», 9120 – «Sotilgan tovarlar tanner-xi», 9130 – «Sotilgan ishlar va xizmatlar tannarxi», schyotlarida hisobga olinadi. Auditor 4010 – «Xaridorlar va buyurtmachilardan olinadigan schyotlar», 4020 – «Olingan veksellar» va 6310-«Xaridorlar va buyurtma-chilardan olingan bo‘naklar» schyotlari bo‘yicha hisob yuritish va nazorat-ning holati hamda qoldiqlarning haqqoniyligini baholash natijasida xari-dorlar va buyurtmachilar bilan hisob-kitoblar bo‘yicha muomalalarning ishonchliligini tekshiradi. Bu schyot bo‘yicha oborotlarni tekshirishning muhimligi korxona faoliyatini baholaydigan asosiy ko‘rsatkich - tovarlar, mahsulotlar, ish va xizmatlarni sotishdan olinadigan daromad ko‘rsatkichi bo‘yicha axborotlarni shakllantirishi bilan izohlanadi. 

Xaridorlar va buyurtmachilar bilan hisob-kitoblarga doir muomala-larni tekshirishda 4010, 4020 va 6310 schyotlar bo‘yicha hisob registrlari ma’lumotlarining Bosh daftar hamda o‘zaro aloqador hisob registrlari ma’lumotlari bilan tengligi aniqlanadi. Bunda asosan 4010 – schyot debeti bo‘yicha yozuvlar 9010, 9020, 9030, 9210, 9220 – schyotlarning krediti bo‘yicha yozuvlar bilan solishtiriladi. Agar qonun yoki oldi-sotdi shartno-masida tovarga mulkchilik huquqining maxsus tartibi ko‘zda tutilmagan bo‘lsa, u holda umumiy qoida bo‘yicha mulkiy huquq mol yetkazib beruv-chidan xaridorga tovarni jo‘natish vaqtida o‘tadi va debet 4010-«Xari-dorlar va buyurtmachilardan olinadigan schyotlar» va kredit 9010-«Tayyor mahsulotlarni sotishdan olingan daromadlar»schyoti yozuvi bilan aks et-tiriladi. Bunday yozuv soliqqa tortish maqsadi uchun qanday hisob tartibi - «to‘lov bo‘yicha» yoki «jo‘natish bo‘yicha» qabul qilinganidan qat’i na-zar amalga oshiriladi. Dastlabki hujjat va 4010-schyotning hisob registri bo‘yicha mahsulot jo‘natilgan sanani taqqoslash orqali muomalalarning o‘z vaqtida aks ettirilishi nazorat qilinadi. 

Agar shartnomada tovarlarga mulkiy huquq o‘tishining maxsus tartibi ko‘zda tutilgan bo‘lsa, u holda jo‘natilgan qiymatliklarga mulkiy huquq ularni jo‘natish vaqtida emas, balki pul to‘lanish vaqtida o‘tishi mumkin. Bu holda jo‘natilgan va sotilgan tovarlar uchun xaridorlarning qarzlari ham shunday yozuv bilan, ammo pul to‘lanish vaqtiga aks ettirilishi mu-himdir. Bu xaridorlar bilan chet el valutasida hisoblashilganida va xaridor-lar bilan shartli birliklarda hisoblashilganda o‘ta muhimdir. Chunki muo-malalarni aks ettirish sanasiga bog‘liq holda valuta kursi natijada esa umu-miy qarzdorlik, kurs va summa tafovutlari aniqlanadi. 

Muomalalarning hujjat bilan asoslanganligini tekshirish chog‘ida to-var (mahsulot, ish va xizmat)lar bahosi shakllanishining shartnoma shart-lariga muvofiqligi hamda QQS summasi va xaridorlarga taqdim qilingan schyotlar boshqa elementlarining to‘g‘riligi aniqlanadi. Xaridorlar tomoni-dan schyotlarni to‘lashning o‘z vaqtidaligi va to‘liqligi 5110, 5210, 5220, 6310, 7310 schyotlar bilan boglanadigan ma’lumotlarni taqqoslash va ana-litik hisob registrlaridagi yozuvlarni ko‘rib chiqish yo‘li bilan aniqlanadi. 

Veksellar bilan hisob-kitob qilinganida №21 BHMS talablariga muvo-fiq 4020 -«Olingan veksellar» schyotini yuritish tartibiga rioya qilinishi va xaridorlarning veksellar bilan ta’minlangan qarzlari analitik hisobining tu-zilishiga qat’i e’tibor qaratilishi lozim. Bunda xususan, veksellarning to‘-lov muddati, banklarda hisobga olinganligi (diskontlangani), o‘z vaqtida puli kelib tushmaganlari alohida tekshirilishi zarur. 

Shuningdek, olingan veksellar bo‘yicha veksel foizlari va QQS aks ettiri-lishi, veksel bo‘yicha pul mablag‘larining kelib tushish chog‘ida (tovarlar, qarama-qarshi talablar) vujudga keladigan majburiyatlar to‘g‘-riligi tekshiri-ladi. 

Tekshiruv jarayonida xaridorlarning muddatlari o‘tib ketgan debitor qarzlari talab qilinganligi va talab qilinmaganligini aniqlab tahlil qilinadi. Debitor qarzlarni hisobdan o‘chirish faktlari bo‘yicha auditor ushbu faktlarning asoslanganligi va to‘g‘ri aks ettirilganligini aniqlaydi. 

Debitor qarzlarning ahvoli va ularni hisobdan o‘chirishni tekshirish amallari shubhali qarzlar bo‘yicha rezerv yaratish va undan foydalanishni tekshirish amallari bilan kesishadi. Shubhali qarzlar bo‘yicha rezervlardan foydalanishning asosliligini tekshirish debitor qarzlarni hisobdan o‘chirish chog‘ida ko‘rib chiqiladi. 

Mahsulot va materiallarni sotishga jo‘natish me’yoriga qarab barcha nakladnoy ma’lumotlari tayyor mahsulotlarni sotishga doir hujjatlar reestri (63 - ASK shakl)ga yozib boriladi. Reestrlar ichki xo‘jalik bo‘linmalari (shirkatlar, brigadalar va boshqalar)dan xo‘jalik buxgalteriyasiga topshiri-lib, ularning ma’lumotlari asosida «Qishloq xo‘jalik mahsulot, material, ish va xizmatlari realizatsiyasini hisobga olish vedomosti (62 - ASK shakl) tuziladi. Reestrlarda xaridor va buyurtmachilar bilan hisob - kitoblar har qaysi to‘lov hujjati bo‘yicha alohida-alohida hisobga olib boriladi. Hisobot oyi ichida to‘lanmagan summalar, undan keyingi oyda xaridor va buyurtmachilar bilan hisob-kitoblarni hisobga olish uchun xizmat qila-digan, yangi saldo (qoldiq) reestriga har qaysi to‘lov hujjatidan o‘tkaziladi. 

Xaridor va buyurtmachilar bilan hisob - kitoblarni tekshirishni bosh-lashdan oldin saldo (qoldiq) reestrlarida ko‘rsatilgan qoldiqlarning Bosh daftardagi 4010 –«Xaridorlar va buyurtmachilardan olinadigan schyotlar», 4020 – «Olingan veksellar», 6310 – «Xaridorlar va buyurtmachilardan olingan bo‘naklar» schyotlari bo‘yicha qoldiqlarga teng kelishini aniqlash zarur. Shuningdek, reestrlarning o‘z vaqtida to‘lg‘azilishi, buxgalteriyaga topshirilishi va xo‘jalikning kassasiga yoki hisob-kitob schyotiga tushgan to‘lovlar haqida belgilar (yozuvlar) mavjudligi tekshiriladi. Mahsulot, material, ish va xizmatlar realizatsiyasi bo‘yicha to‘lov talabnomalarining o‘z vaqtida to‘lg‘azilishi va inkassaga qo‘yilishi tekshiriladi. Qarzlarning vujudga kelish sanalari va to‘lov muddati o‘tib ketgan summalarini saldo (qoldiq) reestrlari bo‘yicha aniqlash zarur. Ushbu to‘lov hujjatlari bo‘yicha qarzlar nihoyatda puxta tekshiriladi. Chunki amaliyotda xaridorlar va buyurtmachilarning qarzlari 4010 – «Xaridorlar va buyurtmachilardan oli-nadigan schyotlar» va 4020 – «Olingan veksellar», schyotlarining debeti-da, to‘lovlarning kelib tushishi esa 6310 – «Xaridorlar va buyurtmachilar-dan olingan bo‘naklar» schyotining kreditida aks ettiriladi, shuningdek, mahsulot va materiallar bir xo‘jalik yoki tashkilotga jo‘natilib, schyot esa adashib boshqasiga taqdim etilishi hollari ham uchraydi. Buning natijasida nohaq debitor va kreditor qarzlar vujudga keladi. 

Xaridor va buyurtmachilar bilan hisob-kitoblarni tekshirishda korxona rahbari va bosh buxgalteri tomonidan muddati o‘tib ketgan debitor qarzlarni undirish choralari ko‘rilayotganligi aniqlanadi, hisob-kitoblarni o‘zaro taqqoslash va aniqlangan tafovutlarni taqqoslash dalolatnomasi tuzib to‘g‘rilash, shuningdek, qarzlarni o‘zaro surishishga doir ishlarning amalga oshirilayotganligi tekshiriladi. 

7. Da’volar va olingan bo‘naklar bo‘yicha hisob-kitoblar auditi 
Da’volar bo‘yicha hisob-kitoblarni auditorlik tekshiruvidan o‘tkazish-da 4890 -«Boshqa debitorlarning qarzlari» va 6960-«Da’volar bo‘yicha to‘lanadigan schyotlar»ning yozuvlari hamda unda hisobda to‘rgan har bir debitor va kreditor alohida da’volar bo‘yicha summalar tekshiruv obyekt-lari hisoblanadi. 

Da’volar bo‘yicha hisob-kitoblarni tahlil qilishning maqsadi quyidagi-larni aniqlashdan iborat:

– da’volar bo‘yicha qarzlarning katta-kichikligi;

– vujudga kelish muddatlari(muddati o‘tib ketganlari, muddati o‘tma-ganlari)
– qaysi bosqichdaligi(da’vo qilingan va qarzdor tomonidan tan olingan);
– da’volar vujudga kelish sabablari. 

Auditor debitor qarzlarni talab qilish faktlarining isboti (tovar (ish va xizmatlar) jo‘natilgani (bajarilgani)dan so‘ng 3 oy o‘tganidan so‘ng xo‘-jalik sudiga da’vo arizasi berilganligi; davlat boji to‘langanligi haqidagi hujjatlar, qarzdorning bankrot deb tan olinishi, huquqni himoya qilish or-ganlarining jinoiy ishni to‘xtatish to‘g‘risidagi qarori va shunga o‘xshash) mavjudligini tekshiradi. 

Talab qilingan debitor qarz da’vo muddati - 3 yil o‘tgunga qadar ba-lansda turishi mumkin (O‘zR. F. K 150-m. ). 

Da’vo muddati o‘tib ketgan va undirib olish imkoni bo‘lmagan boshqa qarzlarning hisobdan o‘chirilishini tekshirish chog‘ida auditor O‘zR FK 150-163 moddalari va boshqa amaldagi me’yoriy hujjatlarning talablariga rioya qilinishini aniqlaydi. Xususan:

* da’vo muddatini hisoblashning to‘g‘riligi O‘zR. F. K. 154-moddasi-ga muvofiq da’vo muddati davri shaxs o‘z huquqining buzilganligini bil-gan yoki bilishi lozim bo‘lgan kundan boshlanadi. Muddati belgilab qo‘-yilgan majburiyatlar bo‘yicha da’vo muddati o‘tishi ushbu muddat o‘tishi bilan boshlanadi;

* hisobdan o‘chirish har bir majburiyat bo‘yicha amalga oshirilishi mumkin;

* qarzdorliklarni inventarizatsiyadan o‘tkazish to‘g‘risidagi dalolat-nomalar mavjudligi;

* korxona rahbarining buyrug‘i (farmoyishi) va yozma asosi;

* shubhali qarzlar bo‘yicha rezervlar hisobidan 4910-schyot yoki agar rezerv yaratilmagan bo‘lsa, moliyaviy natijalar hisobidan 9430-schyot hisobdan o‘chirilishi mumkin;

* 007 - «Zararga olib borilib hisobdan o‘chirilgan to‘lovga layoqatsiz debitorlarning qarzlari» balansdan tashqari schyotida, 5 yil davomida hi-sobda turishi. 

Xaridorlardan talab qilib olinmagan debitor qarzlar, yetkazib berilgan tovarlar (ishlar, xizmatlar) uchun hisob-kitoblar bo‘yicha majburiyatlarni bajarish muddatlarining eng so‘nggi muddati o‘tganligi munosabati bilan hisobdan o‘chirish faktlari bo‘yicha soliqqa tortiladigan foydani aniqlash-ning to‘g‘riligi tekshiriladi. Bunday qarz summasining hisobdan o‘chiri-lishi foydani soliqqa tortishda hisobga olinadigan moliyaviy natijani ka-maytirmaydi. 

4890 va 6960 - schyotlar bo‘yicha qoldiqlar haqqoniyligini tekshirish-da auditor, muddati o‘tib ketgan da’volar bo‘yicha summalar yo‘qligi, shartnomada ko‘rsatilgan muddatlari buzib qilingan da’volar; hujjat bilan tasdiqlanmagan da’volar va shunga o‘xshashlarni aniqlaydi. 

Da’volar bo‘yicha hisob-kitoblarni hisobga olishga doir muomalalarni tekshirishda auditor da’vo hujjatlarining o‘z vaqtida va to‘g‘ri rasmiylash-tirilganligini aniqlaydi. 

Da’volar bo‘yicha hisob-kitoblarni aks ettirishning to‘g‘riligi qilingan da’volar bo‘yicha yozuvlarni 4890 va 6910 schyotlar bo‘yicha sintetik va analitik hisob registrlari hamda Bosh daftar ma’lumotlariga solishtirish yo‘li bilin aniqlanadi. 

Qilingan da’volarning summalari da’vo qilish fakti bo‘yicha hisobda aks ettirilishi lozim (Dt-4890 schyot va Kt-0710, 2810, 0810, 1010, 1110, 1510, 4010, 4110, 5110, 5210, 5510, 6210 va boshqa schyotlar). 

Sotuvchi tashkilot tomonidan tan olingan da’vo summalari , ularning tan olinish (hisoblanish) fakti bo‘yicha hisobda aks ettirilishi lozim. Da’-volar bo‘yicha olingan jarimalar, peniyalar va neustoikalar summalaridan QQS hisoblangan bo‘lishi lozim. Da’volar bo‘yicha qarzlarni qaytarish to‘lov hujjatlari ma’lumotlari va bank ko‘chirmalari bo‘yicha, moddiy za-xiralarni qo‘shimcha yetkazib berish va umidsiz qarzlarni hisobdan o‘chirish hujjatlari bo‘yicha tekshiriladi. 

Auditor olingan bo‘naklar va ularga doir QQSni aks ettirishning o‘z vaqtidaligi va to‘liqligini hamda bo‘naklarni hisobga o‘tkazish va QQSni tiklashning asoslanganligini aniqlashi lozim. 

8. Budjet bilan hisob - kitoblar auditi 
O‘zbekiston Respublikasi Soliq qonunchiligiga muvofiq ko‘pchilik korxonalar budjetga umumdavlat va mahalliy soliqlar hamda yigimlar to‘laydilar. 

Soliqlar va boshqa to‘lovlar bo‘yicha budjet bilan hisob-kitoblarni auditorlik tekshiruvidan o‘tkazishning maqsadi - tekshiriladigan xo‘jalik yurituvchi subyekt buxgalteriya hisobotining soliqlar va boshqa majburiy to‘lovlar bo‘yicha qarzdorlikni aks ettirish qismida hamda soliqqa tor-tishdagi tartibga solinmagan masalalar bilan bog‘liq sezilarli holatlarni aks ettirishdan iborat. 

Budjet bilan olib boriladigan hisob - kitoblar auditor jiddiy e’tibor berishi lozim bo‘lgan murakkab obyekt hisoblanadi. Birinchidan, byud-jetga to‘lanadigan soliqlarning noto‘g‘ri hisoblanganligi va to‘langanligi uchun korxonaga nisbatan moliyaviy jazo choralari qo‘llaniladi. Bu esa uning moliyaviy ahvoliga sezilarli darajada ta’sir qiladi. Ikkinchidan, hi-sob-kitoblarning to‘g‘riligini tasdiqlovchi auditorlik xulosalari soliq inspeksiyasi tomonidan qabul qilinishi ayrim hollarda shubha ostiga olinib, qabul qilinmasligi ham mumkin. Keyingi holatda soliq organi taqdim qilingan auditorlik xulosasini qaytadan tekshirib chiqishga haqlidir. 

Agar auditor xulosasi davlat budjeti manfaatlariga zid, amaldagi qonunchilikka va me’yoriy hujjatlarga rioya qilinmasdan, sifatsiz tuzilgan-ligi aniqlansa, amaldagi qonunchilikka muvofiq sanksiyalar kuchga kira-di. (S. K. 135-m). Bunday hollarda auditorlik firmasi aditorlik faoliyati bi-lan shug‘ullanishga huquq beradigan litsenziyadan mahrum qilinishi mum-kin. Soliqlar to‘lanishini tekshirishdan oldin soliqqa tortiladigan obyekt bo‘yicha ko‘rsatkichlarning to‘g‘riligi, soliqqa tortiladigan baza va soliq stavkalariga rioya qilinishi, tekshirilishi kerak. 

Bozor iqtisodiyoti sharoitida turli xil mulkchilikka asoslangan korxo-nalarning budjet bilan o‘zaro munosabatlari kengaymoqda. Respublika-mizning barcha hududlarida byujetga to‘lanadigan to‘lovlarning to‘g‘rili-gini aniqlaydigan va ularning o‘z vaqtida o‘tkazilishi ustidan qat’i nazo-rat o‘rnatadigan soliq xizmatlari tashkil etilgan. 

O‘zbekiston Respublikasi qonunchiligida davlat soliq qo‘mitasiga katta huquqlar berilgan. Xususan, Respublika soliq qo‘mitasi hamda viloyatlar, tumanlar va shaharlardagi soliq inspeksiyalariga quyidagi huquqlar beryl-gan: foyda va boshqa soliqqa tortiladigan obyektlarni yashirganligi yoki kamaytirib ko‘rsatganligi uchun barcha yashirgan yoki pasaytirilgan sum-malarni va shu summa miqdorida jarima undirish uchun korxonalarga nis-batan moliyaviy sanksiyalar qo‘llash. Bunday xato ikkinchi marta takror-langanida esa ikki baravar jarima solish, shuningdek, budjetga soliqlar va boshqa majburiy to‘lovlarni hisoblash hamda to‘lash uchun zarur bo‘lgan soliq deklaratsiyalari, hisobotlar, hisob-kitoblar va boshqa hujjatlarni taqdim qilmaganliklari, kechiktirilganligi, foydaning hisobga olinmagan-ligi yoki bu hisobning belgilangan tartibni buzib yuritilganligi uchun tegishli soliqlar va boshqa majburiy to‘lovlar summasidan o‘n foizi undi-riladi. Bunda mansabdor shaxslarga eng kam oylik ish haqining besh baro-baridan yetti barobarigacha ma’muriy jarima solinadi. 

Shuning uchun auditor budjet bilan hisob-kitoblarni tekshirishda mala-kali maslahatchi va ushbu hisob-kitoblar to‘liq hamda o‘z vaqtida bo‘lishi uchun xayrixoh bo‘lmog‘i lozim. Budjet bilan hisob-kitoblarda korxona bux-galterlari tomonidan yo‘l qo‘yilgan xatolarni ko‘rsatish bilan auditor ushbu korxonaga soliq inspeksiyasi tomonidan qo‘llaniladigan moliyaviy jazo cho-ralari bilan bog‘liq bo‘lgan zararlardan qutilib qolishga yordam beradi. 

Shunning uchun u budjet to‘lovlariga doir hisob-kitoblarning to‘g‘ri-ligi va ularning O‘zbekiston Respublikasidagi mavjud qonunchilikka mu-vofiq o‘z vaqtida o‘tkazib berilishini sinchiklab tekshirishi lozim. 

Budjetga to‘lanadigan to‘lovlarning ro‘yxati O‘zbekiston Respubli-kasining Soliq qo‘mitasi bilan, ayrim to‘lovlar bo‘yicha budjet bilan hisob-kitoblarni amalga oshirish tartibi esa Davlat Soliq Qo‘mitasi va Moliya vazirligining tegishli yo‘riqnomalari bilan tartibga solinadi. 

Soliqlar bo‘yicha qarzlar yuridik shaxslarning budjet oldidagi majbu-riyati hisoblanadi va odatda, ma’lum sanada to‘lanadi. Soliq qonun-chiligining tez-tez o‘zgarishi va me’yoriy hujjatlar ayrim qoidalaridagi zid-diyatlar soliqlarga doir hisob-kitoblarda tasodifiy xatolarni keltirib chiqari-shi mumkin. Soliqlar bo‘yicha qarzlar sinchiklab tekshiruvdan o‘tkazilga-nida quyidagi xatolar aniqlanishi mumkin:

* soliqlarni hisob-kitob qilishda buxgalteriya hisobi tamoyillari, qonun hujjatlari va yo‘riqnomalarning noto‘g‘ri qo‘llanishi;

* soliq stavkalarining noto‘g‘ri qo‘llanilishi;

* soliqqa tortiladigan bazaning noto‘g‘ri aniqlanishi;

* penya va jarimalarning noaniq hisobga olinishi.

Kreditorlik qarzlari va butun buxgalteriya hisobotini baholashga quyidagilar ta’sir ko‘rsatadi:

* soliqqa tortish bo‘yicha imtiyoz olish uchun xato axborotlarni taqdim etish;
* soliq organlariga taqdim qilinadigan ma’lumotlarning buzib ko‘rsa-tilishi yoki yashirilishi;
* budjetga qarzdorliklarni aniqlashda, soliqqa tortishdan ozod etilganlar sifatida soliqqa tortishda hisobga olinadigan daromadlarni no-to‘g‘ri turkumlash yoki hisob-kitob qilish;
* soliqqa tortish bo‘yicha imtiyoz olish uchun bosh va  korxo-nalar o‘rtasidagi hisob-kitoblar bo‘yicha hisobda qalbaki muomalalarni aks ettirish. 
Har bir soliqqa oid qonunchilik hujjatida soliq stavkalarini qo‘llash, soliq solinadigan bazani aniqlash, soliqlarni to‘lash muddatlari, hisobot-larni tayyorlash va hokazo talablar aks ettiriladi. 

Soliq majburiyatlarining noto‘g‘ri aniqlanishi katta moliyaviy yo‘qo-tishlar keltirib chiqarishini hisobga olib, auditorlar ushbu uchastkada tek-shiruvlarni tashkil etish va o‘tkazish texnologiyasiga alohida e’tibor be-rishlari lozim. Tekshiruvlarni muvaffaqiyatli o‘tkazish uchun quyidagilarni amalga oshirish zarur:

* budjet bilan hisob-kitoblarni tekshirishga yuqori malakali muta-xassislarni jalb qilish;
* xodimlarni soliqqa tortish masalalariga oid tezkor axborotlar va me’yoriy hujjatlar bilan ta’minlash;
* auditorlar oddiy kundalik muammolar ustida takroran ishlamas-liklari uchun, korxona ichida soliqqa tortishning dolzarb masalalariga doir axborotlar va ishlanmalarni almashishini tashkil etish;
* mijoz tomonidan taqdim qilinadigan, soliqqa tortish masalalariga doir yozma axborotlar sifatini samarali nazorat qilish;
* korxona ichida soliq bo‘yicha maslahat berish texnologiyasini bar-po qilish va budjet bilan hisob-kitoblarni tekshirish natijalari bo‘yicha rasmiylashtirilishi lozim bo‘lgan ishchi hujjatlarining maxsus shakllarini ishlab chiqish. 
Budjet bilan hisob-kitoblarni tekshirishda auditorlik amallariga shak-lan rioya qilinishigagina tayanish mumkin emas. Shuning uchun budjet bilan hisob-kitoblar ahvoli to‘g‘risida yakuniy xulosani auditorlar guruhi-ning rahbari qilishi kerak. U asosiy soliqlar bo‘yicha aniqlangan barcha ta-fovutlarni va ularning soliqqa tortiladigan baza shakllanishiga ta’sirini ba-holash imkoniga ega. 

Foyda solig‘i va qo‘shilgan qiymat solig‘i korxonaning moliya-xo‘-jalik faoliyatiga katta ta’sir ko‘rsatib, hisob-kitob qilishda ham, tekshiruv o‘tkazishda ham qiyinchiliklarni keltirib chiqaradi. Shu boisdan umum davlat soliqlaridan shu ikkalasiga batafsil to‘xtalib, qolgan soliqlar va yi-g‘imlar bo‘yicha esa auditorlar tomonidan qo‘llaniladigan umumiy tek-shiruv qoidalarini bayon qilamiz. 

A). Yuridik shaxslardan olinadigan daromad (foyda) solig‘ini tek-shirish. 

Daromad (foyda) solig‘i huquqiy shaxslar daromadining (foydasining) bir qismini davlat tomonidan olish yo‘li bilan budjetga tushiriladigan mablag‘lar manbalaridan biridir. Foyda (daromad) solig‘ini auditorlik tek-shiruvidan o‘tkazish, qoidaga ko‘ra, quyidagilarni o‘z ichiga oladi:

* choraklik uchun soliq hisob-kitobi asosida har chorakda hisoblan-gan va to‘langan bo‘nak to‘lovlarni tahlil qilish;

* hisobot davri uchun foyda solig‘i hisob-kitobini tekshirish;

* foyda (daromad) solig‘i bo‘yicha qarzlarni hisobot davridagi mo-liya-xo‘jalik faoliyati natijalari asosida tahlil qilish. 

Korxona hisobot davri uchun taxmin qilinayotgan foyda va soliq stavkasidan kelib chiqib aniqlanadigan, foyda solig‘ining bo‘nak badal-larini choraklik davomida budjetga to‘lab boradi. Foyda solig‘ining bo‘-nak badallarini budjetga to‘lash har oyning 15-sanasidan kechikmasdan, ushbu soliq choraklik summasining 1/3 qismi miqdoridagi teng ulushlar bilan amalga oshirilishi lozim. 

Choraklik hisob-kitoblarga ko‘ra, budjetga qo‘shimcha to‘lanishi lo-zim bo‘lgan summalar, korxonalar tomonidan choraklik buxgalteriya hiso-botini taqdim qilish uchun o‘rnatilgan kundan boshlab besh kun muddatda, yillik hisob-kitoblar bo‘yicha esa yillik buxgalteriya hisobotini taqdim qi-lish uchun o‘rnatilgan kundan boshlab o‘n kunlik muddatda to‘lanishi kerak. 

O‘tgan choraklik uchun haqiqatda olingan foyda bo‘yicha budjetga to‘lanishi lozim bo‘lgan summa bilan soliqning haqiqatda to‘langan bo‘-nak badallari o‘rtasidagi farq, o‘tgan chorakda amalda bo‘lgan, O‘zbekis-ton Respublikasi Markaziy Banki remoliyalashtirish stavkasidan kelib chiqib hisoblangan summaga nisbatan aniqlashtirilishi lozim. 

Tekshiruv chog‘ida auditor quyidagi ishlarni amalga oshirishi lozim:

* foyda solig‘ini hisobga oladigan schyot bo‘yicha qoldiqni Bosh daftar ma’lumotlari bilan solishtirish;

* foyda solig‘i bo‘yicha qarzlar qoldiqlari bo‘yicha hisob-kitobini tayyorlash va qoldiqlarni chiqarish;

* mijoz-korxona tomonidan qilingan foyda solig‘i hisob-kitobini va foyda solig‘ining haqiqiy va hisob-kitob summalari o‘rtasidagi barcha katta farqlarni tahlil qilish;

* foyda solig‘ini hisob-kitob qilishga ta’sir ko‘rsatgan omillarni mijoz bilan muhokama qilish. Haqiqiy va hisob-kitob qilingan summalar o‘rtasi-dagi farqlar izohlanishi va hujjatlarda aks ettirilishi lozim;

* summalarni jamlashning to‘g‘riligini tekshirish va qayta hisoblash;

* foyda solig‘i bo‘yicha bo‘naklarni va yakuniy soliq summasini so-lishtirish. 

Hisobot davri uchun hisob-kitoblarda tayyorlangan choraklik bo‘nak to‘lovlarini tahlil qilish choraklik to‘lovlarni bank ko‘chirmasi bo‘yicha solishtirish, soliqlarni dastlabki hisob-kitob qilish hujjatlari va keyinchalik jarimalar va penyalar to‘lashdan qutulish uchun bo‘naklarning o‘z vaqtida to‘lanishini tahlil qilishga asoslanishi lozim. 

Muomalalar natijalari asosida foyda solig‘ining haqiqiy qarzini tekshi-rish quyidagilarni o‘z ichiga oladi:

* foyda va zararlar schyoti bo‘yicha soliqqa tortilgungacha foydani tekshirish;

* foyda solig‘i bo‘yicha qarzlarni yakuniy soliq deklaratsiyasi ma’-lumotlari bilan solishtirish;

* bir yillik foyda solig‘ining to‘g‘riligini, soliq stavkasini qo‘llash va imtiyozlardan foydalanishning to‘g‘riligini, soliqlarni to‘lash muddatlari-ning muvofiqligini ko‘rsatgan holda qayta hisoblash va tekshirish. 

 Auditor daromad (foyda) solig‘i to‘lovchi subyektning maqomini, uning asosiy va qo‘shimcha faoliyat turlarini, ichki va alohida ajralib chiq-qan bo‘linmalari hamda hamkorlarini aniqlashi zarur. Daromad (foyda) solig‘i korxonalarda turli stavkalar bilan hisoblanishini, uni to‘lash yil da-vomida joriy to‘lovlar tartibida amalga oshirilib, chorak, yarim yil, to‘qqiz oy va yil oxirida haqiqiy olingan foydaga nisbatan qayta hisoblanishini, to‘lovchilarga esa har xil imtiyozlar berilishini nazarda tutib, auditor soliqqa tortish bazasini tekshirishda, avvalo yalpi foydani so‘ngra uning bevosita soliqqa tortiladigan qismini hisobga olishning to‘g‘riligiga ishonch hosil qilishi lozim. Shundan so‘ng, auditor birinchi navbatda, foyda haqidagi balans ma’lumotlarini 9900 «Yakuniy moliyaviy natija (da-romadlar va xarajatlarni jamlash)» schyoti bo‘yicha bosh daftarda, jurnal orderlarda, mashinagrammalardagi va «Moliyaviy natijalar to‘g‘risidagi hisobot» (2 shakl) bo‘yicha bir-biriga taqqoslab, ularning o‘zaro mos kelishini aniqlashi kerak. 

Shuni ta’kidlash joizki, hozirgi paytda balans foydasi yil davomida aks ettiriladi: passivda olingan foyda, aktivda esa uning ishlatilishi. Yil yakunida aniqlangan foydaning ishlatilgan summasiga 9810-«Daromad (foyda) solig‘i bo‘yicha xarajatlar» va 9820-«Foydadan to‘lanadigan bosh-qa soliqlar va yig‘imlar bo‘yicha xarajatlar» schyotlarini kreditlab 9900-«Yakuniy moliyaviy natija» schyotini debetlab to‘g‘rilanadi (korrektirovka qilinadi). Foydaning taqsimlanmay qolgan qismi esa 9900-«Yakuniy moli-yaviy natija» schyoti debetiga va 8710-«Hisobot davrining taqsimlanma-gan foydasi (qoplanmagan zarari)» schyotining kreditiga yozilib, hisobdan o‘chiriladi. 

Haqiqiy foydani tahlil qilishda 9010-«Mahsulotlar sotishdan olingan daromadlar», 9020-«Tovarlarni sotishdan olingan daromad», 9030-«Baja-rilgan ishlar va xizmatlardan olingan daromadlar», 9110-«Sotilgan mahsulot-lar tannarxi», 9120-«Sotilgan tovarlar tannarxi», 9130-«Bajarilgan ishlar va xizmatlar tannarxi», 9210-«Asosiy vositalarning chiqimi» va 9220-«Boshqa aktivlarning chiqimi» schyotlarining krediti va debetida aks ettirilgan barcha yozuvlarning ishonchliligi haqida isbotga ega bo‘lish zarur. Soliq kodeksiga muvofiq soliqqa tortiladigan daromad (foyda) umumiy daromad bilan belgi-langan chegirmalar o‘rtasidagi farq sifatida aniqlanadi. 

Auditor umumiy daromad va undan chegiriladigan chegirmalar tarkibiga kiruvchi har bir modda bo‘yicha ma’lumotlarni sinchiklab tekshirish kerak. 

Daromad (foyda) solig‘i bo‘yicha soliqdan to‘liq ozod qilish, vaqtin-cha ozod qilish va soliqqa tortiladigan daromadni (foydani) kamaytirish yo‘li bilan beriladigan imtiyozlar ko‘zda tutilgan. Auditor imtiyozlarni qo‘llashning to‘g‘riligi tekshirishi lozim. 

Bu imtiyozlar, asosan, nogironlar va nafaqaxo‘rlar mehnatidan foyda-lanish; tabiatni muhofaza qilish tadbirlariga kapital sarflar qilish, sog‘liqni saqlash obyektlari, qariyalar va nogironlar uylari, maktabgacha muas-sasalar, madaniyat va sport obyektlari, uy- joy fondini saqlash xarajatlari bilan korxonani rekonstrukt siya qilish va texnikaviy qayta qurollashtirish-ni investitsiyalash (mablag‘ bilan ta’minlash), ilmiy-texnik va tajriba-kons-truktorlik ishlarini o‘tkazish; kichik biznesni rivojlantirish va boshqalar bilan bog‘liq. Lekin barcha imtiyozlar ularning berilishi hamda umumiy summasi bo‘yicha ma’lum darajada chegaralangan. Auditor korxona tomo-nidan soliqqa tortiladigan bazani kamaytirishning barcha hollari bo‘yicha tuzilgan maxsus hisob - kitobning amaldagi qonunchilikka mos kelishini diqqat bilan tekshirishi lozim. 

Bundan tashqari taxmin qilinayotgan foyda va soliqlarning joriy to‘-lovlari haqidagi ma’lumotnoma ham tekshirilishi kerak. Soliq to‘lovchi so-liq summasini mustaqil aniqlashda, o‘zi soliq bo‘yicha beriladigan im-tiyozlarni hisobga oladi va soliqlarning o‘z vaqtida hamda har xil dara-jadagi budjetlarga to‘lanishi uchun javobgardir. 

B). Jismoniy shaxslardan olinadigan daromad solig‘ini tekshirish. 
Auditor korxona shtatidagi xodimlardan, shuningdek, pudrat shartno-masi va mehnat bitimi bo‘yicha ishga jalb qilingan shaxslardan daromad solig‘i olishning to‘g‘riligini tanlov usuli bilan tekshirishi kerak. Auditning maqsadi O‘zbekiston Respublikasining Soliq Kodeksi talablariga rioya qilinayotganligini tekshirish va yo‘l qo‘yilayotgan xato-kamchiliklarni tu-gatish bo‘yicha tavsiyalar berishdan iborat. Yillik umumiy daromad bilan chegirmalar o‘rtasidagi farq sifatida aniqlanadigan daromad jismoniy shaxslarning soliqqa tortiladigan daromadini tashkil qiladi. Tajriba shuni ko‘rsatmoqdaki, ko‘pchilik hollarda jami daromadni hisoblash va imtiyoz-larni qo‘llashda xatolarga yo‘l qo‘yiladi. Xususan, ko‘pchilik hollarda xo-rijiy valutada olingan daromadlar asossiz ravishda so‘mga hisoblab o‘tka-zilmaydi, bunday hisoblab o‘tkazish esa daromad olingan vaqtida amalda bo‘lgan, O‘z. R. MB kursi bo‘yicha amalga oshirilishi kerak. Ayrim hol-larda O‘zbekiston Respublikasi Nafaqa fondiga ushlangan summaga jami daromad kamaytirilmaydi. Ko‘pgina hollarda xizmat safari xarajatlarini qoplash normalaridan oshgan summalar va natural shaklda olingan daro-madlar soliqqa tortiladigan daromadga kiritilmay qoladi. Natural shaklda olingan daromadlar yillik jami daromad tarkibida davlat bahosi bo‘yicha hisobga olinishi lozim, ular bo‘lmaganda esa daromad olingan kundagi bozor bahosi bo‘yicha hisobga olinishi kerak. 

Jismoniy shaxsning yillik umumiy daromadiga mehnat haqi shaklida olingan daromadlar, jismoniy shaxslar mulkidan oladigan daromadlari va tadbirkorlik faoliyatidan olingan yalpi daromad kiradi. 

Soliqqa tortiladigan bazani to‘g‘ri aniqlash uchun jami daromaddan quyidagilar chegirib tashlanadi:

* ijtimoiy sug‘urta va ta’minotga doir davlat nafaqalari (vaqtincha mehnatga layoqatsizlik uchun beriladigan nafaqadan tashqari): xizmat va-zifalarini bajarish bilan bog‘liq xodimlarga yetkazilgan zararlarni qoplash uchun berilgan summalar;

* ishdan bo‘shaganda to‘lanadigan nafaqalar, Shuningdek, ishdan bo‘-shatilayotgan xodimlarga korxonadan ketayotganda to‘lanadigan barcha turdagi pullik kompensatsiyalar;

* olinadigan alimentlar;

* davlat zayomlari, davlat majburiyatlari, lotoreyalardan tushadigan daromadlar;

* bir yil davomida oylik minimal ish haqining 12 barobar miqdo-rigacha bo‘lgan moddiy yordam summasi, 

* boshqa bir qator daromadlar (ularning ro‘yxati amaldagi qonunchi-likka asosan belgilanadi). 
Soliq xodimning kalendar yilining boshidan boshlab olgan, jami daro-madining belgilangan chegirma va beriladigan imtiyozlarni ayirishdan qol-gan qismidan hisoblanib, har oyda ushlab qolinadi. 

Auditor Moliya vazirligi va Davlat soliq qo‘mitasi tomonidan tasdiq-langan «Jismoniy shaxslardan olinadigan daromad solig‘ini hisoblash va budjetga to‘lash tartibi to‘g‘risida”gi yo‘riqnomaga muvofiq belgi-langan imtiyozlar to‘g‘ri qo‘llanilganligini va soliqning hisoblanishi to‘g‘-riligini tekshirish kerak. 

V). Qo‘shilgan qiymat solig‘ini tekshirish. 

Qo‘shilgan qiymat solig‘i (QQS) bizning iqtisodiyotimiz uchun nisba-tan yangi tushuncha bo‘lib, egri soliqlar toifasiga kiradi va sotilgan tovar-lar, ish va xizmatlar bahosiga qo‘shiladi. QQS bizda oldin qo‘llanilib ke-lingan aylanma solig‘i va sotishdan to‘lanadigan soliqlarning o‘rnini egallaydi va barcha turdagi tovarlar va xizmatlarni qamrab olib, budjet bilan hisob-kitoblarda muhim o‘rin tutadi. 

QQSni savdo va umum ovqatlanish korxonalaridan tashqari Res-publika hududida tadbirkorlik faoliyati bilan shug‘ullanuvchi hamma xu-quqiy shaxslar to‘laydi. 

Tovarlar sotish, ish va xizmatlar bajarish bo‘yicha aylanma qo‘shilgan qiymat solig‘ining obyekti hisoblanadi. Xaridorlarga jo‘natilgan mahsulot, bajarilgan ish va xizmatlar tovarlar sotish bo‘yicha aylanmani tashkil qiladi. 

Tovarlar sotish o‘zida ishlab chiqarilgan hamda chetdan sotib olingan hamma tovarlarni sotish bo‘yicha aylanma soliq olinadigan obyekt hisoblanadi. Soliq solish maqsadida iste’mol uchun belgilangan va qiy-matga ega bo‘lgan hamma narsa (tovar, mahsulot, ko‘chmas mulklar, elek-tr va issiqlik energiyasi, gaz, suv va boshqalar) tovar hisoblanadi. 

Bajarilgan ishlar bo‘yicha qurilish-montaj, ta’mirlash, ilmiy-tekshi-rish, tajriba-konstruktorlik, loyiha-qidiruv va boshqa ishlarning qiymati so-liq obyekti hisoblanadi. 

Xizmatlar ko‘rsatish bo‘yicha passajir va yuk transportining xizmat-lari, shu jumladan neft, gaz, elektr va issiqlik energiyasini uzatish, tovar-larni ortish, tushirish va saqlash bo‘yicha ko‘rsatiladigan xizmatlarning qiymati, mulklarni ijaraga berish, vositachilik, aloqa, turar joy – kommu-nal, reklama va boshqa xizmatlarning qiymati soliq obyekti bo‘lib hisob-lanadi. 

Tovar va xizmatlarni tadbirkorlik faoliyatidan tashqari korxonaning boshqa ichki ehtiyojlari uchun sotish bo‘yicha aylanma tovar va xizmat-larni boshqa korxonalar va jismoniy shaxslarga, shu jumladan korxonaning ishlovchilariga tekinga berish bo‘yicha aylanma hamda garov predmetini sotish bo‘yicha aylanma ham soliqqa tortiladigan aylanmaga kiradi. 

Sotish bo‘yicha soliqqa tortiladigan aylanma summasi sotiladigan to-varlar, ish va xizmatlarning amaldagi narx va tariflar bilan baholanadigan qiymatiga asosan, ularga qo‘shimcha qiymat solig‘ini kiritmagan holda aniqlanadi. Auditor QQS ni to‘lashning to‘g‘riligini tekshirishda moddiy qiymatlarning xarajati aks ettiriladigan barcha schyotlarni, to‘lov topshi-riqlari va boshqa to‘lov hujjatlarini nazorat qilib chiqishi lozim. 

Auditor tekshiruv jarayonida QQS ning to‘g‘ri hisoblanganiga ishonch hosil qilishi lozim. Hisob-kitob maxsus shakl bo‘yicha tuziladi va mohiyati shundan iborat bo‘ladiki, budjetga to‘lanishi lozim bo‘lgan soliq summasi xaridorlarga sotilgan tovarlar (bajarilgan ishlar, ko‘rsatilgan xizmatlar) uchun ulardan olingan va sotib olingan moddiy resurslar, yoqilg‘i, xizmat-lar uchun mol yetkazib beruvchilarga to‘langan soliq summasining mazkur hisobot davrida ishlab chiqarish va muomala sarflariga haqiqatdan olib borilgan qiymatiga tegishli summasi o‘rtasidagi farq ko‘rinishida namoyon bo‘ladi. 

Xususan, QQS ni tekshirish quyidagilarni o‘z ichiga olinadi:

* oldingi davrlardagi soliq hisobotlarini tahlil qilish, kamchilik ko‘r-satilgan masalalarni va ushbu masalalar bo‘yicha berilgan tavsiyalarning bajarilishini aniqlash;

* joriy davr uchun QQS schyotlari, bo‘yicha qoldiqlarni oldingi davr-lar uchun qoldiqlar bilan taqqoslash va katta yoki gayrioddiy tafovutlarni tahlil qilish;

* joriy davr uchun haqiqiy stavkalarni taqqoslash va katta yoki g‘ayrioddiy tafovutlarni tahlil qilish;

* hisobot davri uchun budjetga to‘lovlar to‘lanishini tahlil qilish. 

Tovarlar, ish va xizmatlarni sotib olish chog‘ida to‘langan QQSni au-ditorlik tekshiruvidan o‘tkazishda, aylanma mablag‘larni sotib olishdagi QQS va budjetdan qoplanadigan QQS hisob-kitobini tahlil qilish zarur. 

Aylanma mablag‘larni sotib olishga doir QQSni tahlil qilishda Bosh daftardagi qoldiqlar, budjet bilan hisob-kitoblarga doir dastlabki hujjatlar va balansning tuzilishi sinchiklab tekshiruvdan o‘tkaziladi. 

Asosiy vositalar va nomoddiy aktivlarni sotib olishda to‘langan QQS summalari, asosiy vositalar va nomoddiy aktivlarni hisobga qabul qilish paytida budjetga to‘lanadigan QQS summasidan to‘lig‘icha chegirib tashlanadi. 

Budjetdan qoplanadigan, to‘langan QQS ni tahlil qilishda auditor quyidagi ishlarni amalga oshirishi lozim:

* 4410 - «Soliqlar va yig‘imlar bo‘yicha bo‘nak to‘lovlar» schyoti-ning «QQS hisob-kitobi» analitik schyoti debeti bo‘yicha yozuvlar tekshi-ruvdan o‘tkaziladi;

* balans tuzish (tekshiruv maqsadida) va sotib olingan ishlab chiqa-rish zaxiralari, ish va xizmatlar bo‘yicha to‘langan QQS ni hisobga olish-ning to‘g‘riligini dastlabki hujjatlar bo‘yicha tanlab tekshirish. 

Ushbu ish QQS bo‘yicha budjet bilan hisob-kitoblarni hisobot davr-lari bo‘yicha aniq taqsimlashni nazarda tutadi. 

Sotiladigan tovarlar, ish va xizmatlar tannarxiga qo‘shiladigan, olin-gan QQS hisobining to‘g‘riligini, budjet oldidagi QQS bo‘yicha qarzlar-ning muvofiqligini tekshirishda auditorlar quyidagi ishlarni amalga oshi-rishlari lozim:

* Bosh daftardagi qoldiqlarni tekshirish;

* QQS bo‘yicha yig‘ma vedomost tuzish va hisob-kitob schyotlari-ning ma’lumotlarini tahlil qilib chiqish;

* soliq inspeksiyasiga taqdim qilingan QQS hisob-kitoblarining ma’-lumotlarini tekshirish;

* faoliyat xususiyatlari va sotiladigan mahsulot (ish, xizmat)lar tur-lariga qarab soliq stavkalarini qo‘llashning to‘g‘riligini tahlil qilish;

* hisobot davri uchun QQS bo‘yicha qarzlarni qayta hisoblash;

* qonun hujjatlariga muvofiq QQS bo‘yicha berilgan imtiyozlarning to‘g‘ri qo‘llanishini tahlil qilish;

* QQS bo‘yicha o‘rtacha oylik qarz hisob-kitobi asosida QQSni to‘lash davriyligini aniqlash;

* QQS bo‘yicha hisob-kitoblarni va hujjatlarni tuzishning to‘g‘ri-ligini, penyalar va jarimalar to‘lashdan qochish uchun bank ko‘chirmalari ma’lumotlariga taqqoslash yo‘li bilan tanlab tekshiruv o‘tkazish. 

6410-«Budjet to‘lovlar bo‘yicha qarzdorlik (turlari bo‘yicha)» schyo-ti («qo‘shilgan qiymat solig‘i bo‘yicha hisob-kitoblar» analitikschyoti)ning debet va kredit yozuvlarining aniqligi nazorat qilinadi. Xususan, noishlab chiqarish ehtiyojlari uchun sarflangan, sotib olingan tovar-moddiy qiymat-liklar uchun to‘langan QQS 6410-schyotning debetiga olib borilmasligi kerak, balki tegishli xarajat schyotlariga olib beriladi. 

Asosiy vositalar va nomoddiy aktivlar, to‘langan QQS ham qo‘shilgan holda, sotib olish qiymati bilan kirimga olinadi. 

Auditor QQS bo‘yicha qo‘llanilgan imtiyozlarning hamda ishlab chi-qarishga sarflangan moddiy resurslar uchun mol yetkazib beruvchilarga to‘langan QQSning xaridorlarga jo‘natilgan tayyor mahsulotlar uchun kor-xona hisoblagan QQSdan oshgan summalarining to‘g‘riligini tekshirishi kerak. 

Soliqlar va bo‘nak to‘lovlarining o‘z vaqtida budjetga o‘tkazilishi ham tekshirilishi kerak. Aksiz solig‘i va yer ostidan foydalanganlik uchun oli-nadigan soliqlarni tekshirish. 

Auditor aksiz solig‘ini tekshirish uchun avvalo, O‘zbekiston Respub-likasi Vazirlar Maxkamasi tomonidan tasdiqlangan, amaldagi aksiz solig‘i belgilangan tovarlar ro‘yxati va aksiz solig‘ining stavkalari bilan tani-shishi lozim. So‘ngra audit o‘tkazilayotgan korxonada aksiz to‘lanadigan tovarlar aniqlanib, ular bo‘yicha soliq obyekti to‘g‘ri belgilanganligi tek-shiriladi. Soliq kodeksining 83-moddasiga muvofiq O‘zbekiston Respub-likasida ishlab chiqarilgan, aksiz solig‘i to‘lanadigan tovarlar uchun ular-ning qo‘shilgan qiymat solig‘i hisobga olinmaydigan (aksiz solig‘i sum-masini o‘z ichiga olgan) qiymati yoki tovarning fizik hajmi soliq obyekti hi-soblanishini nazarda tutish kerak. Agar tovar ishlab chiqaruvchi aksiz to‘-lanadigan tovarni natural haq yoki sovg‘a sifatida bersa, soliq to‘lovchida tovarni topshirish paytida vujudga kelgan, lekin qilingan haqiqiy xarajat-lardan kam bo‘lmagan, narxlar darajasidan kelib chiqib hisoblangan qiymat soliq solish obyekti hisoblanadi. Shu bilan birga auditor buyurtmachilarning xomashyolaridan ishlab chiqarilgan tovarlar bo‘yicha ham aksiz solig‘i hisoblanishini tekshirishi zarur. 

Shundan so‘ng auditor hisoblangan aksiz solig‘ining to‘lash muddat-lariga rioya qilinishini tekshiradi. Bunda Soliq kodeksining 84-moddasiga muvofiq aksiz solig‘i budjetga, qonun hujjatlarida boshqacha tartib na-zarda tutilmagan bo‘lsa, oyning aksiz to‘lanadigan tovar realizatsiya qi-lingan o‘n kunligi tugaganidan so‘ng uch kundan kechiktirmay o‘tkazil-ganligi tekshiriladi. Shuningdek, soliq to‘lovchi aksiz solig‘i bo‘yicha hi-sob-kitoblarni soliq inspeksiyasiga har oyda hisobot oyidan keyingi oyning 20-kunidan kechiktirmay taqdim etib kelayotganligini aniqlashi lozim. 

Aksiz solig‘i to‘langan xomashyodan aksiz to‘lanadigan tovar ish-lab chiqarilgan taqdirda, mazkur xomashyo uchun to‘langan aksiz soli-g‘ining summasiga ushbu tovarga solinadigan aksiz solig‘i kamaytirilishi-ni nazarda tutmoq kerak. Auditor aksiz solig‘i to‘lanadigan import qilina-digan tovarlar bo‘yicha soliq solishni tekshirishda bojxona haqidagi qonun hujjatlariga muvofiq aniqlanadigan bojxona qiymati soliq solish obyekti ekanligiga amal qiladi. Shuningdek, aksiz to‘lanadigan import tovarlar uchun aksiz solig‘i o‘z vaqtida, ya’ni bojxonada rasmiylashtirilishiga qa-dar yoki rasmiylashtirilishi paytida to‘langanligini ham aniqlashi zarur. 

Yer osti boyliklaridan foydalanganlik uchun to‘lanadigan soliqni tek-shirishda, auditor avvalo, soliq solish obyektlarining to‘g‘riligini aniqlash zarur. Bunda soliq solish obyektlarining Soliq kodeksi 106-moddasiga muvofiq kelishini tekshiradi. So‘ngra ushbu soliq stavkalarining to‘g‘ri qo‘llanilishi O‘zbekiston Respublikasi Vazirlar Mahkamasi tomonidan belgilangan yer ostidan foydalanganlik uchun soliq stavkalariga muvofiq aniqlanadi. Bunda auditor ushbu soliq bo‘yicha belgilangan imtiyozlarni ham nazarda tutishi kerak. Yer ostidan foydalanganlik uchun to‘lanadigan soliqdan ozod etilganlar Soliq kodeksining 108-moddasida keltirilgan. 

*  yer qa’rini geologik jihatdan o‘rganuvchi shaxslar;

*  geologiya, minerologiya va boshqa alohida qo‘riqlanadigan tabiiy hududlarda ilmiy ishlar olib boruvchi shaxslar;

* budjetdagi tashkilotlar va muassasalar, yer osti inshootlari qurgan-lik va ulardan foydalanganlik uchun;

* o‘zlariga berilgan yer uchastkalari doirasida o‘zlarining xo‘jalik va maishiy ehtiyojlari uchun belgilangan tartibda keng tarqalgan foydali qa-zilmalar qazib olishni, hamda yer osti inshootlari qurishni amalga oshira-yotgan yer egalari va yerdan foydalanuvchilar;

* metropoliten yer osti inshootlaridan foydalanganlik uchun. (Soliq kodeksi. 108-modda). 

So‘ngra auditor yer ostidan foydalanganlik uchun soliqni hisoblab chi-qarish va to‘lashning to‘g‘riligini ham aniqlashi lozim. Bunda u soliq to‘-lovchilar tomonidan yer ostidan foydalanganlik uchun to‘lanadigan soliq bo‘yicha hisob-kitoblarni soliq organlariga taqdim etish tartibiga rioya qilinganligini Soliq kodeksining 109-moddasiga muvofiq tekshiradi. 

D). Ekologiya solig‘i va suv resurslaridan foydalanganlik uchun olinadigan soliqlarni tekshirish
Auditor ekologiya solig‘i auditini korxonaning shu soliqni to‘lovchi ekanligi va soliq solish obyektlarining to‘g‘ri aniqlanganligini tekshirish-dan boshlashi lozim. So‘ngra ekologiya solig‘ining stavkasi va bu soliq bo‘yicha belgilangan imtiyozlarning to‘g‘ri qo‘llanilishi tekshiriladi. Masalan, Soliq kodeksining 113 -moddasiga muvofiq «Nuroniy» jamg‘ar-masi va uning korxonalari soliqdan ozod qilish natijasida bo‘shaydigan mablag‘lardan jamg‘arma ustavida belgilangan vazifalarni bajarishda foy-dalanganida hamda ishlovchilarining kamida ellik foizi nogironlar bo‘lgan huquqiy shaxslar (savdo, vositachilik, ta’minotsotish va tayyorlov faoliyati bilan shug‘ullanuvchi korxonalar bundan mustasno) ekologiya solig‘idan ozod qilinadi. 

Auditor ekologiya solig‘ini hisoblab chiqarish tartibi va ushbu soliq bo‘yicha hisob-kitoblarni taqdim etish muddatlariga rioya qilinishini ham aniqlashi zarur. Bunda u Soliq kodeksining 114-moddasiga muvofiq eko-logiya solig‘i soliq to‘lovchilar tomonidan hisoblanishini va ushbu soliq yuzasidan hisob-kitoblar yil choraklari bo‘yicha va yillik moliyaviy hiso-botlarni topshirish uchun belgilangan muddatlarda soliq organlariga taq-dim etilishini nazarda tutishi lozim. Ekologiya solig‘ini to‘lash muddat-lariga rioya qilinishiga ham e’tibor berilishi kerak. 

Suv resurslaridan foydalanganlik uchun soliqni o‘z faoliyatida suvdan foydalanuvchi huquqiy shaxslar to‘laydilar. Bu soliqni tekshirishda soliq solish obyektining Soliq kodeksining 117-moddasiga muvofiqligi aniqla-nadi. So‘ngra O‘zbekiston Respublikasi Vazirlar Mahkamasi tomonidan belgilangan amaldagi soliq stavkalar va Soliq kodeksining 119-moddasiga muvofiq suv resurslaridan foydalanganlik uchun to‘lanadigan soliq bo‘yi-cha imtiyozlarning to‘g‘ri qo‘llanilishi tekshiriladi. Auditor suv resurs-laridan foydalanganlik uchun soliq summasini hisoblab chiqarish tartibi va hisob-kitoblarni soliq organlariga taqdim etish va soliqni to‘lash muddat-lariga rioya qilinishiga alohida e’tibor qaratishi lozim. 

E). Qishloq xo‘jalik korxonalarida to‘lanadigan yagona yer so-lig‘ini tekshirish. 

Auditor yagona yer solig‘i bo‘yicha budjet bilan hisob-kitoblarni tek-shirishi uchun soliqning mohiyatini va uni tartibga soluvchi me’yoriy bazani bilishi zarur. 

Yagona yer solig‘i yerdan foydalanish samaradorligini oshirish, qishloq xo‘jalik tovar ishlab chiqaruvchilari mehnatining pirovard natijalaridan iqtisodiy manfaatdorligini kuchaytirish va soliqqa tortish mexanizmini soddalashtirish uchun 1999-yilning 1-yanvaridan boshlab joriy qilingan. 

Qishloq xo‘jalik ishlab chiqarishini yuritishga egalik qilish va foydala-nish uchun berilgan yoki ijaraga olingan yer maydonlari soliq obyekti hisoblanadi. 

Qishloq xo‘jalik kooperativlari (shirkatlar), fermer xo‘jaliklari va agrofirmalar yagona yer solig‘ining to‘lovchilaridir. 

O‘rmon, baliq va ovchilik xo‘jaliklari, ilmiy-tekshirish tashkilotlari va ilmiy muassasalarning tajriba, eksperimental va o‘quv-tajriba xo‘jaliklari, huquqiy shaxs maqomiga ega bo‘lmagan yordamchi qishloq xo‘jaligi ham-da «Dehqon xo‘jaliklari to‘g‘risida»gi Qonunda ko‘zda tutilgan soliqqa tortish shartlari saqlab qolingan dehqon xo‘jaliklari yagona yer solig‘i to‘lamaydi. 

Yagona yer solig‘i O‘zbekiston Respublikasining Prezidenti 1998-yil-ning 10 oktabrida qabul qilingan «Qishloq xo‘jalik tovar ishlab chiqa-ruvchilari uchun yagona yer solig‘ini joriy etish to‘g‘risida»gi Farmoniga hamda Vazirlar Mahkamasining 1998-yil 26 dekabridagi 539-sonli qarori-ga asosan joriy qilingan. Yagona yer solig‘ining to‘lovchilari bo‘lgan, qish-loq xo‘jalik tovar ishlab chiqaruvchilarining shu soliq bo‘yicha davlat budjeti bilan hisoblashish mexanizmi O‘zbekiston Respublikasining Ad-liya vazirligi 1999-yilning 22 yanvarida 609- tartib raqami bilan ro‘yxatga olingan “Qishloq xo‘jalik tovar ishlab chiqaruvchilari tomonidan yagona yer solig‘ini hisoblash va to‘lash tartibi to‘g‘risida”gi yo‘riqnomada belgi-langan. Yagona yer solig‘i soliqqa tortiladigan yer maydoni, baza stav-kalari va tuzatish koeffitsiyentlariga asosan, soliq to‘lovchilar tomonidan mus-taqil ravishda hisoblanadi. 

Soliqqa tortish maqsadida erlar sug‘oriladigan erlar, lalmikor erlar , o‘tloq va yaylovlar, jamoat binolari va xonadonlar bilan band bo‘lgan erlar, suv havzalari, kanallar, kollektor va yo‘llar bilan band bo‘lgan erlar hamda qishloq xo‘jaligida foydalanilmaydigan boshqa erlarga bo‘linadi. Har bir yer guruhi bo‘yicha tegishli baza stavkalari va tuzatish koef-fitsiyent-lari qo‘llaniladi. 

Sug‘oriladigan erlar bo‘yicha bali «0» don 10 gacha bo‘lgan birinchi sinfga kiradigan erning 1 gektari uchun absolut summada belgilangan so-liq stavkasi baza stavkasiga qabul qilingan. Baza stavkalari tuman va sha-harlar bo‘yicha belgilangan. Yer maydonlarining qaerda joylashganligiga, sifati (ball-boniteti) va suv bilan ta’minlanganligiga qarab baza stavkalari tegishli tuzatish koeffitsientlariga asosan o‘zgartiriladi. 

Lalmikor erlar hamda o‘tloq va yaylovlar uchun viloyatlar bo‘yicha belgilangan baza stavkalari qo‘llaniladi. 

Jamoat binolari va xanodonlar, suv havzalari, kanallar, kollektor va yo‘llar bilan band bo‘lgan erlar hamda qishloq xo‘jaligida foydalanilmay-digan boshqa erlar bo‘yicha tegishli tuman va shaharlarning sug‘oriladigan erlarining birinchi sinfi uchun belgilangan stavkalar baza stavkasiga qabul qilingan. 

Qishloq xo‘jaligi uchun belgilangan erlarning maydoni yer tuzish xiz-mati tomonidan olib boriladigan erlarni hisobga olish va erlar inventari-zatsiyasining ma’lumotlari bilan qishloq xo‘jalik ekinlari va yer may-donlarini o‘lchash ma’lumotlari hamda maxsus loyihalash va qidiruv tash-kilotlari olib borgan tekshirish ma’lumotlari balan tasdiqlanishi kerak. 

Auditor qishloq xo‘jalik tovar ishlab chiqaruvchilar soliqni hisoblash varaqasini soliq inspeksiyasiga joriy yilning 1-fevraligacha taqdim qil-ganligini, Shuningdek, soliq yilda ikki marta, ya’ni yillik soliqning 30 % dan kam bo‘lmagan qismi 1 iyulgacha, qolgan qismi 1 dekabrgacha to‘lan-ganligini aniqlashi lozim. 

Yagona yer solig‘ining hisoblangan summasi davr xarajatiga olib bori-ladi. Budjet bilan olib boriladigan hisob-kitob 6410-«Budjetga to‘lovlar bo‘yicha qarzdorlik (turlari bo‘yicha)» hisob schyotining «Yagona yer so-lig‘i» analitik schyotida olib boriladi. Hisoblangan soliqning summasi shu schyotning kreditidan 9439-«Boshqa operatsion xarajatlar» schyotining debetiga olib boriladi. 

– Yagona yer solig‘ining to‘lovchilari O‘zbekiston Respublikasining amaldagi qonunlariga muvofiq soliqning to‘g‘ri hisoblanishi va o‘z vaqtida to‘lanishi uchun javogardirlar. 

Yo). Mahalliy soliqlar va yig‘imlarni tekshirish. 

Mol-mulk solig‘ini tekshirish. Bu soliq korxonalarni mavjud aktivlar-dan samarali foydalanishga va keraksiz mulklar to‘planib qolishiga yo‘l qo‘ymaslikni rag‘batlantirish uchun joriy qilingan. Bu soliqni soliqqa torti-ladigan mulki, bankda muddatsiz depozit schyoti bo‘lgan va mustaqil ba-lansdagi huquqiy shaxslar to‘laydi. 

Soliq kodeksining 90-moddasiga muvofiq huquqiy shaxslar uchun mol-mulk solig‘i u qaysi manbadan olinganidan qat’i nazar, korxona balansida turgan barcha asosiy vositalar va nommoddiy aktivlarning yillik o‘rtacha qiymatiga nisbatan hisoblanadi. Bunda auditor soliqqa tortiladi-gan obyektlarning summasini va har choraklikda yil boshidan o‘sib boruv-chi jami bilan hisoblanadigan soliq summasining to‘g‘riligini tekshirishi lozim. Jismoniy shaxslar uchun esa, ularning mulki hisoblangan kvartira-lar, chorbog‘ va bog‘ uylari, garajlar va boshqa imoratlar, binolar va insho-otlar qiymati, shuningdek, avtomobillar, motorli qayiqlar, vertolyotlar, samolyotlar va boshqa transport vositalari dvigatellarining quvvati soliq obyekti hisoblanadi. Auditor jismoniy shaxslarning mol-mulkini soliqqa tortishni tekshirishda O‘zbekiston Respublikasi Vazirlar Mahkamasi tomo-nidan belgilangan soliq stavkalariga rioya qilinishiga alohida e’tibor be-rishi lozim. 

Soliq stavkasi korxonaning balansidagi asosiy vositalar (lizing shart-nomasi bo‘yicha olinganlari ham qo‘shilgan) va nomoddiy aktivlarning eskirishi ayrilmagan o‘rtacha yillik qiymatiga nisbatan qo‘llaniladi. Mulk summasi uning o‘tgan har oyning 1sanasiga bo‘lgan qoldig‘i bo‘yicha hisoblanadi. Bunda choraklikning boshi va oxiriga bo‘lgan qoldiqlarning yarmi bilan qolgan oylarning 1-sanasiga bo‘lgan qoldiqlar qo‘shilib, 12ga taqsimlanadi. 

IV chorak uchun to‘lanadigan soliq yillik balansning tegishli mod-dalari bo‘yicha o‘rtacha qoldiqlardan hisoblangan soliqdan 9 oy uchun to‘-langan soliq summalarini ayirish bilan aniqlanadi. 

Auditor huquqiy va jismoniy shaxslar mulkiga solinadigan soliqlar bo‘yicha belgilangan imtiyozlarning to‘g‘ri qo‘llanilishini tekshiradi. Bun-da u Soliq kodeksining 92 va 93-moddalariga rioya qilinganligini aniq-lashi lozim. Auditor huquqiy va jismoniy shaxslarning mulkiga solinadi-gan soliqni hisoblash va to‘lash tartibiga qanday rioya qilinayotganligiga ham alohida e’tibor berishi zarur. Bunda u Soliq kodeksining 94-mod-dasiga muvofiq huquqiy shaxslarning mol-mulkiga solinadigan soliq bo‘-yicha joriy to‘lovlar budjetga har oyning 20-kunidan kechiktirmasdan, yillik to‘lov summasining o‘n ikkidan bir qismi miqdorida to‘lanib ke-linayotganligini aniqlashi kerak. Shu bilan birga soliq to‘lovchilar tomoni-dan mol-mulk solig‘i bo‘yicha hisoblash varaqalarini soliq organlariga yilning choraklari bo‘yicha va yillik moliyaviy hisobotlarni taqdim etish muddatida topshirilishini ham o‘rganish zarur. 

Jismoniy shaxslarning imorat, bino va inshoatlari uchun mol-mulk so-lig‘i ularning har yil 1 yanvardagi holati yuzasidan kommunal xizmat ko‘r-satish idoralari beradigan inventarizasiya qiymatiga doir ma’lumotlar aso-sida, bunday ma’lumotlar bo‘lmagan taqdirda esa mazkur obyektlarning majburiy sug‘urtasi bo‘yicha to‘lovlarni hisoblab chiqarish uchun qo‘llani-ladigan baholar asosida hisoblanishi tekshiriladi. 

Auditor, agar korxonadagi mol-mulklar bir necha mulkdorlarning ulushbay asosida umumiy mulki bo‘lgan holatlarni tekshirganda mol-mulk solig‘i har bir mulkdor tomonidan umumiy mulkdagi ulushiga mutanosib ravishda to‘langanligini aniqlashi lozim. Yangi qurilgan imoratlar, binolar va inshootlar bo‘yicha soliq ular barpo etilgan yoki olingan yildan boshlab to‘lanishini e’tibordan chiqarmaslik kerak. 

Bulardan tashqari, meros bo‘lib o‘tgan yoki bir mulkdordan ikkinchi-siga o‘tgan mol-mulklarning soliqqa tortilish tartibi ham tekshiriladi

Tabiiy ofat yoki boshqa sabablarga ko‘ra yo‘qolgan mol-mulklar bo‘-yicha soliq undirish ular yo‘q qilingan yoki butunlay vayron bo‘lgan oydan boshlab to‘xtatiladi. 

Mol-mulk solig‘i bo‘yicha imtiyozlarning to‘g‘ri qo‘llanilishi va to‘-lov muddatlariga rioya qilinishi ham tekshirilishi zarur. 

9. Ijtimoiy sug‘urta va ta’minotga doir 
hisob-kitoblar auditi 
Ijtimoiy sug‘urta va ta’minot fondlariga to‘lovlar hisoblanishi hamda to‘lanishini auditorlik tekshiruvidan o‘tkazishda quyidagilar bajariladi:

– har bir fond turi bo‘yicha va sug‘urta turi bo‘yicha to‘lov (badal) hi-soblash uchun qabul qilingan bazaning ishonchliligini aniqlash;

– tegishli fondlar bo‘yicha sug‘urta badallari stavkalarini qo‘llashning to‘g‘riligini tekshirish;

– hisoblashlarni tekshirish;

– sug‘urta badallarini hisoblash manbalarini tekshirish. 

Ma’lumotlarda tafovutlar bo‘lgan hollarda fondlar va debet yoki kredit oborotlari tekshirilib, tafovutlar ko‘lami aniqlanadi. Keyinchalik ushbu tafovutlarning sabablari aniqlashtirilishi lozim. 

Moliyalashtirish manbayidan qat’i nazar barcha asoslar bo‘yicha xo-dimlar foydasiga hisoblangan, pul va (yoki) natura shakldagi to‘lovlarning barcha turlari ushbu fondlarga sug‘urta badallarini hisoblash uchun obyekt hisoblanadi. 

Sug‘urta badallarini hisoblash uchun qo‘llaniladigan bazaning ishonch-liligini tekshirishda quyidagilarni bajarish zarur:

–  hisobot davrida hisoblangan va to‘langan mehnat haqi hamda bosh-qa to‘lovlar turlarini aniqlash;

– haqiqatda sug‘urta badallari hisoblangan to‘lovlar turlarini, tegishli ijtimoiy sug‘urta fondiga sug‘urta badallari hisoblanmaydigan to‘lovlar ro‘yxatiga muvofiq ular hisoblanishi yoki hisoblanmasligi lozim bo‘lgan to‘lov turlari bilan taqqoslash;

– tegishli fondlar bo‘yicha sug‘urta badallarining to‘liq to‘lanmagan (yoki oshiqcha to‘langan) miqdorini aniqlash. 

Oldin hisoblanmasdan, korxona kassasidan berilgan har xil to‘lovlarni (moddiy yordam, mukofot) maxsus e’tibor bilan tekshirish kerak. 

So‘ngra hisoblangan va to‘langan sug‘urta badallarining hisobda to‘g‘ri aks ettirilishini aniqlash zarur. Bunda xodimlarga to‘langan to‘lov-larning sug‘urta badallarini hisoblash moliyalashtirish manbasi hisobidan aks ettirilayotganligiga e’tibor qaratiladi. Tekshiruv natijalari ishchi huj-jatlar bilan rasmiylashtiriladi. 

Tekshiruv yakunida auditor aniqlangan tafovutlarning hisobot ko‘r-satkichlariga (tannarx va moliyaviy natijaga, ijtimoiy sug‘urta va ta’minot bo‘yicha qarzlar miqdoriga), jiddiyliklik darajasini hisobga olgan holda, qanday ta’sir ko‘rsatishini aniqlaydi. 

10. Turli debitorlar va kreditorlar bilan 
hisob-kitoblar auditi 
Debitorlar va kreditorlar bilan hisob-kitoblarni tekshirishda, auditor avvalo debitor va kreditor qarzlarning paydo bo‘lishi sabablarini aniqlashi zarur. Hisob-kitoblarning belgilangan qoidalariga muvofiq keladigan qarzlardan tashqarisi, katta miqdordagi debitor va kreditor qarzlarning mavjudligidan dalolat beradi. 

Bu muomalalarni tekshirishga kirishishdan oldin qarzlarning tegishli qoldiqlari balans -moddalari bo‘yicha to‘g‘ri aks ettirilganligini aniqlash lozim. Buning uchun tekshirish davri boshidagi hisob-kitoblarning har qaysi turi yuzasidan analitik hisob registrlarining ma’lumotlari bo‘yicha hisob-kitoblarni hisobga olish uchun mo‘ljallangan schyotlar bo‘yicha qol-diqlari balansning tegishli moddalari qoldiqlari bilan taqqoslanadi. So‘ngra hisob-kitoblar har qaysi turi bo‘yicha alohida tekshiriladi. Bunda auditor qarzning paydo bo‘lishi sabablarini, u kimning aybi bilan va qachon paydo bo‘lganligi, uni undirib olish mumkin yoki mumkin emasligini, ya’ni de-bitorlar o‘z qarzlarini tan olgan xatlar yoki hisob-kitoblarni taqqoslash da-lolatnomalari mavjudligini, da’vo qilish muddatlari o‘tkazib yuborilma-ganligini, qarzlarni yopish yoki undirish uchun qanday choralar ko‘rilayot-ganligini aniqlashi lozim. 

Turli debitorlar va kreditorlar bilan hisob-kitoblar auditi buyicha 4810-4890, 6910, 6920, 6930 va 6990 - schyotlarning hisob registrlari va hisobotlardagi buxgalteriya yozuvlari hamda ulardagi hisobda to‘rgan qarzlar tekshiriladi. Turli debitor va kreditorlar bilan hisob-kitoblarni tekshirish uslubiyati va ketma-ketligi boshqa barcha hisob-kitob muomala-larini tekshirishga o‘xshash. 

Yuqorida keltirilgan schyotlarda hisobga olinadigan muomalalarning xilma-xilligini etiborga olgan holda, auditor hisob-kitoblar ahvolini tahlil qilish chog‘ida ushbu schyotlar qo‘llanishining qonuniyligini aniqlaydi. (Yani 4810-4890, 6910, 6920, 6930 va 6990 schyotlarda boshka hisob-kitob schyotlarida hisobga olinadigan muomalalar aks ettirilmayotganligini aniqlaydi). 

Auditor yil oxirida to‘lanmagan, deponentlanmagan summalar buyi-cha haqiqatda to‘langan ish haqi summalaridan hisoblanishi lozim bo‘lgan daromad solig‘ining qayta hisoblanganligini aniqlash zarur. 

Ijro varaqasi bo‘yicha boshqa korxonalar foydasiga ushlanadigan summalar (alimentlar, jarimalar, moddiy zararni undirish va sh. k. ) to‘g‘-riligi va asoslanganligi hisob yozuvlarini hisoblashuv-to‘lov vedomostlari va ushlash uchun asos bo‘lgan boshqa hujjatlar bilan solishtirish orqali tek-shiriladi. Bunday summalarni o‘tkazishning o‘z vaqtidaligi va to‘liqligi shaxslar bo‘yicha qarzlarning ahvoli va harakatini tahlil qilishda va summalarning xodimlardan ushlangan hamda o‘tkazilgan sanasi bilan taqqoslash orqali aniqlanadi. 

Notijorat tashkilotlar (budjet tashkilotlari) bilan hisob-kitoblarni tek-shirishda shartnomalar mavjudligi, ish (xizmat) bajarilishining hujjat bilan tasdiqlanishi, ularning xususiyatlari, ishlab chiqarish yoki noishlab chi-qarishga taalluqli ekanligi aniqlanadi. Bular sarflarni moliyalashtirish man-balarini aniqlashning to‘g‘riligini tasdiqlash uchun zarur. Chunonchi, o‘qi-tish, malaka oshirish bilan bog‘liq va ishlab chiqarish maqsadlari uchun zarur bo‘lsa, o‘quv uchun to‘lovlar «Xarajatlar tarkibi . . . to‘g‘risidagi Ni-zom»ga muvofiq tannarxga qo‘shilishi mumkin. 

Ayrim hollarda hisob-kitoblarni debitor qarz summasi katta bo‘lgan tashkilotlardagi tegishli hujjatlar bilan taqqoslab ko‘rish tavsiya qilinadi. Bunday qarama-qarshi tekshiruvlar birinchi navbatda, savdo va ta’minot tashkilotlarida o‘tkaziladi. 

Debitor va kreditor qarzlarining da’vo muddatlari hamda debitor qarzlarni undirish bo‘yicha xo‘jalik sudiga murojaat qilish tartibi tekshiri-ladi. Shuningdek, debitor va kreditor qarzlarining inventarizasiyasi va uning natijalari tahlil qilinadi. Buning uchun auditor turli debitor va kre-ditorlar bilan hisob-kitob muomalalarini auditorlik tekshiruvidan o‘tkazi-shni yakunlashda ishchi hujjatlardagi malumotlarni umumlashtiradi va 4810-4890, 6910, 6920, 6930, 6990 - schyotlar bo‘yicha hisob hamda hisobot malumotlarining ishonchliligi, hisobni yuritish to‘g‘riligini baholaydi. 

11. Bank kreditlari va bankdan tashqari olingan qarzlar bo‘yicha hisob-kitoblar auditi 
Bank kreditlari va qarzlar hisobini auditorlik tekshiruvidan o‘tkazish-dan maqsad korxonaning olingan kreditlar va boshqa qarz mablag‘larini aks ettiruvchi hisobot ko‘rsatkichlarining ishonchliligi to‘g‘risida yetarli dalil-isbotlarga ega bo‘lishdan iborat. 

Ushbu maqsadga erishish uchun quyidagilar tekshirilishi kerak:

* kreditlar va qarzlarning haqqoniyligi hamda hujjatlashtirilganligini;
* kreditlar va qarzlar olinishining asoslanganligini aniqlash (qarz mablag‘larining olingan manbalari);
* qarz mablag‘lardan maqsadli foydalanish va ularni to‘liq hamda o‘z vaqtida qaytarish (qarz mablag‘lari qaysi maqsadlar uchun ishlatilgan, kreditlar va qarzlar bo‘yicha qarzdorlik qanday qaytarilmoqda, muddati uzaytirilgan qarzdorlik mavjudligi);
* qaytarilmagan kreditlar va qarzlarning qoldiqlari hamda ular bo‘yicha foizlar to‘lanishini baholash (kreditlar bo‘yicha foizlarni hisobga olish, mulklarni baholash va moliyaviy natijalarni shakllantirishga foiz-larning ta’siri va h.k.);
* kreditlar va qarzlar bo‘yicha sintetik hamda analitik hisobning yuri-tilishini tekshirish (kreditlar va qarzlarni hisobga oladigan schyotlarning qo‘l-lanilishi, qarz mablag‘larini olish va qaytarish muomalalarini aks ettirish, mo-liyaviy natijalarni shakllantirish tamoyillariga rioya qilinishi). 
Auditorlik dalil – isbotlarga ega bo‘lish uchun turli usullar (hujjatlarni tekshirish, muomalalarni ko‘rib chiqish, o‘z mablag‘lari bilan qarz mab-lag‘larning nisbatini aniqlash maqsadida analitik amallarni bajarish) va ax-borot manbalaridan foydalaniladi. 

Auditor korxonaning moliyaviy hisoboti bo‘yicha kredit layoqatini ham qisqacha tahlil qilishi zarur. 

Bozor iqtisodiyoti sharoitida korxonaning kredit layoqatini tahlil qi-lish uchun mamlakatimiz iqtisodchi olimlari I.Abdukarimov, E.Akromov, E.Ergeshov, M.Pardayev, N. Xasanov va S. Najmiddinovlarning asarlari-dan foydalanish tavsiya etiladi. 

Bank kreditlari va qarzlarni auditorlik tekshiruvidan o‘tkazishda quyi-dagi ma’lumot manbalaridan foydalaniladi:

* bank kreditlari va qarz olish masalalarini, buxgalteriya hisobini va soliqqa tortish muomalalarini tartibga soladigan me’yoriy hujjatlar;
* bank kreditlari va qarzlar bo‘yicha muomalalarni rasmiylashtirish va hisobda aks ettirishga doir shartnomalar va dastlabki hujjatlar. Bularga: kredit shartnomalari va qarz shartnomalari, kreditlar bo‘yicha foiz stavkalarining o‘zgarishi to‘g‘risida kredit shartnomalariga qo‘shimcha qilinadigan bitimlar, kreditni qaytarish muddatlari, kredit shartnomalari-ning boshqa shartlari, korxona shaxsiy schyotlarining kredit va qarzlar harakatiga doir bank ko‘chirmalari, kredit shartnomasiga muvofiq qaytari-ladigan kredit va foiz summalarining akseptsiz (roziliksiz) hisobdan o‘chi-rilishini tasdiqlaydigan memorial-orderlar kiradi. 
Yuqorida ko‘rsatilgan muomalalarni hisobda aks ettirishga doir sin-tetik va analitik hisob registrlari hamda buxgalteriya hisobotlari puxta tek-shiruvdan o‘tkaziladi. Mazkur sohani tekshirish uchun zarur axborotlar moliyaviy hisobotning quyidagi shakllarida aks ettiriladi: buxgalteriya ba-lansida (I-shakl) (balans passividagi II-«Majburiyatlar» bo‘limining «Uzoq muddatli bank kreditlari» (570 satr), «Uzoq muddatli qarzlar» (580 satr), «Qisqa muddatli qarzlar (740 satr) moddalari); Moliyaviy natijalar to‘g‘-risidagi hisobot»(2-shakl)da («Foiz ko‘rinishidagi xarajatlar» (180 star), «Valuta kursai farqidan daromadlar» (150 satr), «Foiz shaklidagi xarajat-lar» (180 satr) modjdalari; «Pul oqimlari to‘g‘risidagi hisobot»da (4-shakl) («Olingan va to‘langan foizlar» (110 satr), «Uzoq va qisqa muddatli kre-ditlar va qarzlar bo‘yicha pul tushumlari va to‘lovlari» (150 satr);

«Investitsion faoliyatning sof pul kirimi va chiqimi» (100 satrq 060 satr ± 070 satr ± 080 satr ± 090 satr) (agar ushbu maqsadlar uchun kredit-lar va qarzlar jalb qilingan bo‘lsa). 

Bularni tekshirish uchun auditorga korxonada qo‘llanilayotgan bux-galteriya hisobi shakliga xos quyidagi sintetik va analitik hisob registrlari taqdim qilinadi:

* agar jurnal-order shakli qo‘llanilsa, 4 va 12 jurnal-orderlar;
* agar hisob ishlari kompyuterlashtirilgan bo‘lsa, 6810, 6840, 7810, 7820, 7830, 7840 - schyotlar bo‘yicha kompyuter shakllari, analitik vedomostlar va Bosh daftar. 
Tekshiruvning ushbu sohasiga kirishishdan oldin auditor kredit va qarz shartnomalari o‘rtasidagi asosiy farqlarni bilishi lozim. 

№ 21 - BHMS ga muvofiq kredit va qarzlardan foydalanganlik uchun to‘lanadigan foiz to‘lovlari moliyaviy faoliyatga doir chiqimlar tarkibida hisobga olinishi, ya’ni moliyaviy natijalarga - 9610 «Foiz ko‘rinishidagi xarajatlar» schyotining debetiga olib borilishi, soliqqa tortish maqsadida esa foyda solig‘i bo‘yicha qonunchilik talablariga muvofiq hisobga olinishi lozim. 

Uzoq muddatli aktivlarni sotib olish uchun olingan kreditlar va qarzlar bo‘yicha foizlarni to‘lashga doir xarajatlar «Xarajatlar tarkibi …. to‘g‘-risidagi Nizom»ga va №5 -«Asosiy vositalar» nomli BHMSga muvofiq obyektning dastlabki qiymatiga qo‘shilishi, ular hisobga qabul qilingani-dan so‘ng to‘langan foizlar esa, umumiy tartibda 9610- schyot debetiga o‘tkazilib hisobdan o‘chiriladi. 

Foizlarni hisobga olishning shunga o‘xshash tartibi ishlab chiqarish zaxiralari sotib olish uchun olingan qarz mablag‘lari bo‘yicha ham qo‘l-laniladi. № 4 -«Tovar-moddiy zaxiralar» nomli BHMSga muvofiq korxo-nalar kredit uchun to‘lovlarga doir xarajatlarni, agar bular sotib olish bilan bog‘liq bo‘lsa, moddiy ishlab chiqarish zaxiralarining haqiqiy tannarxiga qo‘shiladi. Bu tartibga sotib olingan tovar moddiy zaxiralarni omborga kirim qilinishiga qadar rioya qilinadi, undan so‘ng esa foizlar odatdagi tar-tibda hisobga olinadi. 

Kredit va qarzlarni hisobga olishning tashkil etilishini tekshirishda auditor olingan kreditlar bo‘yicha qoldiqlar qanday baholanayotganligini ham aniqlashi zarur. 

a). Bank kreditlari bo‘yicha hisob-kitoblar auditi. 
Bank kreditlarini jalb qilish iqtisodiy islohotlarni chuqurlashtirish, xususiy tadbirkorlikni rivojlantirishning qo‘shimcha manbalaridan hisob-lanadi. 

Korxonalar bilan bank o‘rtasidagi kredit munosabatlari tomonlarning o‘zaro majburiyatlari va mas’uliyatlarini belgilaydigan, kredit shartnoma-lariga asosan tartibga solinadi. 

Tekshiruv chog‘ida auditor kredit shartnomalarining haqiqatda mav-judligini, ularning O‘zbekiston Respublikasi Fuqarolik kodeksi va boshqa tegishli me’yoriy hujjatlarning talablariga javob berishini aniqlaydi. 

O‘zbekiston Respublikasining Fuqarolik Kodeksiga muvofiq kredit shartnomalari kredit munosabatlarini amalga oshirish uchun litsenziyaga ega bo‘lgan banklar yoki boshqa kredit tashkilotlari bilan tuziladi. 

Auditor shartnomalarni tahlil qilib, ularda quyidagi masalalar o‘z aksini topganligini aniqlaydi:

* kredit berishning maqsadi;
* kredit muddatlari;
* kreditni berish va qaytarish tartibi hamda shartlari;
* majburiyatlarni ta’minlash shartlari;
* foiz stavkalari, foizlarni to‘lash tartibi va muddatlari;
* kreditni berish va qaytarish bo‘yicha tomonlarning majburiyatlari, huquqlari va mas’uliyatlari;
* bankka taqdim qilinadigan hujjatlar ro‘yxati va taqdim qilish mud-datlari;
* boshqa shartlar. 
Auditor kreditlarning maqsadga muvofiq sarflanishini va ssuda qarz-larini qaytarish tartibini (pul mablag‘lari ko‘rinishida, veksel berish yo‘li bilan, o‘zaro qarz surishish orqali) aniqlashi kerak. Kreditlarni qaytarish-ning to‘liqligi va o‘z vaqtidaligini auditor bank ko‘chirmalari bo‘yicha tekshiradi. 

7810-«Uzoq muddatli bank kreditlari» schyoti bo‘yicha uzoq muddatli kreditlarning qaytarilishigacha 12 oy to‘lmasdan, hisobot tuzishda qaytarilmagan qoldiq qisqa muddatli qarz tarkibida ko‘rsatiladi. 

Auditor kreditlar bo‘yicha muddati o‘tib ketgan qarzlar mavjudligini tekshiradi, o‘z vaqtida qaytarilmaslik sabablarini va ularni qaytarish uchun qanday choralar ko‘rilayotganligini aniqlaydi. Bunda bank ssudalari bo‘-yicha muddati o‘tib ketgan qarzlar mavjud bo‘lganida kreditlar uchun foiz stavkalarining qanday ko‘tarilib borganini aniqlashi zarur. Chunki bu kor-xona daromadlariga salbiy ta’sir ko‘rsatadi. 6810-«Qisqa muddatli bank kreditlari» yoki 7810-«Uzoq muddatli bank kreditlari» schyotlari bo‘yicha 5110-«Hisob-kitob schyoti», 5210-«Mamlakat ichidagi valuta schyotlari» bilan bog‘langan debet yozuvlarini tahlil qilib, auditor olingan kredit-larning o‘z vaqtida qaytarilishini tekshiradi. 

Amaliyotda auditor ayrim kreditlarning muddati, bir yoki bir necha marta o‘zaytirilganligini uchratishi mumkin. Bunday hollarda auditor kreditlarni o‘z vaqtida qaytarish imkoniyati haqida va ko‘rilgan zararlar-ning hajmi to‘g‘risida fikr bildirishi lozim. 

Auditor kreditlarning qaytarilishi ta’minlanganligi masalalariga ham e’tibor qaratishi zarur. Kafillik, kafolat xati, qimmatli qog‘ozlar, tovarlar va boshqa mulklarni garovga qo‘yish kredit ta’minotining asosiy turlaridir. Shulardan garov to‘g‘risidagi shartnomalar keng tarqalgan. Bunda quyida-gilarni tekshirish zarur: garov to‘g‘risidagi shartnomaning haqqoniyligi, uning yuzaki tuzilmaganligi, unda garovga qo‘yilgan mulklarning qancha-lik aniq ko‘rsatilganligi va hokazo. 

Kreditlar hisob-kitob schyoti yoki valuta schyotidan pul o‘tkazish hamda qimmatli qog‘ozlarni berish yo‘li bilan qaytarilishi mumkin. 

Auditor kreditlardan foydalanganlik uchun foiz summalarining qanday schyotlarda aks ettirilganligi yoki qaysi manbalar - moliyaviy natijalar yoki boshqa manbalar hisobidan qoplanganligini tekshiradi. 

Foizlar to‘lanishini tekshirishda ular tannarxga qo‘shilganligini aniq-lash zarur. Umuman olganda bu moliyaviy natijani buzib ko‘rsatmaydi, le-kin uslubiyatdan chetga chiqishga olib kelishi mumkin. Bu o‘z navbatida moliyaviy natijalar to‘g‘risidagi hisobot (2-shakl)da aks ettirilgan, foyda tarkibi shakllanishini, bunday summalar katta bo‘lganida esa «To‘langan foizlar» moddasi ko‘rsatkichlarining buzib ko‘rsatilishiga olib keladi. Qoidabuzarliklarning bunday turini aniqlash va yetarli darajada auditorlik dalillariga ega bo‘lish uchun hujjatlarni tekshirish va kredit uchun foiz summalarining arifmetik hisob-kitobi kabi usullardan foydalanish maqsad-ga muvofiqdir. Tekshiruvda axborot manbalari sifatida kredit shartnoma-lari, analitik hisob registrlari va hisob-kitoblar hamda foizlarni aks ettirish bo‘yicha buxgalteriya ma’lumotnomalaridan foydalanish zarur. 

Korxonalar amaliyotida qarz mablag‘lar hisobidan sotib olingan mulk-larni baholashda xatolarga yo‘l qo‘yish hollari uchrab turadi. 

Auditor tomonidan aniqlangan, baholash tamoyillarining buzilish hol-lari uzoq muddatli aktivlar(asosiy vositalar, nomoddiy aktivlar va shunga o‘xshashlar)ni sotib olish qiymatiga, kapital mablag‘ bilan ta’minlashga olingan kreditlar uchun foizlar, ushbu obyektlar balansga qabul qilingani-dan so‘ng qo‘shilgan hollarda yuzaga keladi. 

 Me’yoriy hujjatlarda kapital xarajatlarni amalga oshirishda kreditlar-ning foiz to‘lovlarini obyektlarning boshlang‘ich qiymatiga qo‘shishga, ular balansga qabul qilinishiga qadar amalga oshirishga ruxsat etilgan. Obyektlar balansga qabul qilinganidan so‘ng to‘langan kredit uchun foizlar dastlabki qiymatga qo‘shilmaydi, balki moliyaviy natijalarga olib boriladi. 

Kredit va qarzlarni tekshirish doirasidagi budjet bilan hisob-kitoblar tekshiruvi bilan kesishadigan amallar bo‘yicha kapital xarajatlarni mablag‘ bilan ta’minlashga foyda solig‘i bo‘yicha imtiyoz summalari asoslanadi. 

Agar asosiy vositalar kredit hisobidan sotib olingan bo‘lsa, auditor korxonaning mazkur imtiyozlardan foydalanganligini tekshirishi lozim. Bunda quyidagi qoidabuzarliklar aniqlanishi mumkin:

* imtiyozning bankdan tashqari olingan kreditlar uchun qo‘llanil-ganligi;

* hisoblangan, ammo hisobot davrida to‘lanmagan foiz to‘lovlari ham imtiyozga kiritilganligi. Soliq qonunchiligiga muvofiq foyda solig‘i bo‘-yicha imtiyoz summasini hisoblashda faqat haqiqatda qilingan xarajatlar va chiqimlar hisobga olinishi mumkin. Kapital xarajatlarni mablag‘ bilan ta’minlash maqsadida olingan va ishlatilgan bank kreditlarini qaytarish uchun imtiyoz, kapital xarajatlarga yo‘naltirilgan summalar doirasida, ya’-ni imtiyoz summalarini hisoblash uchun faqat haqiqatda bankka to‘langan foizlar doirasida beriladi;

*  foizlar oldindan kapital xarajatlar tarkibida hisobga olinib qo‘yil-ganda, qayta qo‘shilishi;

* nomoddiy aktivlar yoki qimmatli qog‘ozlar sotib olish uchun sarflangan kredit mablag‘lari uchun foizlarning imtiyozga qo‘shilishi. Soliq qonunchiligiga muvofiq nomoddiy aktivlarni sotib olish yoki yara-tish bilan bog‘liq xarajatlar, ishlab chiqarishga mo‘ljallangan kapital xara-jatlarni mablag‘ bilan ta’minlash uchun imtiyoz berishda hisobga olin-maydi. 

Foizlarni aks ettirishda yo‘l qo‘yilgan xatolar moliyaviy natijalar shakllanishiga ta’sir ko‘rsatadi. Auditor korxonaning o‘z mablag‘ manba-larining hisobiga hisobdan o‘chirilgan quyidagi dalillarni aniqlashi lozim:

*  O‘zbekiston Respublikasi Markaziy Banki hisob stavkalari pasay-gan holda, kredit uchun foizlarning undan oshgan qismi (agar shartnomada foizlar o‘zgarishi ko‘zda tutilmagan bo‘lsa);

* joriy faoliyat uchun olingan kreditlar bo‘yicha uchta punktga oshi-rilgan, hisob stavkasidan oshgan foizlar hamda valuta kreditlari bo‘yicha belgilangan stavkalardan oshgan foizlar;

Shunday qilib, kredit shartnomalarini tekshirish chog‘ida auditor quyi-dagilarga e’tibor qaratishi lozim:

· kreditlar bo‘yicha foiz stavkalarining hajmi;

· kreditlar bo‘yicha foizlar stavkasining O‘zbekiston Respublikasi Markaziy Banki qaytadan mablag‘ bilan ta’minlash (remoliyalashtirish) stavkasiga nisbati;

· kredit shartnomalari bo‘yicha foizlar stavkalarini O‘zbekiston Res-publikasi Markaziy Banki qaytadan mablag‘ bilan ta’minlash stavkalari-ning o‘zgarishiga bog‘liq holda o‘zgartirish ko‘zda tutilganligi. Bu «Xara-jatlar tarkibi … to‘g‘risidagi Nizom»ga muvofiq O‘zbekiston Respublikasi Markaziy Banki kreditlari bo‘yicha yangidan o‘rnatilgan stavkalar yangi-dan tuzilgan va muddati o‘zaytirilgan shartnomalarga hamda hisob stav-kalarining o‘zgarishi ko‘zda tutilgan, oldin tuzilgan shartnomalarga ham qo‘llaniladi. Mazkur qoida kapital xarajatlarni mablag‘ bilan ta’minlash uchun olingan kreditlarga qo‘llanilmaydi. 

Korxonalar amaliyotida, O‘zbekiston Respublikasi Markaziy Banki hisob stavkasini kredit shartnomasida begilangan foiz stavkalaridan pasay-tirganida, O‘zbekiston Respublikasi Markaziy Bankining yangidan belgi-langan stavkasidan oshgan qismini, ko‘rsatilgan foizlarni o‘z manbalari hi-sobiga hisobdan o‘chirib, o‘z manbalari hisobiga olib borish hollari uchraydi. Bunda korxona o‘z faoliyati natijalarini shakllantirish tamoyillarini buzadi. 

Xorijiy valutada olingan kreditlarga doir muomalalarni buxgalteriya hisobida aks ettirish tartibi milliy valutadagi, ya’ni so‘mda olingan kre-ditlarni aks ettirishga o‘xshash. Ammo bunday kreditlarni tekshirish cho-g‘ida auditor ularning olinish xususiyatlarini hisobga olishi lozim. Chunki ular valuta muomalalari qatoriga kiritilib, xususan, norezidentlardan jalb qilingan kreditlar ko‘rinishida olingan valuta mablag‘lari kirimi majburiy sotilmaydi. Bunda valutada olingan kreditlar bo‘yicha kurs tafovutlarini aniqlash va aks ettirishning to‘g‘riligini tekshirish zarur. 

Kurs tafovutlarini hisoblash «Chet el valutasida amalga oshiriladi-gan muomalalarni buxgalteriya hisobi, statistik va boshqa hisobotda aks ettirish TARTIBI»ga muvofiq amalga oshiriladi. 

Shuningdek, auditor kreditlarning turlari bo‘yicha schyotlar rejasining to‘g‘ri qo‘llanilishini, ushbu schyotlar bo‘yicha sintetik va analitik hisob-ning qanday tashkil etilganligini, analitik hisob ma’lumotlarining sintetik hisob registrlari va Bosh daftar ma’lumotlariga mosligini tekshiradi. 

Analitik hisobning tashkil etilishi har bir shartnoma bo‘yicha va kre-ditlarning turlari bo‘yicha tekshiriladi. 

b). Qarzlar bo‘yicha hisob-kitoblar auditi. 

 Bozor iqtisodiyoti sharoitida korxonalar bank kreditlaridan tashqari boshqa qarz beruvchilarning mablag‘larini ham jalb qilish imkoniyatlari-dan foydalanishlari mumkin. Masalan, boshqa korxonalardan qarz olish, qimmatli qog‘ozlar (alar) chiqarib sotish, moliyaviy veksel be-rish va shu kabilar. Lekin moliyaviy veksel ko‘rinishidagi qarzdan foyda-lanish ma’lum doiradagi investorlar uchun ruxsat etiladi. 

Qarzlarga doir muomalalarni auditorlik tekshiruvidan o‘tkazish uslu-biyoti asosan kreditlarga doir muomalalar auditidan farq qilmaydi. Auditor qarz shartnomasining to‘g‘ri rasmiylashtirilganligi va tuzilganligiga ishonch hosil qilishi lozim. Qarz shartnomasi kredit shartnomasiga qara-ganda soddaroq rasmiylashtiriladi. Uning mazmuni va shakli hamda bosh-qa jihatlari O‘zbekiston Respublikasi Fuqarolik kodeksi 732-739 modda-larida bayon etilgan. 

Korxona uchun yozma shakldagi shartnomaning yo‘qligi noxush oqi-batlarga olib kelishi mumkin (Masalan, qarzlardan foydalanganlik uchun foizlar miqdori, qarzni qaytarish tartibi va muddatlari, bo‘yicha munozarali masalalar yuzaga kelganida; hatto tomonlar o‘rtasida kelishmovchiliklar bo‘lmaganida ham soliq organlari qarz shartnomasi bo‘yicha muomalalar-ni amalga oshirish faktlarini tasdiqlovchi hujjat - shartnomaning yo‘qligi bilan bog‘liq da’vo qo‘zg‘atishi mumkin). 

Korxonalar boshqa yuridik shaxslardan (banklardan tashqari) qarz olishlari mumkin. Buxgalteriya hisobida qarzlar ham kreditlar kabi, qisqa muddatli (bir yil muddatgacha beriladigan) va uzoq muddatli (bir yildan oshiq muddatga beriladigan) qarzlarga bo‘linadi. 

Qarz shartnomasi ko‘p hollarda qarz oluvchi oldiga qo‘yiladigan ma’-lum shartlarga rioya qilish talablarini o‘z ichiga oladi. Bunday shartlarga, xususan, quyidagilar kiradi:

* o‘z aylanma mablag‘lari va daromadlarining darajasi;
* kreditorga vaqti-vaqti bilan ma’lumot taqdim qilib turish. 
Ayrim qarz shartnomalariga majburiyatlarni bajarmaslik bilan bog‘liq bo‘lgan, jumlalar kiritilgan bo‘lib, majburiyatlar bo‘yicha oldingi to‘lovlar to‘lanmaganligi yoki boshqa kelishuvlarning buzilganligi oqibatida kre-ditorning to‘lov uchun huquqlarini tezlashtirishi mumkin. Kelishuv yoki shartlarning buzilishi qarzdor oldiga qarz majburiyatlarini qisqa muddatli qarz deb tasniflash talablarini, agar kreditor bunday talabni rad qilmasa, keltirib chiqarishi mumkin. 

Olingan qarzlarning asoslanganligi va qonuniyligini ham tekshirish zarur. 

Agar auditor qarz shartnomasining haqqoniyligiga shubhalansa, u hol-da berilgan qarz bo‘yicha qarzdorlikni, qarz summasi va qaytarish muddat-lari kelishilganligini tasdiqlatish maqsadida qarz bergan tashkilotga, so‘rov xati yuborishni tavsiya qilishi maqsadga muvofiq. 

Agar ushbu summa, qarz bergan tashkilotda hisobda yo‘q bo‘lsa, u holda qarz olgan tashkilot bilan solishtiruv dalolatnomasi tuzilganidan so‘ng, u daromad sifatida aks ettirilib, undan umum qabul qilingan tartibda soliqlar hisoblanishi lozim. 

Qarz berish va qaytarishning ayrim xususiyatlari mavjud bo‘lib, unga alohida e’tibor berish zarur. 

Auditor qarzning qanday shaklda - pul yoki buyum shaklida olingan-ligi va qaytarilganligini aniqlashi kerak. Amaliyotda qarz shartnomasi shartlariga muvofiq korxona pulni qarzga olib, ma’lum muddat o‘tganidan so‘ng uni mulk yoki qimmatli qog‘oz bilan qaytarish hollari uchraydi. Bunday hollarga shartnoma shartlariga o‘zgarish kiritmasdan yo‘l qo‘yish mumkin emas. 

Qarzlarning qaytarilishini tekshirishda ularning qimmatli qog‘ozlar bilan, ularni nominal qiymatidan yuqori bahoda sotish yo‘li bilan qaytari-lishiga, shuningdek, berilgan veksel bo‘yicha qarzni hisobga olishni tekshirishga; xorijiy valutada berilgan qarzlar bo‘yicha kurs tafovutlari va qarzlarni ularning ishlatilish yo‘nalishlari bo‘yicha hisobda aks ettirishga e’ti-bor qaratiladi. 

Auditor qarzlardan foydalanganlik uchun to‘lanadigan foizlarning to‘g‘ri hisoblanganligi va hisobda aks ettirilganligini aniqlaydi. 

Kredit shartnomasi hamma vaqt foizli bo‘lib, qarz shartnomasi esa farqli o‘laroq ham foiz to‘lanadigan, ham foizsiz (beg‘araz) bo‘lishi mumkin. 

Shunday qilib, olingan kreditlar va qarzlar bo‘yicha xatolarga yo‘l qo‘yish xavfiga quyidagi omillar ta’sir ko‘rsatadi:

* kredit munosabatlarini rasmiylashtiradigan hujjatlar yo‘qligi;
* kreditlar va qarzlar bo‘yicha foizlarning mahsulot (ish, xizmat)lar tannarxiga qo‘shilishi;
* mulklarni baholash tamoyillarining buzilishi;
* kreditlar hisobidan qilingan kapital xarajatlarni mablag‘ bilan ta’-minlashga foyda solig‘i bo‘yicha imtiyozlarni noto‘g‘ri qo‘llash;
* moliyaviy natijalarni shakllantirish tamoyillarining buzilishi. 
Tekshiruv natijalarini umumlashtirib, auditor korxonaning kelajakda o‘z faoliyatini davom ettira olish layoqati to‘g‘risida xulosa qiladi, ya’ni amaldagi korxona tamoyiliga qanday rioya qilinayotganligini aniqlaydi. 

Tekshiruvning ushbu bo‘limi bo‘yicha, amaldagi korxonaga nisbatan muammolarni ko‘rsatuvchi ma’lumotlar quyidagilar bo‘lishi mumkin:

* shartnoma chegarasidan chiqib ketgan kreditlar va qarzlar mavjudligi;
* kreditlar va qarzlarning qaytarilmaganligi;
* foizlar to‘lanmaganligi;
* xususiy kapital va majburiyatlar nisbati. 
Agar qarz mablag‘lari kapital miqdoridan oshib ketsa, unda korxona faqat qarz hisobiga yashayotganligini bildiradi. Agar ahvol bunga teskari bo‘lsa, unda qarzlar kam va ular bo‘yicha foizlar past, oqibatda, aksiya-dorlar bilan hisoblashish hamda dividendlar to‘lash uchun korxonada foy-da yetarli ekanligini bildiradi.

Takrorlash uchun savollar
1. Hisob-kitoblar auditining maqsadi, vazifalari va ma’lumot manba-lari.

2.  Berilgan kreditlarni ta’minlanishini tekshirish tartibi qanday amalga oshiriladi?

3. Safar xizmatiga jo‘natilgan xodimlar bo‘yicha hisob-kitoblarni tekshirish tartibi qanday amalga oshiriladi?

4. Hisoblashish muomalalari qanday me’yoriy hujjatlar asosida tartibga solinib turiladi?

5. Hisoblashish hujjatlarini rasmiylashtirish tartibi qanday?

6. Hisoblashish va kredit muomalalarni audit qilishda qanday hujjatlar va buxgalteriya schyotlari tekshirishi manbalari bo‘lib xizmat qiladi?

7. Mol yetkazib beruvchi va pudratchilar bilan hisoblashishlarni tek-shirishning qanday asosiy xususiyatlari  mavjud?

8. Xaridorlar va buyurtmachilar bilan hisoblashishlar auditining qan-day asosiy xususiyatlari mavjud?

9. Da’volar bo‘yicha hisoblashishlarni tekshirishning qanday asosiy xususiyatlar mavjud?

10. Budjet bilan hisoblashishlar auditining qanday asosiy xususiyatlari mavjud?

11. Mehnat haqi bo‘yicha hisoblashishlarni tekshirishning qanday xu-susiyatlari mavjud?

12. Moddiy javobgar shaxslar bo‘yicha hisoblashishlarni tekshirish-ning qanday asosiy xususiyatlari mavjud?

VIII bob.  KORXONA XUSUSIY KAPITALI AUDITI
1. Ustav kapitalini tekshirishning maqsad va vazifalari.
2. Ta’sis hujjatlarini tekshirish.

3. Dastlabki hujjatlarni tekshirish.

4. Sintetik va analitik hisob registrlarini tekshirish.
5. Qo‘shilgan kapitalni tekshirish.
6. Zaxira kapitalini tekshirish.
1. Ustav kapitalini tekshirishning maqsad va vazifalari 

Korxona ustav kapitali uning ustavi va ta’sis shartnomasiga muvofiq qoidaga ko‘ra, ta’sischilarning hissalari hisobiga barpo etiladi. U korxona-ning xo‘jalik faoliyatidan olinadigan foydasi hisobiga, zarur bo‘lganda ta’sischilarning maqsadli badallari hisobiga ham to‘ldirilishi mumkin. 

Korxona ustav kapitaliga hissa sifatida binolar, inshootlar, qurilmalar va boshqa moddiy qiymatliklar: er, suv va boshqa tabiiy resurslardan foy-dalanish huquqlari, Shuningdek, boshqa mulkiy huquqlar (shu jumladan, kashfiyotlardan foydalanish uchun, «NOU XAU» va boshqa nomoddiy aktivlar); qo‘shma korxona ishtirokchi davlatlarining valutalaridagi erkin ayirboshlanadigan valutalarda pul mablag‘lari qo‘shilishlari mumkin. 

Ustav kapitalini auditorlik tekshiruvidan o‘tkazishdan maqsad, ustav kapitalining holati aks ettiriladigan moliyaviy hisobot ko‘rsatkichlarining ishonchliligi hamda uni hisobga olish uslubiyatining me’yoriy hujjatlarga muvofiqligi to‘g‘risida fikr shakllantirishdan iborat. 

Tekshiruvni korxona yuridik maqomini va ustavida belgilangan faoli-yat turlarini, ta’sischilar va ular ulushlarining tarkibi hamda summasini, ustav kapitalining moliyaviy-xo‘jalik faoliyatini amalga oshirish uchun yetarliligini aniqlashdan boshlash maqsadga muvofiq. 

Ta’sis hujjatlari, ustav kapitalini shakllantirishga doir dastlabki huj-jatlar, hisob registrlari va hisobot ma’lumotlarini tekshirish quyidagi tartib-da amalga oshiriladi:

– ta’sis hujjatlari (ustav, ta’sis shartnomasi) mavjudligi, shakllari va to‘g‘ri rasmiylashtirilganligi;

– ta’sis hujjatlari mazmunining amaldagi qonunchilak va me’yoriy hujjatlar talablariga muvofiqligi;

– ta’sischilar ulushlarining ustav kapitaliga to‘liq va o‘z vaqtida qo‘-shilishi;

– ta’sischilar mulk shaklida qo‘shadigan ulushlarining to‘g‘ri baho-lanishini tekshirish;

– ustavda ko‘rsatilgan faoliyat turlarining qonuniyligini tekshirish;

– ustav kapitali hajmining ta’sis hujjatlari va O‘zbekiston Respublikasi qonunchiligiga muvofiqligi;

– ustav kapitalining to‘liq va to‘g‘ri shakllantirilganligi;

– ta’sischilarning ustav kapitaliga o‘z ulushlarini qo‘shish bo‘yicha yakuniy hisob-kitoblar uchun qonunda belgilangan muddatlarga rioya qilinishi;

– ustav kapitalini shakllantirishga doir muomalalarning buxgalteriya hisobi schyotlarida to‘g‘ri aks ettirilganligini tekshirish;

– ustav kapitaliga ulushlarning haqiqatan ham qo‘shilganligini aniqlash;

– ustav kapitali hajmi o‘zgarishining asosliligi, ustav va ta’sis shart-nomasining qayta ro‘yxatdan o‘tkazilganligini hamda bu haqda tegishli hisob registrlari va hisobotda aks ettirilganligi. 

Ushbu vazifalarni bajarish uchun quyidagi ma’lumot manbalari tahlil qilinadi:

– korxonaning huquqiy maqomini, ustav kapitalini shakllantirish va hisobga olish masalalarini tartibga soladigan asosiy qonun hujjatlari va yo‘riqnomalari;

– ta’sis hujjatlari (notarial idora tomonidan tasdiqlangan ustav va ta’sis shartnomasi);

– moliyaviy, statistik va boshqa tegishli hisobotlar;

– ustav kapitalini shakllantirish bo‘yicha muomalalar hisobga olingan dastlabki hujjatlar, analitik va sintetik hisob registrlari;

Me’yoriy hujjatlarga muvofiqlik masalasini tekshirish uchun ustav ka-pitalini shakllantirish va hisobga olish qoidalarini o‘zida mujassamlashtir-gan me’yoriy hujjatlar to‘plami zarur. Bunday to‘plam tekshirilayotgan korxonaning o‘ziga xos jihatlarini hisobga olgan holda shakllantiriladi. 

2. Ta’sis hujjatlarini tekshirish
Auditor ta’sis hujjatlarini tekshirishda quyidagilarni aniqlaydi:

– ta’sis hujjatlarida qanday faoliyat turlari ko‘zda tutilgan;

– haqiqatda amalga oshirayotgan faoliyat turlarining ta’sis hujjatlariga muvofiqligi;

– O‘zbekiston Respublikasining «Ayrim faoliyat turlarini litsenziya-lash to‘g‘risida»gi Qonuniga muvofiq litsenziyalanishi lozim bo‘lgan fao-liyat turlari va litsenziyalarning mavjudligi. 

Litsenziyalanishi lozim bo‘lgan faoliyat turlari bo‘yicha litsenziyalar mavjudligi va ularning amal qilish muddatlari tekshiriladi. Chunki korxo-na bunday faoliyat turlari bilan shug‘ullanish huquqiga litsenziya olingan yoki unda ko‘rsatilgan vaqtdan boshlab ega bo‘ladi va ushbu huquq lit-senziya amal qilish muddati o‘tishi bilan to‘xtatiladi. Tegishli litsenziya-larga ega bo‘lmasdan amalga oshirilgan faoliyat turlari noqonuniy hisobla-nadi. Agar korxona bitta ta’sischi tomonidan tashkil etilgan bo‘lsa, bunda u mazkur ta’sischi tomonidan tasdiqlangan, tegishli hokimiyat organidan ro‘yxatdan o‘tgan va notarial idora tomonidan tasdiqlangan ustav asosida faoliyat ko‘rsatadi. Ta’sis hujjatlari bilan tanishish auditorga mulk egasi kim ekanligini va kimning manfaati uchun tekshiruv o‘tkazilayotganligini aniqlashga imkon beradi. 

Agar korxona bir necha ta’sischilar tomonidan tashkil etilgan bo‘lsa, u holda ta’sis shartnomasi tuzilishi lozim, ustav esa ta’sischilar tomonidan tasdiqlangan bo‘lishi lozim. Masalan, mas’uliyati cheklangan jamiyatlar (MChJ) barcha ta’sischilar tomonidan imzolangan ta’sis shartnomasi va ustav asosida tashkil etiladi va faoliyat ko‘rsatadi. 

Auditor tegishli ta’sis hujjatlarining mavjudligini va ularni tasdiqlash hamda davlat ro‘yxatidan o‘tkazish qoidalariga rioya qilinishini aniqlaydi. Korxona ta’sischilar tomonidan uni tashkil etish to‘g‘risidagi qaror qabul qilingan vaqtdan boshlab emas, balki davlat ro‘yxatidan o‘tgan kundan boshlab yuridik shaxs maqomiga ega bo‘lgan deb hisoblanadi. Shu bois-dan, davlat ro‘yxatidan o‘tganlik to‘g‘risidagi guvohnomaning mavjud-ligini, agar ta’sis hujjatlariga o‘zgartirishlar kiritilgan bo‘lsa, qayta ro‘y-xatdan o‘tkazilganligini tekshirish lozim. 

Auditor ta’sis shartnomasi bilan tanishishda, unda qanday shartlar keltirilganligini aniqlaydi. Jumladan:

– mulklarni ulush sifatida qo‘shish (topshirish);
– faoliyatda ishtirok etish;

– foyda va zararlarni ta’sischilar o‘rtasida taqsimlash;

– korxona faoliyatini boshqarish va unda ta’sischilarning ishtiroki;

– ta’sischilarning korxonadan chiqishi. 

Mas’uliyati cheklangan jamiyatlar (MChJ) ta’sis shartnomasida yu-qorida sanab o‘tilgan ma’lumotlardan tashqari quyidagi shartlar ham bo‘-lishi lozim:

– ustav kapitalining tarkibi va hajmi to‘g‘risida;

– har bir ta’sischi ulushining hajmi va uni o‘zgartirish tartibi;

– ta’sischilar ulushlarining tarkibi, hajmi va topshirish muddatlari;

– ulushlarni qo‘shishga doir majburiyatlarni buzganlik uchun javobgarlik;

– ta’sischilar tomonidan qo‘shiladigan ulushlarning jami summasi. 

Auditor korxona ustavi bilan tanishish chog‘ida unda quyidagilar ko‘rsatilganliini aniqlaydi:

– korxonaning o‘ziga xos xususiyatlari va tashkiliy-huquqiy shaklini ifodalaydigan nomi;

– korxonaning davlat ro‘yxatidan o‘tkaziladigan, joylashgan o‘rni;

– ustav kapitalining ko‘lami va uning barcha ta’sischilar o‘rtasida ulushlarga taqsimlanishi;

– korxonaning maqsadi va faoliyat turlari;

– ijro organlarini saylash yoki tayinlash tartibi;

– korxona boshqaruv organining tarkibi va vakolatlari hamda ular tomonidan qaror qabul qilish tartibi;

– dividendlar taqsimlash tartibi; 

– amaldagi qonunchilikda ko‘zda tutilgani hamda ta’sischilar bilan kelishilgan, lekin qonunchilikka zid kelmaydigan boshqa zarur masalalar. Shuningdek, ta’sis hujjatlarini tekshirishda korxonaning tashkiliy-huquqiy shaklini e’tiborga olish zarur. Masalan, aksiyadorlik jamiyatining ta’sis-chilari tomonidan tasdiqlangan ustavida, ustav kapitalining ko‘lami to‘g‘-risidagi ma’lumotlar bilan birga jamiyat tomonidan chiqariladigan aksiya-larning toifalari, ularning nominal qiymati va miqdori, aksiyadorlarning huquqlari to‘g‘risidagi shartlar har xil bo‘lishi lozim. Aksiyadorlik jami-yatining barcha aksiyalari bir aksiyador tomonidan sotib olinganda, aksiyadorlik jamiyatini bir kishi tashkil etgan hisoblanadi yoki bir aksiya-dordan iborat bo‘ladi. Bu holdagi ma’lumotlar aksiyadorlik jamiyati us-tavida qayd qilingan, ro‘yxatga olingan va hamma tanishishi uchun e’lon qilingan bo‘lishi kerak. 

Ishtirokchilar tarkibini tahlil qilishda, aksiyadorlik jamiyati va mas’u-liyati cheklangan jamiyat yagona ishtirokchisi sifatida, bitta shaxsdan iborat xo‘jalik yurituvchi subyekt bo‘la olmasligiga e’tibor berishi kerak. 

Aksiyadorlik jamiyatlari va mas’uliyati cheklangan jamiyatlarda ham yuridik shaxslar, ham jismoniy shaxslar ta’sischi sifatida ishtirok etishlari mumkin. 

Qo‘shma korxona ustav kapitaliga o‘zbekistonlik ishtirokchi tomoni-dan qo‘shiladigan hissa xorijiy ishtirokchilar bilan kelishuvga ko‘ra milliy valutada qanday baholansa, kelishilgan baholar bo‘yicha chet el valutasida ham jahon bozoridagi bahoni hisobga olgan holda shunday baholanadi. 

Xorijiy ishtirokchining hissasi ham shu tartibda qo‘shma korxonani tashkil etish haqidagi shartnoma imzolangan kundagi yoki uning ishtirok-chilari kelishgan boshqa sanaga amalda bo‘lgan O‘zbekiston Respublikasi Markaziy Bankining rasmiy valuta kursi bo‘yicha so‘mga hisoblab o‘tka-zish yo‘li bilan baholanadi. 

Jahon bozori bahosi bo‘lmaganda qo‘shilayotgan mulklar qiymati ish-tirokchilarning kelishuviga muvofiq aniqlanadi. 

Ta’sis hujjatlarini tekshirishda amaldagi qonun hujjatlariga muvofiq har bir tashkiliy-huquqiy shakldagi xo‘jalik yurituvchi subyekt uchun turli mas’uliyatlar belgilanishini inobatga olish zarur. 

Misol: Xo‘jalik yurituvchi subyektlar uchun qonunchilikda belgilangan mas’uliyatlar
	Xo‘jalik yurituvchi subyektning tashkiliy-huquqiy shakli
	Qonun va unda belgilangan mas’uliyatlar

	Qishloq xo‘jalik kooperativlari (shirkat xo‘jaliklari)
	O‘z. R. qonuni «Qishloq xo‘jaligi kooperativi (shirkat xo‘jaligi) to‘g‘risida»

Q/x kooperativi (sh/x) faoliyatining asosiy turi qishloq xo‘jalik mah-suloti etishtirishdir. 

Q/x kooperativi (sh/x) qishloq xo‘jalik mahsulotlari yetishtirish bilan bir qatorda kooperativning o‘z hududida ham, shuningdek, undan tashqari ham qishloq xo‘jalik xomashyosini qayta ishlash, oziq-ovqat mahsulotlari, xalq iste’mol mollari, ishlab chiharish-texnika ahamiyatiga ega bo‘lgan mahsulotlar ishlab chiqarish, savdo-sotiq, ta’mirlash va qurilish ishlari, yuridik va jismoniy shaxslarga xizmat ko‘rsatish, shuningdek, qonunlarda ta’qiqlanmagan boshqa faoliyat turlari baln shug‘ullanishga haqli. (32-modda)

	Fermer xo‘jaliklari
	O‘z. R. qonuni «Fermer xo‘jaligi to‘g‘risida»

Fermer xo‘jaligining mol-mulkiga egalik qilish undan foydalanish va uni tasarruf etish xo‘jalik a’zolari tomonidan o‘zaro kelishuv asosida amalga oshiriladi.  (20-modda)

	Dehqon xo‘jaliklari
	O‘z. R. qonuni «Dehqon xo‘jaligi to‘g‘risida»

Dehqon xo‘jaligining mol-mulkiga egalik qilish undan foydalanish va uni tasarruf etish xo‘jalik a’zolari tomonidan o‘zaro kelishuv asosida amalga oshiriladi.  (16-modda)

	Mas’uliyati cheklangan jamiyatlar (MChJ)
	O‘Z. R. qonuni «Xo‘jalik jamiyatlari va shirkatlar to‘g‘risida»

MChJ ta’sischilarning majburiyatlari bo‘yicha javobgar hisoblanadi. Ta’sischilar MChJ ustav kapitalidagi ulushlariga mutanosib majburiyat-lari bo‘yicha javobgardir.  (16-modda)

	Aksiyadorlik jamiyatlari
	O‘zbekiston Respublikasi «Aksiyadorlik jamiyatlari va aksiya-dorlarning himoya qilish to‘g‘risida»gi Qonuni


Korxona ta’sischilarining soni va ularning ustav kapitalidagi ulushini tekshirish chog‘ida auditor ta’sischilarning eng ko‘p soni va bir ta’sischi-ning ustav kapitalidagi eng ko‘p ulushi hamda ustav kapitalining eng kam ko‘lami tegishli yuridik shaxs uchun qo‘llaniladigan Qonun bilan aniqla-nadi. Masalan, «Aksiyadorlik jamiyatlari va aksiyadorlarning huquqlarini himoya qilish to‘g‘risida»gi O‘zbekiston Respublikasi Qonuniga muvofiq ochiq turdagi aksiyadorlik jamiyatlari (OTAJ) ustav kapitalining eng kam miqdori jamiyat ro‘yxatdan o‘tkazilgan paytda qonun hujjatlarida belgilab qo‘yilgan eng kam ish haqining ikki yuz baravar summasidan kam bo‘l-masligi, yopiq turdagi aksiyadorlik jamiyatlari (YoTAJ) ustav kapitali esa jamiyat ro‘yxatdan o‘tkazilgan paytda qonun hujjatlarida belgilab qo‘yil-gan eng kam ish haqining yuz baravar summasidan kam bo‘lmasligi kerak (20-modda).
Ushbu talablarga rioya qilinishi korxonaning faoliyat ko‘rsatishi hamda kreditorlarning manfaatlarini huquqiy va iqtisodiy himoyalash shartlaridan biri hisoblanadi. Korxona sof aktivlari maqdorining uning utav kapitalidan oshib ketishi (yoki teng bo‘lishi) to‘g‘risidagi majburiy talablarga rioya qilinishi shu maqsadlardagina tekshiriladi. 

Korxonaning xususiy kapitalini tekshirish uchun zarur ma’lumotlar moliyaviy hisobotning quyidagi shakllarida aks ettiriladi:

Buxgalteriya balansida (OKUD bo‘yicha 1-shakl):
Ta’sislarning ustav kapitaliga qo‘shadigan ulushlari bo‘yicha qarzlari – aktivdagi II-«Aylanma aktivlar» bo‘limining «Ta’sischilar bilan hisobla-shishilar» moddasi (4610-schyot) (280-satr);

Passivdagi I»O‘z mablag‘lari manbalari» bo‘limida ustav kapitali (320 satr), qo‘shilgan kapitali (330 satr), zaxira kapitali (340 satr), taqsimlan-magan foyda (350 satr);

Xususiy kapital to‘g‘risidagi hisobot (5-shakl) da
Xususiy kapitalning tarkibi bo‘yicha : yil boshiga qoldig‘i (010 satr 3, 4, 5, 6, 7, 8, -ustunlar), yil davomidagi o‘zgarishi (020-070 satrlar) va yil oxiriga qoldig‘i (080-satr). 

3. Dastlabki hujjatlarni tekshirish 
Ta’sischilar ulushlarining ustav kapitaliga qo‘shilganligini tasdiqlov-chi hujjatlarga dalolatnomalar, nakladnoylar, bank ko‘chirmalari, to‘lov-topshiriqnomalari nusxalari, kassa kirim orderlarining kvitantsiyalari va boshqa dastlabki hujjatlar misol bo‘la oladi. Ustav kapitaliga ulush sifatida qo‘shiladigan mulklarga egalik qilish huquqini tasdiqlovchi hujjatlarga ko‘chmas mulk, yer uchastkalari, transport vositalari, intellektual mulk va shunga o‘xshashlarga egalik qilish huquqini tasdiqlovchi guvohnomalar kiradi. 

Tashkiliy hujjatlar:

– davlat ro‘yxatiga olinganligi to‘g‘risida guvohnoma;

– buyruqlar va farmoyishlar;

– aksiyadorlar va ta’sischilar bilan yozishmalar;

– aksiyalarga obuna bo‘lish natijalari to‘g‘risidagi, savdo natijalari to‘g‘risidagi, ta’sischilar yoki aksiyadorlar majlisining bayonnomalari;

– soliq inspeksiyada hisobga olinganligi to‘g‘risida ma’lumotnoma, davlat statistika organlari, tegishli sug‘urta tashkilotlari va boshqa byud-jetdan tashqari tashkilotlarda ro‘yxatga olinganligi to‘g‘risida guvohnoma;

– amaldagi qonunchilikka muvofiq litsenziyalanishi lozim bo‘lgan faoliyat turlari uchun berilgan litsenziyalar;

– yuritilayotgan hisob shaklidan qat’i nazar ochiq turdagi aksiya-dorlik jamiyatlari aksiyadorlar reestrini ham tekshiruvga taqdim qiladi. 

Ustav kapitaliga ta’sischilar tomonidan ulushlarni qo‘shish mud-datlariga rioya qilinishini va to‘liqligini tekshirishda quyidagilarga e’tibor berilishi lozim:

– ustav kapitalining to‘liq shakllanganligi;

– ta’sischilar haqiqatda qo‘shgan ulushlarining ta’sis hujjatlarida bel-gilangan shartlarga mosligi;

– ta’sischilar tomonidan ustav kapitaliga ulushlarni qo‘shishda qonun-chilik va ta’sis hujjatlarida belgilangan muddatlarga rioya qilinishi. 

Ustav kapitalining shakllanishini tekshirish chog‘ida tekshirilayotgan korxonaning tashkiliy-huquqiy shaklini ham e’tiborga olish zarur. Chu-nonchi, aksiyadorlik jamiyatlarida ustav kapitali aksiyadorlar tomonidan sotib olinadigan, jamiyat aksiyalarining nominal qiymatidan, mas’uliyati cheklangan jamiyatlarda esa uning ishtirokchilari tomonidan qo‘shiladigan ulushlar qiymatidan tashkil topadi. Qishoq xo‘jalik kooperativlari (shir-kat xo‘jaliklari)da pay jamg‘armasi – shirkat xo‘jaligi a’zolarining pay badallaridan, fermer va dehqon xo‘jaliklarida esa o‘ziga qarashli uy-joy-lar, xo‘jalik imoratlari, qishloq xo‘jalik ekinzorlari va daraxtzorlari, dov-daraxtlar, mahsuldor chorva mollari, parrandalar, qishloq xo‘jalik texni-kasi, asbob-uskuna va ashyo-anjomlari, transport vositalari, pul mablag‘-lari, intellektual mulk obyektlari, shuningdek, boshqa mol-mulklardan tashkil topadi. 

Davlat korxonalarida esa davlat mulki hisoblangan ustav fondi shakl-lantiriladi. 

Auditor tekshiruv chog‘ida barcha ta’sischilar qonunchilikka muvofiq o‘z ulushlarini ustav kapitaliga o‘z vaqtida va to‘g‘ri hamda to‘liq qo‘sh-ganliklarini aniqlashi kerak. 

Masalan, mas’uliyati cheklangan jamiyat (MChJ) ustav kapitaliga ja-miyatni ro‘yxatga olish paytida har bir ishtirokchi kamida 30 % ulushini qo‘shgan bo‘lishi kerak. 

Korxona ustav kapitaliga ta’sischilar tomonidan ulushlar qo‘shilma-gan yoki to‘liq qo‘shilmagan holatlarning aniqlanishi, tegishli boshqaruv organlari uchun korxona ta’sis etilmagan va tugatilishi kerak deb topilishi-ga asos bo‘ladi. 

Ta’kidlash joizki, ta’sischilar tomonidan ustav kapitaliga ulush sifati-da qo‘shiladigan mablag‘lar O‘zbekiston Respublikasida amaldagi qonun-chilikka muvofiq QQS ga tortilmaydi. Shuningdek, korxonalarni tugatish yoki qayta tashkil etish chog‘ida pay (ulush) ko‘rinishida natura yoki pul shaklida olingan mablag‘lar ham, ularning ustav fondidan hamda yuridik shaxslar pay (ulushi)dan oshib ketmagan miqdorda, QQS ga tortilmaydi. 

Ustav kapitaliga ulushlar pul, qimmatli qog‘ozlar, boshqa buyumlar yoki mulkiy huquqlar hamda pulda baholanadigan boshqa huquqlar shakli-da qo‘shilishi mumkin. Shu boisdan auditor ta’sischilar ulushlarini pulda baholashning to‘g‘riligini tekshirishi muhimdir. Xo‘jalik jamiyati ta’-sischisining ulushini pulda baholash jamiyat ta’sischilar o‘rtasidagi keli-shuvga muvofiq amalga oshiriladi. Qonunda ko‘zda tutilgan ayrim holler-da esa mustaqil ekspert tomonidan baholanishi kerak. 

4. Sintetik va analitik hisob registrlarini tekshirish 
Buxgalteriya hisobining jurnal-order shakli qo‘llaniladigan korxona-larda amaldagi qoidalarga muvofiq 8310-8330 schyotlar bo‘yicha №13- jurnal-order va analitik hisob vedomostlari qo‘llaniladi. Buxgalteriya hisobi kompyuterlashtirilgan korxonalarda 8300-ustav kapitalini hisobga oladigan schyotlar (8310-8330), 4610- “Ustav kapitaliga ulushlar bo‘yicha ta’sislarning qarzlari” va 6620- Chiqib ketayotgan ta’sislarning ulushlari bo‘yicha qarzlar» schyotlari bo‘yicha sintetik va analitik hisob yuritiladi-gan kompyuter dasturlari qo‘llaniladi. 

Shuningdek, Bosh daftar yoki oborot-saldo vedomostlari ham tekshi-riladi. 
Qoidaga ko‘ra, ta’sischilar tomonidan ustav kapitaliga qo‘shiladigan hissalar hisobda va balansda ularning haqiqatda kirim qilinish me’yoriga qarab aks ettiriladi: asosiy vositalar, nomoddiy aktivlar, tovar-moddiy qiy-matliklar uchun qabul qilish-topshirish dalolatnomasining tuzilgan sanasi, pul mablag‘lari uchun mablag‘larining korxona schyotiga kelib tushgani (bank ko‘chirmasi va unga ilova qilingan tegishli hujjat). Bunda ushbu hissalarning analitik hisobi har bir ishtirokchi bo‘yicha yuritiladi. 

Hissalarning belgilangan miqdori kirim qilinganidan so‘ng ustav kapi-talining tashkil etilishi hisobda aks ettiriladi. 

Ustav kapitalining miqdori ta’sis hujjatlarida belgilanganidan oshib ketmasligini ta’kidlab o‘tish zarur. 

Korxona ta’sischilari ulushlarining yig‘indisi (ulushlar, aksiyalar, pay badallari) ta’sis hujjatlarida qayd qilingan ustav kapitalining miqdori va summalari tegishli dastlabki hujjatlarga (dalolatnomalar, bank ko‘chirma-lari, bank kassasiga naqd pul topshirilganligi to‘g‘risida kvitantsiya va h. k) asosan schyotlar aloqasi tuzilib, dastlabki buxgalteriya balansida aks ettiriladi. 

Ustav kapitali summasi ta’sis hujjatlari, hisob registrlari va hisobot-dagi ma’lumotlarga teng bo‘lishi lozim. 

№21 –BHMS ga muvofiq ustav kapitalini hisobga oladigan schyotlar (8310-«Oddiy aksiyalar», 8320-«Imtiyozli aksiyalar», 8330-«Pay va ulush-lar») krediti va 4610 –«Ustav kapitaliga ulushlar bo‘yicha ta’sischilarning qarzlari» schyotining debeti bo‘yicha yozuvlar korxona davlat ro‘yxatidan o‘tganidan so‘ng amalga oshiriladi. 

Ustav kapitali to‘liq va to‘g‘ri shakllanishi 4610–«Ustav kapitaliga ulushlar bo‘yicha ta’sischilarning qarzlari» schyoti ma’lumotlari bilan 8310–«Oddiy aksiyalar», 8320–«Imtiyozli aksiyalar» schyotlari yoki 8330–«Paylar va ulushlar» schyoti (xo‘jalik yurituvchi subyekt tashkiliy-huquqiy shakliga qarab tegishli schyot) ma’lumotlarini solishtirish asosida tekshiriladi. 

Masalan, tekshiruvdan o‘tkazilgan fermer xo‘jaliklari bo‘yicha schyotlar qoldiqlar quyidagicha:
I.  Fermer xo‘jaliklari ustav kapitalini shakllantirish tahlili
                                                                              (ming. s)

	Fermer xo‘jaliklari
	4610-schyot
	8330-schyot

	«Asad» fermer xo‘jaligi 1 yildan kam faoliyat ko‘rsatgan
	500, 0
	500, 0

	 «Bobur» fermer xo‘jaligi 1 yildan kam faoliyat ko‘rsatgan
	200, 0
	400, 0

	 «Samad» fermer xo‘jaligi 1 yildan ko‘p faoliyat ko‘rsatgan
	150, 0
	300, 0

	 «Do‘st» fermer xo‘jaligi 1 yildan ko‘p faoliyat ko‘rsatgan
	-
	400, 0


«Asad» fermer xo‘jaligida 4610–schyot debet qoldig‘i va 8310 schyotlar kredit qoldig‘ining tengligi ta’sischilar xo‘jalik ustav kapitaliga o‘z ulushlari bo‘yicha mablag‘larni umuman topshirmaganlagini va qo-nunchilikda belgilangan muddatga rioya qilinmaganligini bildiradi. 

«Bobur» fermer xo‘jaligi 4610–schyotning debet qoldig‘i 8310-schyot kredit qoldig‘ining 50 %ni tashkil etadi, ya’ni ta’sischilar ustav kapitaliga ulushlarining yarmini qo‘shganlar. Fermer xo‘jaligi faoliyat boshlaganiga bir yil to‘lmagan, ustav kapitalining qolgan qismi (50%) bir yil ichida qo‘-shilishi lozim. 

Demak, «Bobur» fermer xo‘jaligida ustav kapitalini shakllantirish qo-nunchilik talablariga mos keladi. 

«Samad» fermer xo‘jaligi ham «Bobur» fermer xo‘jaligidagi kabi ta’-sischilar ustav kapitaliga ulushlarining yarmini qo‘shganlar, ammo kor-xona faoliyat boshlaganiga bir yildan oshgan, demak ustav kapitaliga ulushlarni topshirish muddatiga rioya qilinmagan. Bunday holatda korxona yoxud o‘z ustav kapitalini kamaytirib, ustav va ta’sis shartnomasini qayta davlat ro‘yxatdan o‘tkazishi yoxud tugatish yo‘li bilan o‘z faoliyatini to‘x-tatish lozim. 

«Do‘st» fermer xo‘jaligida 4610-Ustav kapitaliga ulushlar bo‘yicha ta’sischilarning qarzlari» schyoti bo‘yicha debet qoldiq yo‘qligi va 8310–»Paylar va ulushlar» schyoti bo‘yicha kredit qoldiq summasining (400, 0 m. s) ta’sis hujjatlari (ustavi va ta’sis shartnomasi)ga mosligi ta’sischilar-ning ustav kapitaliga ulushlar bo‘yicha qarzdor emasliklarini va ulushlar to‘liq to‘langanligini bildiradi. 

Har bir ta’sischi tomonidan ustav kapitaliga ulushlarning haqiqatan qo‘shilganligini tasdiqlovchi buxgalteriya hujjatlarining mavjudligi va to‘g‘ri rasmiylashtirilganligini tekshirish orqali aniqlanadi. Natura shakli-dagi ulushlar (asosiy vositalar, materiallar va h. k) tegishli shakldagi dalo-latnomalar, pul mablag‘lari esa kassa va bank hujjatlari bilan tasdiqlanadi. Tasdiqlovchi hujjatlarda tegishli mablag‘larning aynan ustav kapitaliga ulush sifatida ta’sis hujjatlariga muvofiq topshirilganligi haqida ma’lumot-lar bo‘lishi lozim. Bu nafaqat ustav kapitaliga qo‘shiladigan ulushlarni buxgalteriya hisobida to‘g‘ri rasmiylashtirish uchun, balki soliqqa tortish masalalari uchun ham zarurdir. 

Shuningdek, tekshiruv chog‘ida ushbu hujjatlar shakl va mazmun-larining O‘zbekiston Respublikasi «Buxgalteriya hisobi to‘g‘risida»ga Qonun 9-moddasi talablariga muvofiqligi ham aniqlanadi. 

Ustav kapitaliga chet el valutasida qo‘shiladigan ulushlarning to‘g‘ri aks ettirilganligini aniqlash «Chet el valutasida amalga oshiriladigan muomalalarni buxgalteriya hisobi, statistik va boshqa hisobotlarda aks ettirish TARTIBI» (O‘z. R. Adliya vazirligida 2000-yil 3 iyunda 931-tartib raqami bilan ro‘yxatga olingan) talablariga muvofiq amalga oshiriladi. Chet el valutasidagi ustav kapitali va ta’sischilarning ustav kapi-taliga ulushlar bo‘yicha qarzlarini shakllantirish ta’sis hujjatlari imzolan-gan sanada amalda bo‘lgan O‘z. R. MB kursi bo‘yicha so‘mga hisoblab o‘tkazish yo‘li bilan amalga oshiriladi. Bunda auditor chet el valutasi kursi va so‘mga hisoblab o‘tkazishning to‘g‘riligini hamda schyotlarda aks et-tirilishini tekshirishi zarur. 

Ustav kapitaliga ulushlarning ta’sischilar tomonidan haqiqatda qo‘-shilganligi tegishli dastlabki hujjatlar va 4610-«Ustav kapitaliga ulushlar bo‘yicha ta’sischilarning qarzlari», 6620-«Chiqib ketayotgan ta’sischilarga ularning ulushlari bo‘yicha to‘lanadigan qarzlar» schyotlari bo‘yicha hisob registrlaridagi yozuvlar asosida tekshiriladi. 4610-schyotning debet qol-dig‘i ta’sischilarning ustav kapitaliga qo‘shadigan ulushlari bo‘yicha qarz-larini, 6620- schyotning kredit qoldig‘i korxonaning chiqib ketayotgan ta’-sischilardan ustav kapitalidagi ulushlari bo‘yicha qarzlarni bildiradi. Audi-tor ustav kapitaliga ulushlar bo‘yicha qarzlarning o‘z vaqtida to‘lanishi va 4610 va 6620 schyotlar bo‘yicha qoldiqlarning haqqoniyligini aniqlashi lozim. 

Aksiyadorlik jamiyatlarida ustav kapitalining to‘g‘ri shakllantirilishini tekshirishda quyidagi talablarga rioya qilinganligi tekshiriladi:

– ustav kapitali aksiyadorlar tomonidan sotib olingan aksiyadorlik ja-miyati aksiyalarining nominal qiymatidan tashkil topganligi;

– barcha aksiyalar egasi yozilgan aksiya ekanligi va ta’sis etishda ta’-sischilar o‘rtasida joylashtirilgan bo‘lishi lozim;

– joylashtirilgan imtiyozli aksiyalarning nominal qiymati aksiyadorlik jamiyati ustav kapitalining 10% dan oshmasligi lozim;

– aksiyadorlik jamiyati aksiyalari uni ta’sis etish chog‘ida ustavda ko‘rsatilgan muddat davomida to‘liq to‘lanishi lozim. Ammo ustav kapi-talining kamida 50% bir oy ichida, qolgan qismi esa jamiyat ro‘yxatdan o‘tgan paytdan boshlab bir yil ichida to‘lanishi lozim;

– to‘lov shakllari (pul mablag‘lari, qimmatli qog‘ozlar, pulda baho-langan boshqa buyumlar yoki mulkiy huquqlar) aksiyadorlik jamiyatining ustavi va ta’sis shartnomasiga mos kelishi lozim;

– ochiq va yopiq turdagi aksiyadorlik jamiyatlarining chiqarilgan ak-siyalari reestrda ro‘yxatga olingan bo‘lishi shart;

– aksiyalarning analitik hisobi ta’sischilar, ustav kapitalining shakl-lanish bosqichlari va aksiyalarning turlari bo‘yicha batafsil ma’lumot olishni ta’minlashi lozim. 

Auditor tekshiruv jarayonida oddiy aksiyalaardan iborat aksiyadorlik kapitali (8310-schyot), imtiyozli aksiyalar ko‘rinishidagi aksiyadorlik ka-pitali (8320-schyot), qaytarib sotib olingan oddiy xususiy aksiyalar(8610-schyot) va qaytarib sotib olingan imtiyozli xususiy aksiyalar(8620-schyot)ni alohida tekshiradi. 

№21 BHMS ga muvofiq aksiyadorlik jamiyati davlat ro‘yxatidan o‘t-gan paytdan boshlab oddiy va imtiyozli aksiyalarning obuna summasi mos ravishda 8310 va 8320-schyotlar kreditida aks ettirilishi lozim (Dt 4610-schyot, Kt 8310, 8320-schyotlar). Obuna bo‘lingan aksiyalar qiymati ta’-sischilar tomonidapn pul, qimmatli qog‘ozlar, pulda baholangan boshqa buyumlar yoki mulkiy huquqlar bilan to‘lanishi mumkin. 

Ustav kapitalining shakllanishini tekshirishda aksiyalar qiymatini to‘-lash uchun topshirilgan mulklarning to‘g‘ri baholanganligini aniqlash za-rur. Bu mulklarni baholash ta’sischilarning kelishuviga muvofiq amalga oshirilishi, qonunda ko‘zda tutilgan hollarda esa mustaqil ekspert baho-lashi lozim. 

Ustav kapitaliga ulushlarning haqqoniy qo‘shilganligini auditor ta’sis-chilar bilan hisob-kitoblarni tasdiqlovchi hujjatlarning mavjudligi va to‘g‘-ri rasmiylashtirilganligini tekshirish orqali aniqlaydi. Tasdiqlovchi huj-jatlarda ustav kapitalini shakllantirish to‘g‘risida ko‘rsatilgan bo‘lishi lozim. Bu nafaqat muomalani buxgalteriya hisobi schyotlarida to‘g‘ri aks ettirish uchun, balki soliqlar bo‘yicha imtiyozlarni qo‘llashning to‘g‘rili-gini asoslash uchun ham muhimdir. 

Dastlabki hujjatlar (asosiy vositalarni, nomoddiy aktivlarni qabul qilish-topshirish dalolatnomalari, yuk xatlari, schyotlar, kassa hisobotlari, bank ko‘-chirmalari, to‘lov topshiriqnomalari va b) bo‘yicha ustav kapi-taliga qo‘shil-gan ulushlarning tegishli schyotlarda to‘g‘ri aks ettirilganligi tekshiriladi. 

Ustav kapitaliga qo‘shilgan ulushlarni tekshirishda auditor ishtirokida inventarizatsiya o‘tkazish maqsadga muvofiq. Bunda ustav kapitaliga ulush sifatida ishlashga yaroqsiz asosiy vositalar, amaliy qiymatini yo‘-qotgan nomoddiy aktivlar qo‘shilgan holatlar aniqlanishi mumkin. 

Ustav kapitali o‘zgarishining asosliligini tekshirish 8310-«Ustav kapi-talini hisobga olinadigan schyotlar»(8310, 8320, 8330-schyotlar) bo‘yicha hisob registrlarining yozuvlarini tekshirish yo‘li bilan amalga oshiriladi. Bunday yozuvlar ustav kapitali beligilangan tartibda ko‘paytirilgan yoki kamaytirilgan holatdagina, faqat aksiyadorlik jamiyatining ta’sis hujjat-lariga tegishli tarzda o‘zgartirishlar kiritilganidan so‘ng amalga oshiriladi. 

«Aksiyadorlik jamiyatlari va aksiyadorlarning huquqlarini himoya qi-lish to‘g‘risida»gi O‘zbekiston Respublikasi Qonunining 21-moddasiga muvofiq «jamiyatning ustav fondi aksiyalar nominal qiymatini oshirish yoki qo‘shim-cha aksiyalarni joylashtirish yo‘li bilan ko‘paytirilishi mumkin» (18)

 Tekshiruv chog‘ida ustav kapitalini ko‘paytirish manbalari aniqlana-di. Ular asosan quyidagilar hisobiga bo‘lishi mumkin:

– emitent-aksiyadorlik jamiyatining o‘z aksiyalarini ularning nominal qiymatidan yuqori bahoda sotishdan olingan mablag‘lar, ya’ni emission daromad (Kt 8320-schyot);

– jamg‘arma, iste’mol va boshqa fondlar hamda ishlatilmagan zaxiralar mablag‘lari;

– oldingi yil yakuni bo‘yicha taqsimlanmagan foyda;

– grantlar, subsidiyalar va qaytarib berilmaydigan yordamlar hisobiga (Kt 8810, 8820, 8890-schyotlar);

– aktivlarni qayta baholashdan hosil bo‘lgan manba hisobiga (Kt 8510-schyot);

– dividendlar hisobiga. 

Auditor ustav kapitali kamaytirilishining asosliligini ham tekshiradi. 

Yuqorida nomi qayd qilingan qonunning 22-moddasiga muvofiq «Ja-miyatning ustav fondi aksiyalarning nominal qiymatini yoki ularning umu-miy sonini qisqartirish yo‘li bilan, shu jumladan aksiyalarning bir qismini jamiyatning o‘zi keyinchalik muomaladan chiqarish sharti bilan sotib olishi yo‘li bilan kamaytirilishi mumkin» (18)

Auditor ustav kapitalining korxona xususiy manbalarini kapitallashti-rish hisobiga ko‘paytirilishi yoki yuqoridagi holatda kamaytirilishi to‘g‘-risida aksiyadorlar majlisining qarori mavjudligini ham aniqlaydi. Ustav kapitali ko‘paytirilganda qo‘shimcha aksiyalar qiymatini to‘lash shakli ularni joylashtirish to‘g‘risidagi qaror bilan belgilanadi. 

Keyinchalik auditor asosiy va qo‘shimcha chiqarilgan aksiyalar qiy-matining to‘lanishini tekshiradi. «Aksiyadorlik jamiyatlari va aksiyador-larning huquqlarini himoya qilish to‘g‘risida»gi Qonunning 37-moddasiga muvofiq «Jamiyat aksiyalariga haq to‘lash bozor qiymatida amalga oshi-riladi» (18). 

Faqat quyidagi hollardagina aksiyalar ularning bozor qiymatidan ar-zonroq narxda joylashtirilishi mumkin:

– jamiyatning qo‘shimcha oddiy aksiyalari oddiy aksiyalar egalari bo‘lgan aksiyadorlarga joylashtirilib, ular oddiy aksiyalarni bozor qiymati-ning to‘qson foizidan past bo‘lmagan narxda sotib olishdan iborat o‘z imtiyozli huquqlarini ro‘yobga chiqargan hollarda;

– qo‘shimcha aksiyalar vositachi ishtirokida joylashtirilib, ularning bahosi bozor bahosidan ko‘pi bilan bunday aksiyalarni joylashtirish baho-siga nisbatan foizlarda belgilangan vositachilik haqi miqdorida arzon bo‘lganida. 

Ustav kapitalini auditorlik tekshiruvidan o‘tkazishning yakunlovchi bosqichida uning eng kam miqdori to‘g‘risidagi qonunchilik talablariga rioya qilinishi ham aniqlanadi. 

Ustav kapitalining sintetik va analitik hisobini yuritishning to‘g‘riligi mazkur korxonada qo‘llanilayotgan hisob shaklining registrlari (memorial-orderlar, daftarlar, jurnal-orderlar, mashinagrammalar va h. k) ma’lumot-larini tekshirish bilan aniqlanadi. 

Ustav kapitalining analitik hisobini tekshirishda nafaqat uning sintetik hisob ma’lumotlariga tengligi, balki aksiyalarning turlari, ularning egalari, aksiyalar uchun hisob-kitoblarning ahvoli va boshqalar bo‘yicha axborot olish imkoniyatlari ham aniqlanadi. 

Shuningdek, auditor «Aksiyadorlik jamiyatlari va aksiyalarning hu-quqlarini himoya qilish to‘g‘risida»gi Qonunning 47-50 moddalariga muvofiq aksiyadorlar reestrini yuritish qoidalariga rioya qilinishini ham tekshiradi. 

Barcha bajarilgan tekshiruv amallari va aniqlangan nomuvofiqliklar auditorning ishchi hujjatlarida aks ettiriladi. 

Tekshiruv yakunida auditor ustav kapitalini hisobga olish va hisobotda aks ettirish bo‘yicha aniqlangan tafovutlarning qanchalik jiddiyligi(katta-kichikligi)ni me’yoriy hujjatlar talablariga nisbatan aniqlaydi. Agar auditor aniqlangan tafovut ustav kapitaliga doir hisobot ko‘rsatkichlariga unchalik ta’sir qilmaydi deb hisoblasa, u ushbu ko‘rsatkichlarning ishonchliligi to‘g‘risida ijobiy auditorlik xulosasi tuzishi mumkin. Agar ahvol bunga teskari bo‘lsa, ya’ni aniqlangan tafovutlar ustav kapitaliga doir hisobot ko‘rsatkichlarini sezilarli darajada buzib ko‘rsatilganligi aniqlansa, u holda auditor ushbu kamchiliklarni aks ettirib salbiy auditorlik xulosasi tuzadi. 

5. Qo‘shilgan kapitalni tekshirish 
\
№21 BHMS ga muvofiq 8400-«Qo‘shilgan kapitalni hisobga oladigan schyotlar»da oddiy va imtiyozli aksiyalarni nominal qiymatidan yuqori bahoda dastlabki sotishdan olingan emission daromadlar (8410) va ustav kapitalini shakllantirishda hosil bo‘lgan kurs tafovutlari (8420) aks ettiriladi. Auditor ushbu kapital tarkibining to‘g‘ri shakllanishi va o‘zga-rishlarini tegishli asos bo‘luvchi hujjatlarga muvofiq tekshirib, natijalarini o‘zining ishchi hujjatlarida qayd qilib borishi zarur. Jumladan, aksiyalarni sotishdan olingan mablag‘lar kirimi, nominal va birja (bozor) bahosi o‘rta-sidagi farqni aniqlash hamda hususiy kapital tarkibida qo‘shilgan capital-ning shakllanishini to‘g‘ri aks ettirish va h. k. Bunda asosan quyidagi buxgalteriya yozuvlari amalga oshiriladi. 

1). Korxona davlat ro‘yxatidan o‘tganidan so‘ng ishtirokchilar (ta’-sischilar) qo‘shadigan ulushlar (obuna bo‘lingan aksiyalar) summasi ustav kapitalida aks ettirilganda:

Debet 4610–«Ustav kapitaliga ulushlar bo‘yicha ta’sischilarning qarz-lari»(agar aksiyaga obuna bo‘linsa-obunachilar bo‘yicha ochilgan analitik schyotlar);

Kredit 8310-«Ustav kapitalini hisobga oladigan schyotlar»(8310, 8320, 8330-schyotlardan tegishlisi, agar aksiyaga obuna bo‘linsa, uning nominal qiymatiga Kt-8310, 8320-schyotlar ) 

Kredit 85420-schyot – aksiya nominal qiymatidan birja bahosining oshgan qismiga (emission daromad)
1). Ta’sischilar (ishtirokchilar) tomonidan ta’sis shartnomasiga muvo-fiq ulushlar (moddiy, nomoddiy, pul mablag‘lari va h. k ko‘rinishida) te-gishli dastlabki hujjatlar (qabul qilish-topshirish dalolatnomalari, naklad-noylar, kassa kirim orderlari, bank ko‘chirmalari)ga asosan, topshirilgan-da:

Debet 0110-0199, 0440-0490, 0710, 0720, 0810, 1010-1090, 1110, 1120, 2810, 2820, 2910, 5010, 5110, 5210 –schyotlardan tegishlilari. 

Kredit 4610-schyot (ta’sischilar bo‘yicha ochilgan tegishli analitik schyotlar)

Auditor 8410-«Emission daromadlar» va 8420-«Ustav kapitalini shakllantirishda kursdagi farqlar» schyotlari bo‘yicha analitik hisobning tashkil etilishi va yuritilishining to‘g‘riligini tekshirishi lozim. Bunda qo‘-shimcha to‘langan kapitalning hisobi oddiy va imtiyozli aksiyalar bo‘yicha alohida yuritilayotganligiga e’tibor berish zarur. Shuningdek, hisobdan chiqarilgan va sotilgan aksiyalarning turlari, ular egalarining schyotlari yoki ta’sischilar va hissadorlarning shaxsiy schyotlari bo‘yicha axborot-larni yetkazib berish imkoniyatlariga ham jiddiy e’tibor berishi kerak. 

6. Zaxira kapitalini tekshirish 

№21 BHMS ga muvofiq korxonaning ta’sis hujjatlariga muvofiq foy-da hisobidan yaratilgan zaxiralar, aktivlarni qayta baholashda hosil bo‘lgan inflatsion zaxiralar, qaytarib berilmaslik sharti bilan olingan mol-mulklar zaxira kapitalini tashkil etadi. Zaxira kapitalining mavjudligi va harakati quyidagi schyotlarda hisobga olinadi. 

8510-«Mulklarni qayta baholash bo‘yicha tuzatishlar»;

8520-«Zaxira kapitali»

8530-«Qaytarib bermaslik sharti bilan olingan mol-mulklar»

Auditor zaxira kapitalini tekshirishda, dastavval, uni shakllantirish uchun asos bo‘luvchi me’yoriy hujjatlar mavjudligi va ularga rioya qilinayotganligini aniqlaydi. Balansning «Zaxira kapitali» moddasi bo‘yicha mavjud summaning tegishli sanaga tuzilgan sintetik va analitik hisob registrlaridagi (8510, 8520 va 8530 schyotlar bo‘yicha kredit) qoldiqlariga tengligi tekshiriladi. 

So‘ngra har bir schyot bo‘yicha qoldiq summalar, debet va kredit oborotlar mohiyatan tekshiriladi. 

Masalan, 8510-«Mulklarni qayta baholash bo‘yicha tuzatishlar» schyoti bo‘yicha qoldiq summa qachon paydo bo‘lganligi, mulklarni qayta baholash to‘g‘risida hukumat qarorlari, uslubiy ko‘rsatmalar, korxona hisob siyosati va boshqa asoslar mavjudligi aniqlanadi. Shuningdek, qayta baholash bo‘yicha bajarilgan hisob-kitoblar to‘g‘riligi (har bir analitik hisob obyekti bo‘yicha), qayta baholash natijalarining tegishli analitik hisob registrlarida aks ettirilishi va schyotlar bog‘lanishi (provodkalar) to‘g‘ri belgilanganligi tekshiriladi. 

Aksiyadorlik jamiyatlari, qo‘shma korxonalar va boshqa xo‘jalik yuri-tuvchi subyektlarda yaratilgan zaxira kapitalining mavjudligi va o‘zgarishi 8520-«Zaxira kapitali» schyoti ma’lumotlari bo‘yicha tekshiriladi. Bunda auditor, zaxira kapitalini shakllantirishga doir O‘zbekiston Respublikasi-ning amaldagi qonunlari va ta’sis hujjatlarining tegishli qoidalariga rioya qilinishini aniqlaydi. 

Zaxira kapitaliga foydadan ajratmalar, uning korxona ta’sis hujjatlari-da ko‘zda tutilgan korxona ustav kapitalining 10 % etmaguncha ajratila-veradi. 

Auditor ushbu kapitalning to‘g‘ri tashkil etilishi va to‘ldirilib bo-rilishini tekshirishda ajratmalar hisobiga yaratilgan zaxira kapitali ustav kapitalining 10% dan oshmaganligi, mulklar (asosiy vositalar)ni qayta baholashda hosil bo‘lgan inflatsion zaxiralarning hammasi 8531-schyot kreditiga olib borilganligini aniqlaydi. 

Takrorlash uchun savollar
1. Ustav kapitali va ta’sischilar bilan hisoblashishlarni audit qilishda qaysi me’yoriy hujjatlardan foydalaniladi?

2. Ustav kapitalini shakllantirishni tekshirish qanday amalga oshiriladi?

3. Ustav kapitali hisobi va hisoboti auditi qanday o‘tkaziladi?

4. Auditor ta’sis hujjatlari bilan tanishtirishida qanday ma’lumotlarni tekshirishi lozim?

5. Ustav kapitalini audit qilishda qanday hujjatlar va buxgalteriya schyotlari tekshirish manbalari bo‘lib xizmat qiladi?

6. Ustav kapitalini shakllantirshida va ta’sischilar bilan hisoblashish-larda soliqqa tortish tekshirish xususiyatlari qanday amalga oshiriladi?

7. Fondlar va rezervlarni audit qilishda qaysi me’yoriy hujjatlardan foydalaniladi?

8. Kelgusi davr xarajatlari va to‘lovlari rezervini nazorat qilish qanday tashkil etiladi?

9. Rezerv fondini tashkil qilish va undan foydalanishning qanday qoyidalari mavjud?

10. Dargumon qarzlar bo‘yicha rezervlar hisobining holati va yuritish tartibi qanday tekshirladi?

11. Fondlar va rezervlar muomalalarini audit qilishda qaysi hujjatlar va buxgalteriya hisobi schyotlari tekshirish manbalari hisoblanadi?

IX bob.  MOLIYAVIY NATIJALAR AUDITI
1. Moliyaviy natijalarni tekshirishning asosiy yo‘nalishlari

2. Davr sarflarini tekshirish.

3. Moliyaviy faoliyatga doir xarajatlar va daromadlar hamda favqulodda olingan foyda (ko‘rilgan zarar) larni tekshirish.

1. Moliyaviy natijalarni tekshirishning asosiy yo‘nalishlari 
Qoidaga ko‘ra, foyda (daromad) korxonalar tomonidan quyidagi maq-sadlar uchun ishlatiladi: foyda (daromad) solig‘ini to‘lash; boshqaruvning tegishli qaroriga muvofiq ustav kapitaliga qo‘shiladigan, o‘tgan yilgi foyda hisobidan ustav kapitalini ko‘paytirish; dividendlar to‘lash. 

Qo‘shma korxonalar foydasiga keladigan bo‘lsak, u budjetga to‘lanadi-gan summalar va zaxiralar yaratish ularni to‘ldirishga yo‘naltirilgan summalar chegirib tashlanganidan so‘ng, qo‘shma korxona ishtirokchilari o‘rtasida, ularning ustav kapitalidagi hissalariga mutanosib ravishda taqsimlanadi, agar ta’sis hujjatlarida boshqacha tartib ko‘zda tutilmagan bo‘lsa. 

Qo‘shma korxonaning xorijiy ishtirokchilariga korxona faoliyatidan olingan foydani taqsimlash natijasida tegishli bo‘lgan, so‘m va chet el va-lutalaridagi summalarni, Shuningdek, taqsimlangan erkin muomaladagi valutada olingan daromadning tegishli ulushini ularning mamlakatlariga o‘tkazib berish kafolatlanadi. 

Auditor korxonaning foydasi (daromadi)ni va moliyaviy holatini tek-shirishda quyidagilarni puxta o‘rganishi lozim: tayyor mahsulotlar, tovar-lar (ishlar, xizmatlar) realizatsiyasidan olingan foydalar yoki ko‘rilgan za-rarlar; davr sarflari, ularning asoslanganligi, tasdiqlangan smetaga muvo-fiqligi va moliyaviy natijaga ta’siri. 

Bunda, jumladan, quyidagilarni tahlil qilish zarur: asosiy vositalarning hisobdan chiqarilishi (bino va inshootlarni buzish va bo‘laklash, qurilma-larni demontaj qilish va shunga o‘xshashlar), asosiy vositalarni boshqa tashkilotlar va korxonalarga sotish yoki berishda paydo bo‘lgan zararlar; nomoddiy aktivlarni boshqa korxona va tashkilotlarga sotish yoki berishda paydo bo‘lgan zararlar; aybdorlari aniqlanmagan o‘g‘irliklardan ko‘rilgan zararlar; jarimalar, peniyalar va neustoykalar to‘lash bilan bog‘liq zararlar; asosiy faoliyatdan olinadigan foyda, boshqa daromadlar va boshqa tushu-mlar hisobidan zaxira qilinib, boshqa korxonalar va tashkilotlar (chet ellik-larni ham qo‘shib), shuningdek, ayrim shaxslar bilan hisob-kitoblarga doir shubhali qarzlar summalari; «Boshqa daromadlar va tushumlar» ga quyi-dagilar kiradi: korxonaning asosiy fondlari va boshqa mulklarini sotishdan olingan daromadlar; da’vo muddati o‘tib ketgan, kreditor va deponentga o‘tkazilgan qarzlarni hisobdan o‘chirishdan olingan daromadlar; undirilgan jarimalar, peniyalar, neustoykalar va xo‘jalik shartnomasining boshqa shartlari buzilganligi uchun undiriladigan boshqa turdagi sanksiyalar; korxona ichidagi oshxonalar, yordamchi xo‘jaliklar va boshqalardan olina-digan daromadlar va tushumlar; moliyaviy faoliyatga doir daromadlar va sarflar. Bunda moliyaviy faoliyatdan olinadigan daromadlarni hisobga oladigan schyolar (9500) guruhi bo‘yicha 9510, 9520, 9530, 9540, 9550, 9560 va 9590 schyotlar ochilib, daromadlar tegishli tarzda hisobga olib bo-rilganligi tekshiriladi. Moliyaviy faoliyatdan ko‘rilgan zararlarni tekshi-rishda auditor moliyaviy faoliyat bo‘yicha xarajatlarni hisobga oladigan 9610, 9620, 9630 va 9690 schyotlarning ma’lumotlarini ham tekshiradi. 

Shuningdek, favqulodda olingan foydalar va ko‘rilgan zararlar ham tekshirilishi lozim. Bunda auditor 9710«Favqulodda olingan foyda» va 9720«Favqulodda ko‘rilgan zarar» schyotlarining analitik hisobi va dast-labki hujjatlar ma’lumotlarini tekshirishi zarur. «Mahsulotlar (ishlar, xiz-matlar) tannarxiga qo‘shiladigan, mahsulot ishlab chiqarish (ish bajarish, xizmat ko‘rsatish) xarajatlarining tarkibi va moliyaviy natijalarni shakl-lantirish tartibi to‘g‘risidagi Nizom»ning sharhlarida ko‘rsatilishicha, xori-jiy davlatlar amaliyotida favqulodda zararlarga quyidagilar kiradi: tabiiy ofatdan ko‘rilgan katta yo‘qotishlar; urush va boshqa siyosiy notinchliklar natijasida ko‘rilgan yo‘qotishlar; mamlakatda qonunchiligining o‘zgarishi natijasida ko‘rilgan yo‘qotishlar, masalan, xususiy mulkni davlat mulkiga aylantirish (natsionalizatsiya) haqida qaror qabul qilish, ayrim faoliyat turlarini ta’qiqlash va boshqalar. Bunda auditor quyidagilarni tekshirishi lozim: favqulodda yo‘qotishlar meteorologik, seysmik va boshqa tegishli xizmatlarning sodir bo‘lgan tabiiy ofatlar to‘g‘risidagi ma’lumotlari bilan tasdiqlanishi; korxona mulklari favqulodda hodisalardan sug‘urta qilin-ganligi va boshqalar. 

Auditor moliyaviy natijalarni tekshirishda quyidagilarni ham aniqlashi lozim: budjetga soliqlarning o‘z vaqtida va to‘liq to‘lanishi; shubhali qarzlar bo‘yicha zaxiralar yaratilishining to‘g‘riligi; foydaning korxona ishtirokchilari o‘rtasida o‘z vaqtida va to‘g‘ri taqsimlanishi; aksiyadorlarga dividendlar to‘lashning to‘g‘riligi. 

Agar hisobot yilining oxiriga kelib debitor qarzlarning inventarizat-siya materiallarini tahlil qilish natijasida shubhali debitor qarzlar aniq-lansa, unda korxona shu miqdorda shubhali qarzlar bo‘yicha zaxira yara-tishi mumkin. Bunda qarzdorning moliyaviy holati, to‘lov qobiliyati va qarzni to‘liq yoki qisman summada qoplay olish ehtimoliga qarab zaxira hajmi har bir shubhali qarz bo‘yicha alohida aniqlanadi. Yaratilayotgan zaxiralar summasi 9430«Boshqa operatsion xarajatlar» schyoti(joriy yilning yakuniy hisob-kitobi bo‘yicha) yoki 8710-«Hisobot yilining taq-simlanmagan foydasi» schyoti (oldingi yildagi foyda hisobidan) debeti va 4910 «Shubhali qarzlar bo‘yicha zaxiralar» schyoti kreditida aks ettiriladi. 

Ushbu masalani ko‘rib chiqishda auditor quyidagilarni tekshirishi lo-zim: shubhali qarzlar bo‘yicha zaxira yaratish uchun zarur hujjatlarning mavjudligi (korxona debitor qarzlarining inventarizatsiya ro‘yxati, solish-tirish dalolatnomalari, to‘lovga layoqatsizlik haqida ma’lumotnoma va b); shubhali deb tan olingan qarzlarni hisobdan o‘chirishning to‘g‘riligi; ish-latilmagan shubhali qarzlar bo‘yicha zaxira summalarining tegishli yil foy-dasiga qo‘shilishi. 

Ayrim tarmoqlarning korxonalari O‘zbekiston Respublikasi Moliya vazirligi ruxsati bilan ta’mirlash ishlari o‘tkazish uchun mablag‘lar zaxi-rasi yaratadilar. Agar ta’mirlanadigan asosiy vositalar ishlab chiqarish uchun tayinlangan va shu jarayonda ishlatiladigan bo‘lsa, bu zaxiraga qili-nadigan ajratmalar mahsulot ishlab chiqarish (ish bajarish, xizmat ko‘r-satish) xarajatlari tarkibiga «boshqa xarajatlar» elementi bo‘yicha qo‘shi-ladi. Zaxira hajmi ta’mirlash ishlari uchun kutilayotgan xarajatlar qiymati-dan kelib chiqqan holda aniqlanadi. 

Auditor ta’mirlash ishlari uchun zaxiralarning to‘g‘ri tashkil etilishi va ishlatilishini tekshirishi zarur. Bunda quyidagilar tekshiriladi: zaxira yara-tish uchun Moliya vazirligining ruxsati borligi; ta’mirlash o‘tkazish uchun smeta va titul ro‘yxati; zaxiralardan foydalanishni hisobda aks ettirishning to‘g‘riligi; to‘laligi va o‘z vaqtidaligi; foydalanilmagan zaxira qoldig‘i qolganda «storono» qilish yo‘li bilan zaxiralarni yopish; debet 2010, 2310, 2510 kredit 8910 «Kelgusi davr xarajatlari va to‘lovlar zaxirasi» («Asosiy vositlarni ta’mirlashga doir kelgusidagi xarajatlar zaxirasi» analitik schyoti).
2. Davr sarflarini tekshirish 
Davr sarflariga kiritiladigan xarajatlar tarkibi «Mahsulotlar (ish, xiz-matlar) tannarxiga qo‘shiladigan, mahsulot ishlab chiqarish (ish bajarish, xizmat ko‘rsatish) xarajatlarining tarkibi va moliyaviy natijalarini shakl-lantirish tartibi to‘g‘risidagi Nizom»ga muvofiq aniqlanadi. 

Auditor davr sarflarini hisobga olishni va moliyaviy natijalar to‘g‘-risidagi hisobotni tuzishning to‘g‘riligini nazorat qilish maqsadida quyi-dagilarni tekshirishi lozim: davr sarflarini hisobga oladigan: 9410-«Sotish xarajatlari», 9420 - «Ma’muriy xarajatlar», 9430-«Boshqa operatsion xara-jatlar», 9440-«Kelgusida soliqqa tortiladigan bazadan chegiriladigan hiso-bot davri xarajatlari» bo‘yicha o‘z vaqtida, ishonarli va to‘liq aks ettiri-lishining ta’minlanishi; ma’muriy-boshqaruv xodimlari mehnatiga haq to‘lash va mukofotlash haqidagi Nizom, lavozim maoshlarining belgilan-gan xarajatlar smetasiga rioya qilinishi ustidan nazoratning ta’minlanishi. 

Quyidagi xarajatlarni davr sarflariga kiritishning asoslanganligi va o‘z vaqtidaligi: reklama xarajatlari (nashriyotda e’lon qilish, radiodan eshit-tirish va televideniye by orqali ko‘rsatish, reklama mahsulotlarini ishlab chiqish va chop etish, stendlar va shitlar tayyorlash, video va diafilmlar na-moyish etish va boshqalar); korxonaning O‘zbekiston Respublikasi hudu-dida va xorijdagi yarmarkalar va ko‘rgazmalarda ishtirok etishiga doir xa-rajatlar ( eksponatlarni tayyorlash va yetkazib berish, modellar va maketlar tayyorlash, adabiyotlar va texnik hujjatlarni nashr qilish); mahsulotlar (ishlar, xizmatlar)ni eksport qilish bilan bog‘liq sarflar; bojxona tadbirlari uchun to‘lovlar; import muomalalarini amalga oshirishda vositachilik qiladigan tashkilotlarga to‘lanadigan komission to‘lovlar summalari; boj-xona to‘lovlari, Shuningdek, tovarlar va boshqa mulklarni import qilish bi-lan bog‘liq bo‘lgan bojxonada amalga oshiriladigan rasmiylashtirish o‘tkazish uchun to‘lovlar; material qiymatliklarni sotib olish va tashib kel-tirish xarajatlari; belgilangan me’yorlar va boshqaruv tomonidan tasdiq-langan smetalar doirasidagi korxona faoliyati bilan bog‘liq vakillik xarajat-lari (shtatda turmaydigan tarjimonlar xizmatiga haq to‘lash, ishchi muzo-karalar vaqtida chet ellik vakillarning rasmiy qabulini o‘tkazishga doir xarajatlar). 

Bunda qilingan xarajatlarning asoslanganligi va tasdiqlovchi hujjatlar (schyotlar, do‘konlar va restoranlarning cheklari va boshqalar)ning mav-judligiga alohida e’tibor berish zarur. 

3. Moliyaviy faoliyatga doir xarajatlar va daromadlar hamda favqulodda olingan foyda (ko‘rilgan zarar) larni tekshirish 
Moliyaviy faoliyatga doir xarajatlar va daromadlar «Xarajatlar tarkibi to‘g‘risidagi …. Nizomda»da belgilangan. Ushbu Nizomga muvofiq mo-liyaviy faoliyat bo‘yicha xarajatlarga quyidagilar kiradi:

– O‘zbekiston Respublikasi Markaziy Banki tomonidan belgilangan hisob stavkalari darajasida va ulardan ortiqcha olingan qisqa muddatli hamda uzoq muddatli kreditlar bo‘yicha, shu jumladan to‘lov muddati o‘tgan va uzaytirilgan ssudalar bo‘ycha to‘lovlar;

– mulkni uzoq muddatli ijaraga olish (lizing) bo‘yicha foizlarni to‘lash xarajatlari;

– chet el valutasi bilan muomalalarga doir salbiy kurs tafovutlari bo‘yicha zararlar;

– sarflangan (qimmatli qog‘ozlarga,  korxonalarga va hokazolarga) mablag‘larni qayta baholashdan ko‘rilgan zararlar;

– o‘z qimmatli qog‘ozlarini chiqarish va tarqatish bilan bog‘liq xara-jatlar;

– moliyaviy faoliyat bo‘yicha boshqa xarajatlar, shu jumladan salbiy diskont. 

Auditor ushbu xarajatlarni tekshirishda 9610, 9620, 9630 va 9690-schyotlar bo‘yicha hisob yozuvlarini tekshiruvdan o‘tkazib, ularning «Ni-zom»ga muvofiqligi va schyotlarda to‘g‘ri aks ettirilganligiga ishonch hosil qilishi lozim. 

Moliyaviy faoliyatdan olingan daromadlarga quyidagilar kiradi:

– olingan royaltilar va kapital transferti;

– O‘zbekiston Respublikasi hududida va uning tashqarisida boshqa xo‘jalik yurituvchi subyektlar faoliyatida ulush qo‘shgan holda qatnashish-dan olingan daromad, aksiyalar bo‘yicha dividendlar va obligatsiyalar hamda xo‘jalik yurituvchi subyektga tegishli qimmatli qog‘ozlar bo‘yicha daromadlar;

– mulkni uzoq muddatli ijaraga berishdan olingan daromadlar (lizing to‘lovini olish);

– valuta schyotlari, shuningdek, chet el valutalaridagi muomalalar bo‘-yicha ijobiy kurs tafovutlari;

– sarflangan (qimmatli qog‘ozlarga,  korxonalarga va hoka-zolarga) mablag‘larni qayta baholashdan olingan daromadlar;

– moliyaviy faoliyatdan olingan boshqa daromadlar. 

Yuqorida keltirilgan daromadlarni tekshirish uchun auditor 9510, 9520, 9530, 9540, 9550, 9560 va 9590-schyotlarning ma’lumotlarini o‘rganib, ularning qonuniyligini va schyotlarda to‘g‘ri aks ettirilganligini aniqlaydi. 

Favqulodda zararlar – bu xo‘jalik yurituvchi subyektlarning odatdagi faoliyatidan chetga chiquvchi hodisalar yoki muomalalar natijasida vujud-ga keladigan va ro‘y berishi kutilmagan odatdan tashqari xarajatlardir. Bunga favqulodda va davr xarajatlari tarkibida aks ettirilishi kerak bo‘lgan o‘tgan davr xarajatlari kirmaydi. 

U yoki bu moddaning favqulodda zararlar sifatida aks ettirilishi uchun u quyidagi mezonlarga javob berishi kerak:

– korxonaning odatdagi xo‘jalik faoliyatiga xos emaslik;

– bir necha yil mobaynida takrorlanmasligi kerak;

– boshqaruv xodimi tomonidan qabul qilinadigan qarorlarga bog‘liq emaslik. 

Tegishli moddalarni favqulodda zararlar qatoriga kiritish yoki kirit-maslik to‘g‘risida qarorlar qabul qilishda ishlar amalga oshiriladigan sha-roitlarni ham hisobga olish lozim. Masalan, agar xo‘jalik yurituvchi subyekt alohida iqlim sharoitlarida joylashgan bo‘lsa, u holda iqlim sharoitlariga bog‘liq holdagi ishlamay turib qolishlar favqulodda deb baholanishi mumkin emas, chunki ushbu modda «bir necha yil mobaynida takrorlanmasligi kerak» mezoniga javob bermaydi. 

Favqulodda foyda moddalari – bu ko‘zda tutilmagan, tasodifiy tusga ega bo‘lgan hodisa yoki xo‘jalik yurituvchi subyektning odatdagi faoliyat doirasidan chetga chiqadigan tusdagi muomalalar natijasida paydo bo‘-ladigan va olinishi kutilmagan foydadir. Bunga daromadlarning favqulod-da moddalari yoki asosiy faoliyatdan olingan boshqa daromadlar bo‘limida aks ettirilishi kerak bo‘lgan, o‘tgan davrlardagi foyda kirmaydi. 

Favqulodda olingan foyda (ko‘rilgan) zararlar to‘g‘risidagi axborotlar-ning to‘g‘ri shakllanganligiga ishonch hosil qilish uchun auditor tomoni-dan 9710 –«Favqulodda olingan foyda» va 9720-«Favqulodda ko‘rilgan zarar» schyotlar ma’lumotlari o‘rganiladi. 

Shuningdek, auditor «Nizom»ning 1-ilovasiga muvofiq soliqqa tortila-digan bazaga qo‘shilishi lozim bo‘lgan, moliyaviy faoliyatga doir sarflarni ham tekshirishi zarur. Bunday sarflarga:

– qisqa muddatli bank kreditlari, shu jumladan to‘lov muddati o‘tgan va uzaytirilgan ssudalar bo‘yicha O‘zbekiston Respublikasi Markaziy Banki tomonidan belgilangan hisob stavkalari oshgan to‘lovlar;

– uzoq muddatli bank kreditlari bo‘yicha to‘lovlar;

– qimmatli qog‘ozlarni chiqarish bilan bog‘liq sarflar;

– qimmatli qog‘ozlar muddatidan oldin to‘lash munosabati bilan vu-judga kelgan salbiy diskont, agar bu budjetga qarzlarni to‘lash bilan bog‘-liq bo‘lmasa. 

Auditor moliyaviy faoliyatga doir xarajatlar va daromadlar hamda fav-qulodda olingan foyda (ko‘rilgan zarar)larni tekshirishning barcha jihat-larini o‘zining ishchi hujjatlarida qayd qilib boradi. 

Takrorlash uchun savollar
1. Moliyaviy natijalarni audit qilishda foydalaniladigan asosiy me’yo-riy hujjatlarni keltiring?

2. Operatsion daromadlar va xarajatlarni shakllantirishni to‘g‘ri tek-shirish qanday amalga oshiriladi?

3. Realizatsiyadan tashqari daromadlar va xarajatlarni tartibini tekshirish qanday amalga oshiriladi?

4. Korxonalar faoliyati moliyaviy natijalarni shakllantirish va foyda-ning ishlatilishi qanday tekshiriladi?

5. Xarajatlar schyotining analitik amalga oshiriladi?
6. 9000, 9600 "Asosiy (operatsiyali) faoliyatdan olinadigan daromad-lar" va "Moliyaviy faoliyat bo‘yicha xarajatlar" schyotlarining analitik hisobini tekshirish tartibi qanday amalga oshiriladi?

0110-0199, 0210-0299, 0310, 8310, 8320, 8330 sсhyotlar bo‘yicha oborot vedomost-lar

1 O‘zbekiston Respublikasi moliyviy qonunlari, №8. 2000 y.





1 Ushbu Nizom O’zbekiston Respublikasi Moliya vazirligi, Davlat Soliq qo‘mitasi va Mehnat va aholini ijtimoiy himoya qilish vazirligining qarori bilan tasdiqlangan O’zbekiston Respublikasi Adliya vazirligi tomonidan 23 iyul 2001 yilda 1054-raqam bilan ro’yxatga olingan va 2001 yil2 avgustdan kuchga kirgan. 

